
UTANGULIZI 

Matatizo ya Ngono potofu na chafu yamejaa 

duniani siku hizi ambazo tunaishi, haya 

yalikuwepo kabla ya Musa kuandika vitabu 

vya Torati, wakati ule ambao Mungu 

alizungumza na watu uso kwa uso, ila leo hivi 

idadi ya wanaoufanya uovu huu ni kubwa 

zaidi. Biblia inatupa wosia wa kuishi maisha 

ya usafi wa moyo na tabia. Soma kitabu hiki 

kwa maombi mengi. Sisi tumeumbwa na 

Mungu kama mke na mume. Mambo haya 

yakieleweka vyema, yatakuwa msaada hata 

kwa watoto wetu. Mafundisho mengi 

yasiyotoka kwa Mungu yameshamiri kwenye 

mada hii. Jambo hili si sahihi. Wafundishe 

watoto wako mpango wa Mungu kuhusiana 

na somo hili kwa kadri wanavyokua 

kutokana na ngazi waliyofikia ili wasije 

wakatafuta mafundisho mahali ambapo 

hawatapata taarifa sahihi. Usizike kichwa 

chako mchangani ukifikiri mambo yatapita 

tu yenyewe nao watajua mpango wa Mungu. 

Hii ni nyanja moja muhimu ambayo watoto 

wanapaswa kufundishwa hata kabla ya 

kwenda shule. 

 Wakati mkusanyiko huu wa nukuu hizi ulipofanywa, 

haukukusudiwa kuwa wa watu wote. Mwongozo huu 

uliundwa kusaidia wasimamizi wa kanisa na 

wahudumu wa injili wengine katika jitihada zao za 

kudumisha viwango vya juu vya maadili katika 

kanisa, kusawazisha kati ya rehema na haki katika 

kushughulikia watu wanaohusika katika jedwali la 

maswali au wasio na  mwenendo mzuri wa maadili. 

Hata hivyo, kitabu hiki kimethibitika kuwa chenye 

kusaidia sana, na hitaji lake limeenea sana, hivi 

kwamba sasa kinatolewa kwa ujumla kama sehemu 

ya Mfululizo wa Vitabu vya Maktaba ya Nyumba ya 

Kikristo. TSB 5.1 

Wasomaji watatambua kwamba barua nyingi katika 

kitabu hiki zilishughulika na watumishi waliokosea 

wakiwa katika utumishi wao. Kwa kuwa mwandishi 

wa Roho ya Unabii aliambatana sana na wahudumu 

na watenda kazi wengine wa injili, hili halipaswi 

kushangaza. Hata hivyo, licha ya makosa na dhambi 

za wale aliowaandikia, mwandishi alikuwa na imani 

kubwa katika huduma ya Kanisa la Waadventista 

Wasabato. Kwa umri wa miaka 85 alituma jumbe 

mbili kusomwa kwenye kikao cha Konferensi Kuu 

Cha mwaka 1913. Katika ujumbe wa kwanza 

aliwahakikishia wajumbe, TSB 5.2 

 "Wakati bado ninahisi wasiwasi mkubwa juu ya 

mtazamo huo baadhi wanachukua hatua muhimu 

zinazohusiana na maendeleo ya kazi ya Mungu 

katika dunia hii, lakini nina imani yenye nguvu kwa 

watenda kazi katika shamba lote, na kuamini 

kwamba kama wanakutana pamoja na 

kujinyenyekeza mbele za Bwana na kujiweka wakfu 

upya kwa utumishi Wake, watawezeshwa kufanya 

mapenzi Yake.”— selected messages 2:401, 402 . 

TSB 5.3 

Katika ujumbe wake wa pili na wa mwisho kwa 

mkutano huo haya yalinenwa kutokwa kwake:  TSB 

5.4 

"Wakati wa usiku pale ambapo sikuweza kulala, 

mimi huinua moyo wangu katika maombi kwa 

Mungu, na Yeye hunitia nguvu maana hunipa 

uhakika kwamba Yuko pamoja nasi katika huduma 

Yake Kwa watumishi katika uwanja wa nyumbani na 

katika nchi za mbali. Nimetiwa moyo na kubarikiwa 

ninapotambua kwamba Mungu wa Israeli bado 

anawaongoza watu Wake, na kwamba ataendelea 

kuwa pamoja nao, hata mwisho.”—Selected 

messages 2:406.  TSB 5.5 

Maneno haya ya kujiamini yanaweka wazi kwamba 

matatizo ya kimaadili yalishughulikiwa na katika 

herufi zilizonukuliwa katika kitabu hiki hazikuwa za 

jumla au zilizoenea. Hata hivyo, matatizo ya 

kimaadili ya kisasa ni sawa na yale ya zamani za 

miongo kadhaa iliyopita, tunaamini kwamba barua 

nyingi zilizoandikwa na kupitia Roho ya Unabii 

katika karne iliyopita zina maonyo na manufaa 

yanayohitajika kusikilizwa leo. 

 Kuhusu matumizi ya barua zake, yeye alisema:  TSB 

6.1 

“Ninajitahidi kwa msaada wa Mungu kuandika 

barua ambazo zitakuwa msaada, si tu kwa wale 

ambao wameelekezwa, lakini kwa wengine wengi 

wanaozihitaji.”— Barua ya 79, 1905.  TSB 6.2 

Mkusanyiko wa sasa huu haujaundwa kutumika 

kama mwongozo wa sheria za kushughulika na 

uasherati, uzinzi, au talaka isiyo ya kimaandiko na 

kuoa au kuolewa tena. Hapana, mwongozo huu, 

unaweza kufunika kila ukiukaji wa kimaadili 

unaowezekana. Wakati W.C. White alipoomba 

taarifa yenye mamlaka kutoka kwa mama yake 

ambayo ingetumika kama kiwango cha kusuluhisha 

kesi zote za ndoa zisizo za kimaandiko, yeye 

alijibu:TSB 6.3 

 “Baada ya kusoma nyaraka nilizokutumia leo, utasema, 

hakika hajanipa chochote kile chenye mamlaka kutoka 

kwa dada White ambacho kinajibu swali moja kwa moja. 

 

Lakini utaona katika hiki ninachokutumia ni  kwamba, 

lilikuwa ni kusudi la dada White kutoleta kamwe kupitia 

kalamu yake, chochote kile ambacho kitatumika kama 

sheria au kigezo/kanuni katika masuala ya ndoa, talaka, 

kuoa au kuolewa tena na uzinzi. Yeye alihisi kwamba 

matukio haya yalikuwa yanatofautiana sana kwani Shetani 

aliwafunga watu katika hali mbaya na ya kutisha, nao 

wakaiacha nuru waliyokuwa nayo na hivyo mazingira hayo 

tofauti tofauti hayakuruhusu aandike chochote kiwe 

kanuni au sheria ya kuzingatiwa katika kuleta suluhisho ya 

mambo yote yahusianayo na mada hiyo, kwani kingeweza 

kueleweka vibaya na hivyo kutumika vibaya.”—W. C. 

White hadi C.P. Bollman, Januari 6, 1931. 

TSB 6.4 

 

 Tunakubaliana kikamilifu na maoni ya RYU. 

Matatizo ya maadili ni magumu. Hakuna hali mbili 

zinazofanana kabisa. Kila moja litahitaji kusomwa 

kwa uangalifu; na ingawa tofauti zinaweza kuwa 

ndogo, kila hali itahitaji suluhisho lake. Roho 

Mtakatifu atahitajika daima kama Mwongozo wa 

Mbingu na Mshauri wa kusaidia wale 

wanaopambana na matatizo ya kimaadili. TSB 7.1 

Majina yote yaliyotolewa katika kitabu hiki ni ya 

kweli, lakini, katika hali tofauti za shida iliyotajwa, 

herufi za alfabeti zimebadilishwa na jina la ukoo. 

Sura zote na vichwa vidogo vimetolewa. TSB 7.2 

Ni matumaini yetu na maombi kwamba katika 

mikono ya daima-kujifunza na zile Kweli za kanisa 

linalojali, nyenzo za mkusanyiko huu zitachangia 

kuinua viwango vya maadili katika kanisa, na wakati 

huo huo kutoa faraja, kutia moyo, na tumaini kwa 

wale ambao matatizo yao changamano ya kimaadili 

yanaonekana kuwa makubwa zaidi ya suluhisho la 

mwanadamu. TSB 7.3 

Wadhamini wa Roho ya Unabii 

SEHEMU YA I - NDOA  
SURA YA 1. 

 Mambo Muhimu na Kanuni  

 (Taasisi ya kutoka kwa Mwenyezi Mungu 

Mwenyewe, hivyo inapaswa kutendewa kama Mungu 

alivyoipanga Mwenyewe na si wanadamu) 

Ubunifu wa Asili wa Mungu. Mungu alisherehekea 

ndoa ya kwanza. Hivyo basi taasisi hii mwanzilishi 

Wake ni Muumba wa ulimwengu. "Ndoa ni takatifu”; 

ilikuwa mojawapo ya zawadi za kwanza za Mungu 

kwa mwanadamu, na ni mojawapo ya zawadi  mbili 

ambazo, baada ya anguko la mwanadamu dhambini, 

Adamu alitoka nazo nje ya malango ya Paradiso. 

Wakati kanuni za Mungu zinapotambuliwa na 

kutiiwa katika uhusiano huu, ndoa inakuwa mbaraka; 

inalinda usafi na furaha ya jamii ya mwanadamu na, 

kukidhi mahitaji ya kijamii ya mwanadamu, huinua   

kimwili, kiakili, na maadili.— Patriarchs and 

prophetsi, 46.TSB 13.1 

  Ndoa Inakubaliwa na Mungu Leo. [Mwaka 

1885 Ellen White alisema, “Katika enzi hii ya 

ulimwengu, ambapo matukio ya historia ya dunia 

yanakaribia kufungwa na tuko karibu kuingia 

kwenye wakati wa taabu ambao haujawahi 

kutokea, litakuwa jambo jema 

kwa kadri  iwezekanavyo, kwamba watu wachache 

tu  waingie katika kufunga ndoa,  hivyo jambo hilo 

kuwa bora kwa wote, yaani wanaume na 

wanawake.”— Testimonies to the church 5:366.  

Kwa wazi, inaonyesha yeye aliamini kwamba 

mwisho wa dunia ulikuwa karibu. Lakini kurudi kwa 

Kristo kumecheleweshwa. Mnamo 1901 Ellen White 



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni ⑮ 

aliandika, "Huenda tukalazimika kubaki hapa katika 

ulimwengu huu kwa miaka mingi zaidi kwa sababu 

ya kutotii kwa wengi.” Aliendelea kutoa ushauri juu 

ya mahusiano ya ndoa wakati wote Katika maisha 

yake. hakuna dhambi katika kula na kunywa, au 

kuoa na kuolewa. Ilikuwa halali kuingia katika 

ndoa katika zama za Nuhu, na ndivyo ilivyo halali 

kuingia katika ndoa sasa, ikiwa kile kilicho 

halali kitafanywa kwa uhalali kadri ipasavyo, 

na watu  wasifanye mambo kwa kupitiliza na hivyo 

kuwa dhambi.— The Review and Herald, Septemba 

25, 1888. TSB 13.2 

Kuhusu ndoa, ningesema hivi, Soma Neno la Mungu. 

Ndoa zinaendelea kufungwa hata katika wakati huu 

wa siku za mwisho za historia ya ulimwengu huu 

miongoni mwa Waadventista Wasabato....TSB 14.1 

 Sisi, kama watu, hatujawahi kukataza ndoa, 

isipokuwa katika hali ambapo kulikuwa na sababu za 

wazi kwamba ndoa ingekuwa huzuni na taabu kwa 

pande zote mbili. Na hata hivyo, tumetoa 

mapendekezo/nasaha na kushauri tu.— Barua ya 60, 

1900 .TSB 14.2 

Ndoa ni  Maandalizi ya Mbinguni- Hebu Wanandoa 

Wakumbuke kwamba nyumba ya hapa duniani ni 

pahali nembo ya maandalizi kwa ajili ya makao ya 

mbinguni (mahali familia inaishi pamoja).— 

Ministry of healing, 363. TSB 14.3 

 

Mungu anataka makao ya nyumbani yawe mahali 

penye furaha zaidi duniani, alama halisi ya 

nyumbani kule mbinguni. Kubeba majukumu ya 

ndoa nyumbani, kuunganisha shauku na maslahi 

yao na Yesu Kristo, wakiegemea mkono Wake na 

uhakikisho Wake, mume na mke wanaweza kushiriki 

furaha katika muungano huu ambao malaika wa 

Mungu wangependa kuwepo kwake.— The 

Adventist Home, 102. TSB 14.4 

Ndoa ni Muungano wa Maisha. Ndoa, ni 

muungano wa maisha, ni ishara ya muungano kati 

ya Kristo na kanisa Lake.— Ushuhuda kwa 

Kanisa 7:46.TSB 14.5 

Katika akili ya ujana ndoa hutawaliwa na mahaba, 

na ni vigumu  kukiondoa  kipengele hiki, ambacho 

ndoto za watu au fikra hukifunika, na kisha huvutia 

akili kwenye hisia ya majukumu mazito yahusianayo 

na kiapo cha ndoa. Nadhiri hii inaunganisha hatima 

za watu hao wawili na vifungo ambavyo ni mkono wa 

mauti tu ndiyo unaweza kuvikata (kuwatenganisha). 

TSB 14.6 

Kila uchumba au uwekaji rasmi wa mahusiano ili 

kuelekea ndoa, kunapaswa kuzingatiwa kwa 

uangalifu, kwani ndoa ni hatua inayohusu maisha 

yote. Mwanamume na mwanamke wanapaswa 

kuzingatia kwa uangalifu kama wanaweza 

kushikamana  kila mmoja na mwingine  kupitia hali 

zote za maisha kadri wote wawili wanavyoendelea 

kuwa na pumzi ya uzima hapa duniani.— The 

Adventist Home, 340. TSB 14.7 

Kuzingatia Mtazamo wa Juu. Wale wanaodai 

kuwa Wakristo hawapaswi kuingia katika uhusiano 

wa ndoa hadi jambo hili liwe limechujwa kwa 

uangalifu na kuzingatiwa kwa maombi ili kupata 

maoni ya juu, ili waone kama Mungu ataweza 

kutukuzwa kwenye muungano huu. Kisha 

wanapaswa kuzingatia ipasavyo matokeo ya kila 

fursa ya uhusiano wa ndoa, na kanuni iliyotakaswa 

ambayo inapaswa kuwa msingi wa kila hatua.— The 

Review and Herald, Septemba 19, 1899. TSB 

15:1 

Chunguza kwa makini ili kuona ikiwa maisha ya 

ndoa yako yatakuwa ya furaha au yasiyo na 

mapatano na kukufanya uwe mnyonge na mwenye 

huzuni. Jiulize Maswali haya, Je, muungano huu 

utanisaidia mimi kwenda mbinguni? Je, ndoa hii 

itaongeza upendo wangu kwa Mungu? Na Je, 

uhusiano huu utaongeza  nyanja/duru yangu ya 

manufaa katika maisha haya? Ikiwa tafakari hizi 

hazileti shida au majuto, basi kwa kumcha Mungu 

jongea mbele.—Fundamentals of Christian 

Education, 104, 105. TSB 15:2 

Fanya Yote katika Jina la Bwana Yesu. Kila 

mwanaume anayetaka  kuoa mke lazima, akae na 

kufikiria  bila ya kujindanganya kwa nini anachukua 

hatua hii. Je, mke wake atakuwa msaidizi wake, 

mwandani wake, na mwenzi aliye  sawa naye, au 

atamweka kwenye mtego wakati wa posa ili jicho 

lake lizikazwe kwa utukufu wa Mungu peke yake? Je, 

atathubutu kuyatoa mapenzi yake  kwenye tamaa 

zake kirahisi na kutenda kwa usumbufu na  

kumchosha mkewe, bila kuyamaliza/kuyazima 

maisha yake, au atajifunza na kuelewa maana ya 

Maneno, “Lolote mfanyalo, kwa neno au kwa tendo, 

fanyeni yote katika Jina la Bwana Yesu”?— Ms 152, 

1899. TSB 15:3 

Umuhimu wa Maandalizi Makini. Kabla ya 

kuyachukua majukumu yanayohusiana na ndoa, 

vijana wa kiume na wa kike wanapaswa kuwa na 

uzoefu kama huo katika maisha ya vitendo ili 

kuwatayarisha kwa majukumu  na mizigo yake. 

Ndoa za umri mdogo hazipaswi kuhamasishwa. 

Mahusiano muhimu sana kama yale ya ndoa 

yanapaswa kufikiriwa kwa matokeo yake ya 

usoni/mbali na hivyo haipaswi kuingiwa kwa haraka, 

bila maandalizi ya kutosha, au wakati  nguvu za 

kiakili na kimwili  hazijakomaa au kuendelezwa 

vyema.—The Ministry of Healing, 358. TSB 

15:4 

Emma mpendwa wangu,TSB 16. 

 [Iliandikwa Juni 27, 1869, kwa Emma Mcdearmon, 

msichana ambaye alikuwa na Miaka 21 alipoolewa 

na mtoto wa Ellen White, Edson, kwenye siku yake 

ya kuzaliwa ambayo alitimiza miaka 21, Julai 28, 

1870. Emma alizaliwa tarehe 16 Novemba 1848. 

Mwana wa Ellen White, William C. White, alikuwa 

na umri wa miaka 21 alipomwoa Mary Kelsy, ambaye 

alikuwa anakaribia   miaka 19.] Hakuna mtu ambaye 

ninaweza kumweka moyoni mwangu kama wewe. 

Hata hivyo nakushauri ... kwa sasa ... Jongea  kwa 

uangalifu, pima kila hatua kwa umakini. Unaenda 

kupiga hatua itakayokuwa ya kudumu. Kwa hivyo 

usikurupuke kwa haraka. Usimezwe kabisa juu ya 

jambo hili moja muhimu la ndoa.—Barua ya 7, 

1869. TSB 16.1 

 Mashauri ya Mungu. Maneno ya Kristo 

yanapaswa kukumbukwa kila wakati: “Kama 

ilivyokuwa katika siku za Nuhu, ndivyo 

itakavyokuwa katika siku za Mwana wa Adamu.” 

Watu walioa na kuolewa mpaka siku ile Nuhu 

alipoingia ndani ya safina, na gharika ikaja na 

kuwaangamiza wote”. Tunaona tamaa na 

udanganyifu katika mahaba sawa na  wakati ule 

kuhusiana na ndoa. Vijana, na hata wanaume na 

wanawake, ambao wanapaswa kuwa na hekima na 

utambuzi, wanapitia hatua hii kana kwamba 

wamerogwa juu ya swali hili. Nguvu za kishetani 

zinaonekana kuwatawala. Uchumba na ndoa ni vitu 

vinavyoonekana kuchukua mawazo yote. Ndoa zisizo 

na busara zaidi zinaundwa.  Mungu hatafutwi kwa 

mashauri (hazingatiwi). Hisia za kibinadamu, 

shauku, na tamaa  za mwili hushinikiza kila kitu 

mbele ya mahusiano yao, mpaka samaki anakunjika 

kabisa! (hivyo hawezi kukunjuliwa tena). Taabu 

isiyoelezeka ni matokeo ya hali hii ya mambo, kisha 

Mungu anavunjiwa heshima. Kitanda cha wanandoa 

hao si safi wala kitakatifu. Je, hatupaswi kuwa na  

badiliko lenye maamuzi yenye uhakika kuhusiana na 

jambo hilo muhimu?—Barua ya 6a, 1888. TSB 

16.2 

Ndoa ni kwa wenye imani moja pekee. Mke wa 

Lutu alikuwa mwanamke mbinafsi, asiye na dini, na 

ushawishi wake ukatumika kuleta msukumo katika 

kumtenganisha mume wake na Abrahamu. 

Isingekuwa kwaajili yake huyu mke, Lutu 

hangebakia Sodoma, na kunyimwa mashauri ya 

mwenye hekima. Baba wa imani na mcha Mungu 

(Ibrahimu). Ushawishi wa mke wake na ushirikiano 

wake na mji mwovu ungalimfanya amwasi Mungu 

kabisa kama isingekuwa kwa yale mafundisho ya 

uaminifu aliyopokea mapema kutoka kwa Ibrahimu. 

Ndoa ya Lutu na uchaguzi wake kufanya  Sodoma 

kuwa makao yake vilikuwa viunganishi vya kwanza 

katika msururu wa matukio yaliyojaa uovu kwenye 

ulimwengu kwa vizazi vingi. TSB 17.1 

Hakuna mtu anayemcha Mungu ambaye hatakuwa 

hatarini anapojiunganisha na yule asiye na hofu ya 

Mungu. "Je, watu wawili wanaweza kutembea 

pamoja wasipokuwa wamepatana?" (Amosi 3:3). 

Furaha na ustawi wa uhusiano wa ndoa hutegemea 

umoja wa wahusika wa hizi pande mbili; lakini 

muungano wa Muumini na Kafiri una utata na 

ukinzani katika ladha, mielekeo, na malengo. Hawa 

watu wawili wanatumikia mabwana wawili tofauti, 

ambao hawana maelewano kati yao. Hata wawe watu 

wenye usafi wa moyo na kanuni sahihi kwa kiasi gani, 

ushawishi wa mwenzi asiyeamini utakuwa na 

mwelekeo wa kumpeleka mwenzi wake mbali na 

Mungu.... Ndoa ya Wakristo pamoja na wale 

wasiomcha Mungu ni haramu katika Biblia (ilipigwa 

marufuku katika Biblia). Maelekezo ya Bwana ni, 

“ msifungiwe nira pamoja na wasioamini kwa jinsi 

isivyo sawasawa.” 2 Wakorintho 6:14, 17 , 18.— 

Patriarchs and Prophets 174, 175. TSB 17.2 

Hebu watoto wa Mungu wasifungiwe vifungo visivyo 

vitakatifu  na marafiki wa dunia. Hebu kusiwe na 

ndoa kati ya waumini na makafiri. Hebu watu wa 

Mungu wasimame kwa uthabiti kwa ajili ya ile Kweli 

na uadilifu.— The Review and Herald, Julai 31, 

1894. TSB 17.3 

Uangalifu mkubwa unapaswa kuchukuliwa na vijana 

wa Kikristo katika urafiki na katika uchaguzi wa 

wenzi wa maisha. Jihadharini, msije kuona kwamba 

kile  mnachofikiria sasa kuwa ni dhahabu safi 

kikageuka na kuwa chuma kisicho na thamani. 

Marafiki wa kidunia huwa wanaweka vikwazo katika 

njia ya utumishi wako kwa Mungu, na roho nyingi 

zimeharibiwa na muungano huu usio na furaha, ama 

kwenye biashara au ndoa, na wale ambao hawawezi 

kamwe kuwainua, kuwaboresha au kuwapa heshima. 

Watu wa Mungu hawapaswi kamwe kujitosa kwenye 

eneo hili lililokatazwa. Ndoa kati ya waumini na 

makafiri ni marufuku/haramu mbele za Mwenyezi 

Mungu. Lakini mara nyingi sana wale ambao 

hawajaongoka moyo hufuata matamanio yao 

wenyewe, na ndoa ambazo hazijaidhinishwa na 

Mungu huundwa. Kwa sababu hii, wanaume na 

wanawake wengi hawana tumaini na hawana Mungu 

duniani. Matarajio yao bora na matukufu yamekufa; 

kwa mlolongo wa mazingira wao wameshikiliwa 

katika wavu wa Shetani.—The Review and 

Herald, Februari 1, 1906. TSB 17.4 

Kuheshimu Madai ya Mungu Kwanza. Ingawa 

mwenzi ambaye ndio chaguo lako anaweza kuwa na 

heshima na sifa stahiki katika mambo mengine 

(ambapo ukweli wenyewe ni kwamba hana sifa hizo), 

hata hivyo kwa kutokubali kwake ile Kweli kwa 

wakati huu; yeye ni kafiri tu,  na nyinyi wawili 

mmepigiwa marufuku na mbingu kuungana pamoja. 

Huwezi kubaki salama, bila hatari kwa nafsi yako, 

kwa kupuuzia agizo hili la Mungu.... Kuunganishwa 

na asiyeamini ni kujiweka kwenye ulimwengu wa 

Shetani. Unamhuzunisha Roho wa Mungu na 

kupoteza ulinzi Wake. Je! unaweza kumudu kuibeba 

tabia hii mbaya kama hii dhidi yako katika kupigana 

vile vita vya uzima wa milele? TSB 18.1 

Unaweza kusema: “Lakini nimempa ahadi yangu, na 

je, nitaibatilisha?” Nakujibu: Ikiwa umefanya ahadi 

kinyume na Maandiko, kwa vyovyote vile harakisha 

kubatilisha bila kukawia, na kwa unyenyekevu mbele 

za Mungu tubu juu ya upumbavu huo wa mahaba 

uliokufanya utoe ahadi hiyo kwa papara (kwa 

mihemko au haraka haraka). Itakuwa bora zaidi kwa 

wewe kubatilisha ahadi kama hiyo, huku ukiwa 

unamcha Mungu, kuliko kung’gania kushikilia ahadi 

hiyo na huku unamkosea heshima Muumba wako.— 

Testimonies for the church 5:364, 365.TSB 

18.2 

 Bwana katika Neno Lake amewaagiza watu Wake 

waziwazi kutoungana na wale  ambao hawana 

upendo na hofu ya Mungu (hawamchi Mungu). 

Wenzi kama hao wataridhishwa kwa nadra sana na 

heshima na upendo huo ambao kiukweli ndiyo haki 

yao kuupata (watataka utoe kwao ile nafasi ya 

mapenzi kwa Mungu). Watatafuta kila mara kupata 

faida kutoka kwa Mke au mume anayemcha Mungu 

upendeleo wa namna fulani ambao utahusisha 

kupuuzwa kwa matakwa ya Mungu. Kwa yule mcha 

Mungu, na kwa kanisa alilounganishwa nalo, kuwa 

na mke mwenye udunia au rafiki wa ulimwengu huu, 

ni kama kumkaribisha mpelelezi au jasusi kambini, 

ambaye atafanya hivyo kuangalia kila nafasi ya 

kumsaliti mtumishi wa Kristo, na kufimchua kwa 

mashambulizi ya adui. TSB 18.3 

Shetani daima anatafuta kuimarisha nguvu zake juu 

ya watu wa Mungu na kuwashawishi kuingia katika 

mapatano na majeshi ya giza.— The Signs la 

Times, Oktoba 6, 1881. TSB 19.1 

SURA YA 2.  

TAHADHARI NA MASHAURI ya KABLA YA 

KUOA 

 Bibi arusi mtoto (childbride). [Umri wa 

msichana huyu wakati wa kuolewa 

kwake haukujulikana.] Masikini huyu 

msichana jamani! Aliolewa akiwa mchanga tu, 

alikuwa bado akihitaji matunzo na kujaliwa 

na mama yake. Lilikuwa tukio lisilo la furaha. 

Alikuwa mtoto mdogo. Afya yake ilikuwa mbaya na 

mumewe alikuwa mkali na asiyejali. Mtoto huyu 

alikuwa mdogo sana kuwa mwenzi wa 

maisha. Mwanaume hakuweza kumpa heshima 

ilivyopasa . Binti Alikuwa mtoto tu. Mwanamme 

alitawala nyumba yake kama dhalimu. Tayari 

wameachana/wameshatengana, Binti anamchukia 

kabisa yule mwanaume na mwanaume hana upendo 

kwa mkewe.— Ms 4, 1873 .TSB 19.2 

 Uchumba wa muda Mrefu Sio Mzuri. 

Samahani, mimi nimesikitshwa kwamba umejiingiza 

mwenyewe katika uchumba  na Nellie A. Kwanza, 

wasiwasi wangu juu ya hili swali ni kuwa 

ni mapema mno. Ili mambo yawe mazuri,  busara 

itakubidisha usubiri mwaka mmoja au miwili. Lakini 

kwa wewe kuchagua mmoja  kuwa katika akili yako 

na mapenzi ya muda mrefu huo, Sio busara kwako 

au kwake yule ambaye umempa ahadi yako kwa 

uchumba. TSB 19.3 

Tamaa za mapenzi ambazo hazijakomaa. 

Ninazungumza kile ninachokijua katika suala hili, 

kwamba njia bora kwako na kwa Nellie ni kuachana 

kabisa na jambo hili, kwa maana hakuna jema 

liwezalo kutokea katika jambo hilo. Katika 

kuendeleza umakini na mawazo yako kwake, 

utakuwa haufai kwa majukumu yako ya 

kiofisi kwa sababu ya vikwazo ndani yako vya 

kupata elimu kamili na zile tabia ya mwili na 

akili kusukumwa kukosa utulivu (kutotulia). 

Hivyo kujiingiza kwenye mapenzi kabla ya wakati, ni 

kujifanyia dhuluma wewe mwenyewe 

na huyo mwanadada.... TSB 19.4 

 

Nimeonyeshwa ubaya wa hisia hizi za mapema, 

haswa wakati kijana yuko mbali na paa la nyumbani 

kwao naye anahitaji kuchagua mwenza wake 

bila uwepo wa jicho la  mamaye  lenye uwezo wa 

kubainisha. Si salama kwako kuyaamini maamuzi 

na vigezo vyako mwenyewe.  Hamasa ya 

mapema juu  la uchumba na ndoa itageuza akili yako 

kutoka kwenye kazi yako na masomo, na itazalisha 

ndani yako  na huyo unayemlaghai kwa posa 

zako kwa kumpa umakini wako na 

hivyo ushawishi unaodhalilisha au unaoharibu 

maadili 

Mtakuwa na mwenendo wa kusonga mbele daima au 

kuwa na kimbelembele katika tabia, 

na upumbavu  huu wa mahaba ya kufikirika au ya 

kujidanganya (infatuation) utafinya pande zote mbili, 

nawe utapofushwa kabisa kuhusiana na ushawishi 

wako wa kuwa kielelezo cha wema, nawe 

utakapoendelea na 

mwenendo huo ulioingia nao, nyote 

mtajianika kwenye ukosoaji na kutakuwa na himizo 

kutoka kwa watu kupitisha karipio kuhusiana na 

mwenendo wako.TSB 20.1 

oralizing influence. There will be in you both a vain forwardness in manners, 

and infatuation will seize you both, and you will be so completely blinded in 

regard to your influence and example that you will, if you continue in the 

course you have entered upon, expose yourselves to criticism and demand 

that censure should be passed upon your course.  

Uchumba na ndoa hii unakuwa mgumu zaidi 

kuusimamia, kwa sababu akili inakuwa 

imechanganyikiwa na ni kama 

umelogwa kiasi kwamba wajibu kwa Mungu na kila 

kitu kingine unakuwa umepoa na kukosa shauku, na 

kisha  yale  mawazo  bora yenye utulivu 

na yaliyokomaa, yatakuwa nambari 

ya mwisho  kutekelezwa katika suala hili 

lenye umuhimu mkubwa.Vijana wapendwa, 

Ninazungumza na nyie kama 

mtu mwenye  uzoefu na anayeelewa. Subiri hadi uwe 

na maarifa fulani kuhusu wewe mwenyewe 

na kuhusu ulimwengu, juu ya dira na 

tabia za wasichana, kabla hujaruhusu suala la ndoa 

kutawala mawazo yako.TSB 20.2 

 Baada ya fungate. Ningeweza kukutajia wengi 

ambao sasa wanaomboleza kwa upumbavu wao 

uliokithiri na wazimu katika ndoa zao, 

wakati ambao maombolezo yao hayatakuwa na faida 

yoyote, au kuwasaidia kitu. (maana wameshaoa). 

Wamejikuta wakikabili majaribu ambayo hawakuwa 

nayo ndotoni mwao kamwe; wanakutana 

na vitabia  kwenye kitu 

walichokichagua wao wenyewe, nazo  haziwezi 

kuwainua, na kwa hiyo wanakubali 

yasiyoepukika  kwa kushuka chini kitabia na 

kimaadili na kuwa na tabia kama ya yule mwenzi 

wao (ili kupunguza migogoro). Nellie 

A , hawezi kamwe kukuinua katika viwango vya 

Mungu. Yeye hana ndani yake nguvu zilizofichwa 

ambazo, zikikuzwa, zingemfanya yeye 

kuwa  mwanamke mwenye vigezo bora na vya 

busara vilivyo na uwezo wa kusimama kando 

yako (nawe) kukusaidia wewe katika mapambano ya 

maisha. Anakosa msukumo wa tabia ya mwanamke. 

Yeye hana mawazo ya kina na dira ya akili ambayo 

itakuwa msaada kwako. Unaona mambo kwa juu juu 

tu kuhusu yeye (kama uso wake) na hakika hayo 

ndiyo yote aliyonayo. Baada ya muda kidogo, ikiwa 

utamuoa, ule uchangamfu na ile sumaku yake 

unayoiona, itakuja  kuvunjwa. Uzuri wa maisha ya 

ndoa utakoma, nawe utaona mambo kwenye nuru 

yake halisi, na utagundua kuwa umefanya kosa la 

kuhuzunisha maisha yako yote. TSB 20.3 

Haja ya maamuzi Yaliyokomaa. Ukomavu 

wa maamuzi utakupa utambuzi bora zaidi  na nguvu 

ya kutofautisha ili kuujua Ukweli. Tabia 

yako inahitaji kuundwa, 

maamuzi yako yanahitaji kuimarishwa kabla 

ya kulichangamkia au kulifurahia wazo la 

ndoa. Kwa Sasa maamuzi yako hayana utayari katika 

kumpima mtu mwingine, na usisalitiwe katika 

kufanya kosa hilo la kuogofya, ambao ni uhalifu, 

ambao kwa ajili yake majuto ya uchungu na machozi 

ya yale ya ‘majuto ni mjukuu’ ya baadaye 

hayatakuletea kitulizo. Msichana huyu ni mtoto 

asiye na nidhamu iliyokomaa, Binti huyu ambaye 

anategemea kubainisha maamuzi toka kwa wazazi 

na walezi wake, hana sababu ya kusikiliza kitu 

chochote kuhusu uchumba au ndoa. Ni lazima yeye 

akatae shauku au umakini wowote maalum  ambao 

ungeweza kuleta matunda yoyote kama 

hayo  (ndoa)   kwa kadri iwezekanavyo na na 

kuwekeza nguvu zake  katika 

kujistahilisha mwenyewe kufaa 

kuwa  mwanamke mkamilifu kwa kadri awezavyo, ili 

maisha yake yawe na manufaa, naye 

yabidi  ajifunze stadi au taaluma  ili aweze kuwa 

na  ajira nayo ikamwezeshe yeye kujitegemea. TSB 

21.1 

Ufahamu wa Msingi  wa Upendo wa Kweli. 
Upendo ni kanuni takatifu sana 
lakini ni  wachache wanaojua maana yake ni nini. Ni 
neno linalotumika mara nyingi lakini 
halieleweki. Tamaa zenye msukumo, kuvutiwa na 

‘ndoto za kufikirika’ kwa kijana mmoja kwa 
mwingine, si upendo; haistahili 
kabisa kutumia  jina au neno hilo. Upendo wa Kweli 
una ufahamu kamili wa msingi wa kiakili, wa kina, 
wa ujuzi wa kitu kinachopendwa. Lakini huku 
kuparamia vitu/mtu  na kuweka mawazo, na 
mapenzi yako huko  kwa muda mfupi tu, bila 
ya  kutumia akili zako kichwani (busara), na kisha 
kupitiliza kwa kutokuwa na kiasi,  na kuwaka tamaa 
ya mwili hakika huo si upendo. TSB 21.2 

Kumbuka kwamba upendo wenye msukumo 
ni mpofu kabisa. Upendo huu hivi 
karibuni utazifanya mada zisizostahili au kufaa 
kwamba ndizo zinastahili. Amrisha upendo wa 
namna hiyo  kutulia na kupoa. Uwe na nafasi kwa 
mawazo ya kweli na tafakuri ya kina na dhati. Je, 
huyu ambaye nimeelekeza mapenzi yangu 
kwake, ni  katika kiwango cha akili na ubora wa 
maadili, katika mwenendo na adabu iliyokuzwa, 
kiasi kwamba utajisikia fahari 
kumtambulisha kwenye familia ya baba 
yako, kumtambulisha katika jamii yote 
kama ndiye dhumuni la uchaguzi wako, Je,  jamii 
yake, nguvu za mazungumzo yake, 
na mwenendo vitakuvutia na kukidhi matarajio yako 
makubwa zaidi? Je, Nellie atajaza nafasi hii? Najibu 
kwa uamuzi uliodhamiriwa, Hapana, hawezi 
kutimiza haya.TSB 22.1 

Umuhimu 
wa kuijua Familia anayotoka. Hebu muda  

ukufundishe busara ya kupambanua, na 
kwamba madai ya upendo wa Kweli ni yapi, kabla 
ya kusogea  hatua hata  inchi moja kwenda mbele. 
Uharibifu, uharibifu wa kutisha, uko mbele yako 
katika maisha haya na yajayo, ikiwa 
utafuata mwenendo ambao umekuwa ukiifuata. 
Angalia historia ya familia. Familia mbili zinapaswa 
kuletwa katika uhusiano wa karibu na ulio mtakatifu. 
Ukamilifu (100%) katika mahusiano haya 
yote hauwezekani kibinadamu, lakini utakuwa 
umefanya ukatili zaidi kwa kuoa msichana ambaye 
ukoo  na jamaa zake wanakushushia 
hadhi na kukuaibisha, na 
hata kukuweka wewe katika majaribu ya 
kuwadharau au kuwapuuza. TSB 22.2 

Ushauri Kutoka kwa Wazazi na Marafiki wa 
Karibu. Ni 
salama zaidi kujongea polepole katika mambo haya. 
Jipe muda wa kutosha ili kuangalia 
kila kipengele/pointi, na usitegemee maamuzi yako 
mwenyewe, bali mwachie mama anayekupenda, na 
baba yako, na marafiki wa ndani 
zaidi, wamchunguze huyo ambaye una shauku 
awe mwenzi wako. Usitegemee maamuzi yako 
mwenyewe, wala usioe mtu yeyote ambaye unahisi 

hatakuwa na heshima kwa baba  na mama yako, 
lakini olewa/oa mtu aliye na akili na 
maadili ya thamani. Msichana anayetoa mapenzi 
yake kwa mwanamume, na kukaribisha  umakini wa 
huyo mwanamume kwa kujipendekeza 
kwake, akijianika kila mahali ambapo huyu kijana 
atamtazama-tazama, basi kama huyu mwanamume 
si mkorofi, huyu siye msichana anayetakiwa kuwa 
naye maishani. Mazungumzo yake 
ni ya kujirahisisha tu na mara nyingi hayana 
kina.TSB 22.3 

 Hakuna Ndoa Inayopendekezwa kwa 

Kutolingana (mismatch). Nellie A hatakuwa 

amejitayarisha kuwa na adabu iliyokuzwa vyema na 

maarifa yaliyoandaliwa vyema  kuingia katika 

ndoa akiwa na miaka ishirini na 

tano wakati wasichana wengine wangekuwa tayari 

wakiwa na miaka kumi na nane. Lakini wanaume  

wa rika lako kwa ujumla, wana  ujuzi mdogo sana 

wa kujua tabia halisi ya msichana, nao hawana wazo 

la kwamba wao wanaweza kujifanya wenyewe 

kuwa wajinga kwa kumtamani msichana mdogo 

ambaye hawafai kwa lolote lile. Ingekuwa bora zaidi 

kutoingia  kabisa katika ndoa  kuliko kuingia kwenye 

ndoa yenye bahati mbaya au mkosi,  ila tafuteni 

shauri la Mungu katika mambo haya yote. Uwe 

mtulivu, na mtiifu kwa mapenzi ya Mwenyezi Mungu, 

ili usiwe  na homa ya msisimko tu wa kuingia katika 

ndoa na kisha usifae katika utumishi wa Bwana, 

kwaajili ya mahusiano yako na jinsia nyingine—

Barua ya 59, 1880. TSB 23.1 

Haja ya hulka/haiba zinazofanana. 
Nilisikia kuwa ulifikiria kumwoa dada anayeitwa 
Anna Hale. Hii iliniamsha kuharakisha mambo 
ambayo Nilikuwa nimeyaona. Utamaduni wa jinsi 
unavyopanga  mambo yako haujasafishwa 
au  kuboreshwa kwenye vipengele  vya kumfanya 
mwanamke wa haiba yake, ambaye ni mwangalifu na 
mwenye umakini   kuwa mwenye furaha (umekaa 
kishamba na rafu ila huyu mwanamke anaonekana 
amekuzwa kwenye utamaduni uliosafishwa, makini, 
na wenye uangalifu wa vitu vidogovidogo kabisa 
(refined, polished, cultivated),  Haipo kabisa katika 
utaratibu wa Mungu kwamba haiba kama yake 
na yako ziungane. 
Unamiliki haiba kubwa kwa uwiano na mnyama. 
Una hulka kali za wanyama ambazo hazina 
udhibiti  kama zinavyopaswa kuwa. Nguvu zako bora, 
zile zenye uungwana, na zenye uwezo ulioinuliwa juu 
zimekuwa mtumwa wa zile za chini, zisizo na maadili, 
na zenye kuendeshwa na tamaa za 
mwili. Umeshindwa kutakaswa kwa ile Kweli 

unayoikiri, umeshindwa kuwa mshiriki wa tabia 
ya Mungu, kwa kuokolewa na uharibifu wa tamaa za 
mwili uliomo duniani.TSB 23.2 

Anna Hale si mtu anayeweza kuvumilia maisha rafu 
au magumu. Yeye ni dhaifu kama maua na hivi 
karibuni yangeanguka na kufa ikiwa yatakabiliwa na 
dhoruba na kupuuzwa. Katika ndoa yako ya 
awali wewe hukuelewa matakwa ya mwanamke. 
Wewe hukukithamini kiumbe kile dhaifu. 
Ulishindwa, ‘ulifeli’ sana, na mke wako wa 
kwanza. Huyo alikuwa na haiba yenye nguvu 
ambayo si rahisi kuwa nayo, alikuwa na nguvu ya 
uvumilivu, lakini ‘alilabudisha’ mengi (alifikiria 
kwamba ndiyo hivi na akadiriki na kumbe 
siyo). Shauku yenu wawili  iliyoongozwa na wewe 
ya kujipatia mali zaidi  na kumezwa 
na mahangaiko/fadhaa ya maisha haya, na kupuuza 
furaha ya sasa na faraja, kwa kuangalia  kwenu 
mbele ule wakati mtakapokuwa na mali za dunia hii, 
na kisha baadae muweze kumudu kuangalia faraja 
na furaha  za maisha haya. TSB 24.1 

Umefanya kosa la kusikitisha. Maisha ya mke wako 
yalitolewa dhabihu (alikufa). Yeye angeweza kuishi. 
Alipaswa kuendelea kuishi muda mrefu zaidi. Lakini 
ulijua kidogo sana juu ya mwili 
wa mwanamke, (kiumbe) ambacho 
umeshindwa kukipa huduma, na ukapuuza 

mambo ambayo wewe ulipaswa kuyafanya kwa ajili 
ya faraja yake (comfort). Kwa kiwango kikubwa sana 
unamiliki tabia ya baba yako.TSB 24.2 

 Unapotafuta mke, usiende kati ya watu nyeti, 
wasomi, dhaifu au teketeke na 
waliosafishwa (delicate, intelectual and 
refined),  yaani pale ambapo watu wanatumia akili 
zaidi kuliko watu wengine wa kawaida-kawaida. 
Chagua mke katika kundi  linalolingana na hulka 
yako na jinsi unavyopanga mikakati yako kichwani. 
Huwezi kumfanya mtu aliyetakaswa hali yake 
ya kiroho kuwa mwenye furaha. (neno limetumiwa 
hapa ni delicate na refined likimaanisha 
mwanamume huyu awe mwangalifu kwani yule 
mwanamke ameumbwa kama maua, mayai au 
mshono ambao ni wa ajabu ambao una mengi 
ambayo yapo nyeti. Mfano mzuri utakuwa 
mkulima kijijini ambaye hajali mambo madogo 
madogo, na msichana aliyezaliwa mjini na 
wanapanga nyumba yao kwa utanashati sana, na 
kila kitu hata begi lina mahali pake rasmi, ana 
viatu 20 kimoja cha kuchezea, kingine cha 
kutembelea, kingine cha wakati wa baridi, kingine 
ni makubasi ya nyumbani, kingine ni makubasi ya 
kwendea ufukweni mwa bahari…etc. Sasa 
anaambiwa akichagua mke asiende kwa wale 
ambao ni wasomi wanaokaa madarasani na ofisini 
na wanapembua mambo kwa undani kwa jinsi 

fulani, naye haiba yake ni sahili, akiwa na vichache 
vimetosha, wala habainishi mambo mengi, na 
kuwa maalumu au na upekee mno kuhusu mambo 
fulani-When you seek a wife, go not among the delicate and refined, 
where the intellectual predominates. Select you a wife among that class 
more in accordance with your organization. You cannot make a person of 

refined spiritual temperament happy.—Letter 21, 1868. )— Barua ya 
21, 1868. TSB 24.3 

 Uaminifu wa wazazi Nyumbani. Ni kupitia 
uaminifu wa wazazi kwa wajibu wao nyumbani, 
ndiyo vijana wanavyoweza kutayarishwa kwa ajili ya 
nyumba zao wenyewe watakazozimiliki siku za 
usoni. Hebu vijana wajizoeze kukana nafsi 
(kujinyima) na kuonyesha wema, adabu, kujisitiri, 
nidhamu na huruma ya Kikristo. Ndipo upendo 
utakavyoweka joto moyoni, na yeye ambaye hutoka 
katika nyumba kama hiyo na 
kusimama kama kichwa cha familia yake mwenyewe, 
atajua jinsi ya kukuza furaha ya yeye ambaye 
amemchagua kama mwenzi wake wa maisha. 
Ndoa, sio mwisho wa upendo, bali ni mwanzo tu.—
Patriachs and Prophets , 176. TSB 24.4 

 Ninawasihi kuhusu jambo hili, naam, nawaonya 
kwa Jina la Bwana wangu, msiingie katika uhusiano 
wa ndoa na kubeba  majukumu na wajibu wa viapo 
vya ndoa mpaka moyo na maisha yako 
yamebadilishwa. Wakati 
unapoweza kuifanya nyumba yako iwe na furaha, 

iwe na baraka kwa baba yako na mama 
yako, kwa kaka na dada zako, ndipo sasa unaweza 
kuelewa majukumu yanayohusika katika uhusiano 
wa ndoa.— Bi 2, 1871. TSB 25.1 

  

 

 

SURA YA   3.  

UPEKEE (INDIVIDUALISM) 

Upekee wa Mke- Mwanamke ambaye atakubali 

daima kusimamiwa katika mambo madogomadogo 

zaidi ya maisha ya nyumbani  (micromanagement) 

na kuamrishwa kuhusu kila utendaji, yaani yule 

ambaye atakayesalimisha upekee wake, huyo 

hatakuwa mbaraka duniani, na wala hatatimiza 

makusudi ya Mungu katika uwepo wake duniani. 

Yeye ni mashine tu ya kuendeshwa na kuongozwa na 

mtu mwingine na akili ya mwingine. Mungu 

amempa kila mmoja, mwanaume na mwanamke, 

utambulisho maalum, na  upekee, nao ni lazima 

wafanye yote kulingana na mapenzi  ya Mungu kwa 

ajili yao wenyewe.— Barua ya 25, 1885. TSB 25.2 

Utambulisho Tofauti wa Mume na Mke-. Nilionyeshwa kwamba 

japokuwa watu hawa wawili wameshaoana au kufunga harusi, na kila 

mmoja kujitoa kwa mwenzake kwa kiapo kizito na cha dhati machoni pa 

mbingu na malaika watakatifu, nao walikuwa mwili mmoja, bado kila 

mmoja wao alikuwa na utambulisho tofauti ambao agano la ndoa 

lisingeweza kuharibu. Japokuwa  wamefungamanishwa kila mmoja kwa 

mwenzake bado kila mmoja ana ushawishi wa kutumia katika ulimwengu, 

na hawapaswi kuwa wabinafsi wa kujifungamanisha wao kwa wao kiasi cha 

kujiweka mbali na jamii  na kuzika manufaa na mvuto wao..—Barua ya 9, 

1864. TSB 25.3 

Mke asiye na sauti kabisa (mke ambaye anatii 

kila jambo hata lile linalodhuru, mwanamke 

ambaye hafanyi chaguzi zozote, bali mume 

pekee ndiye  anakuwa ameshikilia usukani 

wa kila kitu naye hana usemi au changizo 

lolote lile-passive). Mke anayeamua  kuwa ni haki 

ya mumewe kuwa na udhibiti kamili wa mwili wake, 

na kuifanya akili yake iendane na mume katika kila 

jambo, yaani ikimbie katika mkondo uleule wa 

mumewe, na kuondoa utu/upekee wake kabisa; na 

hivyo kufanya utambulisho wake kupotea, kwa kuwa 

sasa umeunganishwa kwenye ule wa mumewe.  Yeye 

ni mashine tu ya kutekeleza starehe na tamaa za 

mumewe za mwili kwa kujongea na kudhibitiwa na 

mumewe ; yeye ni kiumbe duni cha kumfurahisha 

mumewe. Mume anafikiria na kuamua kwa ajili yake 

na kutenda kwa ajili yake.…..Yeye ni mashine tu ya 

kutelekeza starehe na  tamaa za mwili za muwewe 

kwa kujongea na kudhibitiwa na mumewe, yeye ni 

kiumbe cha kumfurahisha mumewe. Mume 

anafikiria na kuamua kwaajili yake, na kutenda 

kwaajili ya mkewe. Mke huyu, kwa kumruhusu 

mumewe kufanya usimamizi, utendaji na maamuzi 

yote kwa niaba yake, anamvunjia heshima Mungu 

kwa kuchukua nafasi hii ya kuwa kimya, au 

kutotenda chochote. Mke huyu ana wajibu mbele za 

Mungu, ambao ni jukumu lake kuuhifadhi (na 

kutenda inavyopaswa).TSB 25.4 

  

 

 Mke anapoachilia mwili na akili yake kuwa chini ya 

utawala/udhibiti wa mumewe (100%), na kuwa chini 

ya kivuli cha akili na mapenzi ya mumewe katika 

mambo yote, akiitoa dhabihu dhamiri, hadhi na utu 

wake, na hata utambulisho wake mwenyewe, yeye  

anapoteza fursa ya kutumia nguvu ya ushawishi 

wake kwa wema ambao anapaswa kuwa nao ili 

kumwinua mume wake. (hawezi kumsahihisha 

mumewe akikosea, na hivyo mume aweza kutenda 

dhambi naye akanyamaza tu, hii ni hatari kubwa, pia 

siku hizi kuna wanawake wanaopenda mume awe 

chini ya mamlaka yao na kumburuza kama dikteta, 

pande zote mbili zinapaswa kujihadhari kumburuza 

mwingine au kuwa dikteta. Kitabu cha Efeso kina 

vito vingi vya mawasiliano ya familia, soma hicho)—

The Review and Herald, Septemba 26, 

1899.TSB 26.1 

 

 Upendo kwa Kristo, Upendo kwa kila mmoja. 

Si mume wala mke anayepaswa kuunganisha utu 

wake katika ule wa mwingine. Kila mmoja anapaswa 

kuwa na uhusiano binafsi na Mungu. Juu Yake kila 

mmoja ataulizwa na Bwana, “Ni nini haki?” "Tatizo 

ni nini?" “Ninawezaje kutimiza vizuri zaidi kusudi la 

maisha yangu?” Hebu utajiri wa upendo wako 

utiririke kwa Yule aliyetoa uhai Wake kwa ajili yako. 

Mfanye Kristo kuwa wa kwanza, wa mwisho na bora 

zaidi ya kila kitu. Kwa kadri Upendo wenu binafsi 

kwa Mungu unavyozidi kuwa wa kina na wenye 

nguvu zaidi, ndiyo upendo kati yenu wawili 

utakavyotakaswa zaidi na kutiwa nguvu. TSB 26.2 

Roho ile ambayo Kristo anaidhihirisha kwetu ni roho 

ambayo kile mume na mke wanapaswa waidhirishe 

wao kwa wao. “Kama Kristo Naye alivyotupenda sisi,” 

“enendeni katika upendo.” “Kama vile kanisa 

linavyomtii Kristo, vivyo hivyo wake na wawatii 

waume zao  kwa kila jambo. Enyi waume, wapendeni 

wake zenu, kama Kristo Naye alivyolipenda kanisa, 

na akajitoa kwa ajili yake.” TSB 26.3 

Kusiwepo na ushinikizaji wa mamlaka kwa 

mwingine katika kila jambo (100%). Si mume 

wala mke anayepaswa kujaribu kumdhibiti na 

kumwendesha mwenzake kwa  ukali, na nguvu na 

hivyo kuichota akili yake kabisa. Usijaribu 

kumlazimisha mwenzako kukubali matakwa yako 

yote. Huwezi kufanya hivi na bado utunze upendo 

kwa kila mmoja wenu. Uwe mkarimu, mwema, 

mvumilivu, mwungwana, anayejali, mwenye 

adabu/nidhamu. Kwa neema ya Mungu mnaweza 

kufanikiwa kutengeneza  furaha kwenu wenyewe, 

kama ilivyo katika nadhiri ya ndoa yenu ambayo 

mliahidi siku ya harusi yenu.— The Review and 

Herald, Desemba 10, 1908. TSB 26.4 

Kisha nikaonyeshwa mkamwana wake. Yeye 

ni mpendwa wa Mungu, lakini amewekwa kwenye 

utumwa mkali kwaajili ya kutii kila kitu na kutaka 

kumpendeza mumewe kwa kupitiliza, sasa amekuwa 

mke mwenye hofu, mwenye huzuni, mwenye 

kutetemeka, mwenye kukata tamaa, mwenye 

wasiwasi, mwenye mashaka, na mwoga sana. Dada 

huyu hapaswi kuhisi kwamba lazima ayadondoshe 

mapenzi yake yote kwa huyu kijana asiyemcha 

Mungu ambaye anamzidi kwa miaka michache. 

Mwanamke huyu anapaswa kukumbuka kuwa ndoa 

haiharibu utu au utambulisho wake. Mungu ana 

madai juu yake ambayo ni ya juu zaidi kuliko madai 

yoyote ya kidunia (madai ya Mungu yanapaswa 

kuwa na mashiko zaidi, na hivyo ayatii hayo kwanza 

kabla ya yale ya mwenzi wake wa ndoa). Kristo 

amemnunua kwa damu Yake Mwenyewe. Hivyo Yeye 

si mali yake mwenyewe. Mke huyu ameshindwa 

kuweka tumaini lake lote kwa Mungu, mpaka 

anasalimisha usadikisho na dhamiri yake  kwa 

mume huyu dhalimu, katili, na mwenye jeuri,  

ambaye amechochewa moto na Shetani wakati 

wowote kuleta udikteta  wake wa kishetani 

unapoweza kufanya kazi ipasavyo kupitia kwake ili 

aiogopeshe nafsi hii ya mkewe inayotetemeka, na 

kusinyaa. Mke huyu, ametupwa mara nyingi sana 

katika fadhaa mpaka mfumo wake wa neva 

umebondwabondwa, na sasa yeye amekuwa 

majeruhi tu baada ya mumewe kumvunjavunja 

(kama gari iliyopata ajali na kuharibiwa kabisa).TSB 

27.1 

 Je, ni mapenzi ya Mola kwamba huyu dada awe 

katika hali hii na hivyo Mungu aibiwe  huduma yake? 

Hapana! Ndoa yake ilikuwa ni udanganyifu wa 

shetani. Ila kwa sasa kwasababu yuko ndani ya ndoa 

tayari, yeye anapaswa kufanya vizuri zaidi, hebu  awe 

na huruma nyororo kwa mumewe, na amfanye awe 

na furaha kadiri awezavyo bila kukiuka dhamiri yake; 

kwa kuwa kama mume huyu atabaki kwenye uasi, 

dunia hii ndiyo mbingu yote atakayokuwa nayo. 

Lakini kujinyima mwenyewe  fursa ya kuhudhuria 

mikutano, ili tu kumfurahisha mume mbabe 

anayemiliki roho ya joka ambayo haipatani na 

mapenzi ya Mungu si sawa. Mungu anataka roho hii 

inayotetemeka kwa hofu kukikimbilia Kwake. Bwana 

awe mahali pake pa siri, pa hifadhi,  na mwandani 

wake. Bwana atakuwa  kivuli cha mwamba mkubwa 

katika nchi ya ukame.  Uwe na imani tu, mtumaini 

Mungu Naye atakuimarisha na kukubariki.  

 Watoto wake  watatu tayari  wanavutwa na ile Kweli 

na  Roho wa Mungu. Kama hawa watoto wangekuwa 

katika mazingira mazuri  waliyonayo  watoto wengi 

watunza Sabato, basi wote wangeliongoka na 

kujiandikisha katika jeshi la Bwana.—Testimonies 

for the Church 2:99, 100.TSB 27.2 

 Mkuu wa Nyumba. Mary, ... Napenda kwa ule 

wema wa  udada na umama  kukuonya juu ya jambo 

lingine. Mara nyingi nimeona hapo awali, mbele ya 

kadamnasi ya watu  namna unavyoongea na Yohana 

kwa njia ya kuamuru, sauti yako inapanda juu na 

unasikika kwa hisia za ‘kutokuwa na subira’. Mary, 

wengine wanaona hili na wamewahi kuzungumza 

nami juu yake.  Jambo hili linajeruhi ushawishi 

wako. TSB 28.1 

Sisi wanawake lazima tukumbuke kwamba Mungu 

ametuweka chini ya mume. Yeye ndiye kichwa, na 

maamuzi na maoni na hoja zetu lazima yakubaliane 

na hoja zake,  kadri inavyowezekana. Ikiwa sivyo, 

upendeleo katika Neno la Mungu unatolewa kwa 

mume ambapo si suala la dhamiri. Ni lazima 

tukubali kuongozwa na kichwa.— Barua ya 5, 

1861. TSB 28.2 

 

 Mume anayeshika  hatamu ya kila kitu na 

kupitiliza . Nina maneno machache ya kusema 

kuhusiana nawe na ndoa yako,  si kwa ufunuo bali 

kwa ruhusa. Ndio, ninahisi kulazimishwa na Roho 

wa Bwana kuwaambia [ya kwamba] nimekuwa na 

imani kidogo kuhusu uadilifu wako tangu ulipoingia 

katika ndoa  kuliko nilivyokuwa nao hapo awali. 

Moyo wangu umelemewa sana. Nilijua huna sifa za 

kuwa mume wa kufaa kwa Dada Drake. Kama 

ungeturuhusu tusikilize kesi yake, tungeweza 

kufanya hivyo na kushauri kulingana na nuru 

ambayo Mungu ametupa juu ya kesi yako. Wewe 

ulilijua hili, na ndiyo sababu hukutaka tukushauri. 

Ndugu R, ninaamini kwamba nia yako katika ndoa 

hii ilikuwa ya ubinafsi tu (uchoyo). Siamini kama 

ulikuwa na wazo jema kwa Dada Drake, au hata 

kumpa Mungu utukufu. Umejilazimisha kwake bila 

ya kushauriana na wale waliokujua zaidi. 

Umeharakisha jambo hili kwa roho yako ya pupa 

ambayo umekuwa nayo daima. TSB 28.3 

 

Maana ya Uwakili . Mwenendo wako toka ufunge 

ndoa yako katika kumili mali na kumtawala, yeye 

[ambaye] ulimfanya kuwa mke wako, inaonyesha nia 

yako kuwa siyo sahihi kabisa. Mambo haya yote ni 

dhidi yako na inaonyesha kwa upande wako kuwa u 

mbinafsi wa kina sana na u mwenye roho ya udikteta, 

ambayo Mungu asingeitaka. Ndoa yake haifuti au 

kubatilisha uwakili wake. Haiharibu utambulisho 

wake. Upekee wake unapaswa kuhifadhiwa kwa 

kumtukuza Mungu kwa mwili na roho yake, ambayo 

ni Yake Yeye Bwana. Upekee wake hauwezi 

kufunikwa au kuzama ndani yako wewe mume. Mke 

ana wajibu wake kwa Mungu ambao mume hana 

haki ya kuuingilia. Mungu ana madai juu yake 

ambayo wewe mume hauwezi kukutana nayo (au 

kuyatimiza). Katika majaliwa na mipango ya Mungu  

yeye (mkeo) ni msimamizi  wa mali/mambo ya 

Mungu, na kusalimisha uwakili au usimamizi wake 

aliopewa na Mungu kwako au kwa mtu mwingine 

yeyote ni jambo ambalo anapaswa kulikataa. TSB 

29.1 

Wewe huna hekima kamili na kamilifu kuliko yake  

hivi kwamba yeye hapaswi kukupa wewe uwakili wa 

mali yake. Mkeo amekuwa na tabia bora zaidi  kuliko 

wewe mwenyewe, na ana akili bora iliyosawazishwa 

vyema kuliko yako mwenyewe. Yeye anaweza 

kusimamia mali iliyo mikononi mwake kwa busara 

zaidi, akitenda kwa maamuzi yaliyo na hekima zaidi 

kwa utukufu kwa Mungu kuliko wewe mwenyewe. 

Wewe ni mtu mwenye kupitiliza katika mambo yako. 

Na msukumo wako mara nyingi uko chini ya udhibiti 

wa malaika waovu moja kwa moja kuliko malaika wa 

Mungu.— Barua ya 4, 1870 . TSB 29.2 

Nia Zisizofaa. Sihitaji kukuambia ninajutia sana 

ndoa yako. Wewe sio yule mwanaume ambaye 

unaweza kumfurahisha mkeo. Unajipenda mno 

kiasi kwamba huwezi kuwa mwema, msikilizaji 

mzuri (msikivu), mvumilivu, mwenye mapenzi, na 

mwenye huruma. Wapaswa kuwa na hisia nyororo 

katika kumtendea yule uliyemuoa. Kwa uangalifu 

unapaswa kujifunza ili kumfanya yeye asijutie kuwa  

ameunganisha hatima yake na yako. Mungu 

anaangalia mwenendo ulioufuata katika jambo hili,  

nawe hutakuwa na udhuru kuhusiana na njia 

ambayo umeichukua. Mungu anasoma nia yako. 

Sasa una nafasi ya kuonyesha jinsi ulivyo 

haswa/halisi, kuonyesha kwa vitendo kama ulikuwa  

umechochewa na upendo wa kweli na wa kina, au 

ubinafsi tu katika ndoa. Sina shaka kwamba wewe 

ulioa ukifikiria utapata fursa ya kumiliki mali na 

kuisimamia jinsi unavyotaka au unavyopendezwa 

wewe.TSB 29.3 

Umuhimu wa kuwa na upendo na kuwa 

mwororo (kutokuwa rafu)-. Huna haki ya 

kumwamuru mkeo kama mtoto mdogo. Hujajipatia 

sifa muhimu ya wema ambayo itakustahilisha 

kuheshimiwa. Ukizingatia kushindwa kwako kule 

nyuma, wewe unahitaji kuchukua nafasi ya 

unyenyekevu na kujinyima kwa kutojitwalia hadhi  

ambayo hujaifanyia kazi au kuistahili. Wewe ni 

mwanaume dhaifu sana kuhitaji kujisalimisha kwa 

mapenzi yako bila rufaa. Una kazi ya kufanya Ili 

uweze kujitawala nafsi yako mwenyewe.... TSB 30.1 

Kamwe usijiweke mwenyewe juu ya mke wako. 

Anahitaji wema na upendo, ambao utaakisiwa kwako 

tena. Ikiwa unatarajia yeye akupende, basi ni lazima 

ujistahilishe kuupata upendo huu kwa kudhihirisha 

upendo mwororo katika maneno yako na vitendo 

kwake. Furaha ya mkeo imo katika uwezo wako. Bila 

shaka mwenendo wako unatoa ujumbe kwake “ili 

wewe uweze  kuwa na furaha, lazima utoe mapenzi 

yako kikamilifu kwangu; lazima ujisalimishe kufanya 

mapenzi yangu (au ujisalimishe kunipa mimi raha). 

Umejitwalia umakini na kujifurahisha kwa njia ya 

pekee katika kutumia mamlaka yako, kwa sababu tu 

ulifikiri unaweza kufanya hivyo. Lakini wakati 

utaonyesha kwamba  ukifuata mkondo ambao tabia 

yako mwenyewe inakuongoza kufanya, 

hautahamasisha  upendo kwenye moyo wa mke 

wako, lakini utayakausha mapenzi yake kwako, na 

mwishowe ataidharau mamlaka hiyo, nguvu 

(upendo) ambayo hakuwahi kuihisi hapo awali 

katika maisha yake ya ndoa. Hakika wewe unafanya 

kazi ngumu na chungu kwa ajili yako mwenyewe, 

nawe utavuna unachopanda.TSB 30.2 

 Wajibu wa Mama kwa Mtoto Wake. Sithubutu 

kufanya vinginevyo, bali kusema nanyi waziwazi. 

Kesi hii inadai mimi kufanya hivyo. Je, Ndoa ya 

Dada Drake kwako inaboreshaje hali yake? Hakuna 

lolote; lakini mwenendo wako unayafanya maisha 

yake kuwa ya uchungu, hali yake inakaribia 

kushindwa kuvumilika. Nilijua ingekuwa vile, mara 

tu niliposikia kuhusu ndoa yako. Alifikiri kuwa 

angepata mume atakayemsaidia kutunza mtoto wake 

wa kiume, lakini umemnyangua/umemtenga mama 

kutoka kwa mwanawe, na kumtaka atoe matunzo 

yake kama  mzazi na mapenzi yake kwa mwanawe 

kwako, wewe ambaye haki uliyo nayo kwa kufanyiwa 

haya yote ni ile tu kwamba uko katika ndoa naye (na 

wala sio kwamba unamtendea mkeo wema). 

Hujafanya chochote kustahili dhabihu hii kubwa. 

Hujafuata hata ule mkondo wa kujipatia usadikisho 

wake. Ila bado unadai dhabihu hii kubwa, ya 

kumtenga mama kutoka kwa mtoto wake. Unaweza 

kusihi watu kwamba wewe unaielewa hii kesi, wakati 

sisi tunakusihi [kwamba] unajua  

Kidogo tu juu yake. Badala ya kuhisi kuwa ni jukumu 

lako kuwa mvumilivu na mwenye mapenzi, na hivyo 

kusimamia kwa busara kesi ya mtoto wake huyu, 

wewe unachukua njia ambayo ni ya dhalimu asiye na 

moyo wa huruma au hisia zozote.TSB 30.3 

 Ningemshauri mama ajongee kwa hofu ya Mungu 

na asiruhusu  mgeni kuingia ndani na kudai cheo 

cha mume, na kisha kumtenga na mtoto wake 

kutoka katika mapenzi na matunzo kwao. Mungu 

hajamweka huru huyo mama kutoka kwa wajibu 

wake kwa sababu tu ameolewa nawe. Wewe huna 

upendo wa kweli. Huna ufahamu wa mada hii safi na 

iliyotakaswa(upendo). Ikiwa ungekuwa na uelewa 

huu, usingefuata mwenendo ulio nao.— Barua ya 

4, 1870 .TSB 31.1 

 

Sura ya  4.  

Kuolewa tena kwa Wajane na kuoa Tena Kwa 

Wagane  

Ndoa Njema Katika Uzee- Mpendwa Ndugu 

Hare : Nitasema kuhusu barua yako ya kwanza 

iliyopokelewa kwangu, kabla ya ile ya mwisho, sina 

nuru maalum juu ya mada hii na siwezi kukupa 

habari juu ya jambo linalokuvutia wewe. 

Ninakushauri kuzungumza na Wesley Hare na 

mkewe, kwani wao wanamjua  mwanamke aliye 

mawazoni mwako, nao watakuwa washauri 

wanaofaa/sahihi. Ninajua, kama ulivyosema, 

kwamba upo mpweke katika maisha ya  umri wa 

uzeeni, na ikiwa kuna mtu ambaye unaweza 

kumpenda, na ambaye angeitikia upendo huo,  sioni 

kipingamizi chochote. Lakini kwa vile simjui huyo 

mwanamke unayemfikiria, mimi siwezi kuongea 

kama mtu anayejua pande zote mbili. TSB 31.2 

Jambo moja ambalo ni la uhakika:  Wewe unamjua  

Yeye ambaye umekuwa ukimtumikia kwa  miaka 

mingi, Naye Ndiye atakuwa Mshauri salama kwako. 

Peleka haja yako Kwake Yeye ambaye kamwe 

hafanyi makosa na tulia hapo Kwake. Wakati tulio 

nao sasa, mimi na wewe, ni mfupi, na tunahitaji  

kujiandaa kwa maisha ya baadaye ya umilele. Kristo 

anasema, “msifadhaike mioyoni mwenu : 

mnamwamini Mungu, niaminini na Mimi. Katika 

nyumba ya Baba Yangu kuna makao mengi: kama 

sivyo, ningaliwaambia. Ninakwenda kuandaa  

mahali kwa ajili yenu. Na nikienda na kuwaandalia 

mahali, nitakuja tena, ili niwachukue Kwangu; ili 

nilipo Mimi, nanyi muwepo” [Yohana 14:1-3]. Hebu 

tufurahi katika hili, na kubeba wasiwasi mdogo tu 

kwa kadri iwezekanavyo. TSB 32.1 

Miaka ya Uzeeni ni Wakati wa Kupumzika. 

Mwaliko kwa wazee na vijana ni, “Njooni Kwangu, 

ninyi nyote msumbukao na wenye kulemewa na 

mizigo, Nami nitawapumzisha. Jitieni nira Yangu, 

mjifunze Kwangu; kwa maana Mimi ni mpole na 

mnyenyekevu moyo; nanyi mtapata raha nafsini 

mwenu” (Mathayo 11:28-30). Ninamshukuru Bwana, 

kwa moyo na roho na sauti, kwamba kuna mahali pa 

kupumzika huko mbinguni, pumziko tamu. Ni fursa 

yako, na ni fursa yangu, kukubali mwaliko, na 

kupumzika, kuwa watulivu. Tunataka maisha yetu 

yaliyosalia sasa,  yawe huru kwa kadri iwezekanavyo 

kutoka kwenye kuchanganyikiwa na masumbuko, 

kwamba tutatulia katika maisha ya Kristo. “Nira 

Yangu,” Anasema, “ni rahisi, na mzigo Wangu ni 

mwepesi.” TSB 32.2 

Bwana hamwangushi yeyote yule anayemtumaini. 

Bwana atakuwa wa kwanza na wa mwisho na bora 

kwetu kulinganisha na kitu chochote kile. Atakuwa 

msaada ulio karibu sana wakati wa mahitaji. Katika 

siku hizi za mwisho za huduma…….. tutashikiliwa, 

na kuongozwa, na kulindwa, na nguvu za Kristo. 

Bwana akubariki na kukutia nguvu, ili siku zako za 

mwisho zikawe siku bora, zenye manukato 

yanayolainisha na kutiishwa na mvuto Wake wa  

upendo. Bwana akubariki na kukulinda na kukupa 

utulivu katika upendo Wake, haya ndiyo matamanio 

yangu makuu na ya dhati kwako, kaka/ndugu 

yangu.— Barua ya 70, 1898 .TSB 32.3 

 Kuoa tena kwa S. N. Haskell. Tulipokea barua 

ya Ndugu Haskell {Mzee S. N. Mkewe wa kwanza wa 

Haskell alikufa mwaka wa 1894}. Barua hii 

inarejelea ndoa yake ya pili, ambayo ilifungwa 

mwaka 1897, wakati alipokuwa na umri wa miaka 

64.] Barua iliyoandikwa jioni iliyofuata Sabato. 

Tulifurahi kusikia kutoka kwako kuwa matamanio 

yenu yameunganishwa na kuwa mamoja. Bwana 

abariki muungano huu, ili muwe wenye nguvu na 

kusaidiana kila mmoja kwa mwingine wakati wote. 

Amani ya Mungu iwe juu yenu, haya ndiyo 

matamanio  na maombi yangu ya dhati. “Enendeni 

mkasimame ……….mkawaambie watu Maneno yote ya Uzima huu” 

(Matendo 5:20).TSB 33.1 

 Nimefurahia, Ndugu Haskell, kwamba una msaidizi 

[Bi. Haskell]. Hili ndilo ambalo nimekuwa 

nikilitamani kwa muda. Kazi ambayo tumehusishwa 

nayo kuifanya, ndiyo inatufanya sisi kuwa wamoja 

katika Kristo Yesu ili kueneza maarifa ya Yesu Kristo. 

Ni fursa yenu kuwa na furaha katika uhusiano wenu 

mpya na kila mmoja kwa mwingine, katika 

kuhudumu injili kwa wale walio katika giza na 

makosa. Sisi tunaweza kuonyesha huruma/sikitiko 

na kuungana katika kazi hii kuu ambayo wewe na 

mimi tunaipenda, na ambayo ndiyo dhumuni moja 

kuu lililowahi kutokea mbele yetu, yaani upanuzi wa 

ufalme wa Kristo na sherehe ya utukufu Wake. 

Katika kila kitu kinachohusiana na hili sisi 

tumeunganishwa katika vifungo vya ushirika wa 

Kikristo, katika ushirika  wa zile Akili za 

Mbinguni...… (Mwenyezi Mungu na Malaika) TSB 

33.2 

Kwa sababu ya nuru niliyopewa, nina usadikisho 

mkamilifu kwamba kupitia mawakala wenu 

walioungana, kama vyombo vilivyotakaswa, nuru 

itaweza kuakisi  wokovu kwa roho nyingi ambazo 

sasa zimo katika giza na makosa. Najua mnaishi si 

kwa ajili yenu wenyewe tu, bali kwa ajili Yake Yeye 

ambaye mnampenda na ambaye mnamtumikia na 

kumwabudu.— Barua 74a, 1897. TSB 33.3 

Ushauri kwa J. N. Andrews. Nilikushauri kuoa 

kabla ya kurudi mara ya mwisho Ulaya kwa sababu 

hizi. Kwanza, ulihitaji mke wa kukutunza wewe na 

[wewe] hukupaswa kuipeleka familia yako Ulaya bila 

kuwa na mwenzi bora atakayekuwa kama mama kwa 

watoto wako, ili watoto hawa wasiwe na muhuri wa 

akili yako tu katika mambo yote, na kufinyangwa 

kulingana na fikra zako tu. Akili yako haina uwiano 

sawa. Unahitaji kipengele kingine kusaidia kazi yako  

ambacho kwa sasa huna, nawe hujaelewa kwamba 

kipengele hichi ni cha  muhimu kwelikweli.... TSB 

34.1 

Mawazo yako yamekuwa yenye makosa na hivyo 

hayatakuwezesha wewe kuishi maisha ya  mgane, 

lakini katika pointi hii sitasema zaidi. Ushawishi wa 

mwanamke bora,  Mkristo,  mcha Mungu na 

mwenye uwezo ufaao ungetumika kukabiliana katika 

kusawazisha mielekeo yako ya kiakili. Uwezo wa 

kuzingatia au kutilia umakini kwa bidii,  nuru yenye 

msimamo mkali ambao unachuja kila kitu cha tabia 

ya kidini kinachohusiana na kusudi na kazi ya 

Mungu, kimeleta juu yako sonona moyoni mwako, 

uzito wa wasiwasi huo umekudhoofisha kimwili na 

kiakili. kama ungeunganishwa na mtu ambaye ana 

hisia tofauti, yule ambaye angekuwa na uwezo wa 

kugeuza mawazo yako mbali na mada zinazoleta 

huzuni   bila ya kupoteza upekee wake, yaani 

ahifadhi utambulisho wake na kuwa na ushawishi 

unaojenga akilini mwako, leo ungekuwa na nguvu za 

kimwili zenye uwezo wa kupinga magonjwa.—

Barua ya 9, 1883. TSB 34.2 

 Unakumbuka nilikuandikia kutoka Texas kwamba 

uoe kwanza,  kabla ya kurudi Ulaya. Je, unadhani 

ningekupa ushauri kama huo kama nisigekuwa na 

nuru juu ya  jambo hilo? Uwe na hakika kwamba 

hakuna shauri kama hilo lingetolewa bila sababu za 

kutosha.TSB 34.3 

 Nilionyeshwa [kwamba] unafuata maamuzi yako 

mwenyewe na mawazo yako mwenyewe kwa mkazo 

mkubwa sana. Ikiwa ulikuwa tayari zaidi kushauriwa 

na wale unaowaamini, na kuziamini kidogo  hisia 

zako na mawazo yajayo kichwani mwako, matunda 

kwako na kwa kazi ya Mungu yangekuwa bora zaidi. 

TSB 35.1 

 

Nilionyeshwa kuwa ulifanya makosa kwenda Ulaya 

bila mwenzi. Ilitakiwa, kabla ya kuanza, kwenda, 

ungechagua mwanamke mcha Mungu ambaye 

angeweza kuwa mama wa watoto wako, ungefanya 

jambo la busara, na manufaa yake yangekuwa mara 

kumi zaidi ya yale ambayo yamekuwa.— Barua ya 1, 

1883.TSB 35.1 

 Kuingilia kwa Kijana wake wa kiume. [Barua 

hii iliandikwa Julai 28, 1902, kwa mtoto wa Mzee 

George I. Butler, mwenyekiti/rais wa zamani wa 

General comference.  Mke wa Mzee  Butler alikufa 

Novemba 15, 1901, akimuacha mgane akiwa na umri 

wa miaka 68. Kutokana na ushawishi wa mwanawe 

wa kiume, Mchungaji/Mzee Butler hakuoa 

mwanamke anayetajwa katika barua hii. Miaka 

mitano baadaye, mwaka wa 1907, alioa mtu 

mwingine.] Ninakuomba usimtukane au 

kumshutumu baba yako. Haupaswi kujisikia kama 

unavyojisikia, kwa ajili baba yako, kwani yeye 

hajafanya lolote ambalo halimtukuzi Mungu . 

Kustahili  kushutumiwa kwake kupo tu kwenye akili 

za watu. Yeye hajawavunjia heshima watoto wake 

kwa njia yoyote ile. Anahifadhi njia ya Bwana, kwa 

kutenda haki na kufuata maamuzi ya busara. Bwana 

anafungua njia mbele yake, ili afanye kazi kubwa na 

nzuri kwa watu Wake. Kristo ni  Mwokozi wake, na 

katika kumtazama Kristo atabadilishwa kufanana 

kwa mfano Wake. TSB 35.2 

Baba yako amekuwa mume mwema na mwenye 

moyo mwororo. Kwa miaka mingi amemhudumia na 

kumtumikia  kwa uaminifu  yule aliyempenda siku 

zote. Kifo kilimtenganisha na yule ambaye kwa 

muda mrefu amekuwa msaada wake maalum. Kisha 

dada yake alichukuliwa kutoka kwake (alikufa), na 

nyumba yake ikavunjwa. Je, ni ajabu kwamba katika 

hali hii, yaani, baada ya kifo cha mama yako, yeye 

anaambatana na mwanamke ambaye uongofu wake 

yeye alihusika? Mwanamke huyu si kijana, bali ni wa 

umri wa kuwa msaada kwake katika kazi yake. Je, 

umri wa baba yako unapaswa  kusimama kama 

kizuizi cha furaha yake? ...TSB 35.3 

 Kama baba yako angemwoa mwanamke huyu, 

ninaamini kwamba Bwana angewabariki wote wawili. 

Lakini sidhani, kwa jinsi ambavyo jambo hilo 

limeharibiwa kama ilivyo, bado linaweza  kwenda 

mbali zaidi. Wale wanaokataa kuidhinisha umoja 

huu wanapaswa kukumbuka kuwa siku moja lazima 

wapokee matokeo ya vitendo vyao. Lakini lazima 

niliache jambo hili kwa wale ambao wamekuwa 

wahusika wa hilo.— Barua ya 117, 1902. TSB 36.1 

Umri Haupaswi  kutofautiana Sana- Sababu  

nyingine ya mapungufu ya kizazi hiki cha sasa katika 

nguvu za kimwili na thamani ya maadili ni  

wanaume na wanawake kuungana katika ndoa, 

ambao umri wao unatofautiana sana. Na mara 

nyingi ni kwamba wanaume wazee huchagua kuoa 

wanawake wadogo kwa umri. Kwa kufanya hivyo, 

maisha ya mwanamume yanakuwa na marefu, huku 

ya mwanamke yanapungua maana ameyatoa kafara 

kwa mumewe mzee. Haipaswi  kwa mwanamke 

yeyote kutoa dhabihu maisha na afya yake, hata 

kama anampenda mwanaune mzee zaidi kuliko yeye 

mwenyewe anavyojipenda, na anaona yuko tayari 

kwa upande wake kutoa dhabihu kama hiyo. Huyu 

anapaswa kujizuia kuendekeza mapenzi hayo. 

Anapaswa kuzingatia ushauri juu ya fikra hizi  kuliko 

maslahi yake binafsi. Anapaswa kuzingatia, kuhusu 

watoto watakaozaliwa, Je, hali zao zitakuwaje ? Ni 

mbaya zaidi kwa vijana wa kiume kuoa wanawake 

wanaowapita umri kwa kiasi kikubwa kuliko wao 

wenyewe. watoto wanaozaliwa kutokana na 

muunganiko huu ambao umri unatofautiana sana, 

akili zinakosa msawazo sawa. Wanakuwa na 

upungufu wa nguvu za kimwili. Katika familia kama 

hizo mara nyingi Kuna tabiza zinazotofautiana, na 

mara nyingi zenye uchungu. Mara nyingi watoto hao 

hufa kabla ya wakati kwa kukosa ukomavu, na mara 

nyingi, wana upungufu wa nguvu za kimwili, za 

kiakili , na maadili mema. TSB 36.2 

Baba ni nadra sana kuwa amejiandaa, na  

anashindwa kulea familia yake changa ipasavyo.—

Selected messages 2:423, 424. TSB 37.1 

Kufanya Maamuzi Yanayofaa. Dada Mpendwa: 

Nimepokea barua kutoka Charles B, mwanafunzi 

katika shule ya Lodi, California, akinisihi kuuliza 

kwa Bwana kuhusu mama yake ambaye anasema 

anawaza kuoana na kijana mdogo anayemzidi kwa 

miaka mingi.TSB 37.2 

Ninashangaa kusikia kwamba mama mwenye umri 

wa miaka arobaini na sita anatia hatarini furaha, 

ustawi wake, na ushawishi wake kwa kutaka kuoana 

na kijana wa miaka ishirini. Hili ni jambo la 

kushangaza, na linadhihirisha ukosefu wa uamuzi 

mzuri. Bwana anamtaka dada huyu afikirie kwa 

makini matokeo ya uhakika ya hatua hiyo. TSB 37.3 

Katika jambo hili, dada yetu lazima awe chini ya 

uvutano usio wa kawaida—Ushawishi ulio  kinyume 

na uongozi wa Roho Mtakatifu. Kama mama wa 

watoto watatu, anapaswa kuhisi kuwajibika kwa 

Mungu wake kabla ya kusonga mbele katika mambo 

yote, ili apate kuwa na ushawishi juu ya watoto wake, 

basi asifuate njia yoyote ambayo wao na wengine 

wengi wangeiona kuwa yenye kutiliwa shaka. 

Anapaswa kutambua kwamba wajibu wake kwa 

Mungu wake na kwa watoto wake unahitaji mambo 

mazito zaidi ya kuzingatia. TSB 37.4 

Dada yangu, Bwana hayuko katika jambo hili. Ndoa 

kama hiyo italeta matokeo ya ajabu—matokeo 

ambayo yangeharibu ushawishi ambao mama 

anapaswa kuufanya kwa bidii kuwatunza watoto 

wake mwenyewe. Ndugu ninakusihi kuulinda 

utakatifu. Mungu amekuagizia kwa uzito, kama 

mama watoto wako, kuwalea hawa katika maonyo ya 

Bwana. Kwako wewe kwa wakati huu, kumchukua 

kijana wa ishirini kuwa mume wako litakuwa jambo 

la ajabu, litakalosababisha wewe kushindwa na 

majukumu yako kama mama wa watoto watatu wa 

kiume wanaoelekea katika utu uzima sasa. TSB 37.5 

Wakati wa usiku nilizungumza nanyi kuhusu mambo 

haya na kuweka mbele yako kutoendana na jambo 

hili unalolitafakari.  Ninakushauri utumie akili zako 

bora katika juhudi za kuwasaidia watoto wako 

kuelewa faida za kupenda Neno la Mungu. Onyesha 

watoto wako kwamba unashirikiana na Bwana 

katika jitihada za kuokoa roho zao. TSB 38.1 

Wakati wa usiku nuru iliwasilishwa kwangu kwamba 

ikiwa utaichukua hatua hii ya ajabu, adui wa haki 

yote angetumia njia hii kama nafasi ya kuharibu 

heshima ambayo watoto wako wangekuwa nayo 

kwako, na ungeumba mioyoni mwao hisia ya dharau 

kwako kwa sababu ya ukosefu wako wa maamuzi 

mazuri. Shetani anatafuta kuharibu ushawishi wako 

nyumbani na katika kanisa, na miongoni mwa 

wasioamini pia. TSB 38.2 

Katika miaka ya nyuma tumepata fursa ya kuona 

ndoa kadhaa za aina hii, na matokeo yake yamekuwa 

mabaya kwa maisha ya familia hizo. TSB 38.3 

Sasa, dada yangu, ninakusihi utende kama 

mwanamke mwenye hekima katika  uamuzi mkuu. 

Nakusihi, linda kila nukta ya ushawishi wako, ili 

uweze kuitumia kwa utukufu wa Mungu katika kutoa 

ushauri wa busara kwa watoto wako mwenyewe. 

Unawajibika mbele za Mungu kwa ajili ya mvuto 

mzuri unaoweza kuwa nao sasa katika kujituma. 

Kwa ajili yako mwenyewe, na kwa ajili ya watoto 

wako, fikiri  jambo hili. TSB 38.4 

Wakati wa usiku nilisema, Wape watoto wako mfano 

bora,  kama mama wa kweli  katika imani hai kwa 

Mungu, na hivyo kuhifadhi heshima na imani hiyo 

vinginevyo unaweza kuipoteza milele.— Barua ya 

26, 1910.TSB 38.5 

 

 

SEHEMU YA II - KUOANA NA MWENZI 

ASIYEAMINI  

SURA YA 5.  

TABIA YA MWENZI WA KIKRISTO  

Hakuna Mawazo ya Talaka. Ikiwa mke haamini 

na ni mpinzani, basi mume hapaswi kumuacha kwa 

sababu hii peke yake, kwa kuzingatia sheria ya 

Mungu. Ili kupatana na sheria ya Yehova, lazima 

akae naye, isipokuwa kama mke huyo ataamua 

mwenyewe kuondoka.— Barua ya 8, 1888 . TSB 

39.1 

Wajibu wa Mke Mkristo. Nina baadhi ya mambo 

ya kukuambia kutoka kwa Bwana.... Bwana ana kazi 

kwa ajili yako ya kuifanya; si tu kazi ya umma, lakini 

kazi ya muhimu sana, kazi katika nyumba yako 

mwenyewe, kuwa mwaminifu kwa nafasi yako kama 

mke na mama. Hakuna mwingine anayeweza 

kufanya kazi hii, hii ni kazi yako. TSB 39.2 

Roho Mtakatifu na Neno la Mungu vinakubaliana. 

Tukikumbuka hili, tusome Maneno ya uvuvio kutoka 

kwa Yesu Kristo kupitia kwa Paulo kwa Tito. 

Anaagizwa kunena “ Lakini wewe nena mambo 

yapasayo mafundisho yenye uzima; ya kwamba 

wazee wawe wenye kiasi, wastahivu, wenye busara, 

wazima katika imani na katika upendo na katika 

saburi. Vivyo hivyo na wazee wa kike wawe na 

mwenendo wa utakatifu; wasiwe wasingiziaji, 

wasiwe wenye kutumia mvinyo nyingi, bali 

wafundishao mema;  ili wawatie wanawake vijana 

akili, wawapende waume zao, na kuwapenda watoto 

wao;  na kuwa wenye kiasi, kuwa safi, kufanya kazi 

nyumbani mwao, kuwa wema, kuwatii waume zao 

wenyewe; ili Neno la Mungu lisitukanwe. ” [Tito 2:1-

5]. TSB 39.3 

Wajibu wa Kwanza wa Mke—Ni Nyumbani 

Kwake. Kwa Maandiko haya, ninakuuliza, Je, 

kwanini unatumia muda gani huku Battle Creek? Je, 

Mungu amekuita kupuuza nyumba yako? Hapana, 

hapana. Dada yangu, Bwana amenionyesha kuwa 

wewe unakosea wajibu wako. Mumeo anakuhitaji; 

watoto wako wanamhitaji  mama yao. Umetoka 

kwenye njia ambayo Yesu anaiongoza. Yeye 

aliyesema, Nifuateni, naye atawaongoza katika kazi 

zenu za nyumbani; ambazo kwa sasa zimepuuzwa 

kwa masikitiko makubwa. Sauti ya Bwana 

haijakuagiza kutofautisha shauku na maslahi yako 

na yale ya mumeo na watoto wako. Wajibu wako wa 

kwanza upo nyumbani. Roho wa Bwana hajakupa 

kazi, au kukustahilisha kufanya kazi ambayo ni 

kinyume na Neno Lake Mwenyewe.... TSB 40.1 

Ushauri kwa Mama. Una kazi kubwa iliyowekwa 

wakfu, mwito mtakatifu kwako kuonyesha neema za 

Kikristo kama mke na mama mwaminifu; 

kupendeka, kuwa mvumilivu, mkarimu, lakini 

thabiti, katika maisha yako ya nyumbani; ukijifunza 

mbinu sahihi na kujipatia busara ili kuwalea watoto 

wenu wenyewe wapate kuishika njia ya Bwana. 

Kama mtoto mnyenyekevu wa Mungu, jifunze katika 

shule ya Kristo; tafuta daima kuboresha uwezo wako 

wa kufanya kazi kamilifu zaidi,  na isiyoborongwa 

nyumbani, katika kanuni na kwa mfano. TSB 40.2 

Katika kazi hii utapata msaada wa Bwana; lakini 

ukipuuza wajibu wako kama mke na mama, na 

kunyoosha mikono yako kwa Bwana kufanya aina 

nyingine ya kazi ndani yao, uwe na uhakika kwamba 

Bwana hatajipinga Mwenyewe; Anakuelekeza wewe 

kwenye jukumu unalopaswa kufanya nyumbani. 

Ikiwa una wazo kwamba kuna kazi kubwa zaidi na 

takatifu kuliko hii uliokabidhiwa, basi upo chini ya 

madanganyo. Kwa kumpuuza mume wako na watoto 

wako kwa kile unachodhania kuwa kazi za 

majukumu ya kidini/kiroho, ama kuhudhuria 

mikutano au kufanya kazi nyingine, kama 

kufundisha usomaji wa Biblia au kupeleka ujumbe 



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 69 

kwa wengine, unaenda kinyume kabisa na maneno 

ya uvuvio kwenye maagizo ya Paulo kwa Tito. Dini 

ya Kristo haimwongozi mke na mama kufanya kama 

ulivyofanya. TSB 40.3 

Sasa unaweza kukuza sifa za kutengeneza nyumba 

yako na kuwa na matokeo mazuri, umri wa watoto 

wako ni ule ambao wanamhitaji mama zaidi. Roho 

isiyotulia kwa asili huelekea kwenye maovu; akili hai 

na yenye kujishugulisha, ikiwa imeachwa bila 

kushughulikiwa kwa ubora wa mambo, itazingatia 

yale ambayo Shetani anaweza kuyapendekeza. 

Watoto wanahitaji jicho makini la mama. Wanahitaji 

kufundishwa, kuongozwa katika njia salama , 

kuepushwa na uovu, kuvutwa kwa wema, na 

kuthibitishwa  katika kutenda mema, kwa kujifunza 

kwa bidii.TSB 41.1 

 Mwokozi anatambua thamani na hadhi ya kila nafsi, 

kwa sababu kila nafsi inabeba mfano wa Mungu. 

Yesu alikufa ili watoto wako wapate zawadi ya uzima 

wa milele. Yeye anawatazama kwa huruma Yake 

Mwenyewe Nafsi zao zinaweza kuokolewa kwa uzima 

wa milele, na wao ni wa thamani kama vile roho za 

watu wengine. Bwana hajakuita usahau nyumba 

yako, mume wako na watoto. Yeye kamwe hafanyi 

kazi kwa njia hii, na kamwe hatafanya hivyo. Una 

kazi ya kufanya wewe mwenyewe, kutunza shamba 

lako  dogo ndani ya malango yako, na Mungu 

atakuwajibisha kwa hili kwa kazi ambayo Ameiacha 

mikononi mwako. Kupitia maombi ya dhati na 

kujifunza, wewe unaweza kuwa na hekima katika 

nyumba yako, kujifunza haiba  mbalimbali za  

watoto wako na kuzingatia kwa uangalifu mienendo 

yao. Unaweza kuwa shule ndogo nyumbani ambayo 

wewe ndiye mwalimu wake. Ukitafuta hekima 

kutoka kwa Bwana katika kuifahamu njia yake, na 

kuitunza, Yeye atakuongoza, sio kwenda mbali na 

hapo nyumbani kwako, bali kurudi hapo nyumbani 

kwako.TSB 41.2 

 Umaskini si Dhambi. Ikiwa wewe ni mmoja wa 

wale walio nuru kwa ulimwengu, basi nuru hiyo 

iangaze nyumbani kwako. Umaskini umetawala 

maisha yako kwa kuwa fungu lako na hivyo huna cha 

kutoa ili kusaidia, wala hiyo si dhambi. Lakini akili 

yako imekuwa ya namna ile ambayo inakuongoza 

kutazama kila kitu kwa ukali sana. Hapa unayo 

masomo ya kujifunza miguuni pa Yesu; unahitaji 

kuwa na imani zaidi kwa Yesu, na kuwa na wasiwasi 

kidogo; unahitaji kuwa na imani ya Kweli katika 

ahadi za Mungu. Na bado unapaswa kuwa mtenda 

kazi pamoja na Mungu, ukikuza akili yako, ili upate 

kuwaletea elimu na mafunzo watoto wako kuhusu 

roho ya utulivu, moyo wa upendo, na kuwajaza na 

matamanio yaliyo safi; [na] kusitawisha ndani yao 

upendo kwa mambo ya uaminifu, usafi na utakatifu. 

TSB 41.3 

Utunzaji wa Mungu kwa Watoto. Usifikirie 

kwamba Mungu ametoa hata nukta kutoka kwako 

wewe kwa ile kazi ambayo itakutenga na kundi lako 

dogo la thamani. Usiwaache wakatishwe tamaa na 

makundi yasiyofaa na kuifanya mioyo yao kuwa 

migumu dhidi ya mama yao. Hii ni sawa na  kuacha 

nuru yako iangaze kwenye njia mbaya kabisa. 

Unafanya iwe vigumu zaidi kwa watoto wako kuwa 

vile Mungu anavyotaka wawe Ili kujipatia mbingu 

hatimaye. Mungu anawajali wao, na wewe pia 

unapaswa kuwajali kama unavyodai kuwa mtoto 

Wake.TSB 42.1 

 Katika wakati uliopita ulikosea kwa kuwa na 

mahangaiko makubwa sana kwa watoto wako. Imani 

yako haijakuwa kwa Mungu kikamilifu, na 

umejiingiza kwao zaidi ilikuwa kwa manufaa yao. Na 

sasa unawaacha wenyewe. Ni aina gani hii ya uzoefu? 

Hakika haitoki katika chanzo cha Mungu na Kweli 

Yake. Wewe unamchukiza Mungu kwa kudai 

kuongozwa Naye na huku ukipuuza wajibu wako 

Kwa watoto wako.... TSB 42.2 

Haki za Mume na Watoto. Tunapojitoa bila 

ubinafsi kwa Bwana, kazi zile rahisi, za kawaida za 

maisha ya nyumbani zitaonekana kuwa za umuhimu 

kwa kweli, na tutazifanya kulingana na mapenzi ya 

Mungu. Ee, dada yangu, unaweza kuwa umefungwa 

na umaskini, hali yako ya maisha inaweza kuwa ya 

unyenyekevu, lakini Yesu hakuachi wewe kwa ajili ya 

hili, wala Yeye hakuongozi kuiacha familia yako kwa 

ajili ya utumishi au kwa sababu nyingine yoyote. 

Mungu amekufanya kuwa mdhamini na msimamizi 

katika nyumba yako. Tafuta kujielimisha kwa kazi 

hizi, Naye atakuwa kando yako kubariki  juhudi zako 

zote, na baada ya utumishi huu, wakati wa kutoa 

hesabu kwa ajili ya utawala ya amana yako atakuja, 

na kusema, “Vema, mtumishi mwema na 

mwaminifu.”TSB 42.3 

 Mume wako ana haki; watoto wako wana haki; na 

haya lazima hayapaswi kupuuzwa na wewe. Ukiwa 

na talanta moja au tatu au tano, Mungu ametoa kazi 

kwako. Wazazi wanaopuuza majukumu yao ya 

nyumbani, Wao hazifikii viwango vya Biblia. Lakini 

kwa wale wanaoziacha nyumba zao,  wenzi wao, na 

watoto wao, Mungu hatawakabidhi kazi ya kuokoa 

roho, kwa maana wamethibitika kutokuwa 

waaminifu kwa nadhiri zao takatifu. Wameonekana 

kutokuwa waaminifu kwa majukumu matakatifu. 

Mungu hatawakabidhi utajiri wa milele....TSB 43.1 

 Barua zimekuja kutoka kwa akina mama, zikielezea 

majaribu yao nyumbani na kuuliza mashauri yangu. 

Moja ya kesi hizi itatumika kuwakilisha nyingi. 

Mume na baba si muumini, na kila kitu kinafanywa 

kuwa kigumu kwa mama ili kuwafunza watoto wake. 

Mume ni mtu mchafu, mwenye matusi na 

mnyanyasaji kwa lugha yake, na anawafundisha 

watoto kupuuza mamlaka ya mama yao. Wakati 

anajaribu kuomba pamoja na watoto wao, mume 

anaingia kwa kupiga kelele zote na kumtukana 

Mungu na kulundika maneno machafu juu ya Biblia. 

Mke amekata tamaa na kuona maisha ni mzigo 

kwake. Je, anaweza kufanya nini? je, kuna faida kwa 

watoto wake ikiwa yeye ataendelea kubaki hapo 

nyumbani? Manake anajisikia ingekuwa heri 

kufanya kazi fulani katika shamba la mizabibu la 

Bwana, na amewazia kwamba ingekuwa bora 



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 74 

kuiacha familia yake, kuliko kubaki wakati mume na 

baba was familia daima anawafundisha watoto 

kutomheshimu na kutomtii mama.TSB 43.2 

 Katika hali kama hizi ushauri wangu ni kuwa, akina 

mama, majaribu yoyote yanayokuja unapaswa 

kuyastahimili kama vile umaskini, kupatwa na 

majeraha na michubuko ya roho, lugha ya ukali na 

iliyopindukia ya mume na baba wa familia,  kamwe 

usiondoke kwa watoto wako; na kuwaacha kwenye 

mvutano wa baba asiyemcha Mungu. Kazi yako ni 

kupinga kazi ya baba, ambaye ni dhahiri yuko chini 

ya udhibiti wa Shetani.— Barua ya 28, 1890. TSB 

43.3 

Ushauri kwa Mke wa Mume Asiyeamini. 

Tunapokea barua nyingi za kuomba ushauri. Mama 

mmoja anasema mume wake si muumini. Yeye ana 

watoto, lakini wanafundishwa na baba 

kutomheshimu mama yao. Mke ana mzigo mkubwa 

kwa watoto wake. Hajui ni jinsi gani anaweza 

kuwafunza. Mke ana wasiwasi sana wa namna ya 

kufanya jambo fulani kwa Mungu, na anauliza ikiwa 

ni vyema kuacha jukumu la malezi ya familia yake, 

maana anaona hawezi kufanya lolote jema. TSB 

44.1 

Ninamjibu: Dada yangu, sioni kama utakuwa sahihi 

mbele za Bwana kwa kumwacha mume wako na 

watoto wako. Siwezi kufikiri kuwa hili unaweza 

kulifanya wewe mwenyewe. Majaribu unayopitia 

yanaweza kuwa jaribu la tabia lililo kubwa sana. 

Huenda ukaumia moyoni mara kwa mara kwa 

sababu ya kukosa kuoneshwa heshima, lakini nina 

hakika kwamba ni wajibu wako ulio lazima, 

kuwatunza watoto wako. Hili ni shamba lako 

ambapo una kazi uliyopangiwa. Huenda likawa 

shamba lenye udongo wenye miamba na wa 

kukatisha tamaa kuufanyia kazi, lakini una Msaidizi 

wa juhudi zako Ili kukusaidia kutimiza wajibu wako 

bila msukosuko, kwa uangalifu, licha ya  hali zote za 

kukatisha tamaa unazokutana nazo. Yesu ni msaidizi 

wako. Yesu alikuja katika ulimwengu wetu kuokoa 

roho zilizopotea na zinazopotea, na unapaswa 

kuzingatia kwamba katika kazi hii wewe ni mtenda 

kazi pamoja na Mungu.  TSB 44.2 

 

Majaribu ya Nyumbani kwenye Sikio la Yesu 

Pekee. Usikwepe majukumu yako. Kuwa 

mmishonari wa kila siku wa nyumbani. Si tu 

kuwafundisha watoto wako kutoka utoto wao, lakini 

wafundishe zaidi kwa vitendo. Endelea kuwashikilia 

watoto wako kwa uthabiti. Si Lazima Waambie la 

kufanya tu, lakini, kwa kadiri ya uwezo wako wote, 

watengenezee mazingira mazuri kwa kupanda 

mbegu za thamani za upendo na roho ya Yesu. Kwa 

sababu shetani anamtumia baba wa watoto wako ili 

kupinga kazi yako, usivunjike moyo; Wala kuingia na 

mumeo katika mzozo. Wafanyie kile ambacho 

ungetamani u wafanye. Mtendee mume wako kwa 

wema wakati wote na muda wote, na wafunge watoto 

wako kwenye moyo wako kwa kamba za upendo. Hii 

ni kazi yako; huu ni mzigo unaopaswa kuubeba. 

Usizungumze na mtu yeyote majaribu yako ya 

nyumbani ila mwambie Yesu; yamimine katika sikio 

Lake.  TSB 44.3 

Yesu “Alikuja Kwake, wala walio Wake 

hawakumpokea. Bali wote waliompokea aliwapa 

uwezo wa kufanyika watoto wa Mungu, ndio wale 

waliaminio Jina Lake; waliozaliwa, si kwa damu, 

wala si kwa mapenzi ya mwili, wala si kwa mapenzi 

ya mtu, bali kwa Mungu.” (Yohana 1:11-13). TSB 

45.1 

Thamani ya Kuishi Maisha ya Kikristo. Neema 

hairithiwi. Baba mbaya sana anaweza kuwa na 

mwana mcha Mungu; baba Mkristo anaweza kuwa 

na mwana mpotovu. Hebu akina mama wabebe 

mizigo iliyofanywa kuwa mizito maradufu kwa 

sababu ya mwenendo mbaya wa kichwa cha kaya. 

Hii inafanya kazi yako kuwa wazi, ruhusu nuru yako 

iangaze ndani ya nyumba ambamo Shetani anafanya 

kazi ili kuwalinda watoto wako dhidi yake. Je! 

Unaweza kuwa nayo? Hebu roho ya umisionari 

ianshwe kwa haraka na kusema, “La, hapana; watoto 

wangu, ingawa wana baba asiyemcha Mungu, 

wamenunuliwa kwa damu ya Kristo. Mimi ni mama 

yao. Nitamtafuta Bwana kwa imani, kwa 

unyenyekevu, kwamba Yesu hatawaokoa watoto 

wangu tu, bali [pia] baba yao apate kutubu.” 

Usizungumze na usiombe huruma ya mume wako na 

ya watoto wako, lakini kwa urahisi ishi maisha ya 

Kikristo. Kwa maneno, kwa roho, kwa tabia, kwa 

upole, kwa uvumilivu na ustahimilivu, katika 

uchangamfu, uwe ishara inayoonyesha njia ile 

inayoongoza mbinguni. TSB 45.2 

Uwe shahidi wa Kristo. Toa mfano wa nguvu ya 

tumaini la Mkristo, ambayo inaonesha uimara hata  

inapotupwa huku na huko . Onyesha kwamba 

unashikiliwa na nanga kwenye hali zote. Hebu 

nyumba yako iwe ya kupendeza na ya furaha. Yesu - 

wewe binafsi ni lazima umtegemee Yesu kila dakika. 

Chota nguvu zako kutoka kwa Yesu. Yesu atakupatia 

kile unachoomba kwa moyo wa uaminifu. 

Ukimtafuta kwa ukamilifu wako moyoni, ataonekana 

kwako. TSB 46.1 

Kazi ya Umishonari ya Nyumbani kwa Mama. 

Mungu hajawapa wito akina mama kwenda mbali na 

kazi ya umishonari wa nyumbani ambao utawaacha 

watoto wao chini ya udhibiti wa mvuto unaokatisha 

tamaa na kuharibu roho. Si watoto wake nao 

wanaohitaji kazi ya umishonari? Je! watoto wake si 

ni wa thamani kubwa wanaohitaji  bidii ya maombi 

na juhudi za Mama? Je, atapuuza kazi hii ya 

umishonari ya nyumbani kwa ajili ya shamba kubwa 

la mbali zaidi? Hebu ajaribu ustadi wake katika 

nyumba yake mwenyewe—kuchukua kazi yake 

aliyowekewa na kupewa na Mungu. Ikiwa 

ameshindwa kabisa, ni kwa sababu hajawa na imani 

au labda hajawasilisha ukweli na kuuishi ukweli huo 

kama ulivyo kwa Yesu. Hebu, baada ya miaka ya  

kushindwa dhahiri, ajaribu tena njia nyingine na 

kutafuta ushauri kwa Mungu. Dai ahadi zake kwa 

magoti yako mbele zake. “Lakini mtu wa kwenu 

akipungukiwa na hekima, na aombe dua kwa Mungu; 

awapaye wote, kwa ukarimu, wala hakemei; naye 

atapewa. Lakini na aombe kwa imani, pasipo na 

shaka yo yote” (Yakobo 1:5, 6).TSB 46.2 

 Uchangamfu ni Bora Kuliko Kulalamika. Je, 

Unahisi kuwa maisha yako ni magumu, na unaishia 

kulalamika na kunung'unika? Halafu kwa kuwa 

hupokei msaada katika hatua hii, unaanza Tena 

kulalamika. Hebu Sema kwa upole; kuwa na moyo 

mkunjufu. Kwa sababu unaye Yesu kama msaidizi 

wako, imba nyimbo za sifa. Wakati wa kujaribiwa, 

wakati kutukanwa, usirudishe matukano; fanya kazi 

pamoja na watoto wenu hali ukimtegemea Kristo. 

Panda mbegu, mbegu iliyo hai, ndani kabisa ya 

udongo wa moyo. Hebu  maneno yako yachaguliwe 

kwa busara. Jichukulie kama mmishonari 

aliyeteuliwa na Mungu, kwa kuwa nuru ya nyumba 

yako. Tena nasema, Si kazi za Mungu kutoa wito kwa 

mama kuacha mume wake na  watoto wake ili 

kwenda kushiriki katika kile anachokiona kuwa kazi 

kubwa zaidi. Shikilia vizuri majukumu uliyopewa 

moja kwa moja kwenye wito wako. TSB 47.1 

Wajibu Nje na Nyumbani. Ninaumia 

ninapopokea barua kutoka kwa akina mama wenye 

watoto ambao wanaouliza, “Je, niwaache watoto 

wangu Ili kufanya kazi ya umishonari?” Kwa hofu na 

upendo wa Mungu Ninasema, Uwe mmisionari wa 

nyumbani. Jielimishe kwenye njia za Biblia, ili uweze 

kuwa mfanyakazi mwenye mafanikio katika kazi 

yako mwenyewe nyumbani, kwa kuwa, unaona, hata 

wao wanahitaji kuokolewa, kwa maana wao ni wenye 

dhambi. Usiache majukumu yako ya kazi ya 

nyumbani kwa sababu ya kutopendeza kwake. Kuna 

wengi wanaoishi kwa imani leo huku wakiteseka 

kimya kimya, wanamtumaini Mungu 

wanaponyanyaswa kwa ulimi na maneno ya uchungu, 

wamejeruhiwa na kuumizwa kwa ukali was maneno 

na hukumu kali, maisha Yao ni kama fungu lao ni 

kuishi kwa kuteseka, hawa upokea faraja tu kutoka 

kwa Yesu ambaye ndiye Chanzo cha nguvu zao. Nafsi 

kama hizo no wamisionari. Hao ni watumishi wa 

Kristo, na majina yao yameandikwa katika  Kitabu 

cha Uzima cha Mwana-Kondoo. TSB 47.2 

Kumbuka, Yesu anajua yote—kila huzuni, kila chozi; 

Hawezi kukuacha uzame, kwani mikono yake ipo 

imara kukushikilia. Unaweza kuwa mwangalifu kwa 

majirani zako ikiwa wewe kweli ni mvumilivu, 

mkarimu na mstahimilivu. Katika hili, dada yangu, 

uwe na hakika kuwa  maswali yako yatajibiwa.— Ms 

9, 1868. TSB 47.3 

Kubaki Salama katika Ahadi za Mungu. Ni 

muhimu kwako kuweka imani yako kwa Mungu. 

Nasikitika kwamba mahali unapoishi una faraja 

kidogo sana katika mambo ya kidini. Kuna wengi 

ambao watakupa maneno ya huruma, lakini hayaleti 

faraja kwa nafsi yenye hamu, yenye njaa, ambayo 

imechubuliwa na kujeruhiwa na ambayo inahitaji 

zeri ya uponyaji. Kamwe usisahau kwamba Mwokozi 

wako anaishi na kutawala. Kuzifahamu ahadi za 

Mungu kunaleta nguvu. Wanadamu wanaofundisha  

imani ya Kikristo ni wachache. TSB 47.4 

Unaweza kuwa unajisikia karibu kukata tamaa, na 

kushindwa na majaribu kiasi cha kupuuza wajibu 

wako wa kidini, kuacha maisha ya kubeba msalaba 

wa Kristo; unaweza kuwa umefikia kutawaliwa na 

kanuni na hisia za kidunia; unaweza kuwa 

umepuuza maombi, umepuuza kumkiri Kristo. Ikiwa 

umefanya hivi, usifanye hivyo tena. Kumbuka 

maneno ya Kristo, “Ninyi ndio Mashahidi wangu.” 

Huenda nuru yako ilikuwa inamulika, lakini, 

namshukuru Mungu, bado hujachelewa sana, hata 

sasa, kukiri madai ambayo Bwana anayo juu 

yako.TSB 48.1 

Amini katika wema wa Kristo. Wewe ni mali ya 

Yesu Kristo. Amekununua kwa gharama isiyo na 

kikomo. Wewe ni Wake kwa uumbaji na kwa 

ukombozi. Ingawa tumaini lako la mbinguni 

linaweza kukosa uhakika nyakati fulani, lakini 

unajua ni nani wa kumwamini. Tumaini lako la 

mbinguni linapatikana kwa kutegemea wema wa 

Yesu Kristo pekee. Unaweza sasa kupata uzoefu hai 

katika mambo ya Mungu. Tukimtazama Yesu kwa 

imani, tukitumainia fadhili zake,  upendo Wake 

itatowesha mashaka yote kama vile umande 

unavyotoweshwa na jua la asubuhi. TSB 48.2 

Simama katika Kujisalimisha kwa Kristo. 

Hebu kujisalimisha kwako kwa Mungu kuwe kamili 

na kamilifu; usisubiri siku moja au saa moja. Fanya 

vyema sasa wakati huu wa majaribio yako, yakiwa ya 

muda mrefu au mfupi. Mara tu unapojitoa kwa Yesu 

Kristo kikamilifu bila kubakiza chochote, 

anakukubali. Usifiche ukweli kwamba wewe kwa njia 

yoyote ile umechagua ukweli na kuna usumbufu  

ambao uchaguzi huu utahusisha.... TSB 48.3 

Kamwe, kwa hali yoyote, hata kwa sura, usikubali 

kuondoka katika njia iliyotengenezwa kwa ajili ya 

hao waliokombolewa na Bwana ili waende humo. 

Simama imara, usitikisike kwa wajibu wa Kikristo na 

kwa Mungu wako.... TSB 48.4 

Utunzaji wa Sabato Pamoja na Malaika. 

Ninakuhimiza utimize wajibu wako wa Ukristo  kwa 

Mungu. Ikiwa hakuna mtu kwenye umbali wa maili 

mia moja kutoka kwako wewe anayeishika Sabato, 

mbingu yote inakuhurumia. Kristo Mwokozi wako 

na malaika wa mbinguni wamekuzunguka. Ikiwa 

utamwomba Mungu kwenye kila wakati wa shida, 

Yeye Atakuwa msaidizi wako. Jizoeze kuuishi Ukweli 

nyumbani kwako. “Ninyi ni mashahidi Wangu, 

asema Bwana.” TSB 48.5 

Ushuhuda wa Mama Mkristo. Lakini siwezi 

kukuandikia zaidi. Ikiwa unampenda baba wa 

watoto wako, ishi maisha ya Mkristo kila wakati na 

kwa hali zote. Ikiwa ungefanya hivi, Mungu 

angefanya kazi kwa niaba yako. Lakini 

unapojifurahisha mwenyewe,  bila kumpendeza 

Baba wa mbinguni , Bwana anawezaje kufanya kazi 

kwa niaba yako? TSB 49.1 

Bwana akusaidie, maskini, mpendwa wangu, 

unayejaribiwa, kuchagua njia ya haki sasa hivi. Na 

akusaidie Ili utoe kwa mume wako na watoto wako 

ushuhuda kwamba wewe ni Mkristo kwa matendo, 

kwamba unampenda Mungu, kwamba unampenda 

Yesu, ambaye alitoa maisha Yake kwa ajili yako. Na 

kama siku zako zilivyo, ndivyo nguvu zako 

zitakavyokuwa. [Soma Kumbukumbu la Torati 

33:25 .]—Barua ya 76, 1896. TSB 49.2 

 Uongofu kwa Mwenza Asiye Mkristo. Dada 

yangu, Mwokozi wetu ni msaada uliopo kila wakati 

wa mahitaji. Usiache kumwamini. Usipeleke shida 

zako kwa wanadamu; mpelekee Bwana. Unaweza 

kufikiri kwamba wengine watakuonea huruma 

katika hisia zako, lakini wakati mwingine unaweza 

kukatishwa tamaa zaidi. Yesu hakati tamaa kamwe 

kwa mtu anayekuja kwake kwa ajili ya msaada. TSB 

49.3 

Je, wewe ni mmoja ambaye umefanya makosa? 

Nenda kwa Yesu, na umwombe akusamehe, na kisha 

amini kwamba atakusamehe. “Tukiziungama 

dhambi zetu, Yeye ni mwaminifu na wa haki hata 

atuondolee dhambi zetu, na kutusafisha na 

udhalimu wote” [1 Yoh 1:9]. Mwombe Bwana 

akusamehe makosa yako, kisha umfurahie. 

Haitakusaidia hata kidogo kuendelea kuomboleza 

kwa ajili ya kasoro zako. Sema, “Bwana, natoa  nafsi 

yangu isiyo na msaada Kwako, Kwako pekee yako  tu. 

Mimi sina wasiwasi, kwa sababu Wewe umesema, 

‘Ombeni, nanyi mtapewa.”’ Amini kwamba 

umepokea. Amini kwamba Mwokozi wako amejaa 

rehema, huruma nyororo na upendo. Usiruhusu 

shida kidogo zikusumbue. Makosa madogo 

yanaweza kuruhusiwa na Bwana ili kukuokoa na 

makosa makubwa.TSB 49.4 

Usibishane na Shetani. Fanya sehemu yako 

katika kujisaidia, kama vile wote inavyowapasa 

kufanya wale waliobarikiwa. Amini kwamba Kristo 

anakusaidia. Kataa kusema neno ya kutoamini. Adui 

anapokuambia kuwa Bwana amekuacha, mwambie 

ninajua kuwa hawezi, kwa maana amesema, Sikuja 

kuwaita wenye haki; bali wenye dhambi wapate 

kutubu.” TSB 50.1 

Yesu anasema, “Yeye ajaye kwangu, sitamtupa nje 

kamwe” (Yohana 6:37). Kisha, dada yangu, mfukuze 

huyo adui. Mwambie kwamba hutamvunjia Mungu 

heshima kwa kutilia shaka rehema Zake, wema 

Wake, na upendo Wake. Kamwe usibishane na 

Shetani, kwa maana ana nguvu za ajabu za 

udanganyifu. Ikiwa, alipokwenda kwa Adamu na 

Hawa, wao  wangeendelea kurudia Maneno ya 

Mungu, wakisema “Yeye amesema, nami naamini 

Neno Lake, sitakuamini wewe shetani” 

hawangeshindwa.TSB 50.2 

 Kuimba ni Bora Kuliko Kuomboleza. Badala 

ya kuomboleza udhaifu wako na kuongea 

kutokuamini na kuhisi kutokufaa sana, anza kuimba. 

Zungumza juu ya huruma na upendo wa Mungu. 

Kwa wote wanaofanya kazi na kulemewa na mizigo 

Kristo huwapa mwaliko, “Njooni Kwangu, ... nami 

nitawapumzisha. Chukua nira Yangu juu yenu, na 

jifunzeni kutoka Kwangu; kwa maana mimi ni mpole 

na mnyenyekevu wa moyo, nanyi mtapata raha 

nafsini mwenu. Kwa maana nira yangu ni laini, na 

mzigo wangu ni mwepesi.” [Mathayo 11:28-30]. Hili 

ndilo somo ambalo Kristo anatamani ujifunze, na 

katika kujifunza utapata raha.  TSB 50.3 

Maneno ya Upole. Unapoambiwa maneno ya 

kukatisha tamaa, usijibu isipokuwa unaweza 

kurudisha jibu la kupendeza. Unapojaribiwa na 

maneno machafu, usijibu kwa kulipiza kisasi. 

Jiambie, "Sitamkatisha tamaa Mwokozi wangu." Kila 

mwanaume ambaye ni Mkristo ni muungwana; na 

kila mwanamke ambaye ni Mkristo ni muungwana. 

Sheria ya wema huwa kwenye midomo ya 

mwanawake mkristo. Hasemi maneno ya harara. 

Kuzungumza maneno ya upole unapohisi kuuziwa 

italeta nuru ndani ya moyo wako, na itafanya 

mambo yako kuwa rahisi zaidi. Mwanafunzi mmoja 

was kike, alijibu swali na kusema, “Watu wapole ni 

wale wanaotoa majibu mepesi kwa maswali 

magumu." Kristo anasema, “Heri wenye upole; 

maana hao watairithi nchi.” watakuwa raia wa kufaa 

kwa ufalme wa mbinguni, kwa sababu wako tayari 

kufundishwa.TSB 50.4 

 Unasema kwamba mumeo bado hajaongoka kwa 

ukweli. Mwonyeshe kwenye maisha yako faida ya 

kumpokea Kristo katika neno lake. Kwa uvumilivu, 

ustahimilivu, na wema unaweza kumleta mumeo 

kwa Mwokozi.TSB 51.1  

Maisha Sio Mahaba bali Uhalisia. Kwa uwezo 

wa neema ya Mungu unaweza kupata ushindi wa 

thamani zaidi. Haupaswi kuchukulia maisha yako 

kwa mahaba, Bali kwa uhalisia. Unapaswa kuwa 

mtenda kazi pamoja na Mungu katika kutengeneza 

tabia kwamba anaweza kudhibitisha. "Utimizeni 

wokovu wenu wenyewe kwa kuogopa na 

kutetemeka." Je, inaishia hapo? Hapana, hapana, 

asante Mungu! “Kwa maana ndiye Mungu atendaye 

kazi ndani yenu kutaka na kutenda kwenu, kwa 

kulitimiza kusudi lake jema” (Wafilipi 2:12, 13). TSB 

51.2 

Unapaswa kuwa mfanyakazi pamoja Naye katika 

kuokoa roho yako. Wajibu wako ni kufanya mapenzi 

ya Mungu. Kisha usitumie muda na nguvu zako kwa 

kunung'unika, katika kunena kutokuamini na 

kutafuta makosa kwa Mungu. Uwe na imani kwa 

Mungu. Nena wema wake. Mheshimu Mungu 

ambaye “aliupenda sana ulimwengu, hata akamtoa 

Mwanawe pekee, ili kila mtu amwaminiye asipotee, 

bali awe na uzima wa milele” (Yohana 3:16). TSB 

51.3 

Utekelezaji wa Majukumu ya Nyumbani. 

Hakikisha unafanya kazi zako ndogo zaidi kwa hofu 

na upendo wa Mungu, kwa uaminifu na furaha. 

Mungu anatangaza, “Aliye mwaminifu katika lililo 

dogo zaidi atakuwa mwaminifu katika mengi pia” 

(Luka 16:10). Tekeleza majukumu yako ya nyumbani 

kwa uaminifu, na kisha mwachie  Mungu, ukisema, 

“Ninaweka ulinzi wa nafsi yangu kwake. Ninaacha 

utaratibu wa maisha yangu mikononi Mwake. 

ninajiachia mimi mwenyewe katika uhifadhi Wake.” 

TSB 51.4 

Jifunze maisha ambayo Kristo aliyaishi alipokuwa 

hapa duniani. Hakudharau jukumu rahisi na dogo 

sana alilopaswa kulitekeleza. Ukamilifu uliashiria 

yote alilofanya. Mwangalie Yesu ili akusaidie, na hilo 

litakuwezesha kutekeleza majukumu yako ya kila 

siku kwa neema na hadhi ya yule anayetafuta taji ya 

milele....TSB 52.1  

Yote ambayo Mungu anatarajia kutoka kwako na 

kwa Wakristo wengine wote ni kwamba uishi ukristo 

wako. Onyesha kwamba neno la Kristo ni kweli, 

kwamba anaweza kuwaokoa wanadamu kutoka 

dhambini. Yafananishe maisha yako na maisha yake 

safi, mazuri na matakatifu. Uwe Mtii Kwa amri zake. 

Hili litaufanya utauwa uwe kwa vitendo. TSB 52.2 

Maisha ya aina Moja tu. Usizungumze juu ya 

ugumu wa maisha ya Kikristo. Usizungumze juu ya 

majaribu yako, kwa maana ukifanya hivyo, utakuwa 

na mwelekeo zaidi na zaidi wa kumlalamikia Mungu. 

Zungumza juu ya upendo wa Kristo, utauleta upendo 

huo moyoni mwako na maishani mwako. Uwe na 

shukrani kwa kuwa Bwana hakukuacha uangamie 

bila kufanya maandalizi ya kuingia katika ufalme wa 

mbinguni; mahalo ambapo hakuna dhambi wala 

hakuna huzuni. Una aina moja tu ya maisha ambayo 

unaweza kufanya ukamilifu was tabia ya Kikristo. 

Ikiwa unafunua neema ya Mungu katika tabia yako, 

ikiwa sheria ya wema ipo midomoni mwako, 

ukimshukuru Bwana daima kwa ajili ya wema wake 

kwako, utakuwa unajitayarisha kumsifu katika 

nyumba ya juu.— Barua 72, 1903. TSB 52.3 

Matakwa ya Mume Kuhusu Chakula. Siku 

tulipokutembelea tulifurahi sana tafrija njema 

iliyotayarishwa kwa ajili yetu. Lakini unahitaji 

kujifunza jinsi ya kuandaa chakula bora katika njia 

rahisi zaidi. Matakwa ya mumeo kuhusu maandalizi 

ya chakula yanapaswa kuheshimiwa, na bado 

unaweza kusoma ili kuandaa sahani za kupendeza 

kwa njia rahisi na yenye afya iwezekanavyo, ili 

mishipa mizuri ya ubongo isidhoofike na kupooza, 

na kukufanya kuwa na wasiwasi, woga, na hasira 

kirahisi...TSB 52.4 

 Dada yangu mpendwa, unasimama katika nafasi ya 

kuwajibika nyumbani kwako. Shikilia hatamu za 

usimamizi kwa mkono wa busara. Usiruhusu watu 

wako wa familia kupoteza upendo na heshima yao 

kwako. Wafunge moyoni mwako na kamba za hariri 

za upendo. Hii unawezekana ikiwa unaishi karibu na 

Yesu. Kwa kumtazama Yeye utabadilishwa kuwa 

mfano wake, ukiepuka uharibifu uliomo duniani kwa 

tamaa. Mungu anakupenda; Anampenda mume 

wako, na Yeye anatafuta kumvuta kwake. Anatamani 

kuondoa umakini wake tu kwenye biashara za 

kidunia, na kuuweka juu ya utajiri wa milele.—

Barua ya 145, 1900. TSB 53.1  

 

SEHEMU YA III - MWENZI 

ALIYEHARIBIWA KIUNGO (KWA 

KUKEKETWA AU KWA KUHASIWA …na 

alijisababishia mwenyewe kuwa towashi)  

 

 

 

 [Alipokuwa bado kijana Walter C alifanya kitendo 

ambacho yeye alihisi kilipendekezwa katika Mathayo 

19:12, na akajifanya towashi. Kulingana na Walter, 

alioana na Laura  akiwa na ufahamu kamili wa hali 

yake (kuhasiwa). Hata hivyo, hatimaye Laura 

alimuacha na kuolewa na mtu mwingine. Baada ya 

kuolewa tena, Walter pia alioa tena. Barua hii ni 

sehemu hii ya maono ya  Ellen White akijitahidi kwa 

dhati kulinda utakatifu wa ahadi ya ndoa hata katika 

hali ya mazingira magumu sana.] TSB 54.1 

 

 

6. USHAURI KWA WALTER NA LAURA  

Kifungo chenye mashiko na Nadhiri ya Ndoa. 

Januari 9, 1888. Nilifanya mahojiano na Ndugu C. 

Ombi lake la dhati lilinifanya mimi kuvutwa kwenda 

pamoja naye St. Helena na kufanya mahojiano na 

mke wake.... TSB 54.2 

Januari 11, 1888. Nilikuwa na mazungumzo marefu 

na Dada C, nikimuonyesha kwamba nadhiri za ndoa 

hazipaswi  kuondolewa kwa madai  yoyote kati ya 

wale walioingia kwenye ndoa na kuungana , 

isipokuwa kwa sababu ya uzinzi tu, yaani ukiukwaji 

wa malazi ya wanandoa (uzinzi). Tulikuwa na 

mazungumzo marefu yenye manufaa kuhusu jambo 

hili.—Barua 22, 1888.TSB 54.3 

 Je, Kiapo kinapaswa kupuuzwa? Juni 8, 1888. 

Ningependa kuwasilisha mbele yako [Laura] baadhi 

ya vipengele vichache. Kwa nini hauzingatii 

uhalisia/ukweli kama ulivyo? Ninyi wawili 

mmejifunga kwa kiapo ambacho kimeandikwa 

kwenye vitabu vya kumbukumbu za mbinguni na 

kurekodiwa na malaika anayetunza kumbukumbu, 

kwamba mngependana hadi kifo 

kitakapowatenganisha. Kwa nini hukumbuki hili? Je, 

unaweka kando viapo vyako kwa wepesi hivi? Je, 

unapaswa kukubali shauri la uovu linalovunja 

heshima yako, kiapo chako , na wajibu wako? Ikiwa  

mawazo mabaya yamekuja juu yako, ikiwa umekuwa 

na ushauri mbaya unaopendekeza  kutengana katika 

ndoa yako, je, hiyo ni sababu ya wewe kutupilia 

mbali kiapo chako? Je, kiapo si kitu chochote? Je, 

matamanio yako ndio kila kitu? TSB 54.4 

Unaweza kusema humpendi mumeo. Je, hiyo ni 

sababu ambayo inakusukuma kufanya hivyo? Je, 

maisha haya wewe umeyaona kuwa ni marefu sana, 

na yenye thamani kwako mno, hata kuchagua njia 

yako mwenyewe na kuweka kando sheria ya Mungu? 

Sioni sababu zinazofanya wewe kutoa talaka. Ikiwa 

mumeo alikudanganya, hata hivyo, kuna kiapo 

chako. Ikiwa alikuambia, kama vile asemavyo, na 

kukana kwamba alikudanganya, kisha ukaolewa nae, 

unawezaje basi kudai talaka? Natamani ungefuatilia 

jambo hili kulingana na ushauri niliokupa, kwa 

maana siwezi kukupa ushauri mwingine 

wowote.TSB 55.1 

Kutokamilika sio Sababu ya Kuvunja Ndoa. 

Moyo wangu unaumia wakati Ninapoona jinsi viapo 

vya ndoa vinavyovunjwa. Tunakaribia hukumu. 

Ninakuomba ufikirie kwa makini, na kwa uwazi, 

kuhusu msimamo wako. Yawezekana kuna mambo  

unayafahamu zaidi kuhusu haiba au mazoea fulani 

ya mumeo usiyoyapenda (vijitabia fulani). Je, hayo 

sio mambo wanayogundua watu wengi, baada ya 

‘ndoto na mawazo ya kufikirika ya ndoa’ kupita? 

Lakini ulipoweka nadhiri yako mbele za Mungu na 

malaika watakatifu, wewe alijua wazi kuwa wewe sio 

mkamilifu na mumeo sio mkamilifu pia; hivyo hiki 

sio kisingizio cha kuvunja kiapo cha ndoa yako. 

Kuna haja ya kuifunza akili  na moyo wako 

kuvumiliana, kuwa wema ninyi kwa ninyi, na 

kutoruhusu kutoaminiana na chuki kuingia.TSB 

55.2 

 Ufufuo wa upendo uliokufa. Nakupenda 
dadangu, na sitaki kuchukua mkondo wa kuharibu 
furaha yako na ya mumeo. Wale ambao wanakuja  
kwako kukufundisha, ni vyema wafanye uchunguzi 
mioyoni mwao. Unapoileta nia yako kuwa msaada 
kwako, nawe kwa kudhamiria usonge mbele kwa 
uangalifu katika hofu ya Mungu, basi upendo wako 
unaodhani umekufa utafufuliwa tena, kama 
hamtaendekeza kuzitilia maanani tabia au asilia 
mbaya za kila mmoja wenu na kuchochea sifa zenu  
mbovu zaidi za kila mmoja wenu zinazotawala moyo 
wa mwanadamu. Chemchemi ya upendo wenu  
itaongezeka siku baada ya siku na muda utaondoa 
uchungu moyoni na kukatishwa tamaa. TSB 55.3 
 
Unajua kuwa una hisia za wema  kwa mume wako, 

kwa kuwa yeye ni mume wako na anakupenda kwa 

moyo wake wote. Upendo wako unapaswa kuwa wa 

thamani kwake, wenye nuru, na wenye kuhuisha 

katika maisha yake. Mume wako atautambua, na 

kuuheshimu upendo wako; mumeo atauthamini, nao 

utakuwa na ushawishi wa kumrekebisha na 

kumwinua katika maisha yake. Unaweza kuwa na 

matamanio, ndoto, maoni na mabadiliko ya ghafla 

mawazoni, ili usiweze kujisalimisha haraka kwa 

mume wako ambaye anakuvumilia kwa unyenyekevu 

na subira. Ila wewe una sifa tukufu za tabia ambazo, 

kama hazitapuuzwa na kutumiwa vibaya, zitakuja 

kuwa msaada kwako. TSB 56.1 

Haja ya Uvumilivu. Sasa, nakuambia kwamba 

huwezi kuvunja nadhiri ya  ndoa yako  na ukose 

kuwa na hatia mbele za Mungu. Hebu unganisha 

maslahi yako na ya mume wako. Mpende, mvumilie 

na ufanye kazi naye. Waambie wale wanaokushauri 

vibaya waondoke. Hili ni suala lako na mumeo na 

Mungu wako. Kiburi  cha moyo ndicho kinayafumba 

macho yako ili usifahamu haki na uadilifu 

unaopaswa kuwa nao kwa mumeo. Shikilia kwa 

uaminifu nadhiri zako za ndoa kwa sababu wewe ni 

mnyoofu wa moyo, na je, wewe utajutia huku  

kutunza nadhiri zako wakati utakapovikwa mavazi 

ya Kristo haki? TSB 56.2 

Ukamilifu Katika Kristo Pekee. Tuna muda 

mfupi tu hapa duniani, wakati ambapo mazoea 

machafu ya kutotunza nadhiri za ndoa yanaharibu 

maelfu na makumi elfu. Wakati una msalaba wa 

kubeba, kamwe, nawaomba kwa ajili ya Kristo, 

msikae mbali na haki na uadilifu. Hebu maisha yako 

yawe na kiasi, jitahidi kuipa nguvu nia yako katika 

jambo hilo, bila kuangalia ukamilifu wa kila mmoja 

wenu, bali mkimtazama Yesu ambaye Ndiye 

mwanzilishi na mkamilishaji ya imani yetu.  

Jitahidini kukimbia mbio za Kikristo kwa subira, 

mkiwa na matarajio ya taji ya  uzima, na mkitafuta 

kuwa na ujuzi wa mapenzi ya Mungu, mkijitahidi 

kutanguliza kuyajua mapenzi Yake kwenu. TSB 

56.3 

Mimi najua kuwa wewe ukielewa kuhusu njia sahihi, 

utatenda kwa uthabiti, sio kama mtoto, bali 

kulingana na imani yako na sio kulingana na hisia 

zako. Jitoe kwa Mungu bila kubakiza chochote, nafsi, 

mwili na roho. Nenda kazini kwa nguvu za Mungu, 

ukifanya mema, na Bwana atakubariki. Usitende 

kwa ubinafsi, yaani kwa kujifikiria wenyewe. Fikiria 

nafsi ya mtu mwingine, fikiria kujinyima na kujitoa 

mhanga kwa maisha ya Yesu. Geuza mawazo yako 

kutoka kujiangalia wewe na badala yake mwangalie 

Yesu na maisha Yake na tabia Yake.— Barua ya 57, 

1888.TSB 57.1 

 

 Kukubali Ukweli. Agosti 29, 1888. Siwezi kuona 

jambo la kufanya zaidi kuhusu jambo hili, na 

nadhani jambo pekee ambalo wewe [Walter C] 

unaweza kulifanya ni kumwachilia mkeo (afanye 

apendavyo). Kama amedhamiria kutoishi nawe, 

nyote, yaani yeye na wewe mtakuwa watu wa huzuni 

zaidi. Na kama yeye amedhamiria kikamilifu kuweka 

vikwazo vyake, unaweza tu kubeba msalaba wako na 

kuonyesha kuwa wewe ni shujaa (Wafalme 2:2).... 

TSB 57.2 

Natumai utakuwa mwanaume shujaa. Weka kando 

jambo hili, nenda kwenye kazi yako, fanya wajibu 

wako bila kujali mtu mwingine yeyote duniani, 

sahau nafsi yake, nawe ujitoe kikamilifu kwa Bwana, 

jikane nafsi, jinyime, na kujitoa. Katika hili utakuwa 

na nguvu . Yesu Mkombozi wetu anakuja kwa 

wanadamu na kusema, Nawapenda; Nataka 

kuwafanya muwe na furaha. Ananyoosha mikono 

Yake na miguu na kusema, Nimeteseka kwa ajili 

yenu; Nimechukua vipigo vya mishale ambavyo 

vilipasa kukupata wewe; Mimi nitabeba mizigo yenu, 

nitakupa hifadhi; Amini dhamana niliyokuwekea, 

nawe utapata thawabu kuu ya uzima milele. TSB 

57.3 

Hakuna Muda wa Kujihurumia. Ninakwambia, 

Hebu weka tumaini lako kwa Mungu. Akili yako 

imekuwa kama imechanganyikiwa kwa  wasiwasi na 

kushughulishwa na jambo hili linalomhusu mke 

wako. Sasa kwa Jina la Yesu liweke kando jambo hili; 

mwachie Bwana kesi yako. Hebu  uzoefu wako ukupe 

unyenyekevu. Kristo Yuko pamoja na wanyonge na 

wanaojaribiwa na waliotelekezwa, ili kuwapa 

huruma Yake ya mbingu/Kimungu na pumziko. 

Unahitaji pumziko la akili. Achana na Laura na weka 

mapenzi yako kwa Mungu. Yeye atakupa afueni na 

uponyaji. Muda ni mfupi; huna muda wa kusimama 

na kujihurumia; nenda kafanye kazi kwa Bwana. 

Timiza wajibu wako kwa kadiri ya uwezo wako; 

usikubali kukatishwa tamaa; tembea kwa 

unyenyekevu mbele ya Mungu wako; tafuta ushirika 

na Mungu. Usiendekeze akili yako kwenye kukata 

tamaa, tembea na Mungu kwa unyenyekevu, tafuta 

mawasiliano na Mungu.... Usifanye kukatishwa 

kwako tamaa kukuletee kujifikiria mwenyewe, 

kujifikiria mwenywee na kuzungumza kuhusu wewe 

mwenyewe……..Ishi kwa ajili ya Mungu. Kuwa 

mwema, mkarimu na mpole. Usifanye kukatishwa 

tamaa kuharibu wewe. Tupilia mbali huzuni yako. 

Mungu atakusaidia ikiwa utakuwa mkweli Kwake. 

Kumbuka, jicho la Mungu liko juu yako, 

Likichunguza vilindi vya moyo wako.... TSB 58.1 

Bwana akupe nguvu, akusaidie, akuimarishe, na 

kukubariki, ili ufanye vyema kwa kadri uwezavyo. 

Angalia mbali zaidi ya vitu vya kidunia, sanamu za 

dunia, na mwabudu Bwana, Mungu wako, na 

kumtumikia kwa moyo wako wote, na kwa roho yako 

yote, na ndipo utakuwa umejitoa kabisa kwa 

Bwana.— Barua ya 40, 1888. TSB 58.2 

 Kupuuzia Nuru. Nilitarajia kukutana nawe [Laura] 

na kuzungumza nawe. Nina hofu sana kuwa 

umepuuza nuru ambayo Bwana ameileta kwako 

kupitia kwangu. Ninajua kwamba Bwana ni Mwenye 

upendo na mwingi wa huruma kwako, ni matumaini 

yangu kuwa hutakubali kwamba chini ya majaribu 

utaongozwa kufuata njia inayokutenga wewe na 

Mungu. Kuna wengi ambao wako tayari kukupa 

mashauri na kuchanganya akili zako na ushauri 

wanaotoa, watu hao bado hawajamfanya Mungu 

kuwa mshauri wao mkuu ; kwa hiyo chochote 

wanachoweza kusema ni kulifanya jambo hili kuwa 

la kuchanganya zaidi, jambo ambalo tayari ni 

mtihani mkubwa. SB 58.3 

 Dada yangu, mimi nina hofu kwaajili ya tabia na 

haiba yako inaweza kuwa hatari kwa nafsi yako. 

Ninachelea kuwa haitakuongoza kuchagua wenzi 

ambao wana busara na hekima na unyenyekevu wa 

moyo, wale wanaompenda Mungu na kumshika amri 

Zake. TSB 59.1 

Vita vya Shetani kwa Nafsi. Tunasoma kwamba 

Shetani ameshuka akiwa mwenye ghadhabu nyingi, 

akifanya kazi kwa nguvu zake za udanganyifu juu ya 

mioyo na akili za wote wanaosikiliza mapendekezo 

yake. Wewe Unajua mengi kuhusu upendo wa 

Mungu; pia unajua  kuhusu amani ya Kristo; na 

Shetani yuko kazini akicheza mchezo wa kuangamiza 

nafsi yako. Je, huyo atakuwa mshindi? Je, atapata 

kusudi lake? Mungu apishe mbali. TSB 59.2 

Bwana amekuwa akikupatia nuru, lakini 

haujatembea kwenye nuru hiyo. Je! umeridhika 

kufuata njia unayotaka? Njia yako mwenyewe na  

mapenzi yako mwenyewe, siyo mambo ya kufuata. 

Nina hakika kwamba Shetani anajaribu kukuweka 

wewe kwenye upande wake. Je, utamruhusu kufanya 

hivyo? Je, utachagua kwenda kwenye njia yako 

mwenyewe badala ya kuishika njia ya Bwana? Je, 

utajiweka kwenye ardhi ya adui? TSB 59.3 

Epuka Hata mwonekano wa  Uovu. Epuka uovu 

na hata ule  mwonekano wa uovu, ndiyo ushauri wa 

mtume aliopewa na Roho Mtakatifu. Je,  wewe 

umefanya hivyo? Kwa haiba yako jambo hili ni gumu 

zaidi kwako kulifanya wakati unasafiri kutoka 

sehemu moja hadi nyingine kwenye shuguli ya 

uinjilisti wa vitabu. Je,  dada yangu unahisi, kwamba 

wewe unasonga mbele kwa uangalifu? Je, sifa nzuri 

za tabia yako tabia zinaendelezwa kwenye upande 

mmoja tu  kuliko upande mwingine? Je, hujui kuwa 

punje fulani za tabia ambazo si njema zaidi 

zikiendekezwa, zitaharibu maisha yako ya baadaye? 

Je, vitabia vinavyohusiana mihemko na hisia 

vimekuzwa zaidi kuliko zile za hekima na akili bora. 

Dada yangu, hebu kila kitu lazima kiepukwe chenye 

mwelekeo  huu unaoweza kufanya jambo lifutuke 

kuliko kawaida na kushika hatamu. Unayo nguvu  ya 

kukuhamasisha na hebu basi hiyo nguvu isiharibiwe 

bali iwekwe wakfu kabisa kwa Mungu. Mungu 

amekupa uwezo na nguvu za utakaso, nazo 

zinapaswa kutumiwa Kwa utukufu Wake. TSB 59.4 

With your temperament this is most difficult for you to do while you are 

traveling opment? Are not traits of character [which are] not the most 

desirable strengthening, which will mar your future life? The sensational  



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 103 

Wewe una  historia, nawe unaendelea kutengeneza 

historia. Akili inaweza kutatizika kutokana na shida 

za maisha, na kuwa na ubaguzi au upendeleo kwa 

mambo ya kidunia, au maadili mabaya badala ya 

uchaji Mungu. Athari zilizochafuliwa na ulimwengu 

zinaweza kufinyanga mazoea yako, ladha yako, 

mazungumzo yako na mwenendo wako. Nawe upo 

upande wa kushindwa (endapo utafuata upande 

huo). Nyakati za thamani, zilizo muhimu sana na  

adhimu, zenye matokeo ya milele, zinaweza 

kuchukuliwa kwenye upande wa Shetani kikamilifu 

na  kuthibitisha uharibifu wako. Sitaki iwe hivyo. 

Nakutaka wewe uwe Mkristo, mtoto wa Mungu, 

mrithi wa mbinguni.TSB 60.1 

 Umuhimu wa Ushauri wa Wazazi. Umekuwa 

ukipaka rangi katika  maisha yako. Je, kesi yako 

inasimamaje kwenye kitabu cha kumbukumbu cha 

mbinguni? Zaidi ya yote tafuteni mambo yale 

yaletayo amani kwenu. Jiwekeni Mahali ambapo 

ushawishi wake hautaharibu mionjo nyeti ya roho 

zenu. Weka roho yako bila waa, mbali na mambo ya 

ulimwengu. Usiruhusu kuzoeana na vijana wa kiume  

kukuwekee doa kwenye maisha yako. Upo katika 

hatari ya kumwacha Kristo, kwa kuwa mzembe na 

kukataka kusikiliza ushauri wa hekima. Ushauri   wa 

wazazi uliojaa upendo umeanguka kwenye masikio 

lililokufa. Je, wewe dada yangu, waweza kuzingatia 

kwa uangalifu kuhusu kupata ushauri kutoka kwa 

wale watu wenye uzoefu? Je, utaongozwa na 

marafiki zako tu? Je, shauri la wazazi halitazingatiwa? 

Je, utachukua jambo lako mikononi mwako 

mwenyewe? TSB 60.2 

Kufuatilia Hatua za Mtu. Natumai utabadilisha 

mwenendo wa hatua zako, na kama vile Bwana 

aishivyo, Naye amekuwa akinena nami, sasa 

anazungumza nawe ili uzirudishe hatua zako nyuma 

na kucheua mambo. Mihemko yako ina nguvu; 

kanuni zako zipo hatarini; nawe hutazingatia wala 

kutafuata ushauri ambao unajua kuwa ni mzuri, wazi, 

safi, salama kwako na jambo thabiti kwako 

kulifanyia maamuzi. Je, utaazimia kufanya haki, 

kuwa sawa, kutii ushauri ambao nimewapa kwa jina 

la Bwana? Mungu amekupa uwezo. Je, utaupoteza 

bure? Juhudi zisizo na mwongozo mara nyingi zina 

mwelekeo mbaya kuliko ule ulio sahihi. Je, 

utaruhusu miaka ya ukaidi, utovu wa nidhamu, 

kukata tamaa, na aibu ipite tu, na kuonyesha watu 

mifano mibaya  kwa  mwenendo wako na hivyo 

kutokuwa na ushawishi mzuri ambao ungekuwa nao? 

TSB 60.3 

Mwenendo wa maisha yako umekuwa ule ambao 

mazuri yako yanazungumzwa kwa ubaya. Moyo 

wako unakuwa na uchungu, mawazo machafu 

yasiyotakasika, na yasiyo matakatifu. Ili kupata kile   

unachodhani ni uhuru wa kujiamulia mambo 

unafuata mkondo ambao utakuwa ni mbaya zaidi 

kuliko utumwa. Lazima ubadilishe mwenendo wako 

na ukubali mashauri ya wenye uzoefu, na, kupitia 

hekima yao ambayo ndio Bwana anafundisha, weka 

mapenzi yako, kwenye mapenzi ya Mungu. TSB 61.1 

Doa juu ya Nafsi. Lakini ikiwa umedhamiria 

kutosikiliza mashauri yoyote bali yale ya kwako 

mwenyewe, na ushughulikie kila tatizo wewe 

mwenyewe, uwe na uhakika kwamba utavuna 

ulichopanda. Utakosa njia iliyo sahihi kabisa au, 

utajeruhiwa, utapondeka, na kuwa mbilikimo katika 

maisha ya kiroho, nawe utamgeukia Bwana, ukiwa 

mnyenyekevu, mwenye kutubu, na kuungama 

makosa yako huku ukiwa umechoka kwa kupigana 

ngumi na hewa (1Wakorintho 9:26).TSB 61.2 

 Je, una uhakika kwamba upo sahihi? Mimi najua 

kuwa haupo sahihi; lakini kiburi kimetawala nafsi 

yako. Wewe una tabia ya kuchukulia mambo kirahisi, 

nawe hutumii akili yako ipasavyo kama mtu aliye na 

kizunguzungu, pia hujali kupokea ushauri. Kumbuka, 

kila tendo na kila hatua ina pande mbili kitabia, iwe 

kwa wema au kwa ubaya. Mungu hapendezi nawe. Je, 

unaweza kumudu kuendelea na mwelekeo huu 

unaoufuata? (kwa maana mwelekeo huu una 

gharama kubwa). Doa linawekwa kwenye chapa ya 

nafsi yako.— Barua 47, 1889.TSB 61.3 

Kama Udongo Mikononi mwa Yesu. 

Ninakuomba, Laura, uende mbele za Mungu ili 

upate hekima. Jambo  gumu zaidi utakalolazimika 

kulifanya ni kujitawala wewe mwenyewe nafsi yako. 

Mitihani yako ya kila siku, hisia zako,  haiba yako ya 

kipekee, misukumo yako ya ndani, haya ndiyo 

mambo magumu kwako kuyadhibiti, lakini ni ya 

muhimu, na mielekeo hii potovu ndiyo hukuletea 

mara kwa mara katika utumwa na giza. Njia pekee 

ya kukusaidia ni kujiweka kikamilifu mikononi mwa 

Yesu—mazoea yako yote, majaribu yako yote, shida 

zako zote, misukumo yako yote- na kisha mruhusu 

Bwana akufinyange mikononi Mwake kama udongo 

mikononi mwa mfinyanzi. Nafsi yako si mali yako 

mwenyewe, kwa hivyo unahitaji  kuitoa nafsi yako 

isiyoweza kujidhibiti mikononi mwa Yule anayeweza 

kuidhibiti vyema; kisha tulia, pumziko la thamani, 

na amani, vitakuja nafsini mwako. Hebu jilaze bila 

kufurukuta mikononi mwa Mungu. TSB 61.4 

Picha katika Vitabu vya Kumbukumbu za 

Mbinguni. Kumbuka, tabia yako imechora na 

msanii (imepigwa picha) na Msanii Mkuu katika 

vitabu vya rekodi mbinguni, kwa usahihi kama vile 

sura inayotolewa kwenye bamba lililong'arishwa na 

msanii. Vitabu vya mbinguni vinasema nini kuhusu 

jambo lako? Je, unaifanya  tabia yako ifanane na 

Kile-Kielelezo/mfano yaani Yesu Kristo? Je, unafua 

vazi lako la tabia kwenye damu ya Mwana-Kondoo 

na kulifanya kuwa jeupe ? “Tazama, nakuja upesi; na 

ujira Wangu u pamoja Nami, kumlipa kila mtu kama 

kazi yake ilivyo” [Ufunuo 22:12].... TSB 62.1 

Badilika Kabla Hujachelewa. Laura, bado 

hujachelewa kuyabadilisha makosa kuwa mambo 

sahihi, na mema. Bado hujachelewa kuuhakikisha wito wako na uteule 

wako (2 Petro 1:10-11) . Sasa unaweza kuanza kufanyia kazi 

mpango wa kuongeza.  Katika imani yako ongeza wema; na katika wema, 

maarifa; , na uwe Mkristo Kwa neema. Kila kitu 

kitaangamia katika siku ile kuu ya ghadhabu ya 

Mungu lakini tabia takatifu iliyo kama dhahabu 

inadumu. Tabia takatifu haiozi. Itastahimili mtihani 

wa moto wa siku ya mwisho. Mtoto wangu mpendwa, 

natamani ukumbuke hayo “Mungu ataleta 

hukumuni kila kazi, pamoja na kila neno la siri, 

likiwa jema au likiwa baya” [Mhubiri 12:14]. TSB 

62.2 

 Ukweli unafunuliwa kwa wale wanaotembea katika 

nuru ya jua la haki la Kristo. Ukweli hutakasa. 

Tunaona uovu ukitawala kila mahali. Na 

unashabikiwa/unaendekezwa na kutukuzwa, wakati 

wema, Kweli, usawa, haki, na usafi  vinakanyagwa 

chini. Idadi kubwa ya watu wanapanda mbegu za 

ushawishi mbaya karibu nao. Je, wewe unafanya 

nini, Laura? Je, wewe,  umeamua kukataa ushauri, 

kukataa nasaha, na bado unadhani  utakuwa mkristo 

imara, na  aliyestawi vizuri, au wewe, kwa kuchagua 

njia yako mwenyewe, umejionea na kujiletea 

machafuko, woga na wasiwasi? TSB 63.1 

Chaguzi Muhimu Zaidi Maishani. Kwa nini 

usisikilize ushauri wa wazazi wako? Mbele yako kuna 

njia inayoongoza kwenye uharibifu fulani. Je, 

utaiacha na kugeuka wakati bado unaweza kufanya 

hivyo? Je, utamtafuta Bwana wakati ile sauti tamu 

ya rehema inaendelea kukusihi, au bado utafuata 

njia yako? Bwana anakuhurumia. Bwana anakualika. 

Je,  utakuja? Je, utarudi kutoka kwenye kurudi 

nyuma kwako? Hebu Bwana akusaidie kumchagua 

na kuwa Wake Yeye kabisa.—Barua ya 51, 

1889.TSB 63.2 

Ushauri na Wosia  wa Mtu Mwenyewe. Dada 

Mpendwa, Laura: Nilifikiri kukuandikia  mambo 

machache kwa sababu nina shauku na nafsi yako, na 

nina uhakika miguu yako imekanyaga kwa muda 

mrefu kwenye njia ya hatari inayoongoza upotevuni. 

Umekuwa huna nguvu za kushinda kila kasoro 

kwenye tabia yako, lakini umekuwa ukifuata njia 

ambayo si ya Kikristo. Sasa, najua ungekuwa 

umefuata ushauri niliokupa kwa Jina la Bwana, leo 

ungekuwa mbali kabisa kuliko jinsi ulivyo sasa 

kiroho. Lakini ushauri wangu wote uliutupilia mbali 

kama si kitu, nami sikuona faida kukutafuta na 

kukufanyia wema kwa kuwa nafsi yangu itajeruhiwa 

na roho yako isingesaidika, isipokuwa kama 

ningeunga mkono au kuendana na mawazo yako 

kuhusu ndoa yako na Walter. Hili sitawahi kulifanya 

kwa sababu mimi  nilijua unafuata njia isiyo sawa, 

na ambayo Bwana hataikubali. Kama mwenendo 

wako ulikuwa sahihi, usingeteseka kama 

ulivyoteseka. TSB 63.3 

Mwenendo wako tangu uondoke kwa Walter 

haujakuinua wewe kabisa kwa wale wote walio na 

viwango vya kumpenda Mungu mioyoni mwao. 

Umekuwa hupendi kuwa katika jumuiya, na 

umekuwa ukivuta umakini wa vijana wadogo wa 

kiume. Hili umelifanya na kujiumiza mwenyewe. 

Ushauri na nasaha kuhusu jambo hili haukufanyia 

wema wowote, bali umetengeneza ndani yako hisia 

za chuki. Lakini je, umezingatia jinsi malaika wa 

mbinguni wanavyokutazama unapoelekea na jinsi 

ambavyo umeshupaa humo kwa nguvu, ukidhamiria 

kwa nia yako yote  kupinga TSB 64.1 

Tafakari kwenye Kioo cha Mungu. Umetunza 

maoni yako mwenyewe bila kujali haki au jambo 

sahihi lipaswalo kufanywa. Je, hii inalipa, Laura? Je, 

unaweza kumudu kutumia muda mchache uliobakia 

kabla ya kufungwa mlango wa rehema katika aina ya 

maisha uliyochagua? Hakika ungeamua kuishi na 

Walter, usingekuwa na maisha yasiyokuwa na furaha 

kama haya. Umeweka nia/mapenzi yako mbele, 

lakini Je, hayo ni mapenzi ya Mungu? Lakini mimi 

natamani ujitazame kama Mungu anavyokutazama. 

Wakati fulani ulimpenda Mungu, lakini Sasa 

umepoteza upendo wako wa kwanza. Wewe 

humpendi Mungu; hupendi vitu vitakatifu. 

Ushawishi wako kwa wengine hauna harufu  nzuri 

iletayo uzima, bali Ile iletayo mauti. Umejitenga na 

Bwana kwa kutokaa mahali pa kukua katika neema 

na katika kumjua Bwana na Mwokozi wetu Yesu 

Kristo.  TSB 64.2 

Ubaridi wa Kiroho na Kuporomoka. Ikiwa 

ulikuwa unafuata njia sahihi, usingeporomoka hivi 

kiroho. Biblia si ya thamani kwako kama zamani. 

Unaisoma kidogo kwa hisia za kutimiza wajibu, 

lakini si kwa sababu unataka kusikia sauti ya Mungu 

katika Neno Lake. Wakati mwingine unasali, lakini 

ni kama kutimiza wajibu tu. Hupeleki shida zako 

zote kwa Mungu na kumsihi Kwa moyo 

mnyenyekevu ili kuzijua Njia Zake na mapenzi Yake. 

Hatuwezi kuiunga mkono njia yako; hatujahisi wewe 

kuwa mfano ulio salama kwa mtu yeyote kuufuata. 

TSB 64.3 

 Badala ya kuwa na ufa mkubwa unaokutenganisha 

wewe na ulimwengu, umekuwa ukifanya uwe finyu  

hadi umefutika. Je! Ikiwa Bwana atasema hivi leo, 

Ukateni huu mti; kwa nini unaiharibu ardhi? Wewe 

hutakuwa na sehemu katika ufufuo ule wa kwanza. 

Mazungumzo na wala chaguzi zako hazijasafishwa; 

Hakuna mtu anayeweza kudhani wewe ni Mkristo 

kwa mazungumzo yako ya hovyo ovyo na  kipuuzi, 

na marafiki ulioijachugulia katika miaka hii ya 

karibuni. Wewe unapotea njia kila siku, naye dada 

yako vivyo hivyo, unafanya iwe vigumu kurudi 

nyuma ili kufuatilia mwenendo mwema wa siku za 

huko nyuma.  TSB 65.1 

Mzembe kabisa na Asiyejali? Je, unawezaje 

kufanya hivi? Je! Umekuwa mzembe na asiyejali 

kabisa kuhusiana na nafsi yako? Nina ujumbe 

kutoka kwa Mungu kwa ajili yako kwamba huna haja 

ya kukata tamaa, bali mrudie Bwana. "Mtafuteni 

Bwana, maadamu anapatikana, Mwiteni, maadamu 

yu karibu;  Mtu mbaya na aache njia yake, Na mtu 

asiye haki aache mawazo yake; Na amrudie Bwana, 

Naye atamrehemu; Na arejee kwa Mungu wetu, 

Naye atamsamehe kabisa.” (Isaya 55:6, 7). TSB 

65.2 

Poteza kila kitu isipokuwa kitu kimoja, je, roho 

yangu ina hali gani? Je, magonjwa na kifo cha ghafla 

vikinijia sasa, tumaini langu la kuingia kwenye 

majumba ambayo Yesu amekwenda kuyatayarisha 

kwa wale wampendao lipo namna gani? Je, Yesu 

atakuwa amekufa bure kwa ajili yangu? Je, 

utachagua njia yako, mapenzi yako, na kukataa 

kuishika njia ya Bwana? TSB 65.3 

Haja ya Kurudi kwa Mungu. Moyo wako 

umekuwa ukiendelea kuwa mgumu zaidi na zaidi, 

lakini, Laura, anguka juu ya Mwamba na uvunjike; 

jikabidhi kwa Mungu;  Rudi kwa Yesu. Nuru ya jua 

ile ile ambayo iliangaza mara moja moyoni mwako 

na moyo ukayeyuka na kumpokea Yesu, ndiyo miale 

ya jua hilo la haki linaloangaza akilini mwako kwa 

miale yake safi, likitafuta moyo na akili yako leo. 

Yesu Yule Yule aliyetangaza msamaha kwa nafsi 

yako Ndiye anayezungumza nawe leo. Damu Yake 

haijapoteza ufanisi Wake wowote; Hiyo inaweza 

kukusafisha kutoka kwenye dhambi zote. Roho yule 

Yule aliyekuvuta kwa Yesu kwa kamba za upendo 

Wake angali akikusubiri urejee Kwake tena. 

Usifikirie chochote isipokuwa  Yesu Kristo. Vunja 

ugumu wa moyo wako, ungama dhambi zako, 

uziache na umgeukie Bwana kwa kusudi kamili la 

moyo. Unapoonyesha dhamira ya kuwa sawa mbele 

za Mwenyezi Mungu, kwa kuiacha njia yako na 

kufuata njia ya Mwenyezi Mungu, hapo ndipo 

atakurudishia wokovu Wake. TSB 65.4 

Dhamiri Iliyodhoofika. Baadhi ya mambo 

ambayo yanaonekana kuwa hayawezekani kwako 

sasa yatawezekana hakika na kubadilika  wakati 

moyo wako unabadilishwa kwa neema ya Mungu. 

Moyo wako umekuwa na huzuni wakati fulani 

ulipojua kuwa haujaokoka na kwamba 

unamhuzunisha Mwokozi kwa matendo yako 

mabaya. Wakati ule unapojitambua mwenyewe na 

kurudia kwenye akili yako bora, ndipo unashangaa 

umbali uliouweka kati yako na Mwokozi wako. 

Umeamua tena na tena kufanya matengenezo, lakini 

mara nyingi umeshindwa kwa sababu ulifanya 

maazimio haya kwa  nguvu yako mwenyewe. Nguvu 

yako ya maadili imekuwa dhaifu. Nguvu ya mapenzi 

kali, ila haina nguvu upande wa Bwana. Huna uwezo 

wa kuiweka akili yako kwenye Neno la Mungu. 

Umeongea vya kutosha, lakini umezama chini zaidi. 

Moyo wako hauguswi unapojaribu kusali. TSB 66.1 

Kilio cha Mwenye Dhambi. Sasa fanya bidii sana 

(kufa na kupona). Ondoa mawazo yako juu yako 

wewe mwenyewe, mbali na kupata talaka yako, 

mbali na Walter, mbali na kila kitu cha kufa; na 



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 115 

uanze na nafsi yako. Piga kelele kwa dhati na bidii 

(toa kilio cha dhati), Uniongoze kwenye Mwamba 

ulio juu kuliko mimi; Niokoe Bwana, la sivyo 

nitaangamia. "Uniumbie roho safi, Ee Mungu; 

uifanye upya roho iliyotulia ndani yangu.... 

Unisafishe kwa hisopo, nami nitakuwa safi, unioshe, 

nami nitakuwa mweupe kuliko theluji” (Zaburi 51:10, 

7). TSB 66.2 

Tumezungukwa na uovu wa namna mbalimbali. 

Unahitaji msaidizi. Bwana anazijua kazi zetu zote; 

hata mawazo yetu yako mbele Zake kwa uwazi kama 

kitabu kilichofunuliwa. Sasa natoa ombi langu 

kwako. Kubali kubadilika sasa (geuza njia). Piga 

hatua kutoka chini ya bendera ya Shetani ya kuzimu, 

na tembea kuelekea bendera ya Yesu iliyotiwa damu 

ya Kristo. Je, utafanya hivi? Je, utabadilisha roho 

yako kwa ajili ya roho ya Kristo? Wakati akili yako 

inapofurahia kutafakari mbingu na mambo ya 

mbinguni, hapo haitakuwa na hamu ya anasa na 

vijana wadogo. Nafsi itaamshwa na matamanio 

makubwa zaidi, kuwa kama Yesu. Kwa kutazama 

tunabadilishwa kuwa mfano Wake halisi. 

Hautaburudishwa tena na Mawazo ya tamaa za 

mwili, hisia za kimwili, na kujipenda nafsi. 

Hutakuwa tena na mazungumzo ya kijinga, yenye 

mizaha, na yasio matakatifu maishani mwako. Ndipo 

utafikia kiwango cha juu zaidi cha usafi na tabia kwa 

neema ya Kristo.TSB 67.1 

 Sasa nakukabidhi kwa Mungu na kwa neema Yake. 

Lakini fanyia kazi  wokovu wako mwenyewe kwa 

kuogopa na kutetemeka, kwa maana Ndiye Mungu 

atendaye kazi ndani yenu kutaka na kutenda kwa 

mapenzi Yake mema.— Barua ya 14a, 1891. TSB 

67.2 

 

 

7. MASHAURI KWA MAMA MKWE WA PILI 

WA WALTER 

 [Barua hii Iliandikwa Agosti 26, 1895, kwa mama 

mkwe wa pili wa Walter C.]  

Dada Mpendwa:TSB 67. 

Kuhusu ndoa ya binti yako na Walter C, naona 

unafadhaika sana. Lakini ndoa hii ilifungwa kwa 

idhini yako, na binti yako, alijua yote kuhusu Walter 

C, na alimkubali kama mume wake; na sasa mimi 

sioni sababu kwa nini ubebe mzigo wowote juu ya 

jambo hili. Binti Yako anampenda Walter C, na 

inawezekana  ndoa hii imepangwa na Mungu ili 

Walter na binti yako wapate uzoefu halisi wa 

Kikristo Ili kujenga  mapungufu yao. Binti Yako 

ametoa ahadi kwa Walter C kuingia katika ndoa ya 

kudumu, na hivyo kuruhusu kuvunja viapo vya ndoa 

si jambo linalokubalika. Hauwezi kwa sasa 

kumwondoa katika wajibu wake kwake Walter.TSB 

67.3 

 Umesema kwamba Walter alikuwa amechumbia 

msichana fulani huko Topeka. Siwezi kuzungumzia 

hili, kwa maana sijui sababu za Walter kuvunja huo 

uchumba wake, au kama alifanya hivyo. Lakini 

ninachofahamu binafsi ni mahusiano yake ya zamani  

na mke wake wa kwanza, Laura. Walter alimpenda 

Laura vyema sana, japo mke wake hakulitambua hilo. 

Alifanya yote kwa uwezo wake kumsaidia, na 

akatafuta kila njia ili aendelee kuwa mke wake. 

Hangeweza kufanya zaidi ya vile alivyofanya. 

Nilimsihi Laura, na kujaribu kumuonyesha 

kumangamanga katika mwenendo wake, nikamsihi 

asitalikiane na Walter; lakini alikuwa amedhamiria 

na kwa makusudi na ukaidi, akaendelea kufuata njia 

yake mwenyewe. Wakati akiishi na Walter alijitahidi 

kupata pesa vyovyote ilivyowezekana kutoka kwa 

Walter lakini hakutaka kumtendea mumewe wema 

kama vile mke anavyopaswa kumtendea mume wake. 

TSB 68.1 

Haki ya Furaha. Walter hakumuacha mkewe 

Laura. Laura ndiye aliyemwacha, na kumtupilia 

mbali Walter, na kuoana na mwanamume mwingine. 

Sioni chochote katika Maandiko hayo 

kinachomkataza Walter kuoa tena katika Bwana. 

Ana haki ya kumpenda mwanamke ambaye, licha ya 

kujua kasoro yake ya kimwili, atachagua kumpa 

upendo wake. Wakati umefika ambapo kutoweza 

kuzaa sio jambo baya zaidi kuliko mengineyo. 

Nimeona wanawake ambao wamezaa watoto wengi 

na kuwa familia kubwa, na hawawezi kuwapa 

huduma ipasavyo watoto hao. Wanawake hawa 

hawana muda wa kuurejesha mwili baada ya kuzaa 

mtoto mmoja na kabla ya kuwa na mtoto tena.TSB 

68.2 

 Wengi wa wanawake hawa ni wake za wanaume 

maskini ambao hawana rasilimali za kutosha 

kusaidia familia zao zinazoongezeka kwa ukubwa, na 

mimi kwa sasa ninasaidia kuwalisha na kuwavisha 

na kuwasomesha baadhi ya watoto wao. Lakini licha 

ya wao kutokuwa na uwezo wa kusaidia watoto wao, 

wanaendelea kuletwa ulimwenguni watoto wengine 

haraka iwezekanavyo. Lakini Mungu hayuko katika 

aina hii ya familia. TSB 68.3 

Waume wa wanawake hawa wanafikiria kuwa wake 

zao hawana kusudi lingine zaidi ya kuridhisha tamaa 

zao mbaya za ngono. Watoto huletwa ulimwenguni 

kwa haraka sana, majukumu hujilimbikiza kwa kasi 

sana, hata wanawake na akina mama hawa hawana 

nafasi ya kukuza akili zao, hakuna muda au nafasi ya 

kujitolea kwa ajili ya kazi za kiroho. Mungu 

hatukuzwi katika familia kama hizo. TSB 69.1 

Vijana wetu wengi wa kike ambao ni wamishonari 

huolewa, na katika muda wa miezi michache 

wanakuwa na watoto wa kuwatunza na wanatolewa 

nje ya uwanja wa umishonari. Wewe unaweza 

kufurahi kwamba binti yako hatazuiwa na hilo  

katika kazi yake kwa Bwana wake. Binti yako 

anaweza kuandamana na mumewe katika safari zake 

na kuwa msaada kwake, na anapoachwa nyumbani 

anaweza kufanya kazi kwa ajili ya Bwana kana 

kwamba hajaolewa. Huu ni mtazamo wangu kwa 

jambo hilo. TSB 69.2 

Nina ujasiri (ninamwamini) Walter na ninaamini 

kwamba yeye ni Mkristo. nilikuwa na nafasi ya kujua 

mambo fulani kuhusu hulka ya roho yake alipokuwa 

akipitia suala lake na mke wake wa kwanza. Laura 

alijaribu kukamua pesa kutoka kwa Walter wakati 

alipoona Kuna faida upande wake, na Walter 

alikuwa tayari kufanya hivyo mara kumi zaidi kwa 

ajili mkewe kuliko Laura alivyotarajia kutimiza 

wajibu kwake. Walter alikuwa na hali ngumu  na 

chungu  kuhusu mke huyu. Nimejaribu kumsaidia 

Walter kwa kila nilichoweza.TSB 69.3 

 Nimejaribu kumwezesha Laura kuona na kuelewa 

wajibu wake. Lakini Laura alichukua mkondo 

alioona unafaa, nami sioni kwamba muungano huu 

mpya unapaswa kusumbuliwa. Ni jambo zito 

kuwatenganisha mwanamume na mke wake. 

Hakuna Msingi wa Kimaandiko unaoruhusu 

kuchukua hatua kama hiyo katika suala hili. Walter 

hakumuacha Laura, bali Laura ndiye aliyemwacha 

Walter. Walter hakuoa tena hadi alipotalikiwa na 

Laura. Laura alipojitenga, Walter aliteseka sana, na 

ndivyo ilivyokuwa mpaka Laura alipoolewa na 

mwanamume mwingine, na hapo ndipo Walter alioa 

tena. Yule Binti aliyemchagua, mimi nina hakika 

atakuwa msaada kwa Walter, na Walter anaweza 

kuwa msaada kwa Binti huyo. TSB 69.4 

Walter si mkamilifu katika tabia. Ana baadhi ya 

mapungufu, yaani tabia fulani zisizokuwa nzuri. 

Walter amekabidhiwa mali na Bwana, na si mara 

zote yeye huziweka kwenye mahesabu mazuri kabisa. 

Wakati mwingine anakuwa anafuja pesa, na wakati 

mwingine anatoa kwa kubana au ubahili, naye 

anakuwa mchumi sana. Lakini akiwa na mwanamke 

mzuri anayemcha Mungu pembeni yake, basi huyo 

ataweza kumshauri kwa upole na hekima aweke 

fedha zake kwenye hazina ya Bwana na siyo kufanya 

mambo kwa misukumo. TSB 70.1 

Walter yupo katika nafasi ya kuwajibika, lakini kama 

umoja wa familia ambayo amejiunga nayo kwa ndoa 

itathibitika kuwa kweli kwake, watakuwa mvuto 

mwema katika kumsaidia awe msimamizi mwenye 

busara wa mali za Bwana wake. Kisha atatoa mali 

yake kana kwamba anatazamwa na ulimwengu 

mzima wa mbinguni. Yeye hatashiriki katika 

mpango wowote usio halali wa kutengeneza pesa 

lakini atafanya kila kitu kwa umakini, na huku jicho 

lake limekita kwa utukufu wa Mungu. Ataepuka hila 

zote ndogo na kuepuka hila zote mbaya, zisizo za 

uaminifu, na hatafanya chochote ambacho [kwa] 

njia yoyote itakuwa kazi inayoharibu ukuaji wa 

uchaMungu wa kweli. Atang’amua kuwa biashara na 

shughuli zake zote ziko kwenye milki ya Mungu. 

TSB 70.2 

Hatupaswi kupoteza mtazamo wa ukweli/uhalisia 

kwamba usimamizi wa mali za Bwana ni shuguli na 

biashara tunayotenda tukitumia mali ya Mungu. 

Biblia inawataka watu kununua na kuuza na kufanya 

biashara zao zote kwa ufahamu wao mzuri wa wajibu 

wa kiroho kama wanavyofanya wakati wa 

kumwomba Baba yao wa mbinguni, wanapoomba 

nguvu na neema. Bwana hajamwacha mtu yeyote 

kufanya  apendavyo na mali yake, na kuzitoa 

atakavyo anapopata msukumo au kuwapa marafiki 

wanapomwomba. Pesa alizopewa si zake, na haifai 

kuzitumia isivyofaa/isivyohitajika, kwa maana 

shamba la mizabibu la Bwana linapaswa kufanyiwa 

kazi na ili kufanya kazi Yake pesa inahitaji itumike. 

TSB 70.3 

Leo ni siku yetu  tuliyopewa dhamana, na siku ya 

kutoa hesabu bado haijafika. Bwana amewakabidhi 

mawakili Wake talanta ili zitumike kwa hekima, kwa 

maana wote ni  mawakala waadilifu na wanatakiwa 

kubeba majukumu. Talanta zetu mbalimbali 

tumepewa kulingana na uwezo wetu wa kutumia, 

lakini tunapaswa kuzitumia kwa utukufu wa Mungu 

Si kwa ajili ya kukidhi matamanio yetu binafsi, na 

vile tutakavyo.TSB 71.1 

 Walter C ameshindwa nyakati zilizopita, 

kushughulikia mali za Mola wake, na sikuzote 

hajafikiria ikiwa alikuwa akitumia pesa 

alizokabidhiwa kwa njia ambayo haimpendezi 

Bwana wake na kuendeleza kazi ya ile Kweli. Ni 

lazima atatoa maelezo ya jinsi anavyotumia mali 

aliyokabidhiwa. Walter hawezi kufanya anavyotaka 

yeye  mwenyewe katika suala hili. Ni lazima atafute 

hekima kutoka kwa Mungu. Mimi sitamani Walter 

atoe dola hata moja kwa watu masikini bila kupenda, 

kwa sababu sadaka zinazotolewa Kwa nia ya namna 

hiyo haziambatani na baraka za Mungu. Siwezi 

kuwahimiza kufanya na hawatakiwi kulazimisha  

mtu yeyote kutoa kwa namna hiyo hata kama 

inatolewa kwa kazi hiyo ya Mungu. TSB 71.2 

Mungu ana kazi ya kufanya, na ninatumia mali yote 

ninayoweza kupata, ili nijipatie riziki nyumbani, na 

matumizi ya kawaida. Kuna wengine ambao kwa 

furaha na kwa hiari hunisaidia katika sehemu hii ya 

shamba la mizabibu ya Bwana. Kama wote 

wangefanya wajibu wao kulingana na kipimo cha 

mali zao, kiasi cha mali walichokabidhiwa 

kingeongezwa maradufu. Anayemrudishia Mungu 

atapewa heshima kwa uaminifu wake na atamsikia 

Bwana akisema, “Vema, mtumishi mwema na  

mwaminifu.” Lakini siyo vyema kwa mtu kutoa pesa 

mara tu akiambiwa afanye hivyo, hata bila kupanga. 

Kristo ana haki kwa yote tuliyo nayo.TSB 71.3 

Hupaswi kushangaa kwamba Walter hajisikii huru 

kumsaidia kijana wako wa kiume. Ikiwa kijana wako 

hajathamini fursa na upendeleo ambao amekuwa 

nao, ikiwa ametumia vibaya uwezo wake mwenyewe, 

na kupoteza talanta zake alizopewa na Mungu 

linalokuja ni je, atafanya vyema katika jaribio la pili? 

Je, amejifunza somo kwamba anapaswa kujifunza 

mapenzi ya Mungu? Kuna roho nyingi za thamani 

ambazo zingefurahi sana kupata nafasi ya kupata 

elimu, ambao hawatapanda shayiri mwitu, lakini 

watatumia kila uwezo katika kupata maarifa ya 

kutenda mema.TSB 71.4 

 Nilishangaa kwamba Walter hakukubali ombi lako 

mara moja, kwani wewe ulikuwa mama wa mke 

ambaye anampenda. Huenda ikawa anachukua 

tahadhari, na amelitunza somo la zamani moyoni 

mwake. Amesaidia wengi ambao hawakuwa jukumu 

lake kusaidia. Unapaswa kuchukulia kukataa kwake 

kukupatia pesa kama ushahidi wa unyoofu wake kwa 

kuwa hatumii pesa kupata upendeleo  wako. Nina 

hakika kwamba Walter anataka kutimiza wajibu 

wake. Makosa aliyofanya kwa kutoa pesa zake kwa 

familia ya mke wake wa kwanza labda 

yamemfundisha asiyarudie tena. Natumai kwamba 

kukataa kwake kukupa pesa kunamaanisha 

kumwezesha mwanao kwenda Battle Creek au Chuo 

cha Union (Nebraska) na hakutasababisha wewe 

kuwa na ubaguzi dhidi yake. Haipaswi kuwa na 

ushawishi kama huo. TSB 72.1 

 Ikiwa binti yako anampenda Walter C, sioni 

chochote katika Neno la Mungu kinachomtaka 

ajitenge naye. Kwa vile umeomba ushauri kwangu, 

nitautoa bure. Ikiwa Walter angekupa pesa 

ulizomwomba, je! isingeonekana kama yeye 

anajaribu kununua upendeleo wako? Je,  isingekuwa 

vyema zaidi kwa mwanao kwenda kazini na 

kujiwekea akiba ya pesa, na kujielimisha, badala ya 

kumtegemea mtu yeyote kumfanyia upendeleo huo? 

Kuna kitu kinachoita kutoa msaada usio na busara 

kwa watoto wetu. TSB 72.2 

Wale wanaofanya kazi wakiwa chuo kikuu 

wanathamini pesa yao zaidi ya wale wanaopewa  

gharama hizo na mtu mwingine, kwa kuwa wanajua 

gharama za kupatikana kwake. Hatupaswi kubeba 

mizigo ya watoto wetu kiasi cha kuwafanya wao 

wasiweze kuibeba wenyewe. Mwelimishe mwanao 

kufanya kazi Kwa bidii,ili awezaye kujikimu, na 

kuwasaidia wengine.TSB 72.3 

 Mwenyezi Mungu Ndiye mmiliki wa ulimwengu. 

Amempatia kila mwanaume, mwanamke, na mtoto, 

muda  na talanta ambavyo ni Mali yake Mwenyezi 

Mungu. Mungu amewapa wanadamu uwezo ili 

wautumie kwa utukufu Wake na hivyo kwa kadri 

unavyotumika ndivyo unaongeza uwezo, hekima, na 

ufahamu. Mungu ana madai juu ya kila nafsi ya mtu, 

na sisi ni mawakala tunaopaswa kuwajibika, na  

kumtolea huduma daima. Mwili, nafsi, na roho, 

vinapaswa kuweka wakfu kwa huduma Yake, na 

kufanya mambo ambayo yatafanikisha kazi Yake 

hapa duniani. Tunapaswa kufanya mapenzi Yake 

duniani. Anasa yetu haipaswi kuendekezwa, wala 

haipaswi kutawaliwa na misukumo yetu. TSB 73.1 

Sasa, dada yangu mpendwa, nitakutumia barua hii, 

na pia nitatuma nakala yake kwa Walter C. 

Natamani kutenda sehemu ya mama kwake. Wakati 

wa mateso alihitaji mama. Kila senti aliyoweka 

mikononi mwangu imetumika kwa ajili ya kuokoa 

roho zinazoangamia, na katika wakati ujao atakuwa 

na uzoefu wa pekee kusikia kutoka midomoni mwa 

Bwana, “Vema, mtumwa mwema na mwaminifu; 

ingia katika furaha ya Bwana wako." TSB 73.2 

 Ninasikitika sana kwamba umejitwika mizigo isiyo 

ya lazima. Je, huoni kwamba katika kuwatenganisha 

Walter na binti yako, utatengeneza maovu mawili 

badala ya kuponya moja? Binti yako ameolewa na 

Walter, na hiyo sio sababu ya kuwatenganisha. Huna 

sababu ya kuwataka waache kuishi na kufanya kazi 

pamoja kama mume na mke. Unaweza kutangaza 

habari mbaya zinazoweza kukujia, na kuwa chombo 

cha kukufanya wewe, binti yako, na mumewe kuishi 

maisha ya huzuni. Wacha hawa wawili, kama watoto 

wa Mungu, waunganishe masilahi yao kama nadhiri 

zao za ndoa zinavyowataka kufanya, na wajiweke 

wakfu kwa Mungu kufanya mapenzi Yake, kuwa 

vyombo Vyake vya heshima, na kutimiza makusudi 

ya Bwana wao. TSB 73.3 

Kwa upande wako, tenda kama mama mwaminifu 

anavyopaswa. Uwe na busara katika kuwashauri na 

uwasaidie katika kila njia iliyo katika uwezo wako. 

Fahamuni ya  kwamba ninyi nyote ni watu wa 

Mungu, tendeaneni kwa haki na kwa upendo. Kuwa 

mkweli, kuwa mkarimu, kuza uadilifu wa nafsi zote, 

nawe utapata taji ya uzima utakayopewa muda si 

mrefu. Uwe na imani kamili kwa Mungu, Naye 

atakubariki, na kukupa amani na pumziko.— Barua 

ya 50, 1895. TSB 73.4 

 

 

 8. KUSHINDWA KWA NDOA YA PILI YA 

WALTER 

 [Kuhusu ndoa ya pili ya Walter C, W. C. White 

alisema hivi: “Walter C alikuwa na hofu kwamba 

mke wake mpya angetaka baadhi ya pesa zake ili 

kuwasaidia jamaa zake, kwa hiyo alijitahidi kwa 

miaka kadhaa kumtenganisha mke wake na ndugu 

zake kwa kadri iwezekanavyo. Alimleta California si 

kumpa nyumba, lakini alifurahishwa na mkewe 

kuchukua kozi ya Uuguzi katika Sanitarium ya 

Mtakatifu Helena. Alipoendelea vya kutosha katika 

kozi hii kumwezesha kupata kitu, alimruhusu 

kufanya kazi yake mwenyewe na alimpa msaada 

mdogo sana wa kifedha.... “Walter C Kwa miaka 

mingi alimpa Mama yake Mzazi pesa ili zitumike 

kama alivyofikiria kwa njia bora ya maendeleo. 

Wakati mwingine mama yake mzazi alihisi kwamba 

sehemu ya pesa hizi zilipaswa kutolewa kwa mkewe 

Walter C, lakini Walter C alipogundua kwamba 

sehemu ya pesa alizompa  mama yake mzazi zilikuwa 

zimetolewa na mama kwa mkewe, alitoa taarifa 

kwamba hii ilikuwa kinyume na matakwa yake, na 

kwamba kama pesa yoyote zaidi itatumika kwa njia 

hiyo asiyoitaka yeye basi ataacha kumpa mama yake 

mzazi pesa hizo.”—White Estate Document File 

1002-A.]TSB 74.1 

 Kwa mke wa Pili wa C. Aprili 16, 1907.  

Mpendwa Dada C: Nimepokea barua, na kwa kuijibu 

niseme, siwezi kukushauri urudi kwa Walter C 

isipokuwa kama umeona mabadiliko ndani yake. 

Bwana hafurahishwi na mawazo ambayo amekuwa 

nayo huko nyuma kuhusu mke wa kwanza. Wakati 

fulani nilizungumza sana na Walter C kuhusiana na 

majukumu yake kwa mkewe. Niseme wazi kwamba 

litakuwa kosa kwako kuunganishwa tena na Walter 

C wakati hathamani upendo wako. Hawezi 

kukufanya uwe na furaha isipokuwa kama tabia yake 

imebadilika.TSB 74.2 

 Wajibu kwa Wazazi. Una jukumu la kutekeleza 

kwa mama yako. Wewe usijiweke katika hali ambayo 

utakuwa mnyonge, mwenye huzuni na asiye na 

furaha; na ikiwa Ndugu C atashikilia maoni yake ya 

zamani, wakati ujao hautakuwa bora kwako kuliko 

ule wa zamani. Walter C hajui jinsi ya kumtendea 

vyema mkewe.TSB 75.1 

 Nasikitika sana kuhusu jambo hili. Kwa kweli 

namhurumia Walter, lakini siwezi kukushauri uende 

kwake kinyume na maamuzi yako. Nimezungumza 

naye kwa uwazi kama vile Nilivyozungumza nawe; 

itakuwa hatari kwako kujiweka tena chini ya utawala 

wake wa mabavu. Nilitumaini kwamba angebadilika. 

TSB 75.2 

Ndugu C angeweza kumweka baba yake katika moja 

ya nyumba zetu za afya, ambapo angeweza kupata 

huduma nzuri. Uzoefu wako wa zamani haupaswi 

kurudiwa. Baada ya kumaliza kumhudumia mama 

yako, unaweza kufanya kazi katika moja ya vituo 

vyetu vya afya.TSB 75.3 

 Bwana anaelewa yote kuhusu uzoefu wako, Dada C. 

Uwe mwema na jasiri kwa Bwana; Yeye hatakuacha 

wala hatakupungukia. Moyo wangu unakuhurumia 

sana. Weka nafsi yako isiyojiweza kwa Kristo. TSB 

75.4 

Msaada Unaohitajika katika vituo vya afya. 

Unajua kuwa mimi na wewe hatukuongea hata neno 

kuhusu kwenda kwako Battle Creek, wala 

hujazungumzia chochote kuhusu maisha yako na 

Ndugu C hapo awali. Hukutoa  neno lolote la 

kulalamika kwangu. Kozi uliyoamua kwenda kwenda 

kufanya Battle Creek, ilikuwa ni kutimiza wajibu 

wako mwenyewe, kwa sababu umeona kuwa ni sawa; 

na katika hili haujakosea.TSB 75.5 

 Sasa, dada yangu mpendwa, umepata ujuzi wa jinsi 

ya kutibu wagonjwa, na msaada wako unahitajika 

katika vituo vyetu vya afya. Utaponiadikia barua 

tafadhali nieleze kuhusu afya ya mama yako.  TSB 

75.6 

Je,Unafanya nini huko? Tunahitaji wafanyakazi 

waaminifu katika vituo vyetu vya afya. wanaoweza 

kutoa matibabu.—Barua ya 148, 1907.TSB 75.7 

 SEHEMU YA IV - KUTENGANA 

NA SABABU ZA TALAKA  

9. Kutengana  

Mke Mwenye Kutawaliwa na Mapepo. Ndugu 

D: Nilitarajia mabadiliko kutokana na hali 

iliyomtokea mke wako kwenye mkutano huko 

Chicago ingekuwa ya kudumu, na nilimshukuru sana 

Baba yetu wa mbinguni niliposikia maungamo yake, 

kwani mimi nilifikiri kwamba kazi ngumu zaidi 

ingeondolewa mabegani mwangu; lakini mzigo bado 

upo juu yangu. Ninajua kuwa hajabadilishwa kuwa 

katika Hali bora. Kuna Hatari na matatizo mengi ya 

ajabu ambayo ataleta ajabu  ikiwa matamanio yake 

yatatimizwa, kwa wale ambao hawaelewi roho 

inayomsukuma.... TSB 76.1 

Haijalishi vile ambavyo mume wake anaweza kuwa 

msaada kwa kujitahidi moja kwa moja kumtumikia 

Mungu, mke wake atakuwa malaika wake mwovu, 

akitafuta kumwongoza mbali kutoka kwenye haki. 

Kwa kukadiria kwake mke huyo mwenyewe, yeye 

ndiye  sanamu anayopaswa kuiabudu (mume); kwa 

kweli, mke huyo  ni wakala wa Shetani, anayetafuta 

kuchukua nafasi ambayo Mungu anapaswa kuwa. 

Ameendekeza misukumo ya moyo wake mwenyewe 

usiotakaswa mpaka Shetani amechukua karibu 

udhibiti wake kamili .... TSB 76.2 

Isipokuwa yatokee mabadiliko, wakati utakuja hivi 

karibuni ambapo hali hii duni ya maadili mabaya ya 

mkewe, itakuwa ngumu kudhibitiwa kama chuma, 

na itashusha chini nguvu ya nia ya  mume kufikia 

kiwango cha chini kimaadili kama cha mkewe.... 

Katika jambo hili si mwanamke ambaye Ndugu D 

anashughulika naye, Bali ni roho ya 

mapepo/kishetani iliyo ndani yake. Bwana ana kazi 

ya kufanya kwa Ndugu D ; lakini ikiwa anashindwa 

kwa kutekewa na milipuko hii ya mke wake, yeye ni 

mtu aliyepotea, na mkewe hataokolewa kwa dhabihu 

ya Kristo. TSB 76.3 

Kutengana ni Bora Kuliko Ukengeufu. Ndugu 

D amefanya kila lililo -Njia bora ya kupita na huyu 

mke aliye na tabia ya kitoto (childwife), ambaye 

anamvaa mumewe, na hataki kushuka chini, 

asiyetaka kuambiwa chochote na hivyo kutoweza 

kudhibitiwa, ni vyema kumpeleka nyumbani, na 

amuache kwa mamaye aliyemfanya awe hivyo alivyo. 

Ingawa ni jambo chungu, hili ndilo jambo pekee 

analoweza kufanya,ili asiharibikiwe kiroho, na 

kutolewa dhabihu kwa pepo wa kichawi na kutokuwa 

na wazimu wa kishetani. Shetani anachukua udhibiti 

kamili wa haiba na mapenzi ya mkewe, na 

anayatumia kama mvua ya mawe kuharibu kila 

kizuizi. Mumewe hawezi kumsaidia lolote,  ila 

anajifanyia mwenyewe (mume) madhara 

yasiyohesabika, na kumnyang'anya Mungu talanta 

na ushawishi alivyovitoa kwa mumewe.TSB 77.1 

Mungu amemweka mume kuwa kichwa cha familia, 

na hadi Dada D atakapojifunza kutimiza nafasi na 

wajibu wake kama mke, itakuwa bora kwa mumewe 

kutounganishwa naye kwa njia yoyote. Mke 

anapaswa kuheshimu na kutii, lakini ikiwa mke 

anakataa kabisa kuheshimu nadhiri ya ndoa, 

atamwingiza mumewe zaidi na zaidi katika majaribu  

na michezo ya Shetani; na mumewe akikubali kuwa 

karibu naye au kando yake; ili kuyachakaza au 

kuyachosha maisha yake, atakatishwa tamaa na 

kutofaa kwa ajili ya huduma ya Bwana. Mume huyu 

halazimiki kumweka kando yake mwenzi ambaye 

KAZI yake ni kutesa nafsi yake. Nilionyeshwa kuwa 

tayari amekuwa akipoteza uanaume wake, na 

ameshawishiwa na kufinyangwa na mke wake. Ndoa 

yao ilikuwa mtego wa Shetani. TSB 77.2 

Kipaumbele kiwe ni Madai ya Mungu. Dada D 

amedhamiria kutawala au kuharibu. nilioonyesha 

kwamba amejiweka kabisa mikononi mwa Shetani 

na kwamba  mume anaogopa kwa sababu ya maoni 

ya mkewe, lakini atafanya moja ya makosa makubwa 

maishani mwake ikiwa ataruhusu kutawaliwa na 

Shetani kupitia hila za mke wake. Nakuambia wazi, 

mke huyo anatawaliwa na mapepo, na ikiwa 

utakubaliana na endapo  roho hawa waovu wanapata 

wanachokitaka, badi, Ndugu D,  uhuru wako na 

uanaume wako wote, utatoweka; nawe utakuwa 

mtumwa wa haiba ya huyu mke….. Amepagawa sana 

na mapepo sawa na mtu yule ambaye alijirarua na 

kujikatakata mwenyewe, Naye Yesu akawatoa wale 

mapepo.... Ndugu D lazima ujue Shetani ana hasira, 

nawe usiruhusu ghadhabu yake kukuweka mbali na 

mambo ya kiroho kwa sababu mke wako anatamani 

hivyo.TSB 77.3 

 Akikukimbia,  wewemwache aende zake. Hata kama 

anatishia kujiua, usikubali matakwa yake mabaya. 

Hata kama anapaswa kutekeleza tishio lake, 

ingekuwa bora kumtazama akiwa kimya katika hali 

ya kifo kuliko kumruhusu kuua si nafsi yake tu bali 

na ya mumewe, na kuangamiza wengine wengi. TSB 

78.1 

Madai ya Kudumu ya Nadhiri za Ndoa. Ndugu 

D, umekuwa na hofu kubwa kwa ukatili na jeuri ya 

mkeo, lakini njia ya wewe kufuata ni njia iliyonyooka 

ya Ukweli, haki, na hekima, ukiweka hofu ya Mungu 

ikiwa mbele yako daima (ukimcha Mungu daima). 

Shetani tayari anashangilia mafanikio yake. TSB 

78.2 

Dada D, nisingewasilisha jambo hili kama 

ninavyofanya sasa ikiwa hakuna maisha mengine  

yaliyofungamanishwa kwa ukaribu na maisha ya 

yule ambaye Mungu amemchagua kuwa Mtumishi 

Wake. Ndoa hii haikupaswa kuwa hivi, lakini hatua 

imechukuliwa, na sasa mumeo anayo kazi ya 

kufanya iliyo kubwa mara kumi kuliko hapo awali 

wakati ambapo alikuwa hajakutana na wewe. Je, 

unaweza kufikiri kwa uzito juu ya swali hili, kama 

manufaa yake yataharibiwa na maisha ya mumeo 

yashindwe/yafeli kwa sababu ya jambo hili? ... 

Mume wako hatakiwi kuunganisha utambulisho 

wake  na wako pamoja.  Nadhiri ya ndoa 

inayomfunga mume kwa mke lazima ibaki bila 

kuvunjwa, ila yeye ana nadhiri kwa Bwana wake, 

kumpenda kwa moyo wake wote, na kwa upendo 

usiogawanyika.— Barua 34, 1890. TSB 78.3 

 

10. SABABU ZA TALAKA  

Uzinzi Sababu Pekee ya Talaka. Mwanamke 

anaweza kuachwa kisheria na mumewe kwa sheria 

za nchi na anakuwa bado hajaachika mbele ya 

Mungu na kwa sheria ya mbinguni. Kuna dhambi 

moja tu, ambayo ni uzinzi, ambayo inaweza 

kumweka mume au mke katika ya nafasi ya kuwa 

huru, yaani kutofungwa na nadhiri ya ndoa machoni 

pa Mungu. Japokuwa sheria za nchi zinaweza kutoa 

talaka, lakini wao bado ni mume na mke katika nuru 

ya Biblia na kulingana na sheria za Mungu. TSB 

78.4 

Niliona ya kwamba Dada Jones, bado hana haki ya 

kuolewa na mwanamume mwingine; lakini ikiwa 

yeye, au mwanamke mwingine yeyote,  amepewa 

talaka kisheria kwa msingi wa mumewe  kukutwa na 

hatia ya uzinzi, basi huyo yuko huru kuolewa na yule 

ambaye yeye amemchagua.—The Adventist Home, 

344. TSB 79.1 

Enzi za zamani kwa Wayahudi, mwanamume 

aliruhusiwa kumwacha mke wake kwa makosa 

madogomadogo tu, na mwanamke huyo alikuwa na 

uhuru wa kuolewa tena na mwanamume mwingine. 

Uzoefu huu ulisababisha unyonge, uharibifu na 

dhambi kubwa. Katika Mahubiri ya Mlimani Yesu 

alitangaza wazi kwamba hakuna sababu yoyote ya 

kuvunjwa kwa ndoa isipokuwa kwa kukosa uaminifu 

kwa nadhiri ya ndoa. “Kila mtu,” Yesu alisema, 

“atakayemwacha mkewe, isipokuwa kwa sababu ya 

uasherati, amfanya kuwa mzinzi; na mtu akimwoa 

huyu aliyeachwa, azini” ( Mathayo 5:32 , R.V .). TSB 

79.2 

Baadaye Mafarisayo walimwuliza Yesu juu ya uhalali 

wa talaka, Yesu aliwaelekeza wasikilizaji Wake 

kwenye taasisi ya ndoa kama ilivyoamriwa wakati wa 

uumbaji. “Kwa sababu ya ugumu wa mioyo yenu,” 

Yesu alisema, Musa "Aliwapa ruhusa kuwaacha wake 

zenu; lakini tangu mwanzo haikuwa hivyo" (Mathayo 

19:8 ). Yesu aliwaelekeza kwenye siku zilizobarikiwa 

za Edeni, wakati Mungu alitamka Kila kitu kilikuwa 

“chema sana.” Kisha ndoa na Sabato zikaanzishwa, 

taasisi hizi pacha zilikuwa kwa ajili ya utukufu wa 

Mungu na kwa manufaa ya wanadamu. Kisha, 

Muumba aliunganisha mikono ya wawili hao 

watakatifu katika ndoa, akisema, Mwanamume 

atamwacha baba yake na mama yake, ataambatana 

na mkewe; nao watakuwa mwili mmoja” (Mwanzo 

2:24), alitangaza sheria ya ndoa kwa wana wote wa 

Adamu hadi mwisho wa wakati. Kile ambacho Baba 

wa Milele  Mwenyewe alikuwa ametamka kuwa ni 

sheria njema kuliko zote, na ina baraka kwa 

maendeleo kwa mwanadamu.-Mlima wa Baraka, 

63.TSB 79.3 

 Badilisha Tabia, Sio Hali ya Ndoa. Nimepokea 

barua kutoka mume wako. Naweza kusema kwamba 

kuna jambo moja tu ambalo mume linaweza 

kutenganisha ndoa kihalali kutoka kwa mkewe au 

mke na mumewe, na jambo Hilo ni uasherati. TSB 

80.1 

Ikiwa tabia zako si za urafiki, je, isingekuwa bora 

kwako kwa utukufu wa Mungu ikiwa utabadilisha 

tabia hizi?TSB 80.2 

 Mume na mke wanapaswa kukuza heshima na 

upendo kati yao. Wanapaswa kulinda roho, maneno, 

na vitendo ili kisiwepo chochote kitakachoweza 

kusemwa au kufanywa ili kumkwaruza au kumuudhi 



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 140 

mwingine. Kila mmoja anapaswa kumjali mwenzake, 

akifanya yote kwa uwezo wake wote ili kuimarisha 

mapenzi yao. TSB 80.3 

Nawaambia ninyi nyote mtafuteni Bwana. Kwa 

upendo na wema timizeni wajibu wenu kila mmoja 

kwa mwingine. Mume apaswa kukuza mazoea yenye 

bidii, akifanya yote awezayo kusaidia familia yake. 

Hilo litamfanya mke wake amheshimu.— The 

Adventist Home , 345. TSB 80.4 

 

SEHEMU YA V -  DHAMBI ZA 

NGONO KAMA UASHERATI NA 

UZINZI  

11. DHAMBI ZA NGONO NA UASHERATI 

Kuokolewa Kutoka Kwenye Dhambi na 

Uchafu. Wakati sheria ya Mungu inapokuwa 

imeandikwa moyoni, itaonyeshwa kielelezo katika 

maisha ya usafi wa moyo na utakatifu. Amri za 

Mungu siyo Maandishi yaliyopitwa na wakati. Amri 

hizo ni roho na uzima, zikiyaleta mawazo na hata 

fikra chini ya mapenzi ya Kristo. Moyo ambao ndani 

yake amri hizi zimeandikwa utazitunza kwa bidii 

yote, maana ndiko zitokako chemchemi za 

uzima.TSB 81.1 

 Wote wanaompenda Yesu na kuzishika amri Zake 

watajitahidi sana kuepuka mwonekano wenye uovu; 

si kwa sababu wanalazimishwa kufanya hivyo, bali 

kwa sababu wanaiga kielelezo safi, na wana hisia 

zinazochukia kila kitu kilicho kinyume na sheria 

iliyoandikwa mioyoni mwao. Hawatajisikia 

kujitosheleza, bali imani yao itakuwa kwa Mungu, 

ambaye peke Yake Ndiye awezaye kuwaepusha na 

dhambi na uchafu. mazingira yanayowazunguka 

yatakuwa safi; hawataziharibu nafsi zao au roho za 

watu wengine. Wanafurahia kutenda haki, kupenda 

rehema, na kutembea kwa unyenyekevu mbele za 

Mungu.TSB 81.2 

 Hatari za Siku za Mwisho. Hatari iliyo mbele ya 

wale wanaoishi katika siku hizi za mwisho ni 

kutokuwepo kwa dini safi, kutokuwepo kwa 

utakatifu wa moyo. Nguvu ya Mungu inayobadilisha 

haijafanya kazi ya kubadilisha tabia zao. Wanadai 

kuziamini zile  Kweli takatifu, kama vile taifa la 

Kiyahudi lilivyoamini; lakini kwa kushindwa kwao 

kuutenda ule Ukweli, wao ni wajinga wa Maandiko 

na uwezo wa nguvu za Mungu. Nguvu na mvuto wa 

sheria ya Mungu unawazunguka pande zote, lakini si 

ndani ya nafsi zao, hawajafanywa upya katika Ukweli 

mtakatifu; kwa hiyo Bwana anawasihi wao na 

kuwahimiza kuwa na uzoefu wa haki. Maombi ya 

Roho Wake yamepuuzwa na kukataliwa. Vizuizi 

vimevunjwa, na roho ni dhaifu, na  wanapungukiwa 

na msukumo binafsi wa nguvu ya kimaadili za 

kushinda, unajisi na maadili potofu yampelekayo 

mtu chini. Wamejifunga wenyewe kwenye matita 

matita kama mafungu ya kuni, tayari kwa moto siku 

ya mwisho. TSB 81.3 

Majukumu na Wajibu wa wachungaji. 

Makuhani wa Kiyahudi walitakiwa wao binafsi, kuwa 

na yote yaliyo katika ulinganifu na yenye uwiano 

mzuri, ili waweze kuonesha ule Ukweli mkuu. “Iweni 

safi ninyi mnaochukua vyombo vya BWANA." 

Mungu hakuhitaji tu akili iliyosagwa na mwili wenye 

ulinganifu kwa Wayahudi waliotoa huduma katika 

ofisi takatifu, bali pia alihitaji akili hiyo iwe safi na 

isiyochafuliwa. Na sasa Mungu ahitaji iliyo pungufu 

kwetu, katika kipindi hiki cha neema kwenye 

huduma ya injili. Walioitwa na kuchaguliwa na 

Mungu wanapaswa kuonyesha sifa Zake Yeye aliyeita 

watoke gizani na kuingia katika nuru Yake ya ajabu. 

Biblia hiyo hiyo iliyotoa maslahi au upendeleo kwa 

watu wa Mungu, na ahadi Zake kwao, pia ina 

majukumu matakatifu na wajibu mzito ambao 

Mungu anauhitaji kwa mchungaji aliyepewa kuwa 

mlinzi wa kundi la Mungu; ili watu waone na 

kulinganisha mhubiri hai mwenye picha ya 

Mwenyezi Mungu kama anazo sifa na kibali kutoka 

mbinguni na mfano wa tabia Yake Yeye aliye 

Mchungaji Mkuu. Mungu amepanga kwamba 

mwalimu wa Biblia lazima kwenye tabia yake na 

maisha ya nyumbani awe kielelezo cha kanuni za zile 

Kweli anazowafundisha wanadamu wenzake.TSB 

82.1 

 Tabia njema inaakisi yaliyoko Ndani. 

Mwanadamu jinsi alivyo huwa na ushawishi 

mkubwa zaidi kuliko kile anachosema. Maisha ya 

utulivu, thabiti, ya kumcha Mungu ni waraka ulio hai, 

unaojulikana na kusoma na watu wote. Mtu anaweza 

kunena na kuandika kama malaika, lakini matendo 

yake yanaweza kufanana na mtu mwenye mapepo 

aliyeanguka chini. Mungu anao waumini 

wanaoiamini ile Kweli na wenye bidii na kudumisha 

matendo mema. Watakaposhika nyadhifa za juu, 

watu hao watajaribiwa kwa kiwango cha juu zaidi. 

Watapepetwa; kasoro na maovu Yao yatatafutwa; na 

kama yapo, kwani kama yapo yataendelezwa kwa 

maneno na mwenendo. Tabia ya kweli sio kitu 

kinachotengenezwa kutoka nje, au kitu unachoweza 

kukivaa, lakini ni kitu kinachong'aa kutoka ndani. 

Ikiwa wema wa kweli, usafi, upole, unyenyekevu, na 

maadili hukaa moyoni, uhalisia huo utaakisiwa 

kwenye tabia; na tabia kama hiyo imejaa nguvu. 

TSB 82.2 

Makosa na Mazoea ya Wachache. Maafisa 

waliotumwa kumchukua Yesu, walitoa ripoti kwa 

kusema, “kamwe hakuna mtu aliyesema  kama Mtu 

huyu.” Lakini sababu ilikuwa kwamba hakuna mtu 

aliyewahi kuishi kama Mtu huyu; kwa maana kama 

asingeliishi hivyo, isingeweza kusemwa hivyo. 

Maneno Yake yalikuwa na nguvu ya kusadikisha, 

kwa sababu yalikuwa yanatoka kwenye moyo safi, 

mtakatifu, uliolemewa na upendo na huruma, 

mkarimu na mkweli. Walifurahi jinsi gani wale 

wanaoichukia sheria ya Mungu, kupata doa hasa waa 

la tabia ya mtu anayesimama kuitetea sheria hiyo! 

Wamejawa na furaha sana kuwatupia lawama wale 

walio waaminifu wa kweli, kwa sababu tu ya makosa 

na  mazoea machafu ya wachache. TSB 83.1 

Kuna ufasaha katika maisha tulivu na thabiti  ya 

mkristo, yaliyo safi, ya kweli na  yasiyoghoshiwa. 

Tutakutana na majaribu mradi tu tuko katika 

ulimwengu huu; lakini badala ya hayo kutudhuru, 

yatageuzwa tu kuwa faida kwetu, ikiwa yatapingwa. 

Mipaka imewekwa mahali ambapo Shetani hawezi 

kuvuka. Anaweza kuandaa tanuru ambalo litaunguza 

takataka, lakini badala ya kutuumiza, litaweza tu 

kutufanya kuwa dhahabu safi kitabia, safi kabisa, 

inayongaa na kutuweka juu zaidi kuliko wakati ule 

kabla ya jaribu.TSB 83.2 

 Kule Baal-peori. Uhalifu ulioleta hukumu za 

Mungu juu ya Israeli ulikuwa ni ule wa dhambi za 

ngono. Ujasiri wa wanawake kuanza mahusiano au 

kutongoza wanaume ili kuzinasa roho haukuishia 

kule Baal-peori. Ijapokuwa adhabu iliwagusa 

wakosefu katika Israeli, uhalifu uleule ulirudiwa 

mara nyingi. Shetani aliweka jitihada zaidi katika 

kufanya mapinduzi kwa Israeli kuwa kamili. Ushauri 

wa Balaki kwa Balaamu uliweka mtego. Israeli 

wangekutana na adui zao kwa ujasiri katika vita,  

wangewazuia, na kisha kutoka wakiwa washindi; 

lakini wanawake walipochukua umakini wao, na 

kutafuta kushirikiana nao kama wenzi na kisha 

kuwadanganya kwa uchawi wao, hawakupinga vile 

vishawishi. Walialikwa kwenye karamu za kuabudu 

sanamu, na kuendekeza kwao unywaji wa mvinyo 

kuliziba akili zao nazo zikatekewa kwa butwaa.TSB 

83.3  

Nguvu ya kujitawala au kuikana nafsi na utii wao 

kwa sheria ya Mungu haikutunzwa. Hisia zao 

zilikuwa zimejaa ukungu wa  divai, na tamaa zao 

zisizo takatifu zilikuwa na nguvu kamili, nazo 

zikashinda kila kizuizi, na hivyo wakakaribisha 

majaribu, mpaka wakajikuta wanahudhuria sikukuu 

hizi za ibada ya sanamu. Wale ambao hawajawahi 

kushindwa vita, ambao walikuwa wanaume 

mashujaa, hawakuzikinga nafsi zao ili kupinga 

majaribu kwa kuendekeza tamaa zao mbaya zaidi-

maadili yaliyoporomoka chini. Ibada ya sanamu na 

dhambi za ngono vikaenda pamoja. Walitia unajisi 

dhamiri zao kwanza kwa dhambi zichukizazo za 

ngono na kukosa maadili hadharani kabisa, kisha 

wakamwacha Mungu na kwenda kuabudu sanamu, 

na hivyo walionyesha dharau kwa Mungu wa 

Israeli.TSB 84.1 

 Njama za Shetani zinazojirudiarudia. Karibu 

na mwisho wa historia ya dunia hii Shetani atafanya  

kazi kwa nguvu zake zote kwa namna ile ile na kwa 

majaribu yale yale ambayo aliwajaribu Israeli wa 

kale kabla tu ya kuingia katika nchi ya ahadi. 

Ataweka mitego kwa wale wanaodai kushika amri wa 

Mungu, na ambao wako karibu na mipaka ya 

Kanaani ya mbinguni. Atafanya hivyo kwa kutumia 

uwezo wake wote ili kuzitweza roho, na kuziteka 

nafsi zile zinazodai kumkiri Mungu kupitia udhaifu 

wao. Wale ambao hawajaziweka tamaa zao za mwili 

au za maadili ya kuelekea chini kwenye mamlaka ya 

juu yaani katika bongo zao na sio tamaa zao za mwili, 

wale ambao wameruhusu akili zao kutiririka katika 

njia ya anasa na tamaa mbaya za mwili za 

ulimwengu huu, Shetani ameazimia kuziharibu nafsi 

hizo kwa majaribu yake—kuzichafua nafsi zao kwa 

uchafu wa dhambi za ngono. TSB 84.2 

Shetani halengi sana watu wa chini na wasio 

muhimu, bali yeye hutumia mitego yake kupitia wale 

anaoweza kuwaorodhesha kuwa mawakala wake 

wanaowavutia au kuwavuta watu  wengine kujitwalia 

uhuru ambao upo dhidi ya Amri za Mungu kwa 

kulaani sheria ya Mungu. Na watu wenye vyeo vya 

kuwajibika, wakifundisha madai ya sheria ya Mungu, 

ambao vinywa vyao vimejaa hoja za kutetea sheria 

Yake Mungu, kinyume cha uvamizi alioufanya 

shetani kwa Sheria ya Mungu—juu ya hayo hakika 

shetani ameweka nguvu zake za kuzimu na 

mawakala wake walio kazini, naye huwaangusha 

watu hao kwa udhaifu katika tabia zao, akijua 

kwamba yeye akoseaye katika amri moja ana hatia 

juu ya amri zote, hivyo ndivyo anachukua mamlaka 

kamili na kumtawala mtu mzima (kiroho, kimwili, 

kijamii, kiuchumi).TSB 85.1 

 

 Akili, nafsi, mwili, na dhamiri vinahusika katika 

uharibifu huo. Ikiwa mtumishi huyu alikuwa 

mjumbe wa haki, na amekuwa na nuru kuu, au ikiwa 

Bwana amemtumia kama mfanyakazi wake maalum 

katika kuhubiri ile Kweli, basi ushindi ni mkubwa 

kiasi gani kwa Shetani! Jinsi anavyoshangilia! Jinsi 

Mungu anavyovunjiwa heshima! TSB 85.2 

Uasherati, Mojawapo ya Uchawi wa Shetani. 

Dhambi za ngono zilizofanywa na Waebrania 

zilitimiza na kushinda yale yote ambayo vita vya 

mataifa na uchawi/uganga wa Balaamu haungeweza 

kufanya. Wakawa wamejitenga na Mungu wao. 

Vizuio na ulinzi wao viliondolewa kwao. Mungu 

akageuka kuwa adui yao. Wakuu wenye vyeo na raia 

wengi walikuwa na hatia ya dhambi za ngono mpaka  

hiyoikawa dhambi ya taifa; kwa maana Mungu 

alikuwa amewakasirikia kusanyiko zima. TSB 85.3 

Shetani yuleyule sasa anafanya kazi ile ile kuelekea 

mwisho wa wakati, kwa kuwadhoofisha na 

kuwaangamiza watu wanaodai kuwa wanashika amri 

za Mungu wakiwa karibu na mipaka ya Kanaani ya 

mbinguni. Shetani anajua huu ni wakati wake. Anao 

muda kidogo tu wa kufanya kazi, na atafanya kazi 

kwa uwezo mkubwa wa kuwanasa watu wa Mungu 

kwenye udhaifu wao wa tabia.TSB 85.4 

Wanawake kama Wajaribu (wanaonasa 

wanaume). Kutakuwa na wanawake ambao 

watakuwa na vishawishi vya majaribu kwa wanaume 

kupitia kuwavutia na kushinda umakini wa 

wanaume kuelekea kwao wenyewe (watawatongoza 

wanaume). Kwanza, watatafuta kupata huruma ya 

wanaume hao, na kuwavuta kwa mapenzi yao, na 

kisha kuwashawishi wavunje sheria takatifu ya 

Mungu. Wale ambao hawakuziheshimu  akili  na  

mapenzi yao na kuyaweka mahali ambapo Neno la 

Mungu limepiga marufuku, hawatasita kumvunjia 

Mungu heshima kwa aina mbalimbali za ibada ya 

sanamu na upotofu wa maadili. Mungu atawaacha 

wafuate mapenzi yao machafu.TSB 85.5 

 Ni muhimu kulinda mawazo; kuizungushia  uzio 

roho kwa maagizo ya Neno la Mungu; na kuwa 

waangalifu sana katika kila wazo, neno, na matendo 

ili wasisalitiwe kuingia dhambini. Ni muhimu 

kujilinda dhidi ya kuendekeza tamaa za mwili yaani 

maadili yaendayo chini, au tabia za dunia. Hayo si 

matunda ya mawazo au mioyo iliyotakaswa. TSB 

86.1 

Sasa ni wajibu wa watu Wake Mungu wazishikao 

amri kukesha na kuomba, mkiyachunguza maandiko 

kwa bidii, na kulitunza Neno la Mungu moyoni 

mwenu; ili wasije wakamtenda Mungu dhambi kwa 

mawazo ya ibada ya sanamu na maadili machafu 

yaharibuyo mtu, na hivyo kanisa la Mungu likakosa 

hamasa kama makanisa yaliyoanguka ambayo 

unabii unaeleza kuwa yatajazwa na kila ndege 

mchafu na mwenye kuchukiza.—The Review and 

Herald, Mei 17, 1887. TSB 86.2 

Kufaa kwaajili ya kupaa mbinguni. Kutakuwa na 

watu walioandaliwa tayari au wanaofaa kwa ajili ya 

kupaa mbinguni, ambao  wanawakilishwa na 

Henoko. Wanatazamia na kungojea ujio ya Bwana. 

Kazi itaendelea pamoja na wale wote 

watakaoshirikiana na Yesu katika kazi ya ukombozi. 

Yesy alijitoa nafsi yake kwa ajili yetu, ili atukomboe na maasi yote, na 

kujisafishia watu wawe milki yake mwenyewe, wale walio na juhudi katika 

matendo mema. Mungu ametoa kila hitaji ili watu wawe 

na hekima/akili njema, waliojawa na ujuzi wa 

mapenzi Yake katika hekima yote na ufahamu wa 

kiroho. TSB 86.3 

Ujuzi wa nadharia ya ile Kweli ni muhimu, lakini 

ufahamu wa ule Ukweli mkuu hautatuokoa; maarifa 

yetu lazima yawekwe kwenye vitendo. Watu wa 

Mungu hawapaswi tu kujua mapenzi Yake, bali ni 

lazima wajizoeze kutenda mapenzi ya Mungu. Wengi 

watachujwa miongoni mwa idadi kubwa ya watu 

waliodai kuijua ile Kweli, kwasababu hawakukubali  

kutakaswa na hiyo Kweli. Ukweli lazima uletwe 

mioyoni mwao, ukiwasafisha na kuwatakasa kutoka 

katika mambo yote ya kidunia na dhambi za ngono 

kwenye maisha yao ya faragha zaidi. Hekalu la roho 

lazima litakaswe. Kila tendo la siri sio siri mbele za 

Mungu kwani  tuko wazi kabisa mbele za Mungu na 

malaika watakatifu, hilo latubidisha sisi sote tujue 

kwamba mambo yetu yako wazi mbele za Mungu, na 

hakuna kitu kinachoweza kufichwa Kwake. TSB 

86.4 

Mazoea Yanayoharibu Ndoa. Katika zama hizi 

za dunia yetu viapo vya ndoa mara nyingi hupuuzwa. 

Mungu kamwe hakupanga ndoa ipaswe kufunika 

wingi wa dhambi zinazotendwa. Dhambi au upotofu 

wa ngono na maadili machafu yanayoshuka chini 

katika uhusiano wa ndoa  yanaelimisha akili na kuwa 

na ladha maadili mabaya kwa ajili ya kuharibu 

uhusiano wa ndoa. TSB 87.1 

Mungu anawatakasa watu wawe na mikono safi na 

mioyo safi Ili waweze kusimama mbele Zake siku ya 

hukumu. Viwango lazima vikuzwe, fikra zisafishwe; 

ndoto za mchana zilizo danganyifu (infatuation) 

lazima zitupiliwe mbali, na roho kuinuliwa kwa 

mawazo safi na mazoea matakatifu. Wote 

watakaosimama dhidi ya mitihani na majaribu 

yaliyo mbele na karibu yetu sana, wataweza kushiriki 

asili  ya Kiungu, wakiepuka uovu, yaani wasishiriki 

uovu ambao uko duniani, na tamaa zake.TSB 87.2 

 Chanzo cha Nguvu za Kiroho. Hata nusu ya kazi 

za Shetani hazifahamiki, kwa sababu wale ambao 

hudai kuwa ni wachungaji/watumishi wa Kristo 

hawaoneshi usafi na utakatifu katika maisha na tabia 

zao. Tukipewa nguvu zote toka kwa Kristo, kulingana 

na  uweza wa utukufu Wake, tunaimarishwa dhidi ya 

majaribu ya Shetani. Kristo na usafi Wake na mvuto 

na uzuri Wake usio na kifani vinapaswa kuwa 

tafakuri ya nafsi. Kuna nguvu ya kiroho kwa wote, 

ambaye wote wanaweza kuwa nayo ikiwa wanataka, 

ili waweze kupinga majaribu, ili watimize wajibu 

wao na nafsi zao ziweze kushikilia uadilifu. Wale 

ambao wanahisi hitaji  la kuimarishwa na uweza wa 

Roho wa Mungu katika utu wa ndani, hawatapoteza 

uadilifu wao. Maombi ya dhati na kukesha kwao 

yatawabeba wakati wa majaribu ya mwovu. Ni 

lazima tuunganishwe na Kristo kwa imani iliyo hai. 

TSB 87.3 

Kuwa kama Kristo katika Tabia. Sasa tuko 

katikati ya hatari za siku za mwisho. Shetani 

ameshuka chini na nguvu nyingi katika kufanya kazi 

ya udanganyifu wake. Anafunga akili  na fikra zao  

juu ya mambo machafu na haramu. Wakristo 

wanakuwa kama Kristo katika tabia kwa kuishi 

maisha ya Kielelezo cha Mungu. Chochote kile 

ambacho wanagusana nacho kina ushawishi wa 

kufinyanga na maisha na tabia. TSB 88.1 

Nimesoma juu ya mchoraji ambaye kamwe 

asingeweza  kutazama mchoro usio mkamilifu kwa 

dakika hata moja, ili usije ukamletea ushawishi 

unaozorotesha macho na mawazo yake. Hivyo kile 

ambacho tunachoruhusu macho kutazama mara 

nyingi zaidi, na kukifikiria zaidi, ndicho hujisafirisha 

mawazoni mwetu na ndicho kinakuwa kipimo cha 

mawazo yetu (hututawala au tunatekewa nacho). 

mawazo yaliyofunzwa kukita juu ya Mungu na uzuri 

Wake hayatapata furaha katika kukaa kwenye 

mandhari zingine ambazo zinachorwa na fikra 

ambazo zilizosisimuliwa na tamaa za mwili ....TSB 

88.2 

Hekima ya kuzimu ya Shetani. Shetani anafanya 

kazi sasa kwa jinsi ile aliyofanya kazi kule Edeni, 

kama alivyofanya kazi katika vizazi vyote 

vilivyofuatana. Huyu mkuu wa roho chafu au 

mapepo anajua vizuri nyenzo gani anazoweza 

kutumia. Anajua udhaifu katika kila tabia; na ikiwa 

udhaifu huu hautaimarishwa, ataonyesha hekima 

yake ya kuzimu  katika hila zake za kuwaangusha 

watu  mashujaa na wenye nguvu, wakuu katika jeshi 

la Israeli. Wakati wote kwa vizazi vilivyofuatana, 

uharibifu ya tabia ulitokea kwa sababu roho 

haikuwekwa chini ya ulinzi au ngome. Na sasa 

tunapokaribia mwisho wa wakati, Shetani atafanya 

kazi kwa ustadi kudhoofisha kanuni, na kuharibu 

tabia ya maadili.TSB 88.3  

Dhambi inatendwa na wengi wanaofikiri uhalifu wao 

umefichwa ipasavyo. Lakini kuna Mmoja asemaye, 

“Najua kazi yako”; “hakuna neno lililofichwa ambalo 

halitafunuliwa; na la siri, ambalo halitajulikana.” 

Wakati akili inapovutwa na kudanganywa na wazo la 

dhambi, hapo utatendwa udanganyifu; uongo 

utasemwa; kwa wale wanaofanya dhambi hizo 

hawatakawia kusema uongo pia. Lakini dhambi zote 

zitafunuliwa.TSB 88.4 

 Huwezi Kufichwa Dhambi mbele za Mungu. 

Mungu humwona mwenye dhambi. Jicho ambalo 

kamwe halisinzii linajua kila kitu kinachofanyika. 

Imeandikwa katika kitabu chake. Mtu anaweza 

kumficha dhambi yake  baba, mama, mke, na 

marafiki, lakini uongo wote upo wazi mbele za 

Mungu, na dhambi hizo zimewekwa katika kitabu 

Chake cha kumbukumbu.... Daudi alikuwa mtu 

aliyetubu, na ingawa aliungama na kuichukia 

dhambi yake, hakuweza kuisahau.TSB 89.1 

 Akasema, “ Niende wapi nijiepushe na Roho Yako? 

Niende wapi niukimbie uso Wako? Kama 

ningepanda mbinguni, Wewe uko; Ningefanya 

kuzimu kitanda changu, Wewe Uko.  Ningezitwaa 

mbawa za asubuhi, Na kukaa pande za mwisho za 

bahari; Huko nako mkono Wako utaniongoza, Na 

mkono Wako wa kuume utanishika. Kama nikisema, 

Hakika giza litanifunika, Na nuru inizungukayo 

ingekuwa usiku; Giza nalo halikufichi kitu, Bali 

usiku huangaza kama mchana; Giza na mwanga 

kwako ni sawasawa. ” [Zaburi 139:7-12].TSB 89.2 

 Mungu Yuko kila mahali. Anaona, Anajua, vitu 

vyote, Naye anaelewa nia na makusudi ya moyo. Ni 

kazi bure kujaribu kuficha dhambi ili Yeye asijue. 

Aliwaona wazazi wetu wa kwanza katika Edeni. 

Alimwona Kaini alipoinua mkono wake kumuua 

Habili. Aliona dhambi za wenyeji wa ulimwengu wa 

kale, na kuzihesabu siku zao na kuwaadhibu kwa 

gharika. Aliona dhambi za watu Wake wa agano, 

yaani Wayahudi, walipopanga njama dhidi ya 

maisha ya Mwana wa Mungu.TSB 89.3 

 Kitabu cha Kumbukumbu ya Mungu. Kwa 

uhakika Mungu anaweka alama kwa kila kosa. na 

kila jambo la siri litaletwa hukumuni. Makosa hayo 

yanaweza kufichwa kwa mwanadamu anayekufa, 

yanaweza kujifichwa kwa wale wema, safi, na 

watakatifu, kwa marafiki na kwa maadui; lakini 

Mungu anawaona kabisa. Dhambi zote zitafunuliwa 

siku ya hukumu, na isipokuwa kama zimetubiwa 

hapo awali, wadhambi watapokea adhabu kulingana 

na ukubwa/kipimo cha dhambi zao; Rekodi ya 

matendo yote ya wanadamu imehifadhiwa katika 

kitabu cha ukumbusho cha Mungu. Matendo yote 

mazuri na mabaya yaliyofanyika kwenye maisha ya 

mtu yanarekodiwa. TSB 89.4 

Kufahamu ule ukweli kwamba dhambi 

zinakusanywa  na kuwekwa kwenye hazina na 

hatimaye kufichuliwa, ni uhasilia wa kutisha; na 

ukweli kwamba wale wanaodai kuwa wana na binti 

za Mungu na kisha wanadiriki, mbele ya nuru yote , 

na mbele ya maarifa waliyo nayo, kutenda dhambi 

dhidi ya dhamiri zao wenyewe  na kwa dhambi zao 

kuwahusisha wengine katika uharibifu huo huo, 

hakika ni fumbo. Je, watu hao wamewahi kuonja 

nguvu za ulimwengu ujao kweli? Je, wameshawahi 

kufurahia ushirika mtamu na Mungu maishani 

mwao? Basi wanawezaje kweli, kugeukia mambo ya 

kimwili, wakajilaani kwa matendo ya kudhalilisha 

nafsi? TSB 90.1 

Siku ya Mungu ya kufunuliwa. Siku kuu ya 

mwisho imetukaribia sisi kabisa. Hebu wote tuwe 

makini kwamba Shetani sasa anajitahidi kutawala 

nafsi. Anacheza mchezo wa maisha kwa roho zenu. 

Je, kutakuwa na dhambi zilizotendwa nawe kwenye 

mipaka ya Kanaani ya mbinguni? Loo, ni mafunuo 

yaliyoje! Mume atajua kwa mara ya kwanza 

udanganyifu na uwongo ambao umefanywa na mke 

ambaye alidhani ni mwaminifu, asiye na hatia na safi. 

Mke kwa mara ya kwanza atajua kuhusu mumewe, 

na jamaa na marafiki wataona jinsi makosa na 

uwongo na ufisadi vimekuwa vikikusanyana juu yao; 

kwa kuwa siri za mioyo yote zitaanikwa waziwazi. 

Saa ya hukumu imekaribia—  Wema na rehema za 

Mungu vimefanya hukumu kucheleweshwa kwa 

muda mrefu. Lakini parapanda ya Mungu italia, na 

kutakuwa na mshtuko kwa wale walio hai ambao 

watakutwa hawajajitayarisha, na itawaamsha 

mataifa waliokufa ambao miili yao ilikwisha 

kubadilika kabisa. Kiti kikubwa cheupe kitatokea, na 

wenye haki waliokufa watafufuka na kuingia katika 

hali ya kutokufa. TSB 90.2 

 Dhambi yoyote iliyokuwa na ndogo na kuendekezwa 

itaharibu nafsi, isipokuwa mtu amezishinda (na 

kutubia kwa kesi zingine). Dhambi ndogo zitavimba 

na kuwa dhambi kubwa zaidi. Mawazo machafu, 

matendo ya siri, machafu, yasiyosafishwa, ya kipuuzi, 

na mawazo na matendo yenye mwelekeo wa maadili 

ya chini ya kimwili katika maisha ya ndoa, 

kujirahisisha kwa kuziruhusu tamaa mbaya za 

kimwili na kuvunja nadhiri ya ndoa, zitafungulia 

mlango, kila dhambi nyingine na  uvunjaji wa amri 

zote za Mungu.TSB 90.3 

  Udhaifu wa Binadamu Unavyokuwa 

Kidhalimu. Watu ambao Mungu amewakabidhi 

vipaji vya hali ya juu watakuwa na hatia, isipokuwa 

wameunganishwa kwa karibu udhaifu wao na 

Mungu mkuu na bila kuwa na neema ya Kristo 

katika nafsi, itakuwa rahisi kujihusisha na uhalifu 

mkubwa zaidi. Hii ni kwa sababu watu hawa 

hawaifanyi Kweli ya Mungu kuwa sehemu ya maisha 

yao. Nidhamu yao imekuwa mbovu; utamaduni na 

elimu ya nafsi haijasogezwa mbele kutoka hatua 

moja kwenda nyingine; mielekeo ya dhambi ya 

kuzaliwa au kurithiwa haijazuiliwa, bali 

imeihafifisha nafsi. Kwa asili ya madhaifu yote ya 

mwanadamu, Yesu ameshafanya maandalizi na 

kutoa mpenyo wa kutosha, ili wadhaifu hao waweze 

kushinda kwa neema Yake. Ikiwa mtu atashindwa na 

udhaifu, udhaifu huo utakuwa zimwi dhalimu, 

mshindi, anayeshinda, na kisha nuru ya mbinguni 

itatiwa giza na kuzima kabisa.TSB 91.1 

 Kuwa na akili nyingi haitoshi. Ninahisi 

kulazimika kuandika kwa dhati na juhudi zaidi juu 

ya kipengele hiki kwa sababu ninahisi hatari iliyo 

mbele yetu. Tunao mfano katika historia iliyopita, 

tabia chungu zaidi zilioonyesha hatari za viongozi 

walio   kwenye ngazi za juu walioharibiwa. Watu 

wenye zenye uwezo wa hali ya juu, waliokuwa na 

vipaji vikubwa vya ushawishi, lakini hawakuweka 

imani yao kikamilifu kwa Mungu, bali waliruhusu 

watu kuwasifia na kuwatukuza na kuvuta umakini 

wa watu mashuhuri wa ulimwengu huu, wakapoteza 

uwezo wa kutofautisha, na kufikiri kwamba dhambi 

za watu wakuu hazikuwa uovu. Kiongozi wa 

mbinguni akawaacha, na mwenendo wao ulishuka 

kwa kasi hadi kwenye ufisadi na upotevu. Watu hao 

walipoteza kabisa kiwango chao cha heshima, 

wakashindwa kutofautisha kilicho adilifu au sahihi 

na kile kilicho makosa au dhambi. Kuna Nuru  na 

giza kwenye tabia, na moja au nyingine hakika 

itashinda. TSB 91.2 

Lakini Mungu aliye mbinguni anapima thamani ya 

maadili. Atahukumu kwa haki. Waovu hawatabaki 

bila kushugulikiwa daima. Hakuna kingine ila neema 

na Ukweli ndiyo vitaleta badiliko maishani, neema 

iliyoingizwa katika maisha ya ndani, na kufumwa 

katika tabia,  inatosha kuwafanya viongozi wakuu 

zaidi, wawe wenye talanta zaidi, na kusimamia 

maadili vyema. Ikiwa kuwa na akili nyingi au 

maarifa makubwa kungetosha, basi wahusika hao 

wangekuwa thabiti kama mwamba. Lakini watu hao 

wanahitaji tabia ya wema. Paulo anasema, 

nimekuwa hivi nilivyo kwa neema ya Mungu iliyoko 

ndani yangu. Watu wa Mungu lazima wasimame, na 

kujifungia wenyewe silaha zote ya uadilifu.— The 

Review and Herald, Mei 24, 1887. TSB 92.1 

Sababu za Kushindwa kwa Israeli. Wengi wa 

Wana wa Israeli ya kale walianguka karibu tu na 

nchi ya ahadi, mahali ambapo waliweza kuiona kwa 

macho. Dhambi yao ilikuwa nini? Ngono Potofu. Na 

Leo wengi wanatawaliwa na mawazo yasiyo 

matakatifu na tamaa za moyo huku wakidai kuwa 

wanamfuata Kristo. Maneno na kazi za wengi 

wanaoujua Ukweli ni machafu. Wana uwezo wa 

kufikiri na kuchanganua mambo, wanaelewa 

“Ukweli, lakini hawajaongoka kikamilifu; hawajahisi 

uwezo wa ile Kweli katika kuokoa nafsi zao. 

Hawajamkaribisha Kristo kama mgeni wa heshima 

ndani ya nyumba zao. Maadili mabaya ya ngono 

yanaharibu inamharibu mtu mzima, inamtia doa na 

kuharibu familia nzima.... ule usafi na utakatifu wa 

ndoa ulioanzishwa Edeni ili utunzwe  kwa utakatifu,  

na kukuzwa kuelekewa juu, unashushwa chini ili 

kuingiza tamaa za mwili.— Ms 31, 1885 .TSB 92.2 

 Kutoka kwa Daudi kwenye nuru. Mungu 

alimchagua Daudi, mchungaji mnyenyekevu ili 

atawale watu Wake. Alikuwa na msimamo mkali 

katika taratibu na maadhimisho yote yaliyohusiana 

na Dini ya Kiyahudi, na alijipambanua/alijibainisha 

kwa ujasiri wake na kutotetereka kwa tumaini lake 

kwa Mungu. Alifahamika kwa uaminifu wake na 

kicho. Uthabiti wake, unyenyekevu, kupenda haki, 

na uamuzi wa tabia, vilimstahilisha kutekeleza 

makusudi makuu ya Mungu, kwa kuwaelekeza 

Israeli katika ibada zao, na kuwatawala kama mtu 

mkarimu na mwenye hekima ya kifalme. TSB 92.3 



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 163 

Tabia yake ya kidini ilikuwa ya dhati, nyofu na yenye 

bidii. Ilikuwa wakati Daudi alipokuwa 

mkweli/mnyofu kwa Mungu, na kuwa na sifa hizi 

zilizotukuka za kitabia, ndipo Mungu alipomwita 

mtu anayeupendeza moyo Wake. Daudi alipoinuliwa 

kwenye kiti cha enzi, mwenendo wake ulikuwa 

tofauti kabisa kwa ujumla, ukilinganisha na wafalme 

wa mataifa mengine. Alichukia ibada ya sanamu, na 

kwa bidii aliwazuia watu wa Israeli wasishawishiwe 

kuabudu sanamu na mataifa jirani. Daudi alipendwa 

sana na kuheshimiwa na watu wake. TSB 93.1 

Mara nyingi alishinda vita na kusherekea ushindi. 

Alizidisha mali na ukuu. Lakini ufanisi wake 

ulimvuta na kumwongoza kutoka kwa Mungu. 

Majaribu yake yalikuwa mengi na yenye nguvu.TSB 

93.2 

 Matokeo ya kusikitisha ya ndoa za mitala. 

Hatimaye Daudi akaangukia kwenye mazoea ya 

kawaida ya wafalme wengine waliomzunguka, 

mazoea ya kuwa na wake wengi, na maisha yake 

yakawa machungu kama matokeo  uovu wa ndoa za 

mitala. Kosa lake la kwanza lilikuwa kuchukua mke 

zaidi ya mmoja, na hivyo kuuacha mpango wenye 

hekima wa Mungu. Kuondoka huku kutoka kwa 

Mungu kulitayarisha njia ya makosa makubwa zaidi. 

Mataifa ya kifalme yaliyoabudu sanamu yalifikiria 

jambo hilo la ndoa za mitala lingeongeza heshima na 

hadhi yao kwa kuwa na wake wengi, na Daudi aliona 

ni heshima kwa kiti chake cha enzi kuwa na wake 

kadhaa. Lakini alifanya uovu mbaya kwa mwenendo 

huo na kuleta ugomvi usio na furaha, mashindano, 

na wivu miongoni mwa wake zake na watoto wengi. 

TSB 93.3 

Toba ya Daudi. Uhalifu wake katika kesi ya Uria 

na Bathsheba ulikuwa mbaya mbele za Mungu. 

Mungu mwenye haki na asiye na upendeleo 

hakuidhinisha au kusamehe dhambi hizi za Daudi, 

bali alituma karipio, na shutuma nzito kupitia 

Nathani, nabii Wake, ambaye alionyesha wazi kosa 

lake baya. Daudi alikuwa amepofushwa na kuondoka 

kwake kwa kushangaza kutoka kwa Mungu. Alikuwa 

ametoa udhuru kwa mwenendo wake wa dhambi 

kwake mwenyewe mpaka njia zake zikaonekana 

zinawezekana kufanikiwa machoni pake yeye 

mwenyewe. Hatua Moja ya kosa ilitayarisha njia kwa 

ajili ya kosa lingine, mpaka dhambi zake 

zikakemewa na Yehova kupitia Nathani. TSB 93.4 

Daudi akaamka kama anayetoka ndotoni. Alijisikia 

hisia ya dhambi yake. Daudi hakutafuta udhuru kwa 

mwenendo wake, au kuhafifisha dhambi yake, kama 

Sauli; bali Kwa majuto na huzuni ya dhati, 

aliinamisha kichwa chake mbele ya nabii wa Mungu, 

na akakiri hatia yake. Nathani anamwambia Daudi 

kwamba kwa sababu ya toba yake na maungamo ya 

unyenyekevu, Mungu atamsamehe dhambi yake, na 

kuwaepusha baadhi ya wanafamilia waliotishwa na 

msiba/janga hili, na kuyaokoa maisha yake. TSB 

94.1 

mtilia mashaka Mungu wameushambulia Ukristo na 

kuikejeli Biblia, kwa sababu Daudi aliwapa mwanya. 

Wanaleta kwa Wakristo kesi ya Daudi—dhambi yake 

katika kisa cha Uria na Bathsheba, ndoa yake ya 

wake wengi—na kisha kudai kwamba Daudi anaitwa 

mtu aupendezaye moyo wa Mungu; na ikiwa rekodi 

ya Biblia ni sahihi, Mungu alimhesabia Daudi haki 

katika makosa yake. TSB 94.2Dhambi na 

Adhabu. Hata hivyo alipaswa kuadhibiwa, kwa 

sababu yeye alitoa nafasi kubwa kwa maadui wa 

Bwana kukufuru Jina Lake. Hili tukio limetumiwa 

na maadui wa Mungu, tangu siku za Daudi mpaka 

wakati wa sasa. Watu wenye ku 

Nilionyeshwa kwamba ilikuwa wakati Daudi 

alipokuwa safi, na kutembea katika shauri la Mungu, 

ndipo Mungu alipomwita mtu aupendezaye moyo 

Wake. Daudi alipoondoka kwa Mungu, na kutia doa 

tabia yake ya wema kwa uhalifu wake, yeye hakuwa 

tena mtu anayeupendeza moyo wa Mungu. Mungu 

hakumhesabia haki hata kidogo kwa dhambi zake, 

lakini akamtuma Nathani, nabii Wake, na shutuma 

za kutisha kwa Daudi kwa sababu aliihalifu amri ya 

BWANA. TSB 94.3 

Mungu alionyesha kutofurahishwa kwake na Daudi,  

kwa kuwa na wake wengi  kwa kumtembelea kwa 

hukumu, na kuruhusu maovu yaibuke dhidi yake 

kwenye nyumba yake mwenyewe. Maafa ya kutisha 

ambayo Mungu aliyaruhusu yaje juu ya Daudi, 

ambaye kwa uadilifu wake hapo awali aliitwa mtu 

anayeupendeza moyo wa Mungu Mwenyewe, ni 

ushahidi kwa vizazi vyote kwamba Mungu 

hatamhesabia haki mtu yeyote  akiasi amri Zake, 

lakini atawaadhibu wakosefu, haijalishi  kama huko 

nyuma walikuwa waadilifu na waliopendelewa na 

Mungu, na kwamba walimfuata Bwana kwa usafi wa 

moyo hapo awali. Waadilifu wanapogeuka kutoka 

kwenye uadilifu na kutenda uovu, uadilifu wao wa 



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 167 

zamani hautawaokoa na ghadhabu ya Mungu 

Mwenye haki na mtakatifu. TSB 94.4 

Dhambi za Watakatifu katika Biblia. Watu 

waliokuwa viongozi katika historia ya Biblia 

walifanya dhambi zinazotia huzuni. Dhambi zao 

hazikufichwa,  bali zimerekodiwa kwa uaminifu 

katika historia ya kanisa la Mungu, pamoja na 

adhabu kutoka kwa Mungu iliyofuata makosa yao. 

Matukio haya yameachwa kwenye kumbukumbu 

kwa manufaa ya vizazi vya baadaye, na hili 

linapaswa kuhuisha imani  yetu katika Neno la 

Mungu, kwamba ni historia yenye uaminifu/uadilifu. 

Watu wanaomtilia mashaka Mungu, wanaotilia 

mashaka Ukristo, na Neno la Mungu, 

hawatahukumu kwa hila au kuwa na upendeleo, bali 

kwa akili zenye kubainisha (ubaguzi) watachunguza 

maisha na tabia ili kugundua kasoro zote katika 

maisha ya wale ambao wamekuwa viongozi maarufu 

zaidi wa Israeli.TSB 95.1 

 Ufafanuzi mwaminifu wa tabia, Mungu ametoa 

kwenye uvuvio historia ya watu bora na wakuu 

katika siku zao. Watu hawa walikuwa watu dhaifu na 

wenye miili isiyo ya kutokufa, chini ya shetani 

aliyewajaribu. Udhaifu wao na dhambi zao 

hazijafunikwa, bali zimeandikwa kwa uaminifu, na  

karipio na adhabu iliyofuata ikatajwa “mambo hayo 

yaliandikwa ili kutuonya sisi tuliofikiwa na miisho ya 

dunia hii .”TSB 95.2 

 Mungu hakuruhusu mengi yaliyosemwa katika 

Neno lake ili kusifu uzuri au wema wa watu  bora 

ambao wamewahi kuishi duniani. Ushindi wao wote 

na ukubwa na uzuri wa kazi walizopewa, ni wa 

Mungu. Mungu pekee Ndiye alipaswa kuupokea 

utukufu, Yeye pekee anapaswa kuinuliwa. Mungu ni 

yote katika yote. Mwanadamu alikuwa wakala tu, 

chombo dhaifu, mikononi Mwake. Nguvu na ubora 

wa kazi vyote vilikuwa ni vya Mungu. Mungu aliona 

ndani ya mwanadamu mwenendo wa kujitenga 

mbali na Naye kila mara  na kumsahau Yeye na 

kuabudu kiumbe badala ya  Muumbaji. Kwa hiyo 

Mungu hakuhangaika kuacha sana  sifa za 

mwanadamu kwenye kurasa za historia takatifu.TSB 

95.3 

 Zaburi ya Toba. Daudi alitubu dhambi yake, 

kwenye mavumbi na majivu. Daudi aliomba 

msamaha kwa Mwenyezi Mungu, na hakuficha  toba 

yake kwa viongozi wakuu, na hata watumishi wa 

ufalme wake. Alitunga Zaburi ya toba,  akisimulia 

dhambi na toba yake, ambayo alijua itaimbwa baada 

ya vizazi vingi. Alitamani wengine wafundishwe 

historia ya hii kusikitisha inayohusiana na maisha 

yake. TSB 96.1 

Nyimbo alizotunga Daudi ziliimbwa na Wana wa 

Israeli wote, hasa mbele ya ua wa kusanyiko, na 

mbele ya makuhani, na wazee, na mabwana. Daudi  

alijua kwamba kuungama hatia yake kungeleta 

dhambi hiyo kufahamika kwa vizazi vingine . 

Aliwasilisha kesi yake, akionyesha imani na tumaini 

lake Kwake  Yule atoaye msamaha. “Ee Mungu, 

unirehemu, sawasawa na fadhili Zako; Kwa kadiri ya 

wingi wa rehema Zako, uyafute makosa yangu. 

Unioshe kabisa uovu wangu, Unitakase  dhambi 

yangu.” “unitoe katika hatia ya damu, Ee Mungu, 

Mungu wa wokovu wangu” ( Zaburi 51:1, 2 ,14]. TSB 

96.2 

Daudi hakuonyesha roho ya mtu ambaye hajaongoka. 

Ikiwa angekuwa na roho za watawala wa mataifa 

yaliyomzunguka, asingeyameza maneno ya  Nathani 

kuhusu picha ya uhalifu wake mbele ya wengine kwa 

namna ilivyokuwa na rangi nzito za kuchukiza, bali 

angeuondoa uhai wa mleta karipio mwaminifu. 

Lakini licha ya ukuu wa kiti chake cha enzi, na uwezo 

wake mkubwa kwenye himaya yote,  kukiri kwa 

unyenyekevu kwa yote ambayo alishtakiwa ni 

ushahidi kwamba Daudi bado alikuwa na kicho, hofu  

na kutetemeka kwa Neno la Bwana. TSB 96.3 

Matokeo ya Uovu wa Daudi. Daudi alihisi 

matunda ya uchungu kwa makosa yake. Wanawe 

walitenda tena dhambi ambazo alikuwa amezitenda. 

Amnoni alifanya uhalifu mkubwa. Absalomu alilipiza 

kisasi kwa kumuua Amnoni. Hivyo dhambi ya Daudi 

ikamrudia daima akilini mwake, naye akajisikia 

uzito kamili wa ukosefu wa haki ambao Uria na 

Bathsheba walitendewa.— 4SGa 85-89.TSB 96.4 

Maonyo katika Mifano ya Wengine. Karipio la 

Mungu limetamkwa wazi dhidi ya wanaume na 

wanawake ambao wamefanya dhambi na kuiharibu 

miili yao na kuchafua nafsi zao kwa dhambi za 

ngono. Haya maonyo yana ilani  kwa wengine 

waliowekwa katika hali pacha kama hizo, na wale 

walioshindwa na mjaribu, na kufahamu ghadhabu ya 

Mungu ilivyokuwa juu yao.... Mungu ameeleza 

hukumu ya dhambi katika aina zake zote. Dhambi ya 

uchafu wa ngono iko wazi na inapaswa kukemewa na 

kulaaniwa. Wanaume na wanawake watahukumiwa 

kulingana na nuru waliyopewa na Mungu.—

Testimonies to Ministers and Gospel 

Workers, 437. TSB 97.1 

Kutawaliwa na Wazo Lililotakaswa. Kila 

shauku isiyo takatifu lazima iwekwe chini ya udhibiti 

wa wazo lililotakaswa na hekima ya mbingu, kwa 

njia ya neema iliyotolewa kwa wingi na Mungu 

katika kila dharura inayojitokeza. Hebu  usiruhusu 

mpango ufanyike ili kutengeneza dharura; kusiwepo 

kitendo cha hiari cha kumweka mtu mahali ambapo 

atashambuliwa kwa majaribu au kutoa mpenyo hata 

mdogo sana kwa wengine kumfikiria kuwa ana hatia 

ya kukosa busara.— Mind, Character and 

Personality 1:237.TSB 97.2 

Mtazamo Binafsi na Sahihi Katika Nuru ya 

Neno la Mungu. Majaribu ya mara kwa mara ya 

Shetani yamekusudiwa kumdhoofisha mwanadamu 

kujitawala mwenyewe moyo wake, kudhoofisha 

uwezo wake wa kujitawala, au kujinyima. Shetani 

anamwongoza mwanadamu kuvunja nira 

inayomuunganisha katika muungano mtakatifu na 

wenye furaha na Muumba wake. Kisha wakati 

mwanadamu  anapojitoa kutoka kwa Mungu, tamaa 

za mwili hutawala mawazo yake, na msukumo wa 

moyo wake unakuwa juu ya kanuni, na mwanadamu 

huyo anakuwa mwenye dhambi katika mawazo na 

matendo yake; maamuzi yake yanakuwa yamepotoka, 

mawazo yake yanaonekana kudhoofika, na anahitaji 

kurejeshwa kwa Mungu kwa njia ya kuyaweka maoni 

yake mwenyewe katika nuru ya Neno la Mungu.— 

Mind, Character and Personality 1:228. TSB 

97.3 

Nguvu ya Dini. Ni kwa njia gani kijana atauzuia 

uovu wa tabia yake, na kukuza kile ambacho ni cha 

heshima na kizuri katika tabia yake? Mapenzi au nia 

yake, akili, na mihemko lazima itawaliwe na nguvu 

ya dini inayoweza kumbadilisha. “Basi mlapo au 

mnywapo au mtendapo neno lolote, fanyeni yote 

kwa utukufu wa Mungu” (1 Wakorintho 10:31). Hapa 

kuna kanuni ya msingi ya kila tendo, mawazo, na nia 

ikiwa nafsi yote imewekwa chini ya udhibiti wa 

mapenzi ya Mungu.TSB 98.1 

 Sauti na tamaa za mwili  sharti zisulubishwe. 

“Nayaweza mambo yote kupitia Kristo anitiaye 

nguvu” (Wafilipi 4:13). Mapenzi/nia, tamaa za 

kimwili, zitapiga mayowe ndani yetu ili ziendekezwe, 

lakini Mungu ametuwekea ndani yetu matamanio ya 

mambo matakatifu ya juu; na haya hayapaswi 

kufanywa kufanywa kuwa duni au kushuka chini. 

Hili linawezekana tu tunaposalimisha udhibiti wa 

mawazo na dhamira zetu. Tunapaswa kuzipinga, 

kuzizuia tamaa zetu na kujikana nafsi. TSB 98.2 

Shetani anavyowatafuta Vijana. Akili 

isiyotakaswa inashindwa kupokea nguvu na faraja 

ambayo Mungu anaitoa kwa wote wanaomwendea. 

Kuna machafuko, yaani kutotulia, tamaa inayowaka 

kuhusu kitu kipya, kujistarehesha, kufurahisha akili, 

na kuendekeza jambo hili kunaitwa anasa. Shetani 

ana vivutio vingi vya uchawi wake ambavyo 

vinahusisha shauku na msisimko wa fikra na ndoto 

za  kufikirika za vijana na kuwafunga katika mtego 

wake. Usijenge tabia yako kwenye mchanga.— Bi 59, 

1900. TSB 98.3 

 

12. KUPUUZA  AMRI YA SABA YA 

SHERIA YA MUNGU 

 

 Njia ya Kupata Furaha. Kabla ya uharibifu wa 

gharika kwa ulimwengu wa zamani, wakaaji wake 

walikuwa wananuka uovu/ufisadi. Dhambi na 

uhalifu wa kila namna uliwatawala. Hali ya dunia ya 

sasa inaenda kwa kasi kufikia hapo na Mungu 

atasema, kama alivyosema zamani: “Roho Yangu 

haitashindana na mwanadamu.” Moja ya dhambi 

nzito inayoleta huzuni iliyopo katika zama hizi 

zilizoharibiwa na uovu  ni uzinzi. Mwenendo huu wa 

aibu unafanywa kiwango cha kutisha. Sabato na 

ndoa ni taasisi zilizoanzishwa na Mungu katika 

Edeni ili zihifadhi utakaso na utakatifu. Taasisi hizi 

zote mbili zilizoanzishwa na Mungu zimekuwa 

zikipuuzwa kwa kutoadhimishwa inavyopaswa na 

kudharauliwa na wanaume na wanawake ambao 

mioyo yao imegangamaa/imeshupaa kwa maovu. 

TSB 98.4 

Uzinzi ni Dhambi ya “Mkristo”. Lakini ikiwa 

waasi wa amri ya saba wangepatikana tu kati ya wale 

ambao hawajakiri kuwa wafuasi wa Kristo, uovu  

huu haungekuwa mkubwa zaidi ya moja ya kumi 

kama ilivyo sasa; lakini uhalifu wa uzinzi unafanywa 

kwa kiasi kikubwa na wale wanaokiri kwamba ni  

Wakristo. Kwa Pande zote mbili-viongozi na 

washiriki wa kawaida, ambao majina yao yamo 

kwenye vitabu vya kumbukumbu za kanisa, wote 

wana hatia sawa. TSB 99.1 

Wengi wanaodai kuwa watumishi wa Kristo ni kama 

wana wa Eli ambao walihudumu katika ofisi takatifu 

na kutumia fursa ya ofisi zao kujihusisha na uhalifu 

na uzinzi, na kusababisha watu kuasi sheria ya 

Mungu. Kumbukumbu za kutisha zitaonekana 

wakati kesi za wote zitakapopita mbele za Mungu, 

nao watahukumiwa sawasawa na matendo 

yaliyotendwa katika miili yao.... Uzinzi ni moja ya 

dhambi mbaya za wakati huu. Dhambi hii ipo 

miongoni mwao wanaojiita Wakristo wa kila 

tabaka....TSB 99.2 

 Wakristo wameitwa kuitoa miili yao kama dhabihu 

iliyo hai juu ya madhabahu ya Mungu. “ Basi, 

dhambi isitawale ndani ya miili yenu ipatikanayo na 

mauti, hata mkazitii tamaa zake;  wala msiendelee 

kuvitoa viungo vyenu kuwa silaha za dhuluma kwa 

dhambi; bali jitoeni wenyewe kwa Mungu kama 

walio hai baada ya kufa, na viungo vyenu kwa 

Mungu kuwa silaha za haki.” [Warumi 6:12, 13].TSB 

99.3 

 Iwapo miili inayodai kuwekwa juu ya madhabahu ya 

Mungu ingepaswa kupitia  uchunguzi huo ambao 

ulitolewa kwa dhabihu ya Kiyahudi, ni wachache 

kiasi gani wangestahimili mtihani huo na 

kutangazwa kuwa wakamilifu mbele za Mungu, 

waliojitunza kufikia utakatifu, wakiwa huru 

kutokana na madoa ya dhambi au uchafuzi wa 

mazingira. Hakuna dhabihu kilema ambayo Mungu 

angeweza kuipokea. Hakuna mnyama aliyekuwa 

amejeruhiwa au mgonjwa ambaye angekubaliwa na  

Mungu. Sadaka iliyotolewa kwa Mungu ilihitajika 

kuwa kamilifu, isiyo na dosari katika kipengele 

chochote na yenye thamani.TSB 99.4 

 Asili ya Matendo Machafu. Hakuna awezaye 

kumtukuza Mungu katika mwili wake, kama Mungu 

anavyohitaji,  wakati anaishi kwa kuvunja sheria ya 

Mungu. Ikiwa mwili unakiuka amri ya saba, ni 

mwitikio wa mawazo ya akili. Ikiwa akili ni chafu, 

mwili kwa asili utajihusisha na matendo machafu. 

Usafi hauwezi kuwepo katika nafsi ya mtu anayetoa 

mwili wake kwa matendo machafu. Ikiwa mwili 

unatumikishwa na tamaa, akili haiwezi kudumisha 

kujitoa wakfu kwa Mungu. Ili kuhifadhi akili 

iliyotakaswa, mwili lazima uelekezwe kwenye 

utakaso na uadilifu. Akili itatumikia sheria ya 

Mungu, na itakuwa na utii wa hiari kwa madai yake 

yote. Kisha tunaweza kusema pamoja na mtume, hao 

wanaweza kutoa viungo vyao kama vyombo 

vilivyotakaswa na  Mungu.... TSB 100.1 

Hakuna Kufurahia Kwelikweli  Maisha kwa 

Wenye Dhambi. Bwana alimfanya mwanadamu 

akiwa mnyofu; lakini ameanguka, na kushushwa 

hadhi, kwa sababu amekataa kutii madai matakatifu 

ambayo sheria ya Mungu inadai juu yake. 

Matamanio yote ya mwanadamu yakidhibitiwa 

ipasavyo na kuelekezwa ipasavyo, yatachangia mwili 

wake kuwa na afya ya kimaadili, na kumhakikishia 

mwanadamu huyo kiasi kikubwa cha furaha. Mtu 

ambaye ni mzinzi, mwasherati, na asiyejizuia, huyo 

hayafurahii maisha. Hakuna uwezekano wowote wa 

furaha ya kweli kwa mvunja sheria ya Mungu. 

Bwana alilijua hili, kwa hiyo akamzuia mwanadamu 

asivunje sheria Yake. Anaongoza, anaamuru, na 

anakataza kabisa.... Bwana alijua vyema kwamba 

furaha ya watoto Wake inategemea utii wao kwa 

mamlaka Yake, na kuishi kwa utiifu kwa utawala huu 

mtakatifu, wa haki, na mzuri wa serikali ya Mungu. 

TSB 100.2 

Mawazo na Matendo Yapo wazi  kwa Mungu. 

Mwanadamu anaweza kwa kitambo fulani, kuficha 

ukweli kwamba yeye ni mzinzi; lakini Mungu,  jicho 

Lake linamtazama. Mungu anamuwekea alama mtu 

huyo. Hawezi kuficha uhalifu wake mbele za Mungu. 

Anaweza kujifanya kuwa na mwenendo mwema 

mbele ya familia yake na mbele ya umma, ili 

aheshimiwe kama mtu mwema. Lakini je, 

hajidanganyi yeye mwenyewe kwa kufikiri hakuna 

lisilofahamika Kwake Yeye Aliye Juu? TSB 100.3 

Mungu anaweka wazi ufisadi wake kwa mtazamo 

mkuu wa Mbinguni. Yeye aliye juu na kuinuliwa, na 

pindo la vazi Lake likalijaza hekalu kwa utukufu,  

Anaona na anajua mawazo na nia na makusudi ya 

moyo wa mtu mpotovu ambaye anajichafua na 

kujidhililisha mbele ya malaika safi, na wasio na 

dhambi, ambao wanaandika matendo yote ya watoto 

wa wanadamu. Na sio kwamba dhambi yake  

itaonekana tu, bali pia imewekewa alama na malaika 

anayetunza kumbukumbu. TSB 101.1 

Mvunjaji wa sheria ya Mungu anaweza kujificha kwa 

muda bila kujulikana; lakini, punde au baadaye, 

atajikuta ametekewa, amejulikana na kufichuliwa, na 

kuhukumiwa. Yeyote anayethubutu kukiuka sheria 

ya Mungu atajionea mwenyewe kwamba “njia ya 

mkosaji ni ngumu.”— The Review and Herald, 

Machi 8, 1870. TSB 101.2 

Jicho la Mungu Linaona Yote. Ikiwa 

tungefahamu jinsi Mungu anavyoona na kusikia yote 

tunayofanya na kusema na kuyawekea kumbukumbu 

kwa uaminifu, maneno na matendo yetu, na kwamba 

ni lazima tukutane na haya yote kwenye hukumu, 

tungeogopa kutenda dhambi. Hebu vijana 

wakumbuke kwamba popote walipo, na chochote 

wanachofanya, wao wako wazi katika uwepo wa 

Mungu. Hakuna sehemu ya mwenendo wetu 

itayoepukwa kuangaliwa. Sisi hatuwezi kuficha njia 

zetu Kwake Yeye Aliye Juu. TSB 101.3 

Sheria za mwanadamu, ingawa wakati mwingine ni 

kali, mara nyingi huvunjwa bila kosa kugunduliwa, 

na hivyo hupita bila kuadhibiwa; lakini sivyo ilivyo 

kwa sheria ya Mungu. Hata katika usiku wa manane 

kabisa hakuna kinachomficha mwenye hatia. 

Mdhambi anaweza kufikiria yupo pekee yake, lakini 

katika kila kitendo yupo shahidi mwaminifu. Nia 

zenyewe za moyo wake ziko wazi kuangaliwa na 

mbingu. Kila tendo, kila neno, kila wazo, lina alama 

dhahiri kana kwamba kuna mtu mmoja tu katika 

ulimwengu wote, na mbingu yote ipo makini 

kumwangalia mtu huyo.— wazee na Manabii, 

217, 218. TSB 101.4 

Wanaodai Kuwa ni Washika Amri, Wana 

Hatia. Hata wengine wanaodai kushika amri zote za 

Mungu wana hatia ya dhambi ya uzinzi. Naweza 

kusema nini ili kuamsha hisia zao zilizokufa ganzi? 

Kanuni ya maadili, ikizingatiwa kwa uthabiti, 

inakuwa ulinzi pekee wa nafsi.— Shuhuda kwa 

Kanisa 2:352 .TSB 102.1 

 Kadri Unavyojua Mengi, Ndiyo Dhambi 

Inavyozidi Kubwa Zaidi. Sio wote wanaokiri 

kuzishika amri za Mungu wamesalimisha miili yao 

kwa utakaso, uadilifu na heshima. Ujumbe mzito 

zaidi kuwahi kutolewa kwa wanadamu 

umekabidhiwa kwa watu hawa, na wanaweza kuwa 

na ushawishi mkubwa ikiwa watapenda kutakaswa 

na ujumbe huo. Wanadai kuwa wamesimama juu ya 

jukwaa lililoinuka la Ukweli wa milele, wakishika 

amri zote za Mungu; kwa hiyo, ikiwa wanaiendekeza 

na kuifurahia dhambi ya uasherati na uzinzi, uhalifu 

wao ni mkubwa mara kumi zaidi kuliko ule wa 

madhehebu niliyoyataja [Waadventista wa Siku ya 

Kwanza], ambao hukiri kuwa sheria ya Mungu 

haiwafungi, yaani haina mashiko kwao. Kwa namna 

ya kipekee, wale wanaodai kushika sheria ya Mungu 

wanamvunjia Mungu heshima na kuipaka lawama 

ile Kweli kwa kuvunja kanuni zake. TSB 102.2 

Mfano wa Kuhuzunisha wa Israeli. Ilikuwa ni 

kuenea kwa dhambi hii ya uasherati kati ya Israeli 

wa kale, ndilo jambo ambalo lilileta juu yao ishara 

iliyodhihirisha kuwa hawakumpendeza Mungu. 

Hukumu zake zikafuata kwa kadri ya dhambi yao 

mbaya; maelfu wakaanguka, na miili yao 

iliyochafuliwa ikaachwa nyikani.... TSB 102.3 

“Basi mambo hayo yote yaliwapata wao kwa mifano; 

yameandikwa ili kutuonya sisi tuliofikiliwa na 

miisho ya dunia. Kwa hiyo Kila ajidhaniaye kuwa 

amesimama aangalie asianguke” (1 Wakorintho 

10:11, 12). Waadventista Wasabato, wapo juu ya 

watu wengine wote ulimwenguni, hawa wanapaswa 

kuwa mifano ya utauwa, watakatifu kwenye mioyo 

na katika mazungumzo yao.—Testimonies for the 

church 2:450, 451. TSB 102.4 

 

13. KUKABILIANA NA MAWAZO 

MACHAFU NA MAONI YASIYOFAA 

 Umuhimu wa Kuwa na Macho ya Kiroho 

yaliyo makini. Kama Kuna wakati ambapo 

Wakristo wanaume na wanawake, katika nyanja zote 

za maisha walitakiwa kuwa na umakini mkubwa 

kiroho basi wakati huo ni sasa. Si salama kumpoteza 

Kristo hata kwa nukta moja. wafuasi wa Kristo 

lazima waombe, na kuamini, na kumpenda Kristo 

kwa bidii.TSB 103.1  

Kazi kamili lazima ifanyike katika kusafisha hekalu 

la roho kutoka kwa uharibifu wake. Mkristo lazima 

awe macho na roho ya tamaa ya ngono chafu 

inayonyemelea polepole bila makelele  iliyopo 

miongoni mwa wale wanaodai kuwa wametakaswa. 

Wakati  mioyo yetu itakuwa safi, imeoshwa, na 

kufanywa mieupe kwa damu ya Mwana-Kondoo, 

kazi hiyo itasonga mbele kupitia uzoefu wetu 

unaopatikana kwa maombi ya ajabu ya Kristo: “Kwa 

ajili yao najiweka wakfu, ili na hao watakaswe 

kupitia ile Kweli” [Yohana 17:19].TSB 103.2 

 Nini kitasemwa kuhusu mtu ambaye amebarikiwa 

sana kama mwalimu wa haki, lakini ambaye wakati 

wa majaribu anasalitiwa na mwenendo wake wa 

dhambi? Shetani katika umbo la malaika wa 

mbinguni anakuja kwake kama alivyomwendea 

Kristo katika jangwa la majaribu, na amepata 

ushindi....TSB 103.3 

 Kujificha kwa Shetani kama Malaika wa 

Nuru. Shetani anawatafuta kwa bidii sana ili  

kuwanasa wale ambao wamekuwa na nuru nyingi 

zaidi ambao. Anajua kwamba kama anaweza 

kuwahadaa na kuwaweka chini ya udhibiti wake, 

watavaa dhambi kwenye mavazi yao ya uadilifu, na 

kuwapoteza wengi. Nawaambia wote, Jilindeni; 

Shetani kama malaika wa nuru,  anatembea katika 

kila kusanyiko la wafanyakazi wa Kikristo, na ndani 

ya kila kanisa, akijaribu kuwadanganya Waumini 

wetu wawe upande wake. Nimeamrishwa kuwaonya 

watu wa Mwenyezi Mungu. “Msidanganyike: Mungu 

hadhihakiwi.”— The  and Herald, Mei 14, 1908. 

TSB 103.4 

Laana ya Uasi. Lo! laiti kama wanaume na 

wanawake wangezingatia na kuuliza ni nini 

kinachoweza kutokea kwa kuvunja sheria ya Mungu! 

Wakati wote na katika yote katika kila hali, uasi ni 

kosa kubwa sana, ni kumvunjia  Mungu  heshima na 

laana kwa mwanadamu. Ni lazima tuiangalie dhambi 

kwa namna hiyo, tunapaswa kuhofia hata kivuli 

chake, au mwonekano wake mzuri, haijalishi ni nani 

ambaye anaifanya. Kama balozi wa Kristo ninakusihi, 

wewe unayekiri Ukweli wa sasa, kuchukia mara moja 

mbinu yoyote ya uchafu wa dhambi, na kuachana na 

jamii ya wale wanaofungamana au kupendekeza 

mambo machafu. Zichukie dhambi hizi chafu kwa 

chuki kali mno. Kimbia kutoka kwa wale ambao 

wangeweza hata katika mazungumzo wanaruhusu 

akili zao kukimbia katika njia kama hiyo, "kwa 

kinywa huyanena yale yaliyo moyoni.” Waepuke 

kama ukoma. TSB 104.1 

Natoa wito Kwa wote ambao wamekuwa na imani 

yoyote na watu hawa ambao maisha yao 

hayajatakaswa na mazungumzo yao si safi, 

kuwapima kwa kanuni ya injili: “Kwa sheria na 

ushuhuda; ikiwa hawasemi sawasawa na Neno hili, 

bila shaka kwao hakuna asubuhi” (Isaya 8:20). Hebu 

kioo cha Neno la Mungu kitumike kutafakari juu yao, 

na utatambua kasoro katika maadili ya tabia 

yao.TSB 104.2 

 Tabia ya Kuchukiza ya Dhambi. Tuko katika 

zama za ulimwengu wenye nguvu ya kuvutia, 

kuwavuta watu kama sumaku ivutavyo bila watu 

kujua,  katika tabaka la wote ambao wanafunika 

dhambi au kuirembaremba kwa kuifanya ingae, 

wakiingiza kwa siri mawazo machafu na kuja kama 

malaika wa nuru huku wao ni watumishi wa dhambi. 

Watu hawa hawatambui tabia ya kuchukiza ya 

dhambi au haki ya Mungu ya kulipiza kisasi ambayo 

itawaangukia wenye dhambi. Ninatetemeka kwa 

wale ambao hawako kwenye kituo chao cha ulinzi  

kikamilifu, na ambao watakuwa katika hatari ya 

kudanganywa na kuharibiwa.  

Kama mtumishi wa Yesu Kristo nakuonya ujiepushe 

na watu hawa. Msiwaruhusu kuingia kwenye 

nyumba zenu, wapeni kwaheri ‘byebye’, wala 

msiwaige tabia zao. Jitengeni na ushirika wao, kwa 

maana wanaharibu hewa unayopumua.... TSB 

104.3 

Kama vile Musa alivyowaita Israeli kwamba 

waondoke kwenye hema za Kora, Dathani na 

Abiramu, tunatoa wito kwa wote kuwaacha watu 

hawa mafisadi peke yao, kusudi wateseke kwa 

fedheha na adhabu ya makosa yao.TSB 105.1 

 Shetani katika Umbo la Mwanadamu. Mungu 

amenionyesha jinsi  anavyochukizwa Machoni Pake 

kwa dhambi hizi zinazotia unajisi, na jinsi 

zinavyozidi kuongezeka kwa uhakika ulimwenguni 



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 186 

na kuingilia makanisa yetu, ninawaonya msimpe 

shetani nafasi kanisani. Kimbia kutoka kwa 

mdanganyifu huyu. Ingawa mtu anaweza kuwa ni 

mchungaji au mtumishi wa Mungu, lakini 

anapofurahia dhambi anakuwa ni Shetani katika 

umbo la  mtu. Ameazima jezi au sare ya mbinguni ili 

amtumikie bwana wake na kudanganya roho. 

Hupaswi hata nukta moja kutoa nafasi kwa 

pendekezo chafu, lililojificha kwenye maoni ya mtu. 

Usimfurahie au kumwendekeza, Bali mkemee. 

Usishirikiane nae, wala hata kula [pamoja nae]. 

Kumpa nafasi ya kusikia maneno yake bila tahadhali  

hilo litaharibu usafi wa nafsi yako. Usijitahidi 

kumpendeza au kumwonea aibu kwa kutaka kuwa 

mwungana na hivyo kuendana na maoni au mipango 

yake au kuwa mwema  kwake kwani maneno yake 

machafu yatatia doa rohoni mwako. Hata kule 

kusikiliza  tu mapendekezo machafu, kutaweka doa 

rohoni mwako, na kuleta harufu mbaya kama ile ya 

maji-taka yapitayo kwenye mkondo wake yatokapo 

chooni au kwenye majumba yakichafua njia 

yote.TSB 105.2 

 Wazi kama Nuru ya Jua. Chagua umaskini, 

kutengwa na marafiki, hasara, kupoteza, lawama, au 

mateso yoyote, badala ya kuitia nafsi unajisi kwa 

dhambi. Afadhali kufa kuliko kumvunjia Mungu 

heshima au uvunjaji  wa sheria yake, inapaswa kuwa 

kauli mbiu ya kila Mkristo. Kama watu wanaodai 

kuwa wanamatengenezo, wanaothamini zile Kweli 

takatifu, nzito na  zinazotakasa  za Neno la Mungu, 

lazima tuinue viwango vya ukristo juu sana kuliko 

ilivyo sasa hivi. Dhambi na wenye dhambi katika 

kanisa lazima waweze kushughulikiwa haraka, ili 

wengine wapate kumcha Mungu. Ukweli na usafi 

unahitaji kufanyiwa kazi kamili zaidi ya kutakasa 

kambi ya Akani. TSB 105.3 

Hebu walio katika nyadhifa za kuwajibika 

wasivumilie dhambi za ndugu zao. Mwonyeshe 

kwamba ni lazima ndugu aondoe dhambi zake au 

atengwe kutoka kanisani. Wakati mshiriki mmoja-

mmoja wa wa kanisa atafanya sehemu yake kama 

mfuasi wa kweli wa Mwokozi aliye mpole na 

mnyenyekevu, kufichiana dhambi na udhuru kwa 

dhambi kutapungua. Wote watajitahidi kutenda 

nyakati zote kana kwamba wapo mbele za Mungu. 

Watatambua kwamba jicho la Mungu liko juu yao 



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 188 

daima na kwamba hata wazo la siri linajulikana 

Kwake. Tabia, nia, matamanio  na makusudi, yako 

wazi kama mwanga wa jua kwenye jicho la Mjuzi wa 

yote (Yule anayejua yote-Mjua yote).TSB 105.4 

 Hatari ya Dhambi Inayofurahiwa au 

inayoendekezwa. Hakika kundi kubwa halizingatii 

hili kwa sababu hawakuzi mionjo ya kiroho na 

kupima tabia zao kwa njia na kiwango Mungu. 

Hawazingatii mara kwa mara kwamba kumbukumbu 

za kutisha lazima zitolewe mbele katika Mahakama 

ya  Mungu kwa waasi wote wa sheria Yake. Maisha 

yetu ni lazima yapangwe na kutengenezwa kama vile 

tupo machoni pa Msimamizi Mkuu wa kazi. Je! ninyi 

ambao mnadai kupokea nuru kubwa namna hii 

miongoni mwa wanadamu waliopo juu ya uso wa 

dunia, mtaridhika tu na kiwango cha chini ya maisha 

ya kiroho?TSB 106.1 

 Loo!, Jinsi gani tunavyopaswa kutafuta kwa bidii na 

daima Uwepo wa Mungu, ili pasiwe tu na kukiri kwa 

maneno ya mdomo tu bali kutambua ule Ukweli 

mzito kwamba mwisho wa vitu vyote umekaribia na 

kwamba Hakimu wa dunia yote amesimama 

mlangoni! Je, wewe unawezaje kupuuza matakwa 

Yake ya haki na matakatifu? Unawezaje kufanya 

kosa mbele za uso wa Yehova? Je, unaweza kuitenda 

dhambi na kuifuata ukijua kikamilifu matokeo yake? 

Je, unaweza kuthamini mawazo machafu na tamaa 

za mwili zinye maadili yaendayo chini mbele ya 

malaika safi na mbele za Mkombozi ambaye alijitoa 

kwa ajili yetu ili atukomboe na uovu wote na 

kututakasa watu Wake tuwe milki Yake Mwenyewe, 

tulio na juhudi katika matendo mema? Je, tunaweza 

kuwa bila hatia kwa  kuipenda dhambi mbele za 

Mungu? 

 

 Je, unapotafakari mambo katika nuru ambayo 

inang'aa kutoka kwenye msalaba wa Kristo, dhambi 

haitaonekana kwako kuwa mbaya sana, yenye hatari, 

yenye kuleta hofu sana wewe kuiendekeza au 

kuifurahia? TSB 106.2 

Kuishi Bila Doa na Bila Waa Hadi Mwisho. 

Ufisadi wa  dhambi! Ni dhambi iliyoje wakati wote, 

lakini ni mbaya kiasi gani zaidi kwa sasa, wakati 

umesimama karibu na mipaka ya ulimwengu wa 

milele! Ninazungumza na watu wangu. Ukimkaribia 

Yesu na kutafuta kupamba taaluma (ushahidi) yako 

kwa maisha yaliyopangwa vizuri na mazungumzo ya 

kimbingu, miguu yako itazuiliwa isipotee katika njia 

zilizopigwa marufuku. Laiti ungekuwa mwangalifu  

tu, ukikesha daima daima katika sala; ikiwa utafanya 

kila kitu kana kwamba upo katika uwepo wa Mungu, 

utaokolewa kutoka kwenye majaribu na utapata 

tumaini na kuhifadhiwa safi, bila doa, na bila uchafu 

hadi mwisho.TSB 107.1 

 Ukishikilia   tumaini lako tokea mwanzo hadi 

mwisho,  njia yako yote itawekwa imara kwa Mungu, 

na kile ambacho neema imeanzisha ndani yako, 

itakihitimisha kwa taji katika ufalme wa Mungu 

wetu. “Tunda la Roho ni upendo, furaha, amani, 

uvumilivu, utu wema, fadhili, uaminifu, upole, kiasi: 

katika mambo kama hayo hakuna sheria” (Wagalatia 

5:22, 23). Kristo akiwa ndani yetu, tutausulubisha 

mwili na tamaa zake.—Ms 9, 1880.TSB 107.2 

 Utakaso wa Moyo. Kwa kumkubali Kristo kama 

Mwokozi wake binafsi, mwanadamu analetwa katika 

uhusiano ulio karibu na Mungu, na anafurahia 

upendeleo Wake maalum, kama alivyo Mwana Wake 

mpendwa. Anaheshimiwa na kutukuzwa na 

kuhusishwa  kwa ukaribu na Mungu, maisha yake 

yakiwa yamefichwa kwa Kristo na Mungu. Ah, 

upendo wa namna gani, upendo wa ajabu ulioje! 

TSB 107.3 

Haya ndiyo mafundisho yangu ya usafi wa maadili. 

Kufunua  weusi wa huo uchafu (dhambi ya ngono) 

hautafanikisha hata nusu katika kuing'oa dhambi 

hiyo kama kuziwasilisha mbele za watu mada hizi 

kuu na zilizo nzito, zenye thamani kuu (Injili. Kristo 

wa Msalaba)*. Bwana hakuwapa wanawake ujumbe 

wa kuwashambulia wanaume na kuwashtaki kwa 

uchafu wao na kushindwa kujizuia. Kwa kufanya 

hivyo wanatengeneza ufisadi badala ya kuung'oa. 

Biblia, na Biblia pekee, imetoa mafunzo ya Kweli juu 

ya usafi. Hivyo lihubiri Neno. (*Anashauri kuwa ni afadhali 

kuzungumza juu ya Yesu na usafi Wake, kuliko kuhusu dhambi mahususi za ngono, 

hasa ikiwa ni wanawake wanaokabiliana na wanaume ambao si waume zao)._ 

TSB 107.4 

Kristo, Upatanisho wa Dhambi. Hiyo ndivyo 

neema ya Mungu ilivyo, upendo kama huo ambao 

alitupenda, hata tulipokuwa wafu kwa sababu ya 

makosa na dhambi zetu; adui katika nia zetu kwa 

matendo maovu, tukitumikia tamaa za mwili na 

anasa za namna nyingi, watumwa tamaa na ulafi 

mbaya,  tamaa mbaya za mwili, watumwa wa 

dhambi na Shetani. Ni kina kirefu kiasi gani cha 

upendo kinadhihirishwa na Kristo, anapofanyika 

kuwa mpatanishi kwa dhambi zetu. Kupitia huduma 

ya Roho Mtakatifu, roho  huongozwa kupata wa 

msamaha dhambi. TSB 108.1 

Usafi na utakatifu wa maisha ya Yesu kama 

yalivyotolewa kwenye Neno ya Mungu, yanamiliki 

zaidi uwezo wa kurekebisha na kubadilisha tabia 

kuliko kufanya juhudi zozote za kuwasilisha picha na  

na uhalifu wa wanadamu na matokeo yake ya hakika. 

Mtazamo mmoja thabiti kwa Mwokozi aliyeinuliwa 

juu ya msalaba utafanya zaidi kutakasa akili na moyo 

kutoka kwa kila uchafu kuliko maelezo ya juu ya 

kisayansi kupitia ulimi wenye umbuji.TSB 108.2 

 Msamaha Msalabani. Kabla ya msalaba mwenye 

dhambi huona jinsi asivyofanana na tabia ya  Kristo. 

Anaona matokeo ya kutisha ya uasi; mwanadamu 

anachukia dhambi ambayo ameitenda, naye 

anamshika Yesu kwa imani iliyo hai. Ametoa 

hukumu kuhusu nafsi yake yenye uchafu katika nuru 

ya uwepo wa Mungu na akili za mbinguni. Ameipima 

kwa kipimo cha msalaba. Ameipima katika mizani ya 

Patakatifu. Usafi wa Kristo aliyemfunulia uchafu 

wake mwenyewe katika rangi zake zenye harufu 

mbaya. Anageuka kutoka kwenye dhambi 

zinazonajisi; anamtazama Yesu, na kuishi. TSB 

108.3 

Anapata tabia katika Kristo inayompendeza,  

inayochukua umakini wake wote, na kutawala 

maisha yake, nayo hiyo inamvuta Kwake. Yule 

aliyekufa ili kumkomboa kutoka katika ulema na 

madhara ya dhambi, na kwa  midomo inayotetemeka 

na jicho lenye machozi anatangaza, “Yeye hapaswi 

kunifia mimi bure.”— Barua ya 102, 1894. TSB 

108.4 

 

 

SEHEMU YA VI - MAOVU MENGINE 

YA NGONO   

14. Kuzidisha Ngono ndani ya Ndoa-(Ngono 

isiyo na kiasi, au iliyopitiliza) 

 Useja hauruhusiwi kwenye Ndoa. Ndugu 

yangu mpendwa: Natamani kuwasilisha mbele yako 

baadhi ya mambo kuhusu hatari zinazotishia kazi 

kwa wakati huu. Kazi ya Anna Phillips haina 

kibali/muhuri wa mbingu. [Katika “Ushuhuda” 

ulioandikwa mnamo Agosti 10, 1892, Anna Rice 

Phillips. alisema, "Wakati umefika ambao Paulo 

alisema, "Lakini nasema Neno hili, Ndugu, wakati 

umefika, wale walio na wake wawe kama hawana.’ ... 

Shetani atakufanya uhisi kwamba huwezi kuachana 

na jambo hili, kwamba ni haki yako ndugu yangu, 

lakini je, ni wakati Mungu amezungumza hivi?”—

Faili ya Hati ya White Estate Na. 363.] Ninajua kile 

ninachozungumza. Katika uzoefu wetu wa kwanza 

kwa sababu ya uchanga wa kazi ya Mungu, 

tulilazimika kukutana na mambo haya. Mafunuo 

mengi kama hayo yalitolewa, nasi tulikuwa na kazi 

kubwa zaidi  isiyopendeza/isiyokubalika kirahisi 

katika kukutana na kipengele hiki na kutokipa nafasi. 

Baadhi ya mambo yaliyosemwa katika mafunuo haya 

yalitimizwa, na hii ilipelekea wengine kuzikubali 

njozi hizi kama ni za dhati (nyofu). TSB 109.1 

Vijana, wa kike ambao hawajaolewa, wangekuwa na 

ujumbe kwa wanaume walioolewa, na bila kutumia  

maneno nyeti, wangewaambia mbele ya nyuso zao  

kuhusu unyanyasaji kwenye tendo la ndoa (kuitumia 

vibaya ndoa). Usafi ulikuwa mzigo wa jumbe 

zilizotolewa, na kwa muda kila kitu kilionekana 

kufikia hali ya juu ya usafi na utakatifu. Lakini 

kusudi la ndani la mambo haya lilifunguliwa kwangu. 

Nilionyeshwa ni nini matokeo ya mafundisho 

haya.TSB 109.2 

 Wale waliojishughulisha na kazi hii hawakuwa watu 

wa juujuu tu, wasio na maadili , lakini walikuwa no 

watu ambao wamekuwa watendakazi wa injili 

waliojitolea zaidi. Shetani aliona mpenyo wa 

kuchukua kutokana na hali ya mambo, ili 

kufedhehesha kazi ya Mungu. Wale ambao 

walidhani wenyewe wanaweza kubeba mtihani huu 

bila kusisimua tamaa zao za mwili, walishindwa, na 

wanaume kadhaa ambao hawajaoa na wanawake 

walilazimishwa kuoana. Ninahofia wale wanaojisikia 

hitaji lakubeba mzigo huu wa kufanya kazi katika 

mwelekeo huu. Shetani anafanya kazi juu ya fikra na 

ndoto za watu, ili kwamba alete matokeo machafu, 

badala ya usafi.— Barua ya 103, 1894 . TSB 110.1 

Yesu hakulazimisha useja kwa tabaka lolote la 

wanaume. Hakuja kuharibu uhusiano mtakatifu wa 

ndoa, lakini alikuja kuuinua na kuurejesha utakatifu 

wa awali uliokusudiwa kwenye uhusiano wa ndoa. 

Yeye anaangalia kwa furaha uhusiano wa familia, 

pahali ambapo upendo mtakatifu na usio na ubinafsi 

unatawala.—The Adventist Home, 121. TSB 

110.2 

Matumizi ya Nguvu Muhimu. Wazazi wengi 

hawapati maarifa ambayo wanapaswa kuwa nayo 

katika maisha ya ndoa. Hawajilindi dhidi ya Shetani 

kuwatumia vibaya na kutawala akili zao na maisha 

yao. Hawaoni kwamba Mungu anawahitaji wadhibiti 

maisha yao ya ndoa kutoka kwenye aina zote za 

kukosa kiasi, kwa aina zote. Lakini wapo wachache 

sana, wanaoona kuwa ni wajibu wao kidini kutawala 

tamaa zao za mwili. Wao wamejifunga wenyewe 

katika ndoa kwa kitu walichochagua, na kwa hiyo 

wanafikiria kwamba ndoa inatakasa kuendekeza 

kwao kutimiza tamaa zao mbaya za kimwili 

(kuzidisha tendo la ndoa).  Hata wanaume na 

wanawake wanaokiri kuwa watauwa hawajizuii 

tamaa zao mbaya za kimwili, hawafikirii kwamba 

Mungu anawawajibisha kwa matumizi ya nguvu zao 

muhimu kwenye tendo la ndoa, ambalo 

linadhoofisha nguvu za maisha na kuharibu mfumo 

mzima. TSB 110.3 

Kufanya Tendo la ndoa Kupindukia. Agano la 

ndoa hufunika dhambi za watu zenye giza kubwa 

zaidi. Wanaume na wanawake wanaokiri kuwa 

watauwa huidhalilisha miili yao wenyewe kwa 

kujifurahisha kwa upotovu wa tamaa ya ngono, na 

hivyo kujishusha chini ya viwango vya uumbaji wao. 

Wanatumia vibaya uwezo ambao Mungu amewapa 

ili utumike kwa utakaso na heshima/wakfu. Afya na 

maisha vinatolewa dhabihu kwenye madhabahu ya 

tamaa mbaya za maadili yaendayo chini. Nguvu za 

juu, na bora zaidi, zinawekwa kwenye  tabia za 

kinyama.  Wale ambao wanafanya dhambi hizi 

hawajui matokeo ya mwenendo wao.TSB 110.4 

 Ikiwa wangeweza kuona kiasi cha mateso 

wanachojiletea kwa kuendekeza kwao wenyewe 

dhambi, wangeshtuka; na baadhi, angalau, 

wangeepuka njia ya dhambi inayoleta matokeo ya 

kuogofya kama hayo. Tabaka kubwa la watu linaishi 

katika hali hii mbaya na yenye huzuni, kiasi kwamba 

kifo kingetoa afueni kwao, na hakika wengi wao hufa 

kabla ya wakati wao, maisha yao yakiwa yametolewa 

dhabihu katika kazi hiyo isiyoleta utukufu ya 

kujifurahisha na ngono kwa  kupindukia na kuwa na 

tamaa kama  za wanyama. Ila, kwa sababu wapo 

kwenye ndoa, wanadhani hawatendi dhambi.TSB 

111.1 

 Wanaume na wanawake, siku moja mtajifunza 

tamaa za mwili ni nini, na matokeo yake ya 

kuziendekeza. Hisia za tamaa za mwili kama hizo, 

zipo kwenye uhusiano wa ndoa, kama zilivyo nje ya  

ya ndoa.—The Review and Herald, Septemba 

19, 1899.TSB 111.2 

 Hadhi au heshima ya Mke na Kujiheshimu 

Mwenyewe. Wengi wanaojiita Wakristo ambao 

walipitishwa mbele yangu walionekana 

kupungukiwa na kujikana nafsi au kujitawala nafsi. 

Walikuwa  na sifa ya wanyama zaidi kuliko tabia ya  

mbingu/Mungu au mambo ya kiroho. Kwa kweli, 

walikuwa  wanyama zaidi. Wanaume wa aina hii 

hudharau mke ambaye wameahidi kumlisha na 

kumtunza. Mke amefanywa kuwa chombo cha 

kutumiwa ili kukidhi tamaa za ashiki za mwanaume. 

Na wanawake wengi sana hujisalimisha kuwa 

watumwa wa tamaa hii mbaya ya mwili; hawana 

uhuru wa miili yao iliyotolewa kwa utakaso na 

heshima. Mke hana tena hadhi na heshima ile 

aliyokuwa nayo kabla ya ndoa.TSB 111.3 

Taasisi hii takatifu ingepaswa kumtunza na 

kumwongezea mwanamke heshima na hadhi 

takatifu; lakini utu wake kama mwanamke ulio safi, 

na wenye heshima kama Mungu alivyokusudia 

umewekwa juu ya madhabahu ya tamaa mbaya; 

imetolewa ili kumfurahisha mume wake. Punde 

mume wake ataacha kumheshimu, maana  hajali 

sheria ambazo hata wanyama aliowaumba Mungu 

wanazifuata*. Maisha ya ndoa yanakuwa  machungu 

kama nyongo; kwa maana upendo huisha, na mara 

kwa mara kutoaminiana, wivu, na chuki huchukua 

nafasi yake. (Naam, wanazuoni wengi wanadhani anarejelea kuwa hata wanyama 

hawafanyi ngono ila kwa nyakati fulani za mzunguko wao, akimaanisha kwamba watu 

hawapaswi kufanya mapenzi wakati wa mzunguko wa hedhi wa mwanamke au bila mpangilio au 

kiasi.Proestrus ni mwanzo wa mzunguko wa kipindi mbwa wa kike yupo tayari kufanya 

ngono/kujamiiana. Inaonyeshwa na uvimbe wa uke na kutokwa kwa damu. Mbwa wa kike 

hawataruhusu kufanya ngono na mbwa wa kiume kutokea katika awamu hii. Awamu hii inaweza 

kudumu kutoka siku chache hadi wiki nne. Kwa wastani, huchukua siku saba hadi 1o. 0. 

TSB 112.1 

Kutokuaminiana Kati ya Mume na Mke. 

Hakuna mwanaume anayeweza kumpenda mke 

wake kiukweli wakati mke huyo anajiweka chini na 

kuwa mtumwa wake, na kumhudumia kutimiza 

tamaa zake chafu. Katika kumruhusu huyu 

mwanamume kufanya ngono kwa kupitiliza bila ya 

kupinga jambo hili, anapoteza thamani aliyokuwa 

nayo hapo awali macho pake. Mumewe anamwona 

akiburutwa chini kutoka kwa kila kitu kinachoinua, 

hadi kiwango cha chini; na hivi karibuni anashuku 

kwamba mke wake atakubali kirahisi kwenda kwa 

mtu mwingine na kudhalilishwa kama yeye 

mwenyewe anavyofanya. Mume atatitilia shaka   



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 200 

uthabiti na usafi na mwenendo wa mkewe,  naye 

anatafuta vitu vipya  vya kuamsha na kuzidisha 

tamaa zake za kuzimu. Sheria ya Mungu haizingatiwi, 

haipewi nafasi.... TSB 112.2 

Mke pia huwa na wivu kwa mume, na anashuku 

kwamba ikiwa mumewe atapata nafasi kwenda kwa 

mwanamke mwingine, basi  mume atatenda yale 

yale  kwa huyo kama yeye alivyotendewa. Mke 

anaona kwamba mumewe hana dhamiri njema wala 

hofu ya Mungu; vizuizi hivi vyote vya kutovunja 

ndoa vilivyotakaswa na Mungu vinavunjwa kwa 

tamaa mbaya za mwili; yote hayo ni kwa sababu 

mume aliyekuwa mfano wa Mungu amekuwa 

mtumwa wa tamaa mbaya ya kipumbavu....TSB 

112.3 

 Asili ya Uharibifu wa Kuzidisha Ngono. 

Wakati mke anapotoa mwili wake na akili yake 

kutawaliwa na mumewe  katika mambo yote, 

akikubaliana na matakwa yake yote katika mambo 

yote; akidhabihu dhamiri yake, utu wake, na hata 

utambulisho wake, basi anapoteza nafasi ya kutumia 

ushawishi wake mkubwa kwa ajili ya wema 

anaopaswa kuufanya ili kumwinua mumewe. Mke 

angeweza kupunguza makali ya mumewe, kwa 

ushawishi wake uliotakasa anaweza kutumika kwa 

namna ya kusafisha na kutakasa, na kumfanya 

mumewe ajitahidi sana kutawala tamaa zake za 

mwili, na kuwa na nia ya kiroho zaidi, ili wapate 

kuwa washiriki pamoja wa tabia ya Mungu, 

wakiokolewa na uharibifu ulioko duniani kupitia 

tamaa za mwili.TSB 112.4 

 Nguvu ya ushawishi inaweza kuwa kubwa katika 

kuiongoza akili kuelekea juu kwenye mambo 

matakatifu kuliko mambo ya chini ya anasa za 

kimwili ambazo kwa kawaida zinatawala moyo 

ambao haujafanywa upya kwa  neema. Ikiwa mke 

anahisi kuwa ili kumfurahisha mumewe ni lazima 

ashuke chini kwenye kiwango chake, wakati kanuni 

ya upendo wa mumewe ni  tamaa za mnyama, nayo 

ndiyo inadhibiti matendo yake, basi mke huyo 

hampendezi Mungu kwa kufanya hivyo; kwa kuwa 

ameshindwa kutoa ushawishi wake unaotakasa juu 

ya mumewe. Ikiwa anahisi kwamba lazima 

ajisalimishe kwa tamaa za mumewe za kinyama bila 

neno la kumrudi, mke huyo  haelewi wajibu wake 

kwa mumewe wala kwa Mungu wake. Kuzidisha 

ngono kutaharibu kupenda ibada, na kuchukua 

kutoka kwenye ubongo dutu inayohitajika ili kulisha 

mfumo wa mwili, na itamaliza kabisa nguvu za 

kimwili. Hakuna mwanamke anayepaswa kumsaidia 

mumewe katika kazi hii ya kujiangamiza mwenyewe. 

Mke hatafanya kazi hii ikiwa ni amepata nuru, na 

ana upendo wa kweli kwa mumewe.... TSB 113.1 

Kutunza Akili na Mwili. Hebu wanaume na 

wanawake wamchao Mungu waamke na kutimiza 

wajibu wao. Watu wengi wanaodai kuwa Wakristo 

wanateseka na kupooza mishipa ya fahamu (neva)  

na ubongo kwa sababu ya kutokuwa na kiasi kwa 

tendo la ndoa. Kuna uozo kwenye mifupa na ute wa 

ndani ya mifupa, kwa wengi wanaohesabiwa kuwa 

watu wema, wanaosali na kulia huku wakisimama 

mahali pa juu, lakini mizoga yao iliyochafuliwa 

haitapita kamwe kwenye milango ya mji wa 

mbinguni.TSB 113.2 

 Laiti ningeweza kuwafahamisha wote wajibu wao 

kwa Mungu wa kutunza akili na mwili katika hali 

bora ya kutoa huduma kamilifu kwa Muumba 

wao....TSB 113.3 

Kurithisha tabia mbaya Kutoka kwa Wazazi 

kwenda kwa Watoto. Tangu ujana wao, wengi 

wamedhoofisha ubongo na kuhafifisha tabia kwa  

kujifurahisha kwa tamaa za wanyama. Kujinyima na 

kuwa na kiasi vinapaswa kuwa kaulimbiu na 

mwenendo wa wote walio kwenye maisha ya ndoa; 

kisha  watoto watakaozaliwa nao hawatakuwa na 

maadili na akili iliyo dhaifu, inayoelekea kwenye 

tabia ya wanyama kwa nguvu. Kujichua au punyeto 

kwa watoto ipo karibu kwa wote. Je, hatuoni sababu 

yake? Ni nani amewapa chapa au urithi huu wa tabia? 

(wameipata huu muhuri kwenye tabia ya wazazi). 

Hebu Bwana na ayafumbue macho ya wote ili waone 

kuwa wamesimama kwenye maeneo yenye utelezi! 

TSB 114.1 

Kutokana na picha ambayo imewasilishwa mbele 

yangu ya ufisadi wa wanaume na wanawake 

wanaokiri kuwa watauwa, nimehofia kabisa  

kupoteza imani kwa wanadamu. Nimeona kwamba 

usingizi wa kutisha upo karibu kwa wote. Ni kana 

kwamba haitowezekana kuwaamsha wale ambao 

wanapaswa kuamka, ili kuwa na  busara za kujua  

nguvu ambazo Shetani anaishikilia akili yao. Wao 

hawajui ufisadi unaowazunguka. Shetani 

amewapofusha akili zao, na kuwavuta kwenye 

usalama wa kimwili.TSB 114.2 

 Kushindwa katika juhudi zetu za kuwaleta wengine 

ili kuelewa hatari kubwa zinazokumba nafsi zao, 

wakati mwingine imenifanya niogope kwamba  

maoni yangu kuhusu upotovu wa moyo wa 

mwanadamu yanaonekana kama yametiwa chumvi 

sana. Lakini ukweli unapoletwa kwetu kuonyesha 

uovu wa kusikitisha wa yule ambaye amethubutu 

kuhudumu katika mambo matakatifu huku akiwa na 

maovu moyoni, mtu ambaye mikono yake 

iliyochafuliwa na dhambi inavyotia unajisi vyombo 

vya Bwana,  nina uhakika kuwa sichori picha 

iliyotiwa ‘chumvi sana’ napoelezea kuhusu jambo 

hili.— The Review and Herald, Septemba 26, 1899. 

[Magazeti mawili na Makala ya Herald ya Septemba 

19 na 26, yaliyokuwa na kichwa, “Ukristo katika 

Uhusiano wa Ndoa.”] TSB 114.3 

Matumizi Mabaya ya upendeleo na haki za 

Tendo la ndoa. Hebu mume na mke katika maisha 

yao ya ndoa wawe msaada na baraka, kila mtu kwa 

mwingine. Hebu wawe waziangalie gharama za 

kutokuwa na kiasi na hisia za tamaa za mwili (tamaa 

za ngono chafu). Kuendekeza ngono iliyopitiliza 

hakuongezi upendo, wala hakuboreshi na kumwinua 

mtu. Wale ambao wataendekeza tamaa za mnyama 

na kuridhisha tamaa za mwili, bila shaka wataweka 

muhuri juu ya wazao wao mazoea machafu, 

machukizo ya miili na  na uchafu wa kimaadili wa 

kwao wenyewe utawapata watoto wao.—Ms 3, 1897. 

TSB 114.4 

Ni kufanya kile kilicho halali kupita kiasi ndiyo 

kinachofanya dhambi kuwa nzito—Ushuhuda kwa 

Kanisa 4:505.TSB 115.1 

 Wale wanaodai kuwa Wakristo .……. wanapaswa 

kuzingatia ipasavyo matokeo ya kila fursa ya 

uhusiano wa ndoa, na kanuni iliyotakaswa inapaswa 

kuwa msingi wa kila tendo.—Ushuhuda kwa 

Kanisa 2:380.TSB 115.2 

 Umuhimu wa kuwa Mfano Mzuri. Tamaa za 

kinyama kwenye ngono, zikipendwa na 

kuendekezwa, kujiingiza, zinakuwa na nguvu sana 

katika enzi hii, na maovu yasiyoweza kunenwa katika 

maisha ya ndoa ni matokeo ya uhakika. Badala ya 

nafasi ya akili kukuzwa na kuwa yenye nguvu  katika 

kudhibiti, tabia za mnyama hutawala uwezo wa juu 

na bora wa akili mpaka zinaletwa chini ya tabia za 

wanyama. Nini ni matokeo yake? Viungo vya uzazi 

vya wanawake nyeti hupatwa maradhi; kuzaa si 

salama tena; upendeleo au haki za tendo la ndoa 

hutumiwa vibaya. Wanaume wanafanya ufisadi 

kwenye miili yao wenyewe; na mke anakuwa 

mtumwa wa kitanda kwa ngono isiyotumia utashi na 

iliyopitiliza, tamaa mbaya hutawala hata kusiwe na 

hofu ya Mungu mbele ya macho yao.... TSB 115.3 

Hakuna chochote kinachoweza kumfanya 

mwanadamu kuwa na hekima yenye kuokoa au 

kumendelea kumhifadhi yeye katika wokovu 

isipokuwa Ukweli wa Mungu . Ikiwa tabia safi na 

takatifu lazima iendelezwe ili kuweza kuingia 

kwenye mlango wa mbinguni, kwenye uwepo wa 

Bwana Mungu na jamii ya malaika wa mbinguni,  ni 

kwa nini basi walimu, waganga, na wahubiri hutenda 

hivi kwa mfano wao  katika kufundisha kwao? 

Mbona hawana bidii zaidi kumfuata Mwalimu Mkuu? 

Kwanini hawana upendo wa kweli wenye motomoto 

kwa roho ambazo Kristo aliifia?TSB 115.4 

 Ikiwa mwanadamu atapata  uzima wa milele ni 

lazima akili yake ipatane na akili ya Mungu. 

Mwanafunzi wa kweli katika shule ya Kristo, ambaye 

akili yake inapatana na nia ya Mungu, hataishia 

kujifunza tu daima, lakini pia atafundisha pamoja na 

kujifunza, na huku akiendelea kuakisi nuru, 

akielekea juu na kuwa mbali na dhambi/makosa ya 

kawaida, yaliyoenea ya kizazi hiki kikaidi na cha 

uzinzi.... TSB 116.1 

Mkristo anatakiwa daima kutazama Kielelezo, na 

kuiga Mfano wa utakatifu  wa Yesu. Kisha roho hiyo 

sahihi itaingizwa katika maisha na tabia ya wengine. 

Ikiwa Mungu angetafutwa kila siku kwa dhati na 

bidii, kwa maombi ya unyenyekevu kwa ajili ya nuru 

na kwa ajili ya mwongozo, kutakuwa na ugunduzi wa 

uhakika katika hatua ya mtu binafsi; matendo 

machafu na mipango mingi isiyo mitakatifu 

ingeachwa, na Yesu angefanywa kuwa kanuni ya 

maisha.— Ms 14, 1888.TSB 116.2 

 Hisia za tamaa za mwili ziendazo chini na 

Akili isiyofaa. Hisia za tamaa za maadili mabaya 

zinapaswa kulindwa vikali. Vitivo vya hisia  

vinatumiwa vibaya, vinanyanyaswa vibaya sana, 

wakati tamaa zinaporuhusiwa kuharakisha kwenye 

machafuko. Wakati tamaa za mwili 

zinapoendekezwa, damu badala ya kuzunguka 

sehemu zote za mwili, na hivyo kuupa afueni moyo 

na kusafisha akili ili iweze kufikiri kwa uwazi,  damu 

isiyohitajika itakwenda kwenye viungo vya ndani 

bila sababu.  Kisha ugonjwa utakuja kama matokeo. 

Akili haiwezi kuwa na afya mpaka uovu huo 

umeonekana, na kuweza kurekebishwa kabisa.— Ms 

24, 1900.TSB 116.3 

Kutawaliwa na tamaa Hudhoofisha Nguvu za 

Maadili. Paulo alisema, “Kwa akili yangu 

naitumikia sheria ya Mungu.” Ikiwa akili yako 

itatawaliwa na hamu za wanyama na tamaa za mwili, 

na nguvu za maadili  kudhoofishwa, basi yale 

mambo matakatifu na yale kawaida yatawekwa 

kwenye kiwango sawa/kimoja.— Mind, 

Characters and personality 1:229.TSB 116.4 

 

15. KUSHIKANA SHIKANA (PETTING) NA 

KUFANYA NGONO KABLA YA NDOA  

Hisia za tamaa za ngono Sio Upendo. Kijana 

unatumia saa nyingi za usiku pamoja na binti kwa 

sababu nyote wawili mna upendo wa kijinga na wa 

kudanganyana, ule wa kufikirika na usio na uhalisia 

(infatuation). Binti anakiri kukupenda lakini sio 

upendo safi wa moyo usio na unafiki (feki). Shetani 

ameitega nafsi yako. Nilionyeshwa kuwa shetani 

anakuvuta kama sumaku nawe unachangamkia 

jambo hilo, anakudanganywa, na anamshangilia na 



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 209 

kumweka juu yule ambaye ana mapungufu katika 

hulka za tabia ambazo zingemfanya awe mke 

mwenye furaha na kujenga nyumba yenye furaha, 

naye anao ushawishi wa kukutenganisha na mama 

anayekupenda na  mapenzi yasiyobalika kwako. Kwa 

jina la Bwana, toa umakini wako kwa  Mattie F au 

umuoe—usipakaze madoa kazi ya Mungu kwa tabia 

mbovu.... TSB 117.1 

Urafiki wako na Mattie haujawa na tabia ya kukuleta 

karibu na Bwana au kukutakasa kupitia  Kweli.... 

TSB 117.2 

Mattie anatarajia kufunga ndoa na wewe na 

umemtia moyo kutarajiia hili kwa umakini wako 

kwake. Lakini Je,  utachagua kipande hichi 

(mwanamke huyu) na kutotumia hekima bila sababu 

ya maana, na Je, utatenganisha mapenzi yako na ya 

mama yako na watu wa Mungu? ... TSB 117.3 

Afadhali Kuoa kuliko Kuendelea na umakini 

usiofaa. Ikiwa utaendelea na njia uliyoifuata 

ingekuwa bora kwako kumuoa, kwa maana 

mwenendo wako ni kinyume kabisa na mapenzi ya 

Mungu kuhusu wewe kumwoa. Shetani anatimiza 

kusudi lake kwako hata hivyo. Ikiwa hali 

inayomzunguka binti huyo inakubalika zaidi wako, 

ikiwa anakidhi viwango vya mke anayeweza 

kusimama kama mkuu wa familia yako; ikiwa 

kwenye maamuzi yako  matulivu, na katika nuru 

iliyotolewa na Mungu kwako, mfano wake unastahili 

kuigwa, wewe muoe ili uwe naye karibu  na 

kuendelea kama mume na mke wanaopaswa 

kutendeana kama mume na mke. Umekaribia kabisa 

kujiharibia mambo kama ilivyo sasa. Ikiwa katika 

kipindi cha maisha yako unataka kufurahia jamii ya 

Mattie kama unavyoonekana sasa kuifurahia na 

kuvutwa nayo kwa bidii na uchangamfu, kwanini 

usiende mbali zaidi ya hapo ulipo na kuhalalisha 

mahusiano yenu na kuwa mlinzi wake wa haki, na 

kuwa na uhalali usiopingika wa kutumia muda 

unaochagua katika mahusiano yenu na 

kuburudishwa na uwepo wake usiku baada ya usiku? 

TSB 117.4 

Matendo na mazungumzo yako yanamchukiza 

Mungu. Malaika wa Mungu wanaweka 

kumbukumbu ya maneno yako na matendo yako. 

Nuru imetolewa kwako, ila wewe huizingatii. 

Mwenendo unaoufuata  ni kinyume na mapenzi ya 

Mungu. Tabia yako ni mbovu na si ya Kikristo. 

Wakati  nyote wawili mnapaswa kuwa vitandani 

mwenu mmelala, ninyi mmekuwa kwenye 

mahusiano kati yenu pamoja na katika 

kukumbatiana karibu usiku mzima.... Unawapa adui 

zetu nafasi ya kuhukumu watu wetu, kwamba wao ni 

walegevu katika  maadili (wanajirahisha kwa 

ngono).—Barua ya 3, 1879.TSB 118.1 

Uvunjaji wa Amri ya Saba. Ulionyeshwa kwangu 

ukiwa naye [Mattie's] katika saa za usiku; unajua 

vizuri namna gani masaa haya yalitumika. Ukaniita 

na kuniuliza kama umevunja amri za Mungu. 

Nakuuliza, Je! hujazivunja? Je, ulitumiaje masaa ya 

usiku pamoja nae usiku mmoja baada ya mwingine? 

Je! msimamo wako, mtazamo wako na mapenzi yako 

yalikuwa yale ambayo ungeridhika endapo 

ungegundua kuwa yote uliyofanya masaa ya usiku 

yapo kwenye kitabu cha mbinguni? Niliona na 

nilisikia mambo ambayo yangefanya malaika waone 

haya usoni.... Hakuja kijana anayepaswa kufanya 

kama ulivyofanya kwa Mattie isipokuwa ameoana 

naye; na nilishangaa sana kuona haukuelewa kwa 

busara jambo hili kwa umakini zaidi....TSB 118.2 

Je, sasa utabadilika kabisa na kuacha muungano  

wako na Mattie? Je, yeye pia atafanya hivi kwa 

upande wake? Ikiwa hakuna hata mmoja wenu 

atakayefanya hivi, muoe mara moja ili 

msijifedheheshe wenyewe na kuwafanya watu 

waitukane kazi ya  Mungu tena.— Barua ya 61, 

1880. TSB 119.1 

 

 

16. USHOGA  

[Baraza la kila mwaka la 1977 la Kanisa la 

Waadventista Wasabato lilipiga kura hiyo ya 

"Upotovu mbaya  na wa kutisha wa ngono, ikiwa ni 

pamoja na masuala ya ushoga, yanatambuliwa kama 

matumizi mabaya ya zawadi ya ndoa ya ngono na 

ukiukaji wa mapenzi/matakwa ya Mungu katika 

ndoa. Kwa hiyo ushoga ni sababu tosha ya talaka.”—

General Actions, p. 10. Sababu ambayo mtu anaweza 

kutengwa ushirika na kanisa la Waadventista 

Wasabato mojawapo ni “mazoea ya kufanya mapenzi 

ya jinsia moja na upotovu mwingine katika masuala 

ya ngono.”—Seventh-day Mwongozo wa Kanisa la 

Waadventista (uliorekebishwa 1986), uk. 162.] TSB 

119 

Uchafu wa Sodoma. Lo, jinsi Mungu 

anavyochukizwa na watu wanaojinajisi, na vitu 

ambavyo wanavyoona havina ubaya au ni tulivu,  

watu wasio na uzima, wenye bidii katika mambo 

yasiyomtukuza Kristo yanayofanywa na baadhi ya 

wale wanaodai kuwa watumishi Wake Mungu! Kazi 

ya Mungu lazima iendelee mbele kwa nguvu na kwa 

hali ya juu. Hili haliwezekani isipokuwa kama tamaa 

mbaya za mwili zinazomharibu mtu katika nyanja 

zote yaani kiroho, kimwili, kiakili na kijamii, 

imetenganishwa na uzoefu wa kidini. Kazi hii lazima 

ifanyike. TSB 119.2 

 

 

Washiriki wa kanisa wanahitaji kufunga na kuomba, 

wakijitahidi kwa bidii kushinda kwa damu ya 

Mwana-Kondoo na kwa neno la ushuhuda wao. 

Hakuna hata chembe moja ya uchafu wa watu wa 

Sodoma itakayokwepa ghadhabu ya Mungu wakati 

wa kutoa hukumu Yake. Wale wasiotubu na kuacha 

uchafu huu, wote wataangamia pamoja na waovu. 

Wale ambao wanakuwa washiriki wa familia ya 

kifalme na watafanya Ufalme wa Mungu katika ile 

nchi iliyofanywa upya, watakuwa ni watakatifu, 

wasio wenye dhambi. Isaya 30:1-3, 8-16.TSB 119.3 

 Wale ambao wamepewa nuru kubwa na 

wameipuuza watasimama katika hali mbaya zaidi 

kwa nafasi zao kuliko wale ambao hawakunufaika na 

nuru hiyo. Wanajitukuza wao wenyewe, lakini 

hawamtukuzi Bwana. Adhabu watakayopewa 

wanadamu italingana kabisa na fedheha 

waliyomletea Mungu. Wengi, kwa njia ya 

kujifurahisha wenyewe na kuendekeza mapenzi yao, 

wamemweka Kristo kwenye aibu kubwa na wazi.— 

Barua ya 159, 1901.TSB 119.4 

 Mateso makubwa ya Moyo wa Mwanadamu. 

Kuendekeza na kujifurahisha katika mambo haramu 

kumeleta nguvu ya kupotosha wanadamu, 

kuhafifisha akili na kuifanya iwe mbilikimo, 

kunyanyasa na kuleta uchafu kwenye vitivo vya 

mwanadamu (mwili, roho nk). Hali kama hiyo 

iliyopo leo, ilikuwepo kabla ya gharika na kabla ya 

uharibifu wa Sodoma (Hakuna jipya chini ya jua). 

Uharibifu huu unazidi kuongezeka kwenye dunia 

yetu. Vipeperushi vyenye picha zisizo na heshima 

huchapishwa na kubandikwa kwenye mitaa yetu ili 

kuvutia macho na kuharibu maadili. Mawasilisho na 

maonyesho  haya yanaamsha tamaa mbaya kupita 

zote kwenye  kwenye moyo wa mwanadamu kwa 

kuleta ndoto na fikra potofu  moyoni*. Fikra hizi za 

kifisadi zinafuatiwa na  matendo na mazoea machafu  

kama yale ambayo watu wa Sodoma walifurahia na 

kuyaendekeza. Lakini jambo lililo la kutisha mno 

kuhusu  uovu huu, ni kwamba unafanywa chini ya 

vazi la utakatifu. Isipokuwa tu wamekingwa na Kweli 

za maandiko, vijana wetu watatiwa unajisi, na 

mawazo yao kushushwa hadhi, nao wataburuzwa 

chini kimaadili, na nafsi zao kuchafuliwa .— Barua 

ya 1, 1875. TSB 120.1 

Dhambi za Sodoma Leo. Sisi si wajinga kuhusu 

kuangamia kwa Sodoma kwa sababu ya ufisadi wa 

wakazi wake. Nabii anaelezea kwenye fungu hili 

[Ezekieli 16:49] akibainisha  umahususi wa maovu 

ambayo yalisababisha kuporomoka kwa maadili. 

Tunaziona fika dhambi zilizopo sasa katika 

ulimwengu zilizokuwa zinafanana kabisa na zile za 

Sodoma, ambazo zilileta juu yake ghadhabu ya 

Mungu, na hata kuangamizwa kwake kabisa.— The 

S.D.A. Bible commentary 4:1161. TSB 120.2 

Kuacha Kanuni ya Mungu. Je, hakuna matukio 

ya kutosha kutuonyesha hatari zinazozingira njia 

yetu? Kila mahali kunaonekana majeruhi ya 

wanadamu, madhabahu za familia zilizovunjika na 

familia zilizosambaratika. Kanuni za Mungu 

zimeachwa kwa njia ya kushtua, viwango cha maadili 

vinashushwa chini, na dunia inakwenda haraka 

kuwa Sodoma. Matendo ya Sodoma ya ngono chafu 

yalileta hukumu ya Mungu juu ya ulimwengu, na 

kusababisha Sodoma kuharibiwa kwa moto, hayo pia 

ndiyo yalileta ulimwengu kuharibiwa na gharika, 

nayo yanaongezeka kwa kasi. Tunakaribia mwisho. 

Mungu amevumilia kwa muda mrefu upotovu wa 

wanadamu, hii haimaanishi kuwa adhabu yao 

itakuwa ndogo. Hebu wale wanaodai kuwa nuru ya 

ulimwengu, waondoke kutoka kwenye uovu huu 

wote.— The Review na Herald, Novemba 10, 

1885. TSB 120.3 

Uchafu umeenea leo, hata miongoni mwa wanaodai 

kuwa wafuasi wa Kristo. Tamaa za mwili hazipingwi 

wala kuzuiwa; tabia ya kinyama zinapata nguvu kwa 

kuzifurahia na kuzifuga, huku nguvu za kimaadili 

zikiendelea kuwa dhaifu.... Dhambi ambazo 

ziliangamiza wale walioishi kabla ya gharika na 

majiji ya tambarare zipo kwetu leo—siyo tu katika 

nchi za kipagani, siyo tu miongoni mwa waumini 

wanaodai kuwa Wakristo kwa mdomo, bali hata 

miongoni mwa wale wanaodai kuwa wanatazamia 

kuja Kwake Mwana wa Adamu. Endapo Mungu 

ataziwasilisha dhambi hizi mbele yako kama 

zinavyoonekana mbele Yake, wewe binafsi ungejawa 

na aibu na hofu ya kutisha.—Testemonies to the 

Church 5:218.TSB 121.1 

 

 

17. KUPIGA PUNYETO  

(Masturbation au secret vice) 

Kuharibika kwa Maazimio ya juu na Maisha 

ya kiroho. Uovu wa siri wa punyeto (masturbation) 

ndiyo mharibifu wa maazimio ya juu, jitihada za 

dhati, na nguvu ya nia ya kuwa na tabia njema ya 

kidini. Wote wenye uelewa wa kweli kuwa ni nini 

kinakubalika katika kuwa Mkristo, wanajua ya 

kwamba, wafuasi wa Kristo wako chini ya wajibu 

kama wanafunzi Wake, kusalimisha matamanio na 

nia zao, uwezo wao wa kimwili na kiakili kikamilifu 

kwa utii kamilili chini ya Mapenzi Yake Kristo. 

Wale wanaotawaliwa na tamaa(nia) zao,hawawezi 

kuwa wafuasi wa Yesu. Wanajitolea sana 

kumtumikia bwana wao muanzilishi wa kila 

uovu, kiasi kwamba hawawezi kuziacha tabia zao 

potovu na kuchagua kumtumikia Kristo..—Child 

Guidance, 445, 446. TSB 121.2 

 

Nguvu Muhimu zinapungua. Mazoea ya tabia 

mabaya za kujichua kwa siri au punyeto, au 

kujinyanyasa mwenyewe, hakika huharibu nguvu 

muhimu za mfumo wa mwili. Hatua zote muhimu 

zisizo za lazima zitafuatwa na unyonge na sonona 

sawia na nguvu hizo. Miongoni mwa vijana, mtaji 

muhimu, ambao ni ubongo hutwisha mzigo mzito 

sana katika umri mdogo na kuleta mapungufu na 

uchovu mwingi ambao huuanika wazi mfumo wa 

mwili kupata  magonjwa ya aina mbalimbali. TSB 

122.1 

Chanzo Cha Magonjwa Mbalimbali kwenye 

maisha ya uzee. Ikiwa suala la punyeto litaendelea 

kwenye umri wa miaka kumi na tano na zaidi, mwili 

utapinga  dhuluma ambayo imeutesa, na kuendelea 

kuutesa, na kutoa malipo ya adhabu kwa uvunjaji wa 

sheria zake, hasa kuanzia  umri wa miaka thelathini 

hadi arobaini na tano, kwa kuleta maumivu mengi 

katika mfumo wa mwili na magonjwa mbalimbali, 

kama vile magonjwa ya ini na mapafu, neuralgia au 

maumivu kwenye mishipa ya fahamu, baridi yabisi, 

shida kwenye uti wa mgongo;  figo zenye magonjwa, 

na uvimbe wa saratani. Baadhi ya viungo vya asili 

vitaanza kushindwa kazi, na kuacha kazi nzito   

kufanywa  na viungo vilivyobakia, jambo ambalo 

linaharibu mpangilio mzuri wa mfumo wa mwili; na 

mwishowe afya yote inaharibiwa kabisa kwa ghafla, 

na kifo ndicho hatima ya mwisho.—Child 

Guidance, 444. TSB 122.2 

Matokeo ya Kujidhulumu kwa punyeto. 

Wanawake wana nguvu kidogo kuliko wanaume 

(wanawake wana nguvu ndogo za mwili 

ukilinganisha na jinsia nyingine),  na 

wanapungukiwa na nishati inayotokana na hewa 

bora ya nje inayoleta nguvu maishani mwao (kwa 

vile hawatoki nje sana). Matokeo ya unyanyasaji huu 

binafsi yaani kupiga punyeto ndani yao yanaonekana 

katika magonjwa mbalimbali  kubana kwa pua na 

kifua kwaajili ya makamasi yenye utelezi kwenye 

mfumo huo (mucus congestion), kupooza au 

kudhoofika, kuumwa vichwa,  kupoteza 

kumbukumbu kupotea, kutoona vizuri, udhaifu 

mkubwa wa uti wa mgongo,  kichwa mara nyingi  

kinaanza kuoza ndani. Magonjwa ya saratani  na 

uvimbe-uvimbe ambao umejificha au kutoonyesha 

dalili kwenye mfumo wa mwili maisha yao yote, sasa 

unachokozwa na kuanza kuleta uvimbe na kuanza 

kuwala, hii kazi kubwa ya uharibifu. Mara nyingi 

akili huharibiwa kabisa, na maradhi ya akili 

yanachukua hatamu. [Ona kiambatisho A.]—AM 27. 

TSB 122.3 

Mtu Aliyeomba Maombi ya Uponyaji. Mume 

wangu na mimi siku moja tulihudhuria mkutano 

ambapo masikitiko na huruma zetu zilimwendea  

ndugu ambaye alikuwa na ugonjwa mkubwa. 

Alikuwa amepauka na amedhoofika. Aliomba 

maombi ya watu wa Mungu. Akisema kwamba 

familia yake walikuwa wagonjwa, na kwamba yeye 

alikuwa amepoteza na mtoto. Aliongea na hisia za 

huzuni na masikitiko kwa yale yaliyomsibu. Alisema 

kuwa wamekuwa wakingojea kwa muda kumwona 

Ndugu na Dada White. Alikuwa anaamini kwamba 

ikiwa watamwombea, angepona. Baada ya mkutano 

kufungwa, wapendwa hawa walielekeza umakini 

wetu kwenye jambo hilo. Walisema kwamba kanisa 

lilikuwa likiwasaidia, kwamba mkewe alikuwa 

mgonjwa, na mtoto wake amekafa. Ndugu walikuwa 

wamekutana nyumbani kwake na kuungana katika 

kuombea familia iliyoathirika  na mateso. Tulikuwa 

tumechoka mno na tulikuwa na mzigo wa kazi juu 

unaotungojea wakati wa mkutano na tukomba 

udhuru. Nilikuwa nimeamua kutoshiriki katika 

maombi kwa ajili ya mtu yeyote, isipokuwa tu Roho 

wa Bwana aamuru  jambo hilo....TSB 123.1 

 Usiku ule tulinyenyekea katika maombi na 

kuwasilisha jambo lake mbele za Bwana. Tulimsihi 

Bwana ili tupate kujua mapenzi ya Mungu juu yake. 

Sisi sote tulitamani Mungu atukuzwe. Je! Bwana 

angetaka tuombe kwa ajili ya mtu huyu aliyekuwa 

anateseka? Tulimwachia Bwana mzigo na kwenda 

kupumzika. Katika ndoto jambo la mtu huyo 

liliwasilishwa wazi. Jambo lake tangu utoto wake 

lilionyeshwa, na kwamba ikiwa tungeomba, Bwana 

asingalitusikia, kwa maana aliwaza maovu moyoni 

mwake. Asubuhi iliyofuata yule mtu alikuja kwetu 

tumwombee. Tulimpeleka kando na kumwambia 

tunasikitika kwamba hatuwezi kulifanyia kazi ombi 

lake. Nilimweleza ndoto yangu, ambayo aliikubali 

kuwa ni kweli. Alikuwa na mazoezi ya punyeto toka 

ujana wake, na alikuwa akiendelea kufanya hivyo 

kwenye maisha yake ya ndoa, lakini alisema 

angejaribu kuachana na jambo hilo. Mtu huyu 

alikuwa na mazoea yaliyounda tabia ya muda mrefu 

hata kushindwa kuiacha hiyo dhambi. Alikuwa 

katika umri wa makamo. Kanuni za maadili yake 

zilikuwa dhaifu sana kiasi kwamba alipoletwa 

kwenye mgogoro wowote unahuosiana na tabia zake  

chafu alizoziendekeza na kuzifurahia kwa muda 

mrefu, alishindwa, na tamaa za mwili zikashinda.... 

TSB 123.2 

Hapa kulikuwa na mtu aliyejifanyia uharibifu kwa 

kujidhuru kila siku na bado akathubutu kuomba 

uwepo wa Mungu na kuomba nyongeza ya nguvu 

ambazo alishazitapanya vibaya, na  kama 

angekubaliwa azipate hizo tena, angezitumia  tu kwa 

tamaa zake za mwili. Hakika Uvumilivu wa Mungu 

ni mkubwa! Kama Mungu Angeshughulika na 

mwanadamu kulingana na upotovu wa njia zake, ni 

nani angeweza kusimama akiwa hai machoni Pake? 

Je, Nini kingetokea ikiwa tusingekuwa na tahadhari 

na kulibeba jambo la mtu huyu mbele za Mungu 

huku yeye akiwa anaendelea kutenda maovu, je 

Bwana angesikia? Je, angejibu? “Kwa maana wewe si 

Mungu Yule anayependezwa na uovu; wala mwovu 

hatakaa pamoja Nawe. Wajinga hawatasimama 

mbele za macho Yako; Unawachukia wote watendao 

maovu.".….TSB 124.1 

 Kesi hii haisimami bila wenza (wengine wanayo pia). 

Hata uhusiano wa ndoa haukutosha kumlinda mtu 

huyu katika kujiingiza kwenye tabia zake za uchafu 

na ufisadi tokea ujanani mwake. Nalitamani 

kusadiki kuwa jambo hili nililolileta ni nadra sana 

kutokea miongoni mwa washiriki au wanadamu, 

lakini najua wapo wengi wenye Tabia hizo.—Child 

Guidance, 450, 451. TSB 124.2 

 

18. UNYANYASAJI WA WATOTO  

Kaka Mpendwa: TSB 124 

Nimetoka kusoma barua yako ya Aprili 26. Bwana 

anisaidie kukuandikia maneno yale  ambayo tu 

yatakusaidia kurejeshwa na wala sio ukumbane na 

uharibifu wako.TSB 124.3 

 Nakuonea huruma, pole sana. Kaka yangu, dhambi 

ni dhambi; ni uvunjaji wa sheria, na nikijaribu 

kuipunguza dhambi hiyo mbele yako nitakuwa 

sijakufanyia wema wowote. Wewe kama Mkristo 

unapokea madhara kwa nafsi yako. Uzoefu wako 

wote wa kidini umepuuzwa, nawe huwezi kuwa na 

imani na kumtegemea Mungu huku una mawazo 

machafu na mikono iliyo najisi. Kazi inahitajika 

kuanzia katika nafsi, na kisha iendelee katika tabia. 

Akili  na moyo wako vimetiwa unajisi, ndio maana 

vitendo vyako hivi vyote vimekuwa vya kuchukiza. 

Ni dhambi kubwa, hasa kwa mtu anayedai kuwa 

anaihubiri Habari Njema ya Kristo. TSB 124.4 

Dhambi hizi zimekuwa zikiwasilishwa kwangu kama 

zinazotia unajisi wa maadili. Je, kunaweza kuwa na 

maoni gani kwa wale vijana ambao miili yao 

unaidhalilisha kwa matendo yako? Unawezaje kuwa 

mchungaji wa kondoo na wanakondoo wakati 

unapotosha akili zao, na kuchafua hisia zao za 

maadili? Je! unalichukulia jambo hili kirahisi kama 

mtumishi wa injili, kama Mzee W, angefanya 

mambo kama hayo kwa dada zako au watoto wako 

ungejisikiaje? Huu ni uhalifu mbele za Mungu na 

siwezi kulifunika kama jambo jepesi. Ni dhambi ya 

Sodoma. Inatia doa na kuchafua katika mielekeo 

yake yote, na ni chukizo mbele za Mungu mtakatifu. 

Ni kutenda maovu. TSB 125.1 

Kijana yeyote ambaye anatoa mwili wake kufanyiwa 

vitendo vya ngono na mwanamume, hawezi kufaa 

kwa ufalme wa mbinguni. Mazoea haya yote ya uovu 

ndiyo yanawaharibu vijana wetu. Je! ungefanya 

matendo haya kwenye mwili wa mtoto wako 

mwenyewe? Je, huwezi kufikiria kuwa ni kufanya 

ngono na ndugu yako wa damu (incest), kuangalia 

uchi wake? Wote ambao hufanya matendo kama 

hayo wanawaongoza wanawake vijana katika mazoea 

ya kuchukiza. Najua mambo haya yanasababishwa 

na nini. Kwenye ngono zenye machukizo na mazoea 

ya tamaa ovu za ashiki. Fikiria jinsi wewe 

unavyojidhalilisha na kuivunjia heshima ile Kweli. 

Oh, Mungu anachukia dhambi zote kama hizo. 

Unawezaje kufanya hivi na wakati huo huo 

unahubiri Neno la Mungu kwa wenye dhambi—

wakati wewe mwenyewe ni mwenye dhambi?TSB 

125.2 

 Ninajua jinsi Mungu anavyochukulia dhambi hizi. 

Mwanaume aliyeoa, mtumishi wa injili, 

anawaongoza wana-kondoo wa kundi lake katika 

mazoea ya Kisodoma. Sasa kwa ajili ya Kristo 

usifanye tena kazi hii mbaya na kuharibu nafsi yako 

mwenyewe na nafsi za wengine. Ni vizuri kwamba 

haujaruhusiwa kuendelea na tabia hii mbaya ya 

uchafuzi wa mazingira kwa dhambi ya ngono. Hii sio 

dhambi nyepesi. Athari ya akili ya yule 

anayejisalimisha kwa mguso wako haiwezi kupimwa. 

Wanadamu ni mali ya Mwenyezi-Mungu, na kufanya 

jambo lolote kuwanajisi ni dharau kubwa kwa Yesu 

Kristo, ambaye alitoa maisha Yake kwa ajili ya roho 

hizi za thamani, kwamba hawapaswi kuangamia 

katika dhambi zao, bali wawe na uzima wa milele, na 

matendo kama hayo yanaweza kuangamiza roho 

ambazo Kristo alizifia. Je, utaendelea na kazi hii ya 

kuharibu roho? TSB 125.3 

Ukimtazama Yesu ambaye Ndiye  Mwanzilishi na 

Mkamilishaji wa imani yako, Je, utakuwa hodari 

katika Bwana. Hatuwezi jambo lolote ila kuelewa 

kwamba mwisho wa mambo yote upo karibu. Nakuja 

kwako kama tabibu wa roho; Nakwambia kwamba 

haiwezekani wewe kuendelea kuwa mchungaji au 

mtumishi wa injili. Je, unafanya nini? Unawaongoza 

mabinti kwenye mti wa ujuzi wa matendo maovu na 

kuwafundisha kuchuma matunda ambayo ni uovu tu. 

Huku ni kufanya kazi ya Shetani kwa ufanisi zaidi. 

Ni kusumisha akili na kuzijaza akili na mawazo 

machafu, yasiyo matakatifu. TSB 126.1 

Hizi ndizo dhambi zilizoiharibu Sodoma. Matendo 

maovu hayakuja mara moja kwa kwa mkupuo. 

Kwanza mwanamume mmoja na mwanamke  mmoja 

walijiingiza katika tabia najisi  na chafu. Kisha 

wakazi wa Sodoma walipohamia hapo na kufanya 

makazo, walifanya kama unafanyavyo wewe, yaani, 

kuwaelimisha wengine kuvuka mstari ambao 

wamekatazwa na Mungu. Na hivyo kadri wakazi wa 

mji walivyoongezeka, wahudumu hawa wa dhambi 

waliendelea kuwafunza mazoea yao ya unajisi hadi 

mtu yeyote anapoingia katikati yao mawazo yao ya 

kwanza yalikuwa ni kuwafunza kazi yao ya uovu, 

mpaka Sodoma ikawa maarufu kwa uchafu/uchafuzi 

wake. Dhambi zao zilifika mbinguni, na Bwana 

hangeweza kuwavumilia tena. Akawaangamiza kwa 

hayo yote, na vitu vyote vilivyokuwa vizuri, 

vilivyoifanya kuwa Edeni ya pili, kwa maana dunia 

ilitiwa unajisi kwa wenyeji wake vivyo hivyo. TSB 

126.2 

Miili hii unayoichezea ni mali iliyonunuliwa na Yesu 

Kristo. Nilijua hii ilikuwa dhambi yako, lakini nilijua 

pia kwamba ikiwa Ukweli ungetawazwa moyoni 

mwako ungeifanya dhambi hii ionekane kwako 

katika ukubwa wake halisi, kwa maana Ukweli 

unaoletwa katika hekalu la roho utafukuza tamaa na 

unajisi kutoka moyoni..… TSB 126.3 

Unasema hukuzini. Mungu anatoa hukumu kwa kesi 

kama hii kuwa ni uzinzi kwa kila mtu afanyaye 

mambo haya, na wote watakaoshiriki mazoea haya 

maovu kwa mwingine ni kuichafua nafsi hiyo kwa 

fikra/mawazo maovu. Je,huwezi kuona, huwezi 

kuelewa kwa uzoefu wako mwenyewe, kwamba 

unawaongoza vijana katika tabia hii ya punyeto? 

Umewapa matunda ya mti wa ujuzi [wa mema na 

mabaya], na kila uovu unaowasilishwa unasababisha 

kula matunda ya mti wa ujuzi [wa mema na mabaya], 

ambao Mungu amekataza yasiliwe.... TSB 127.1 

Ninaweza kutumia maneno gani katika kueleza 

ukubwa wa dhambi hii mbaya? Jinsi gani ninaweza 

kulileta jambo hili kwako kwa namna ambayo 

umekuwa ukiichukulia, kwa jinsi ambavyo umefanya, 

kwamba umeona wewe huna kosa kubwa? Nina 

wajukuu, watoto wa mwanangu, W. C. White. Ikiwa 

ningelazimishwa kuchagua kwamba watoto hawa 

waweze kuanikwa na majaribu haya, yaani 

kuelimishwa kuhusu haya matendo  maovu, au 

kukutwa na mauti; Ningesema, Bora wafe wakiwa 

hawana hatia. Wasiharibiwe kwa kula 

matunda/tufaha ya Sodoma....TSB 127.2 

 Ikiwa utamshika Kristo kwa imani iliyo hai, na 

kunyenyekeza nafsi yako mbele Zake, atasimamia 

kesi yako na Malaika watakulinda. Lakini lazima 

umpinge Shetani. Lazima ujielimishe kufikiria 

tofauti. Kamwe usijiamini wewe mwenyewe. Kamwe 

usitafute urafiki wa wanawake au wasichana au 

kukaa-kaa karibu nao. Kaa mbali nao. Mwenendo 

wako wa maadili umepotoshwa sana kiasi kwamba 

utajiharibu mwenyewe na kuharibu roho nyingi 

ikiwa hautageuka kabisa kutoka hapo na kufanya 

mambo kwa uadilifu (nyuzi 180). Elimisha akili 

yako kwa kujifunza Neno la Mungu. Jifunze 

kwa moyo wako wote na uombe sana. Uzima wa 

milele unahitaji  jitihada za maisha yote, zenye 

kudumu na zisizochoka. Elimisha akili yako ambayo 

umeitumia vibaya na kuielekeza katika njia zisizo 

sahihi za fikra kwa njia nzuri . Ielimishe ili uzingatie 

maisha, tabia, na masomo ya Kristo....TSB 127.3 

 Usifikirie kwamba jambo baya zaidi kwako ni 

kupoteza sifa au leseni yako ya kuwekewa mkono wa 

uchungaji. Wewe haustahili kukabidhiwa malezi ya 

kundi. Lazima ulijue hili bila mimi kukuambia. 

Umeachiwa muda kidogo wa majaribio umepewa; 

tumia muda mwingi katika kulichunguza Neno. Kila 

baraka iliyopotea ni hasara kubwa kwako, lakini 

ukija kwa namna inayotakiwa ili kuwa sawa mbele za 

Mungu unaweza hata sasa kupata msamaha kwa 

yaliyopita, lakini usiruhusu maisha yako yajayo yawe 

na doa la giza la wakati uliopita....TSB 128.1 

 Unaniuliza kama unalazimika kufanya ungamo 

hadharani. Niseme, Hapana. Usifanye hivyo maana 

utamvunjia heshima Yesu kwa kuweka hadharani 

huo ukweli kwamba mtumishi anayehudumu katika 

Neno anaweza kuwa na hatia ya dhambi kama hiyo 

uliyoifanya. Itakuwa ni kuleta aibu kwenye kazi ya 

Mungu. Usitangaze jambo hili kwa njia yoyote  

tafadhali. Hutakuwa umeitendea kazi ya Mungu haki. 

Itajenga mawazo machafu katika akili za wengi kwa 

kusikia mambo haya yakirudiwa-rudiwa. Usichafue 

midomo hata kwa kumwambia mkeo jambo hili, 

kwani itamfanya aaibike na kuinamisha kichwa 

chake kwa huzuni. Nenda kwa Mungu na kwa ndugu 

wanaojua sura hii ya kutisha kwenye uzoefu wako, 

kisha sema kile unachopaswa kusema, na ruhusu 

maombi yatolewe kwa Mungu kwa niaba yako. Uwe 

na kiasi, umakini na kujiepusha na uovu. Tembea 

kwa uangalifu na kwa maombi mbele za Mungu. 

Pata nguvu ya kiadili kwa kusema, “Sitamvunjia tena 

heshima Mkombozi wangu.”— Barua 106a, 

1896.TSB 128.2 

 Kusambaza Ujumbe wa Karipio. Pole na 

samahani kwa kuwa unaona umejeruhiwa kwa 

sababu Nilimruhusu kaka A awe na nakala ya barua 

niliyokutumia. Sikufanya hivi kukujeruhi kwa 

namna yoyote ile. Wewe mwenyewe uliniandikia 

kuwa umemjulisha mambo haya yote kukuhusu 

wewe, naye alifikiri unapaswa kuungama suala hili 

mbele ya kanisa zima. Nilidhani barua hiyo ingezuia 

harakati kama hizo na ili uweke jambo hilo kuwa la 

faragha kwa kadri iwezekanavyo. TSB 128.3 

 Sipendelei kwa vyovyote vile asome jambo hilo kwa 

mama yako. Yeye amekwishabeba huzuni nyingi 

tayari. Sikuidhinisha jambo hili lifahamike kwa watu 

wengi.  Nilidhani kwamba barua, ambayo ililaani 

dhambi, pia ilikutia moyo wewe kumtumaini na 

kumtegemea Mungu. Nilidhani ingemsaidia kaka A 

kukusaidia. Kama imekuongezea mateso yako, na 

kufanya mambo kuwa mabaya zaidi kwako, mimi 

nakuomba kwa dhati unisamehe. TSB 129.1 

Wakati wowote ninapoandika ujumbe wa 

kukemea/marudi, huwa ninatuma nakala nyingine 

kwa mchungaji anayehudumu katika kanisa, ili apate 

kuwa na hekima kuwaokoa walio katika hatari kwa 

njia ya majaribu,na  kuwapa ushauri wanaohitaji. 

Pia nilijua, kwa hali iliyopo, kwamba isingewezekana 

kukupa wewe leseni ya uchungaji, na kukupendekeza 

kwa watu ili kupata ujasiri na imani yao kuhusiana 

na wewe,  kwani wamejua mwenendo wako ulivyo, 

na hawajui kama umeishinda dhambi yako au la, 

jambo hili lingekuwa laana na Bwana angeifanya 

konferensi kuwa na hatia ya dhambi ambayo wewe 

una hatia nayo.— Barua ya 120, 1897. TSB 

129.2 

 

 

SEHEMU YA VII1 - MASHAURI 

KWA WATU WENYE MATATIZO 

Y A  M A A D I L I 

 19. Mama wa nyumbani2  

Kuharibiwa kwa Furaha ya Mke. Roho yangu 

imesisimka ndani yangu. Sina amani. Matukio ya 

hivi majuzi yamesababisha uchungu wa roho na 

uchungu wa nafsi; hasa nikifikiria masaibu ya 

masikini Dada J, ambaye furaha yake wewe 

umeiharibu milele, kisha nauliza, Malipo yako 

yatakuwa yapi kwa haya mambo? Tunapaswa 

kuhukumiwa kulingana na matendo yaliyofanywa 

katika mwili. Tunaona kwamba itakuwa stahiki na 

haki kwako kupokea adhabu unayostahili. lakini 

tunakumbuka maneno ya Maandiko, “Kisasi ni juu 

Yangu; Mimi nitalipa, asema Bwana.” Ulichopanda 

utakivuna. Naam, utavuna kikombe kilichosheheni. 

Hakuna barafu itakayoiunguza-unguza; hakuna 

fungas au kuvu itakayoiharibu; hakuna parare 

anayekula. Umepanda kwa mwili; utavuna uharibifu. 

Adhabu nzito inakungoja. TSB 130.1 

Sio tu kwamba umetenda dhambi dhidi ya familia 

yako na kuweka doa juu ya watoto wako, uzao wa 

mwili wako utaandamwa na dhambi hiyo kama 

ukoma; lakini pia umeiharibu/umeingoa furaha, na 

raha ya Dada J milele.TSB 131.1 

 Je, umekuwa mgumu kiasi kwamba huna hofu ya 

Mungu, ya hukumu ya milele, wakati matendo yako, 

hata yawe ya siri kwa kiasi gani, yatapitiwa upya 

mbele za Mungu? Je! unatambua kuwa matendo 

yako maovu yamewekewa kumbukumbu za uaminifu 

mbinguni, yameandikwa katika kitabu, na kwamba 

Neno la Mungu kwenye kitabu cha Sheria zake 

kitaletwa kwenye siku ya mwisho, nacho kitatumika 

kukuhukumu siku hiyo? TSB 131.2 

Matokeo ya Milele ya Uzinzi Usiotubiwa. 

Mungu alimwamuru Musa kufanya nini kwa wale 

ambao walikuwa na hatia ya uzinzi? Wapigwe mawe 

hadi kufa. Je, adhabu iliishia hapo? Hapana, 

watakufa kwenye mauti ya pili.  Mfumo wa kupiga 

mawe umeondolewa, lakini adhabu ya kuasi sheria 

ya Mungu haijaondolewa. Ikiwa mkosaji hatatubu 

kwa moyo wote, ataadhibiwa kwa uharibifu wa 

milele kwa uwepo wa Bwana. TSB 131.3 

Nasikia umesema, "Nampenda Walter J." Una 

shuguli au biashara gani ya kumpenda Walter J, 

wakati yeye ni mume wa mtu mwingine? Je, 

utaharibu na kuvunja moyo wa mke asiye na hatia  

kwa ajili ya kuridhisha tamaa zako za mapenzi yenye 

hatia?TSB 131.4 

 Mahusiano Haramu katika Familia. Ni familia 

gani iliyo salama ikiwa wengine wanaiga tabia yako 

kwa kuikosea mbingu? Watu wa namna hiyo 

wanaweza hata kuingia kwa ustadi ndani ya familia 

yangu, na  kujisukuma wenyewe kwenye mapenzi ya  

mume wangu, na kisha kumnyangua kutoka kwangu 

ili kuridhisha tamaa zao za mwili zenye hatia. 

Nakuuliza tena, Je, wewe una moyo mgumu kiasi 

hicho kiasi kwamba huna hofu ya Mungu dhidi ya 

hasira yake kali isiyochanganyika na rehema, 

ambayo itawajia hivi karibuni wenye dhambi? Uko 

tayari kuuza nafsi yako kwa bei nafuu, 

kumfedhehesha ndugu yako, kuwaaibisha watoto 

wako, ili kuushibisha moyo wako unaowaka tamaa 

za mwili.TSB 131.5 

 Baada ya kumpata Walter J, unatakaje zaidi? Una 

mwanaume ambaye haogopi kuvunja sheria ya 

Mungu, ambaye haogopi kuuvunja moyo wa mke 

mwema ambaye amemzalia watoto wengi na 

kuwazika  kaburini—mke ambaye ammepa mapenzi 

yake yenye jotojoto tokea  ujana wake-- —mke 

ambaye ameishi naye mpaka  maisha yalipoanza 

kushuka chini kwa umri au kuzorota! Jifikirie wewe 

baada ya kujipatia huyu Walter J  na akawa wako 

kabisa, baada ya kumwiba toka kwa mke wa ujana 

wake, je,atabaki milele zote kuwa mwaminifu kwako 

ambaye umetimiza maovu mengi ili tu kuridhisha 

tamaa zako zenye hatia?TSB 132.1 

 Ukweli wa kesi ya Walter J ni ngumu. Limeharibu 

kila kitu kwake. Sasa yeye hana hofu ya Mungu, hana 

hofu ya kuvunja sheria Yake. Malaika wabaya 

wamechukua utawala wa akili yake na yako, Je, 

mapenzi yako yatashamiri au yatadumu?  Umepanda 

mbegu za masikitiko, na huzuni. Milele zote dhamiri 

yenye hatia itakusumbua. Je, unaweza sasa 

kurudisha hatua zako nyuma? Je, inawezekana 

kwamba Mungu mwenye rehema bado 

atakuhurumia?TSB 132.2 

 Unathubutu vipi kumpenda Walter J, na kuongeza 

dhambi yako ya kuvunja moyo wa mke wake ? Lo, 

umeiuza na kuipoteza mbingu kwa bei nafuu sana. 

Umeonyesha kilicho chaguo lako. Maisha yako 

yameonesha chaguo lako, lile la kuwa nje ya jiji, na 

mbwa, na wachawi, na wazinzi, na waasherati, na 

wapendao uongo na kuufanya. TSB 132.3 

Tafadhali soma Mithali 6, mstari wa ishirini na 

kuendelea. Soma Ufunuo, sura ya 7.— Barua ya 12, 

1864 .TSB 132.4 

*1[Sehemu hii ina ushuhuda binafsi unaoelekezwa 

zaidi kwa wahudumu na wafanyakazi wa taasisi  

katika Kanisa la Waadventista Wasabato la karne 

ya kumi na tisa. Ellen White aliandika mashauri 

kwa watu mahususi yanayopaswa kuwanufaisha 

wengine pia, pale ambapo hali kama hizo 

zilikuwepo. Yeye aliandika: “Wakati Bwana 

anaposhughulika na jambo la mtu binafsi na kutaja 

makosa yake, wengine ambao wamefanya jambo 

kama hilo kwa siri bila kujulikana, mara kwa mara 

wanachukulia kuwa wapo sawa, au karibu hivyo. 

Ikiwa mmoja anakemewa au kurudiwa kwa kosa 

lake binafsi, basi kaka na dada wengine 

wanapaswa kujichunguza kwa makini ili kuona 

kama wamefanya jambo hilo na ikiwa wamekuwa 

na hatia ya dhambi ile ile.... Katika kukemea 

aliyekosea, amepanga kusahihisha wengi .... 

Anaweka wazi makosa ya wengine ili wengine 

waweze kuonywa pia, na kuogopa, na kuepuka 

makosa hayo.”— 2T 112, 113. Kuhusu idadi kubwa 

ya barua katika sehemu hii ambazo zinaelekezwa 

kwa wachungaji au wahudumu wa injili, msomaji 

arejee kwenye Dibaji.]  

 2 {Mwanamke aliyeolewa ambaye alikuwa 

amechanganyikiwa na mume wa mwanamke 

mwingine hadi kufikia hatua ya kufanya uzinzi.}  

 

 

 

 

20. Mwadventista wa Muda Mrefu na 

Kimada wake  

 Kwa Mtu Aliyeenda Mbali sana katika Uasi. 

Ndugu yangu maskini, uliyedanganywa, mwenye 

dhambi, mimi sasa nitaelekeza maneno machache 

kwako wewe ambaye kwa ajili yako nimekuwa na 

mzigo mkubwa sana na shauku kwa miaka mingi. Ira 

K, kwa miaka mingi mwenendo wako umekuwa  wa 

dhambi. Nimekuandikia lakini sikupata jibu, na 

maonyo uliyopewa hayana athari kwa mwenendo 

wako.... TSB 133.1 

Una kazi ya kufanya kwa ajili ya nafsi yako. Fanya 

haraka, au utakuwa  umechelewa milele. Mungu sasa 

atasamehe dhambi yako nyekundu kama utafanya 

mambo ambayo wewe unapaswa kuyafanya ili 

kurekebisha makosa yako. Sisemi suala lako 

limekosa tumaini, lakini kwa hakika umekaribia 

kwenda mbali katika kutenda dhambi, nami 

nachelea kuwa siku zako za neema zitakuwa 

zinayoyoma; ila bado Yesu Yupo katika Patakatifu. 

Yesu anasihi kwa niaba yako. Kaka zako na dada 

zako wamejitaabisha sana kwa ajili yako; 

wameonyesha shauku njema nyingi kwako lakini 

wewe unaona uhalifu na dhambi kuwa jambo jepesi. 

Lakini Yesu anakupenda, na mimi namwasilisha au 

kumwinua Yesu mbele yako.TSB 133.2  

Shetani anakuambia kwamba si vizuri kwako kuacha 

dhambi; kwamba umeenda mbali sana katika uasi na 

uvunjaji sheria na kwamba hakuna faida kwako 

kujaribu kurudi kwa Mungu. Wakati naona   aibu 

kamili ya dhambi zako ikiwa juu yako, wakati 

ningetaka uone dhambi jinsi ilivyo, daima ninamleta 

Yesu kama  Mwokozi Mwenye kusamehe 

dhambi.TSB 133.3 

 Msamaha wa saa kumi na moja, yaani kabla 

ya jua kutua. Mchanga wa maisha yako unakaribia 

kuisha, na sasa ikiwa utamjia Mungu jinsi ulivyo, 

kwa ombi moja kwamba amekufa ili kuwaokoa 

wakosefu wakuu, utapata msamaha hata katika saa 

hii ya kumi na moja jioni. Mwanadamu lazima 

ashirikiane na Mungu. Kristo hakufa ili kuwa na 

uwezo wa kufunika kosa ambalo halijatubiwa na 

kuungamwa. Sio dhambi zote zinapaswa 

kuungamwa hadharani, lakini mengine yanapaswa 

kukiriwa mbele za  Mungu pekee na kwa wale 

waliohusika, ambao wamejeruhiwa. TSB 133.4 

Tunahesabiwa kwa Haki ya Kristo. Haki ya 

Kristo wanayohesabiwa wanadamu maana yake ni 

utakatifu, unyoofu, usafi. Kama haki ya Kristo 

haikuhesabiwa kwetu hatuwezi kuwa na toba 

inayokubalika. Haki inayokaa ndani yetu kwa imani 

ni upendo, uvumilivu, upole na fadhila zote za 

Kikristo. Hapa haki ya Kristo inapokelewa na 

inakuwa sehemu ya utu wetu. Wote walio na haki hii 

watafanya kazi za Mungu.... TSB 134.1 

Lakini mavazi ya haki ya Kristo hayafuniki kamwe 

dhambi zisizotubiwa. Hakuna mtu anayeweza 

kuingia katika karamu ya arusi ya Mwana-Kondoo 

bila kuwa na vazi la arusi, ambalo ni haki ya Kristo. 

Bila utakatifu hakuna mtu atakayemuona Mungu. 

Mungu anangojea ili kutoa uwezo wa kimbingu kwa 

kila nafsi ili kuunganisha na juhudi za mwanadamu. 

“Utimizeni wokovu wenu wenyewe kwa kuogopa na 

kutetemeka, kwa maana Ndiye Mungu  atendaye 

kazi ndani yenu, kunia kwenu na kutenda kwenu, 

kwa kulitimiza kusudi lake jema.”TSB 134.2 

 Kristo Ndiye utimilifu wa tabia ya Mungu. Yeye 

Ndiye kielelezo tunachopaswa kufuata. Maneno ya 

Petro yamesheheni, nayo yanasema: “Kama watoto 

watiifu,  msienende kwa tamaa zenu za kwanza za 

ujinga wenu; lakini kama Yeye aliyewaita alivyo 

mtakatifu, nanyi iweni watakatifu katika mwenendo 

wenu wote; kwa sababu imeandikwa, mtakuwa 

watakatifu; kama Mimi nilivyo  mtakatifu” [1 Petro 

1:14-16]....TSB 134.3 

 Majina katika Kitabu cha Uzima. Yohana 

katika Ufunuo, katika maelezo yake ya Yerusalemu 

Mpya, anasema, “Wala hakitaingia ndani yake kitu 

chochote wala mtu yeyote atendaye machukizo na 

uongo; bali wale ambao majina Yao yameandikwa 

katika kitabu cha uzima cha Mwana-Kondoo” 

(Ufunuo 21:27). Naam, wewe wapaswa kuuliza, “Je, 

jina langu limeandikwa hapo?” Utaandikwa katika 

kitabu hicho cha uzima kama wewe una tabia 

ambayo ni safi na takatifu kama tabia ya Kristo. 

Imani katika Ukweli pekee haitatuokoa. Ni lazima 

tuwe kama Kristo ikiwa siku moja tunataka 

kumwona Yeye kama alivyo. TSB 134.4 

Kila mtu aliye na tumaini hili ndani yake atajitakasa 

kama Mungu alivyo mtakatifu. Tumaini lolote kando 

na kuwa na usafi na uadilifu ni mtego wa Shetani. Ni 

ujanja, uongo na udanganyifu mbaya. Yesu alikuja 

katika ulimwengu wetu, na kwa neema na ukarimu, 

Yeye anasimama na kutualika kuja Kwake na 

kujifunza Kwake, kumwamini; na kama sisi tukija, 

atatupatia maisha Yake na tabia Yake. Kukaribia 

kwetu karibu na Kristo ni imani, na mchakato wa 

kuasiliwa kwa kupachikwa kama chipukizi la mmea 

linavyopachikwa kwenye mmea mkubwa ili liote na 

kuwa mti (grafting), yaani  kukaa ndani ya Kristo na 

kufanywa wana; na kwa tendo hili la sisi kuwa wana 

wa Mungu na warithi pamoja na Kristo, washirika 

wa tabia ya Uungu; tunapaswa kuepukana na 

uharibifu uliomo duniani kwa sababu ya tamaa.TSB 

135.1 

 Kukaa ndani ya Kristo. Kukaa huku ndani ya 

Kristo kunatutenganisha na dunia. Hatutapenda 

tena mambo ya jamii ya watu wabaya na 

waliochafuliwa na kuchafua wengine au kuambukiza 

wengine. Hakika tutakuwa wafu kwa dhambi, bali 

walio hai kwa Mungu kwa njia ya Yesu Kristo Bwana 

wetu. Kisha tutazaa vishada vingi vya matunda. 

Neema za Roho huzaliwa katika upendo, furaha, 

amani, uvumilivu, utu wema, fadhili. Sisi tunakuwa 

na mapenzi mapya, hamu mpya, matamanio mapya, 

ladha mpya. Mambo ya kale yamepita, na tazama, 

mambo yote yamekuwa mapya. TSB 135.2 

Chaguo la Maisha au Kifo. Sasa nakuuliza wewe 

kaka K utamtumikia Mungu kwa moyo wako wote, 

ukizishika amri Zake zote, au utamtumikia Shetani? 

Je, bila kujali matokeo, wewe utajiweka upande wa 

Kristo? Mungu hatalazimisha utumishi wako. Ni 

uzima au kifo kwa upande wako. Ikiwa utakuja kwa 

Yesu, ukiungama dhambi zako kama mtu 

mnyenyekevu, atakusamehe dhambi zako na hatia 

na kukusafisha na udhalimu wote. Huwezi kuacha 

dhambi mpaka uichukie dhambi na kupenda usafi 

na Ukweli na haki. Nakusihi sasa uje tu kama mtoto 

mdogo, ukinyenyekeza moyo wako mbele za Mungu, 

na Yesu atakusamehe makosa yako.TSB 135.3 

Jumuiya ya Wasiomcha Mungu. Natumai Annie 

hataendeleza ushawishi wake juu yako. Akifanya 

hivyo ataleta uharibifu na maangamizo ya milele, 

kwenu nyote wawili. Mmepata huruma nyingi, 

nyingi sana, huku mkeo ametendewa hiana, 

amedanganywa, na kuharibiwa heshima anayostahili 

kupewa,  imani ya watoto wako ambayo ulipaswa 

kuwapa, umewanyima na kuwapa wageni. Una kazi 

ya kufanya, na usikawie, au mshahara wa dhambi 

utakuwa sehemu yako. TSB 135.4 

Jiepushe kabisa na jamii ya watu wasiomcha Mungu; 

toa kila muda wako kumtafuta Bwana maadamu 

anapatikana. Huwezi kuishi maisha ya aina mbili, 

moja kwa ajili ya Kristo na moja kwa ajili ya shetani. 

Hata lini utaacha kujifurahisha kwa dhambi yenyewe, 

ambayo ni chukizo sana kwa Mungu? Mivuto yote 

mizuri ya Roho wa Mungu imezimika nafsini mwako. 

Badilika sasa. Nakuambia usikate tamaa, bali njoo 

kwa Mwokozi Mwenye rehema, Mwenye kusamehe 

dhambi. Kata nira au muungano huo; jitenge mbali 

nao. TSB 136.1 

Unatetemeka kufanya hivi kwa sababu unaogopa 

utagundulika. Huwezi kujificha kwa muda mrefu, 

haijalishi unaificha hali yako halisi kwa kiasi gani. 

Mungu amenifunulia mambo yako ili nikutie moyo 

ili upate nafasi tena ya kuiokoa nafsi yako. Lazima 

uchague kati ya ubinafsi na dhambi kwa upande 

mmoja au Kristo, usafi na haki Yake, kwa upande 

mwingine. Ukijisalimisha kwa Mungu moyo, nafsi, 

na mwili hutakuwa tena mtumishi wa dhambi. Oh, 

siwezi kuvumilia wazo la kwamba yule ambaye 

amekuwa na nuru kubwa hivi atabaki kuwa 

mtumishi ya dhambi na wa Shetani. TSB 136.2 

Mabadiliko kwa mwili Mzima. Huna matumaini 

isipokuwa mabadiliko ya jumla ya tabia yametokea. 

Kisha utamuheshimu Kristo nawe utakuwa kama 

Kristo. Sheria Yake itakuwa kanuni ya maisha yako. 

Fanya haraka kugeuza miguu yako kwenye njia ya 

utakatifu. Okoa nafsi yako kwa kujitupa  mwenyewe 

chini ya msalaba. Kisha njoo kwa Yesu na uwe na 

furaha, na uende mbinguni. Kuhubiri si kazi pekee 

unayohitaji, lakini unahitaji kukemea dhambi kama 

Nathani alivyomkemea Daudi. “Wewe ndiye huyo 

mtu." Lazima uwe na utauwa, moyo safi, maisha 

makamilifu, au ufe katika dhambi zako na 

kuangamia pamoja wasiomcha Mungu. TSB 136.3 

Bwana na akuthibitishe nafsini mwako, ndilo ombi 

langu.— Barua ya 1e, 1890 TSB 137.1 

Ujumbe kwa kimada. Nina maneno machache ya 

kukuandikia. Kwa miaka kadhaa mambo yako 

yamekuwa wazi mbele yangu kuhusiana na familia 

ya Ira K, lakini haya ni mambo yaliyofichwa katika 

uzoefu wenu nyie wawili, ambayo yanaweza kuwa 

yamekisiwa au kuzungumzwa na wengine, ambao 

wamekuwa wakiwashuku ninyi katika mambo na 

kuwahusianisha pamoja kwamba  mnajihusisha 

katika yale yasiyo matakatifu. Nasikia kwamba wewe 

na kaka yako mmeongoka; na ikiwa taarifa hii ni ya 

kweli, mtazaa matunda yapasayo toba. “Yeye 

afichaye dhambi zake hatafanikiwa.” TSB 137.2 

 Umekuwa na ushawishi mkubwa kwa Ira K. 

Muunganiko wako naye umekuwa wa tabia ile 

unayoijua wewe, kama hutatubu na kuungama; 

hautauona ufalme wa mbinguni. Je, unaweza kuuza 

nafsi yako kwa bei ndogo kiasi hicho? Je, 

inawezekana kwamba dhambi imepoteza ubaya 

wake kwako? Sina hata imani kidogo kwake yeye 

ambaye nimemwita kwa muda mrefu kaka K.TSB 

137.3 

Mambo yake yamefunuliwa mbele yangu kwa 

mistari iliyo wazi, kwa maneno yaliyobainishwa 

kabisa. Hakuna mtu anayejua haya kama 

ninavyoyajua mimi kuhusu uovu wa zamani. 

Sikuwahi kumwambia mtu yeyote haya, lakini 

mwisho wa maisha ya Ira K hauko mbali, je, 

atapotea milele na dhambi zake bila kuungama, na 

kuzitubu? Utasema nini wakati utakaposimama 

mbele ya mahakama ya hukumu ya Mungu? TSB 

137.4 

Je, Dhambi Haionekani Kuwa Dhambi? Kwa 

muda mrefu Iran K amekuwa akifuata misukumo ya 

moyo wake mwovu kiasi kwamba dhambi 

haionekani kwake kuwa ni dhambi sana. Sasa, kama 

mawazo yako yameamshwa kwa mawazo mazito ya 

wokovu wa nafsi yako, natumaini utaona chuki dhidi 

ya dhambi; Natumaini sasa utakiri dhambi zako 

kabla hujapotea milele, tena bila kuchelewa. Ira K 

akifa jinsi alivyo sasa, amefungwa katika uovu, Je, 

ninyi nyote wawili, mtakutana na mambo gani  

katika hukumu? Mwenendo wenu umekuwa wa 

kusikitisha na la kufadhaisha. Je, mlifikiri kwamba 

Mungu haoni mambo haya? ... TSB 137.5 

Jicho la Mungu limekuwa juu yako. Ameweka alama 

kwenye njia yako ya udanganyifu. Wewe 

umeyatenganisha mapenzi ya Ira K na mke wake 

mstahimilivu. Umeushikilia ushawishi wako kwa 

bidii juu ya Ira K, naye hakuthubutu kuvunja 

uhusiano wenu ili asikukasirishe wewe.... Umekuwa 

muongo kama mdanganyifu mkuu Shetani, na 

umefanyia kazi akili ambayo ilikuwa imeshushwa 

hadhi na kupunguzwa thamani yake na kupotoshwa 

na dhambi yake yenyewe kwa kuifanya iangalie 

mambo kwa njia potofu kabisa.TSB 138.1 

 Sasa, kama Mungu ameugusa moyo wako, kama 

ninavyotumainia kwa dhati, wewe utanyenyekeza 

moyo wako, nawe utaanguka juu ya Mwamba na 

kuvunjika. Utaungama dhambi zako, na kuziacha 

milele, kisha uanze maisha mapya. Wewe sasa 

utaletewa mambo kwenye kumbukumbu yako, 

kuhusu mwenendo wako kuhusu Dada K aliyechoka 

na ambaye ni mtoto wa Mungu mwenye kulemewa 

na mzigo. Dada K  Alikuwa na makosa yake, lakini 

hajadharau karipio. Alikuwa tayari kujinyenyekeza 

kwa nuru na mapenzi ya Mungu. TSB 138.2 

Lakini kama vile kesi yako ilivyofunuliwa mbele 

yangu, na kama dhambi zako zilivyoelekezwa 

kwangu, mimi sijazifunua kwa wengine,  nikitumaini 

kwamba wakati fulani utakuja ambapo roho yako 

ngumu italainishwa. Sasa nakuomba utafute wokovu 

wa nafsi yako kabla haujachelewa milele. Dhambi za 

kutafuta makosa ya Sister K ni nyepesi ukilinganisha 

na dhambi yako na ile ya mume wake. Nyote wawili 

mmekuwa mkifuma wavu juu yenu wenyewe na 

kuufanya uwe imara kama nyuzi za chuma, lakini 

hukumu ya Mungu haitachukua muda mrefu kutukia 

ikiwa utaendelea kama ulivyo sasa. TSB 138.3 

Uvumilivu wa Mungu, Kisha Ghadhabu ya 

Mungu. Mungu huweka Kumbukumbu ya dhambi 

za mataifa na za watu binafsi, na zinapofikia kipimo 

fulani zinajaa; kisha wakati wa uvumilivu mrefu wa 

Mungu unapokuwa umechoshwa/umekoma, 

ghadhabu Yake inaamshwa. Ikibidi, naweza 

kukuonyesha makaripio aliyopewa Ira K. Siwezi tena 

kumwita Ndugu, kwa kuwa yeye si Mkristo. 

Nimewahi kujitahidi kumlinda ili asitumbukie 

kwenye kilindi cha kukata tamaa wakati wote, 

nikitumaini kwamba yeye angeuona ubaya wa 

mwenendo wake, kwamba angetubu kabla ya 

kuhuzunisha ile miale ya mwisho ya rehema ya 

Mungu. TSB 138.4 

Lakini nimeonyeshwa kwamba ameiweka akili na 

moyo wake mbali na haki na huku akipokea 

ushawishi wako wa kikatili kama ndiyo Ukweli. 

Umemsaidia kuwageuka wale ambao ni marafiki 

zake wa kweli, ambao wangetumia ushawishi wao ili 

kuokoa nafsi yake. Ni wakati wa mimi kuzungumza. 

Ira K hataki  nije nyumbani kwake. Yeye hataki niwe 

karibu naye, kwa maana anaogopa Mungu atakemea 

njia yake mbaya; na yako pia.TSB 139.1 

 Sitathubutu kuwaficha mambo haya. Natumaini 

sasa utamtafuta Bwana kwa moyo wako wote, ili 

umpate. Ni bora uende kwa unyenyekevu kwenye 

maisha yako kuliko kupoteza nafsi yako mwenyewe 

na kuwa njia ya nafsi nyingine kupotea kupitia 

mwenendo wako. Dhambi haionekani kuwa mbaya 

kupita kiasi kwako, lakini Mungu anasema, “Nayajua 

matendo yako.” Kwa hivyo kila udanganyifu 

uliofanya, kila neno la uongo ulilotamka, na kila 

tendo lisilo takatifu lipo wazi kwa mlinzi ambaye 

huwezi kujitenga naye. TSB 139.2 

Katika Sikukuu ya Belshaza. Belshaza 

hakufikiria sana usiku huo kuwa jambo hilo la 

sikukuu ya kufuru lingemleta mjumbe kutoka 

mbinguni ambaye  angeangalia kila kitu kwenye 

harakati zake; na usiku huo maonyesho katika 

jumba hilo yalileta takwimu za matendo yake maovu 

kwa ukamilifu. Hakuwa tena na ulinzi au kinga ya 

Mungu. Nguvu ya kuzuia haikuweza tena kuepusha 

uovu; Belshaza ilibidi aanguke, na ufalme wake 

ulipaswa kwenda kwa mwingine, na mwili wake 

ulipaswa kuchinjwa. TSB 139.3 

Maonyo Kutoka kwenye Neno la Mungu. Moyo 

wangu umejaa huzuni. Nauliza, Je, ni lazima nafsi 

hizi ziachwe ili kungojea ufufuo wa pili (ufufuo wa 

waovu); ziachwe nje ya mji wa Mungu kati ya mbwa 

na wachawi na wazinzi na wale “wapendao uongo na 

kuufanya”? Naweza kusema nini basi? Una roho 

ngumu, ngumu sana, labda tu uanguke juu ya 

Mwamba na kuvunjika ndiyo roho hii ngumu 

itakwisha. TSB 140.1 

Bwana amesema, “Njoo sasa,  tusemezane: ...  

dhambi zako zijapokuwa nyekundu sana, zitakuwa 

nyeupe kama theluji; ingawa ni nyekundu kama 

bendera, zitakuwa nyeupe kama sufu” (Isaya 1:18). 

“Mtafuteni Bwana maadamu anapatikana, mwiteni, 

maadamu yu karibu; na mtu asiye haki na ayaache 

mawazo yake mabaya; na amrudie Bwana, Naye 

Atamrehemu; na kwa Mungu wetu, Naye 

atamsamehe kabisa” [ Isaya 55:6, 7 ]. “Tukiziungama 

dhambi zetu, Yeye ni mwaminifu na wa haki hata 

atusamehe dhambi zetu, na kutusafisha na udhalimu 

wote. Tukisema hakutenda dhambi, twamfanya Yeye 

kuwa mwongo, wala Neno Lake halimo ndani yetu” 

(1 Yohana 1:9, 10). TSB 140.2 

Nakusihi, Hebu acha kazi ya moyo iende kwa undani 

zaidi; fanya kazi kwa ukamilifu. Badala ya kupeleka 

malalamiko yako kwa Ira K, mtu maskini, mkosaji, 

mwenye dhambi tu, Ili akuonee huruma, peleka 

malalamiko yako kwa Yesu. Yeye Anakualika, 

“Njooni Kwangu, ninyi nyote msumbukao na 

kulemewa na mizigo;Nami nitawapumzisha. Jitieni 

nira Yangu, na mjifunzeni Kwangu; kwa maana 

Mimi ni mpole na mnyenyekevu wa moyo; na nanyi 

mtapata raha nafsini mwenu. Kwa maana nira 

Yangu ni laini, na mzigo Wangu ni mwepesi” 

[ Mathayo 11:28-30 ].— Barua ya 23a, 1890.TSB 

140.3 

 Ujumbe mwingine kwa kimada. Narudia tena 

kukuelekeza usishindwe katika hili wakati huu 

ambao kuna mtafaruku katika maisha yako, 

usishindwe kuchukua njia sahihi iliyobaki kwako 

kuichukua. Ngome ya dhambi iko katika dhamiri  na 

nia. Weka dhamiri  na nia yako upande wa Mungu; 

usijiweke tena katika nafasi ya mdhambi, kahaba. 

Huenda usielewe kwa uwazi jinsi utakavyopata 

ukombozi kutoka katika dhambi ulizokuwa 

unazithamini, na kuziimarisha kwa kuzirudiarudia. 

Njia pekee ni kukiri dhambi zako, na kuziacha, na 

kuamini kwamba Yesu atakusamehe. TSB 140.4 

 

Ukombozi wako unapatikana katika Kristo, na Kristo 

pekee. Hasira yako na kiburi chako lazima vife, na 

Kristo aishi ndani yako, vinginevyo utabaki katika 

utumwa wa dhambi na makosa. Unapaswa 

kunyenyekea moyo wako mbele za Mungu, na Yesu 

atakuhurumia na kukuokoa.... TSB 141.1 

Ikiwa unatamani kuwa Mkristo, sasa ni wakati wako 

muafaka; sasa ni fursa ya dhahabu. Unaweza 

kutembea kwa usafi tu kwa kumtazama, kumwomba 

na kumwamini Yesu nukta baada ya nukta. 

Umekuwa ukiishi katika uzinzi  kwa muda mrefu 

kiasi kwamba dhambi haikuonekana kuwa mbaya 

kwako. Unaipenda dhambi. Ikiwa sasa unataka 

kuiacha dhambi, lazima uikane milele. Ukiziungama 

dhambi zako, Yeye ni mwaminifu na atakusamehe 

dhambi zako, na kukusafisha na udhalimu wote. 

Haupaswi kuficha au kutoa udhuru kwa dhambi 

zako, lakini lazima unyanyuke na kuondoka, na 

kufanya haraka kuungama dhambi zako, na uiokoe 

roho yako kwa kutafuta msamaha wa dhambi 

zako.TSB 141.2 

Ushawishi Mwovu wa Wanafamilia. Lo, 

kupotea ni la kutisha sana. Mwenendo wako bila 

shaka umekuwa wa kusikitisha na kuhuzunisha. 

Muda ni mfupi. Je, utakuja sasa? Je, utaketi miguuni 

pa Yesu, na kujifunza Kwake? Lipo tumaini kwako, 

lakini umekuwa na washauri wabaya, na ukimpenda 

Yesu bila shaka utachukia uovu, na hata 

mazungumzo na kukaa na  jamaa zako mwenyewe 

ambao wamejitoa nafsi, mwili, na roho kufanya kazi 

za Shetani utayachukia. Shetani ametawala fikra, 

mawazo  na nia zao ili watende uovu. TSB 141.3 

Acha Bwana na atume usadikisho wa kina zaidi kwa 

nafsi yako, kwa maana sitaki kamwe kutangaza vitu 

nilivyoonyeshwa; na natumai utachukulia jambo Ili 

kwa bidii Ili mimi nisifanye hivyo (nisitoboe siri).—

Barua 24a, 1890.TSB 141.4 

 Barua ya Pili kwa Ira K. Leo nimepokea majibu 

yako hivi punde kwa barua yangu, na siwezi 

kupumzika usiku wa leo bila kukuandikia tena na 

kusema, "Tubu dhambi zako bila kuchelewa." Kesi 

yako imefunuliwa kwangu tangu awali; usimamizi 

wako katika biashara, matumizi yako mabaya ya 

pesa au ubaradhifu wa pesa, mahusiano yako na 

watu waovu na wafisadi; na bado Mungu Yu tayari 

kukusamehe wewe....TSB 142.1 

 Usingekuwa na uhusiano usio halali na usio 

mtakatifu na Binti L, wewe usingefuata njia isiyo ya 

asili kwa watoto wako mwenyewe. Nimesikia 

imekuwa ni vigumu  kupatanishwa na [binti yako] 

Lucinda, lakini umemng’ang’ania muda wote kahaba, 

na dili/biashara yako pamoja naye ilikuwa ya tabia 

ambayo watoto wako wanaomcha Mungu 

hawakupata upendo wako wala huruma yako. Lakini  

barua yangu si kwa ajili ya kukuhukumu, bali 

kukuamsha upate kutubu. Nasikia Anna amedai 

kuwa ameongoka. Huu ndio wakati pekee ambao 

nilifikiri kukuandikia wewe au yeye, lakini nilijua 

haitafaa hata kidogo, kwa ajili ya ugumu wa mioyo 

yenu nyinyi wawili  na ukaidi wenu wa kufuata njia 

mbaya umekuwa wa ajabu. TSB 142.2 

Yesu, Tumaini Pekee la Wenye Dhambi. 

Nguvu ya uchawi wa Shetani imekuwa juu yako. 

Lakini usichelewe; Yesu Yuko mkono wa kuume wa 

Mungu na rehema Yake bado inakungojea. “Njoni 

sasa, asema Bwana, tusemezane; ...  dhambi zenu 

zijapokuwa nyekundu sana, zitakuwa nyeupe kama 

theluji; zijapokuwa nyekundu kama bendera, 

zitakuwa nyeupe kama sufu” (Isaya 1:18). Ndiyo, 

Yesu ni tumaini pekee la mwenye dhambi. “Haya, 

kila aonaye kiu, na aje kwenye maji, naye asiye na 

pesa (hana wema, hana haki, hana kitu cha 

kumpendekeza kwa Mungu); aje na anunue bure, ale; 

naam, njoni, mnunue divai na maziwa bila fedha na 

bila gharama” [Isaya 55:1]. TSB 142.3 

 Je, huwezi kuja sasa hivi, jinsi ulivyo, ukisema “Sina 

cha mkononi, naja msalabani, nili tupu nivike, ni 

mnyonge nishike”, “Kwani kutoa fedha kwa ajili ya 

kitu ambacho si chakula? Na mapato yenu kwa kitu 

kisichoshibisha? Nisikilizeni kwa bidii, mle kilicho 

chema, Na kujifurahisha nafsi zenu kwa unono.  

Tegeni masikio yenu, na kunijia; Sikieni, na nafsi 

zenu zitaishi; Nami nitafanya nanyi agano la milele, 

Naam, rehema za Daudi zilizo imara. ” [Fungu la 2, 

3].... TSB 143.1 

Mabadiliko ya Moyo dhidi ya Kujiua. Fikiria 

maneno haya: “Na nikaona wafu, wadogo kwa 

wakubwa, wamesimama mbele za Mungu; na vitabu 

vikafunguliwa; na kitabu kingine kikafunguliwa: ... 

na wafu wakahukumiwa katika hao yaliyoandikwa 

katika vile vitabu, sawasawa na matendo yao.” “Na 

mtu ye yote ambaye hakuonekana ameandikwa 

katika kitabu cha uzima, alitupwa kwenye ziwa la 

moto.” [ Ufunuo 20:12, 15 .]TSB 143.2  

Ninakusihi, usikae chini kwa kukata tamaa na 

kujigaragaza chini bila tumaini au kufanya chochote. 

Usimsikilize zaidi yule mjaribu mkuu, kwamba haina 

faida kwako kujaribu kuja kwa Kristo. Wewe 

ungeweza kuangamia kama ungemjia Yesu jinsi 

ulivyo, mwenye dhambi na mchafu, mwovu na 

uliyeharibika; lakini Yesu ana uwezo wa kutosha 

kuokoa walio wagumu zaidi na wadhambi wabaya 

zaidi na wachafu. TSB 143.3 

Unasema unajaribiwa kukata uzi nyeti wa maisha 

yako; lakini ukifanya hivyo basi maisha yako hayana 

tumaini, kwa kuwa unaongeza dhambi ya 

kuua/mauaji juu ya dhambi zako zingine zote. Lakini 

ukija jinsi ulivyo, usiye na msaada na uliyechafuliwa 

na unajisi wa dhambi, kisha ukajitupa chini ya 

msalaba kama maskini, mnyonge, kipofu, na uchi,  

Mwokozi wako atakuinua.Najua hamjakuwa na 

mapatano na Mungu kwa miaka mingi sana. Kwa 

muda mrefu umekuwa ukimfuata kiongozi mwingine, 

ambaye ni mkuu wa giza; lakini sasa tupilia mbali 

kazi za giza na sasa utamtazame Yesu, nawe 

utaishi.TSB 143.4 

Maombi kwa Niaba ya wakosefu. Lakini ni 

lazima utazame kwa imani.  Najua hujawa na Maisha 

ya Kikristo ya kweli kwa miaka mingi; lakini japo  

nguvu zako zimeharibiwa sana na umemtumikia 

Shetani kwa nguvu,  Bwana amesikia maombi kwa 

kwa niaba yako, na wala hajakukatilia mbali katika 

dhambi zako, jambo ambalo Mungu angefanya 

kirahisi  ikiwa rehema zake zingetoweka milele. 

Ndiyo, Mungu amesikia maombi ya wale ambao 

umekataa kuungana nao, wale wanaompenda 

Mungu na kuzishika amri Zake. Umekuwa kipofu 

kabisa, na  kudanganywa kwa kudhililishwa, na 

kunaswa na Shetani.... TSB 144.1 

Fursa Nyingine. Sasa mwaka baada ya mwaka 

umepita, na Mungu anakupa nafasi nyingine wewe 

Kupitia mtumishi Wake aliyemkabidhi majukumu. 

Je, utatubu? Je, utakiri dhambi zako na kuziacha? 

Ikiwa utaamsha nguvu ya dhamiri Yako, ukitegemea 

kabisa nguvu za Yesu, bado utakuwa mshindi; lakini, 

vyovyote itakavyokuwa, haijalishi matokeo, wewe ni 

lazima ujitenge kabisa na kundi lile ambalo 

umekuwa ukijihusisha nalo.... TSB 144.2 

Siwezi kukuacha upotee. Umekuwa kipofu kwa 

masilahi ya roho yako, ukiacha vyote vilivyobarikiwa, 

yaani utukufu wa mbinguni, wa maisha katika mji 

wa Mungu. Umejitaabisha kwa kitu ambacho si 

chakula; umeitoa sadaka amani na hadhi/heshma, 

na ukatoa dhabihu ushirika wa watoto ya Mungu, 

hata na watoto wako, Ili upate kutembea bila kizuizi 

kwenye njia yako mwenyewe. Umejitahidi 

kujiridhisha katika dhambi za siri, anasa na tamaa za 

mwili ziendazo chini, bila kujali Mungu na mbingu, 

na bado Yesu anakupa kile unachohitaji zaidi, kile 

ambacho ni cha faida isiyo na kifani, hata ikiwa 

itagharimu taabu na mateso ya maisha yote. TSB 

144.3 

Tumaini kwa Mwenye Dhamiri Ngumu. Sasa 

hauna matumaini; wewe hauna Mungu; na bado 

Yesu wa Nazareti anapita. Je, utamlilia sasa Mungu 

kwa moyo uliovunjika, uliotubu ukisema, “Yesu wa 

Nazareti, unirehemu mimi”? Ninasisitiza jambo hili 

juu ya dhamiri yako. Hebu Mungu akusaidie nafsi 

yako kwa hoja zenye nguvu kuu. Loo, ninakuombea 

ewe kipofu upate kuona uzito na ukuu wa maamuzi 

ya milele, na uyachukulie kwa undani maoni 

ninayotoa kwako wakati huu. Ninaandika asubuhi na 

mapema, wakati watu wote ndani ya nyumba  

wamegubikwa katika usingizi. Usidhamirie kupotea. 

Hujaelewa kuwa kupotea ni jambo la kutisha sana. 

Dhamiri yako imekuwa ngumu katika dhambi na 

uasi na kutoamini; lakini unaweza, ukipenda, 

kuanguka juu ya Mwamba Kristo Yesu na kuvunjwa 

kabla haujachelewa sana, ukilia, “Yesu wa Nazareti, 

nihurumie.” Ukifanya hivi, Mungu hatakuacha 

uangamie.... TSB 144.4 

Haijalishi mapendekezo yoyote ambayo Shetani 

anaweza kuyatoa ili kuiweka roho yako kufungwa 

katika dhambi na kukata tamaa, bado mimi 

nakuambia, Nenda kwa Yesu, Mwokozi Mwenye 

kusamehe dhambi, bila kukawia. Na acha Bwana 

aliye na uwezo wa kuwaokoa ninyi na mtego wa 

Ibilisi awatoe; hili ndilo ombi langu.— Barua ya 1d, 

1890. TSB 145.1 

 

 

21. MFANYAKAZI WA HOSPITALI  

Futuhi na Umakini Usio na Busara kwa 

Wanawake. Malaika wa Mungu wanatazama 

maendeleo ya tabia. Malaika wa Mungu wanapima 

thamani ya maadili. Kama unatoa umakini wako kwa  

wale ambao hawauhitaji, unawadhuru wapokeaji wa 

umakini huo, na wewe utapata hukumu kuliko 

thawabu. Kumbuka kwamba unapoleta mizaha 

katika mazungumzo yako, unashuka hadi kwenye 

kile kiwango cha wale wenye tabia ya kipuuzi, 

unawatia moyo hao watu katika njia inayoelekea 

kwenye uharibifu. Umakini wako kwao usio na 

busara unaweza kudhibitisha uharibifu wa roho zao. 

Wewe unaziangusha chini zile dhana  zinazounda 

maisha na tabia ya Kikristo. Wewe unawachanganya 

mawazo yao, na kutoa hisia ambazo kamwe haziwezi 

kufutwa. TSB 145.2 

Madhara yanayofanywa hivyo kwa nafsi zinazohitaji 

kuimarishwa, kusafishwa, kuboreshwa, mara nyingi 

ni dhambi ya mauti. Watu hawa unaofanya nao 

mizaha hawawezi kuhusianisha watenda kazi na 

nyadhifa  hizo takatifu. Wachungaji, maofisa wa 

kanisa, wote wanachukuliwa kuwa si bora kuliko 

wao wenyewe. Basi mfano wao watendakazi hao uko 

wapi? TSB 145.3 

Kiwango Safi cha Mungu. Mungu anawaita wote 

wanaodai kuwa Wakristo kuinua viwango vya haki, 

na kujitakasa kama Yeye alivyo safi.... TSB 146.1 

Swali linaloulizwa ni, Je, tutakuwa Wakristo wa 

Biblia? Je, tutapuuza mafundisho ya wazi kabisa 

tuliyopewa katika Neno la Uzima, na kusimika 

viwango vya uongo vya kupimia tabia zetu? Je, hili ni 

jambo salama kwetu kulifanya?  Pale 

unapojisalimisha kwenye majaribu ya adui, na 

kufanya kinyume kabisa na hayo ambayo Mungu 

amekuagiza kuyafanya, kisha unajisemesha 

mwenyewe, kwamba hukukosea lolote kimaadili, 

nini kinaweza kuwa  kiwango chako cha uchamungu 

na utakatifu basi? Kristo ametupa ishara/alama 

ambazo kwazo tunaweza kutofautisha Mkristo wa 

kweli; hakuna mwenye haja ya kudanganywa na 

madai ya kujifanya ya mnafiki.TSB 146.2 

 Hakuna Udhuru  wa kucheza mchezo wa 

kutongoza jinsia nyingine. Hakuna kisingizio 

cha kuendekeza hisia za ‘ugonjwa wa mahaba’ na 

udanganyifu wa mahaba au mapenzi wa namna hiyo 

*Love-sick sentimentalism; hakuna kisingizio cha 

mizaha ya namna hii, mizaha ya wanaume waliooa 

kutongoza mabinti *Flirting, au wanaume waliooa 

na wajane. Hebu watu wanaokiri utauwa wasikilize 

mawaidha ya mtume, “Wapenzi, nawasihi kama 

wapitaji na wasafiri, ziepukeni tamaa za mwili 

zipiganazo na roho.  Muwe na mwenendo mzuri kati 

ya Mataifa, ili, iwapo huwasingizia kuwa watenda 

mabaya, wayatazamapo matendo yenu mazuri, 

wamtukuze Mungu siku ya kujiliwa. ” (1 Petro 2:11, 

12). TSB 146.3 

Je, basi, utapuuza maagizo yaliyo wazi kabisa 

yaliyotolewa katika Neno la Mungu kuhusiana na 

maneno yako, mwonekano wako, mwenendo wako, 

na tabia yako? Je, utatoa udhuru kwa upuuzi na 

mizaha, na hata matendo ya kuwa huru kuhusiana 

na mahusiano na jinsia nyingine, kana kwamba 

hukufanya uovu wowote? Je, utajidai kwamba haya 

yote  ilikuwa ni kutofikiria vyema kwa upande wako? 

Je, sio wajibu wa Wakristo kufikiria kuhusu 

kujitawala nafsi? Je, Yesu akiwa ametawazwa 

moyoni,  mawazo  yako yatakimbia katika mambo 

yasiyofaa kama mwendawazimu? ... TSB 146.4 

Mfano wa watu kabla ya gharika. Tunayo 

historia ya watu wa kabla ya gharika (antediluvians) 

na wenyeji wa miji ya tambarare, ambao mwenendo 

wao ulishuka kutoka kwenye kuchukulia mambo 

kwa wepesi, au kufanya mambo kwa upuuzi-upuuzi 

na mizaha hadi kwenye dhambi za aibu 

zilizosababisha kutokea ghadhabu ya Mungu katika 

maangamizo ya kutisha sana, ili kuiondolea dunia 

laana ya ushawishi wao uliochafua. Mwelekeo na 

tamaa za mwili zikawa juu ya busara. Ubinafsi 

ulikuwa mungu wao, na ujuzi wa Yeye Aliye Juu 

ulikuwa karibu kutokomezwa kwa ubinafsi wa tamaa 

mbaya.—Barua ya 6a, 1888.TSB 147.1 

 

 22. MSIMAMIZI WA 

SANITARIUM 

 [Mtu huyu, mchungaji aliyewekewa mikono, 

alikuwa mgane kwa takribani miaka mitano wakati 

barua hizi zilipoandikwa. Nafasi zilizoachwa mara 

kwa mara zinatolewa kama zilivyoonekana katika 

nakala za faili  katika chumba cha kuhifadhia 

kumbukumbu cha White Estate.] TSB 147 

Hatia Sawa ya Watu Wawili. Katika nyakati za 

usiku nilikuona kwenye chumba cha matron wa 

taasisi hiyo. Kwa kadiri umakini wenu  ulivyokuwa 

kwa mwenzake, nyie mngeonekana kuwa ni mume 

na mke kabisa. Mwenendo wenu kwa kila mmoja 

wenu ulikuwa mbaya machoni pa Mungu, na moyo 

wangu ulihuzunishwa na hali ya mambo. Nikauliza, 

“Ni nani aliyewaloga, hata msiitii  ile Kweli?” Mungu 

hapendezwi. Mmemhuzunisha roho Wake mtakatifu. 

Sister n hatawahi tena kuwa jinsi alivyokuwa zamani 

. Nyote wawili mna hatia mbele za Mungu.— Barua 

ya 30, 1887 (Imeandikwa Juni 11, 1887). TSB 

147.2 

Watumishi wa Mungu Hawako Juu ya 

kushukiwa na hata Majaribu. Mzee M 

amekuwa na mwenendo usio wa busara na Bi. au 

Dada N, na nimeshughulikia jambo hili kwa uamuzi 

katika hofu ya Mungu, kwa mzigo mkubwa. Mzee M 

yeye akanijibu kuwa ilikuwa fursa yake kama 

msimamizi kupanda gari na matroni; na akaniambia, 

kuwa amechukia kwa kushukiwa vibaya na kwamba 

washiriki wa kanisa walikuwa na mazungumzo 

mengi kusuhu suala la kila mara kumpeleka Dada N 

kwenye mkutano; na jambo hilo lilipoletwa katika 

mkutano wa kambi huko Oakland mbele ya watu 

wapatao ishirini, alihalalisha yeye mwenyewe  

akisema kuwa, amezungumziwa kuhusiana na Dada 

N kupanda naye gari wakati mume wake hayupo 



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 266 

pamoja nao, lakini alijua kwamba hilo lilikuwa kosa 

la maadili, japo aliendelea vivyo hivyo. TSB 147.3 

Niliinuka na kumwambia wazi kwamba yeye hakuwa 

Mkristo wa Biblia; Neno ya Bwana lipo wazi, 

kujiepusha na mwonekano wa uovu kwa  tendo [au] 

lawama kuanguka juu ya njia ya Mungu. Lakini, japo 

alijua kuwa mazungumzo mengi yalikuwa 

yaliendelea juu ya uhusiano wake wa karibu na mke 

wa mtu mwingine, hakuwa ametafuta njia sahihi ya 

kushughulikia jambo hilo ila alihalalisha mwendo 

wake. Kama angemwona mtu mwingine akifanya 

akijichulia uhuru wa namna hiyo na mke wake 

wakati alipokuwa hai (mke alikuwa amekufa), 

angepandwa na hasira. Kama angemwona  

mwanaume yeyote kijana au mzee analiye kwenye 

mazingira ya taasisi hii, akiwa na ukaribu na 

mwanamke aliyeolewa au wabinti wadogo, angeona 

uovu na hakuna maneno ya kitulizo yangeweza 

kutolewa ili kupukutisha hambo hilo, na pengine 

angechukua hatua kwa jambo hilo. TSB 148.1 

Alisema angefanya hivyo nilivyomshauri,  ila 

kwasababu aliona kwamba yeye ni mchungaji, 

basiwatu wasingemshuku  na  majaribu yasingeweza 

kumpata, na hivyo  ilikuwa salama kwake kufanya 

yale ambayo yangekuwa dhambi kwa mwingine. 

Alikubali kwamba hii ilikuwa siyo busara, lakini kila 

wakati jambo hilo lilipozungumzwa yeye alitoa 

visingizio hivyohivyo.— Barua ya 53, 1888 

(iliyoandikwa Feb. 10, 1888).  TSB 148.2 

Kama Hakuna toba, Hakuna Kuongoka. 

Mpendwa Ndugu C: Unaweza kusema, Je, Bwana 

amekuonyesha kisa hiki hususani cha Mzee M na 

Bibi N?  TSB 148.3 

Kama ningalikuwa na shajara yangu hapa, 

iliyoandikwa wakati wa safari yangu ya mwisho huko 

Denmark, Norway, na Sweden, ningeweza 

kukusomea baadhi ya mambo humo. Katika maono 

ya usiku Nilikuwa nikipita kwenye vyumba vya 

taasisi hiyo, na nikaona matukio ambayo yalifanyika 

huko kwa namna kama hii, yaani kuzoeana kwa 

ukaribu kati ya wanaume na wanawake,  na kati ya 

wanawake na wanaume. Nafsi yangu ilifadhaika 

sana, na nikaamka na kuandika haya mambo saa 

saba ya usiku......  TSB 149.1 

Nilionyeshwa wakati fulani na Roho wa Bwana 

alipokuwa akifanya kazi juu ya wale 

waliounganishwa na taasisi, maungamo kadhaa 

yalifanywa. Wao walionekana wamekusanyika katika 

mkutano wa ibada. Mzee M alikuwa amesimama, na 

Roho wa Mungu alikuwa akimsihi sana moyoni 

mwake kukiri kuhusu njia yake ili atoke gizani 

kuingia kwenye nuru. Lakini alizungumza kwa 

maneno ya jumla tu. Yeye kwa vyovyote vile 

hakuisafisha nafsi yake kutokana na madoa ya ubaya 

kwa upande wake kuhusiana na Dada N. Alitetemeka 

kwa muda chini ya msukumo wa Roho wa Mungu, 

lakini alikataa kuinyenyekeza na kuisalimisha nafsi 

yake kwa Mungu katika kuinua msalaba.TSB 149.2 

 Njia Inayochepuka inaongozwa na Shetani. 

Tangu wakati huo alianza kutembea gizani, kinyume 

cha nuru na ile Kweli. Alikuwa ameumba ushawishi 

wake kwa Dada N. Dada huyu wakati mmoja aliona 

kwamba hangeweza kamwe kuwa huru, isipokuwa 

afanye a ngamo la unyenyekevu. Lakini Mzee M 

alipotezea mambo ili kujiridhisha. Mzee huyu 

angeweza kuwa amefanya kazi moja kwa moja ya 

kurudi kwenye mstari; naye angekuwa ametoka 

gizani na kuingia nuruni, na kisha angeweza 

kumkaribia Mungu; na Bwana angalisamehe dhambi 

zake, na kumwinulia  bendera dhidi ya adui (Mungu 

angemsaidia kushinda). Lakini yeye aliamua 

kugeuka kutoka kwenye nuru licha ya kusadikishwa 

na Roho wa Mungu, kama ilivyokuwa kwenye 

kusanyiko la Wayahudi huko Nazareti, wakati Kristo 

alipojitangaza kuwa Yeye Ndiye Kristo Masihi wa 

Bwana.... Ni jambo la hatari kwenye mazingira kama 

haya, kujianika  mwenyewe kwenye kutoamini, 

jambo ambalo linamfanya Roho wa Mungu 

aondoke.... TSB 149.3 

Ni kazi ya Shetani daima kuwaongoza watu kukana 

nuru. Inachukua hatua moja tu, kuiacha njia 

iliyonyooka, na kuingia katika njia ichepukayo 

ambako Shetani ndiye bosi/kiongozi wa njia.— 

Barua ya 33, 1888 (iliyoandikwa Machi 21, 

1888). TSB 150.1 

Uponyaji Kutokana na majeraha la Dhambi. 

Ndugu Mpendwa M: Nimekuwa na mzigo mwingi wa 

nafsi yako, lakini wakati huo huo nikiwa na imani 

thabiti kwa Mungu kwamba Katika tukio hili 

angekuongoza kuona dhambi na makosa yako. 

Ninatamani kwa ajili yako na kwa ajili ya Kristo, 

unyenyekeze moyo wako kwa kukiri dhambi zako, ili 

mzigo uondolewe nafsini mwako, na maombi ya 

ndugu zako yakiunganishwa na maombi yako, 

yapate kuleta kuponywa majeraha yaliyoletwa na 

dhambi.... TSB 150.2 

Ndugu yangu, umeenda mbali na nuru hadi mahali 

penye giza. Nilipokuwa nikifanya kazi pamoja nawe 

kwa bidii, nikiwa katika uchungu wa dhiki kwa niaba 

yako _____, oh, kwa nini hukunihurumia na  

kujihurumia wewe mwenyewe? Kwa nini 

hukuuondoa mzigo huu wa roho unaoniponda 

kutoka moyoni mwangu kwa kukiri dhambi zako? 

Kwa nini hukumfikiria Yesu aliyesulubiwa na wewe 

mara ya pili na kujiweka kwenye aibu hii wazi? Kwa 

nini ulimkana Kristo? Loo, ndugu yangu, jamani 

roho inauma sana kwa ajili yako! Nilikazia nyumbani 

kwako kuhusu nuru ambayo jambo lako 

liliwasilishwa kwangu, na sitii chumvi 

ninapokuambia kuwa moyo wangu ulikamuliwa na 

uchungu. Kwa nini ulionekana kama hujali na kukaa 

nyuma, kana kwamba hujaguswa na Roho?TSB 

150.3 

 Haja ya Toba ya Kweli. Kwa nini ulijihesabia 

haki kwa kila hatua, na kuacha mzigo mzito huu juu 

ushinikize nafsi yako kwa uzito zaidi, na kuleta kazi 

nzito juu yangu? Kwa nini unadhihirisha hali hii ya 

kusitasita na ubaridi wenye barafu katika kukiri 

makosa yako? Je, kiwango cha juu cha sheria 

takatifu ya Mungu ni kikali sana? Je! kujikana nafsi, 

na usafi wa hali ya juu wa mawazo unaohitajika, ni 

shuguli kubwa sana kwako, na hivyo kuchoshwa 

kuvumilia? Hakuna matakwa ya Mungu ambayo 

hayatakuongezea furaha ya kutii. Najua unateseka. 

Najua huna furaha, nami  nateseka pamoja nawe, 

kwa sababu wewe ni kiungo cha mwili wa Kristo. 

TSB 150.4 

Umefurahia upendo wa Yesu, na amani ya Kristo, 

kwa kiasi kikubwa. Mashaka mengi ya kutisha na 

kumangamanga kunatesa roho yako. Kwa nini 

usijisalimishe kwa Mungu? Kwa nini unaifungia 

nafsi yako katika vifungo ambavyo havitaruhusu 

nuru kuingia? Je, wewe ndugu yangu utaona na 

kuithamini bei isiyo na kifani ya nafsi yako na kazi 

ya Kristo kwa zawadi ya uzima wa milele anayotoa? 

Kuna nguvu kubwa katika upatanisho. Akili yako 

inafadhaika, na nafsi nzima imekata tamaa Ikiwa na 

haja ya tabibu. TSB 151.1 

Siwezi kukuacha. Lazima nikuone kama vile Mungu 

anavyopenda uwe, yaani uweze kujawa na toba na 

majuto, ambayo yatafuatiwa na hisia tamu ya 

msamaha na furaha safi na takatifu. Yesu 

anakuhurumia; Anakusitikia; Anataka kukuokoa. 

Hataki wewe uangamie bali uupate uzima wa milele. 

TSB 151.2 

Sheria ya Mungu ndio Kiwango Pekee cha 

Haki. Mungu hajajitenga, bali dhambi zenu na 

maovu yenu yamewatenganisha nafsi zenu na 

Mungu. Wewe ni mgonjwa wa dhambi, na unahitaji 

daktari. Jiangalie kwenye kioo cha Mungu-sheria 

Yake takatifu, ambayo ndiyo kipimo pekee cha haki. 

Hiki ni mgunduzi wa dhambi. Je, unaona dhambi 

zako katika nuru ya sheria? Je, una imani katika 

Yesu kama Mwokozi anayesamehe dhambi? Sheria 

ya kifalme iko mbele yako, na lazima ukutane na 

matakwa yake. Ni kiwango pekee cha haki; kinapima  

maisha yako na tabia yako. Nina huzuni kukuambia 

kuwa wewe ni mvunja sheria. Imani ya vitendo 

katika Yesu Kristo ndicho kitu pekee ambacho 

kitakuokoa; damu ya thamani ya Yesu pekee 

itakusafishia kila alama na doa la dhambi. TSB 

151.3 

Maono ya uhakika ya Uzinzi. Nikiwa Ulaya 

mambo yaliyojiri huko _____ Maono yalifunguliwa 

mbele yangu. Sauti ikasema, “Nifuate, nami 

nitakuonyesha dhambi zinazotendwa na wale 

wanaosimama katika nyadhifa za uongozi.” nilienda 

ndani ya vyumba, na nilikuona wewe, mlinzi katika 

kuta za Sayuni, ulikuwa karibu sana na mke wa mtu 

mwingine, ukisaliti amana takatifu, kwa 

kumsulubisha  Bwana wako tena. Je, ulifikiri 

kwamba kulikuwa na Mlinzi, Mtakatifu, ambaye 

alikuwa akishuhudia kazi yako mbaya, akiona 

matendo yako na kusikia maneno yako, na haya pia 

yamesajiliwa katika vitabu vya mbinguni? TSB 

152.1 

Mwanamke huyo alikuwa ameketi kwenye mapaja 

yako; ulikuwa ukimbusu, naye alikuwa akikubusu 

wewe. Matukio mengine ya mapenzi katika sura ya 

kimwili na mwenendo, yaliwasilishwa mbele yangu, 

ambayo yalileta msisimko wa kutisha ndani ya nafsi 

yangu. Mkono wako ulizunguka kiuno chake, na 

upendo ulioonyesha ulikuwa umeshawishiwa kwa 

uchawi. Kisha pazia liliondolewa, na nikaonyeshwa 

ukiwa kitandani na Dada N.  Kiongozi wangu 

alisema, “Uovu, uzinzi.”... TSB 152.2 

Mgumu kama Jiwe. Nilipojaribu kukuonyesha 

yaliyochochewa tabia ya dhambi machoni pa Mungu, 

mlinzi juu ya kuta za Sayuni; hukuonekana kuhofu 

au kuhisi dhambi hiyo, lakini ulionekana kuwa 

mgumu kama jiwe. Najua unatafuta kufunika njia 

zako mbele za Bwana. Siwezi kulifunika bali 

nimelifunua, kama nilivyofanya sasa, kwa kalamu 

yangu. Na sitaki kulifunua kwa wengine, kwa kuwa 

natumaini kwamba utaona na kuhisi uovu na 

kuungama dhambi zenu kwa Mungu na kwa ndugu 

zako na kufanya kazi kwa usafi ili doa hili liwe 

limeondolewa kwako kwa damu ya kutakasa ya Yesu 

Kristo. Hujakiri makosa yako. Umefanya maovu 

makubwa ; umefanya uzinzi, umevunja amri ya 

saba.TSB 152.3 

 Nimebeba mzigo huu mzito juu ya nafsi yangu 

wakati huu wote. Wakati sisi tulipokuwa kwenye 

mikutano katika _____, ulijua kile tu unachopaswa 

kukiri. Wewe alijua maonyo yalitumwa na Mungu; 

ulijua mawasiliano niliyokutumia wewe kutoka 

Ulaya yalikuwa ya kweli. Na nilipobeba mizigo 

mpaka roho yangu ilionekana kupondwa, ulipata [] 

huruma ya marafiki zako kwa kuacha hisia juu ya 

akili zao kwamba mimi sitendi haki, lakini 

nimekuwa mkali sana; kwamba mlikuwa mkiteseka 

kwa mashitaka ambayo yalikuwa magumu sana 

kuyastahimili; kwamba shuhuda nilizotoa zilikuwa 

maamuzi yangu mwenyewe, maneno yangu 

mwenyewe; hivyo nilikuwa nimekukosea sana; na 

kwamba hizi taarifa zilikuwa za uongo zilizoletwa 

kwangu. Lakini yangu kaka, hakuna kinachoweza 

kudanganya zaidi ya hii.... TSB 153.1 

Mashaka kwenye ndoana za Shetani. 

Nilikuonyesha nafasi yako kama mtumishi wa injili 

mwenendo wowote ule ambao ulikuwa umefuata 

ungekuwa ni lawama kwa kazi ya Mungu, suala la 

kashfa na matendo yako ni harufu ya kifo badala ya 

uzima. Wakati mshika-bendera anapoanguka, nani 

atapigana? Wakati msalaba unapoangushwa na wale 

wanaopaswa kuusimamisha, Nani ataaminiwa? Nini 

kinachoweza kuwa kibaya zaidi kuliko mtumoshi wa 

Yesu Kristo kuwa mvunja sheria? Ninaona njia moja 

tu ya kutoka  kwako katika jambo hili—kuachana na 

majaribu ya Shetani mara moja, na kukimbilia 

kwenye nuru! Hata watumishi wanaodai kuamini 

ukweli Hakika ni viongozi vipofu ikiwa haki haipo 

moyoni mwao, na ni jambo la uhakika kuwa lazima 

kupita kutoka giza hadi nuru [jambo hili 

lisipofanyika]. Ni sawa na mawingu bila mvua. 

Ninakuhimiza, ikiwa unajali ustawi wako wa milele, 

unalazimika kutawazwa na ukweli moyoni mwako, 

ndipo kanuni zake zitatakasa tabia yako.... TSB 

153.2 

Umezungumza kuhusu mtazamo wako wa mambo, 

kwamba mawasiliano kutoka kwa Dada White sio 

yote yanatoka kwa Bwana, lakini kwa sehemu ni 

mawazo yake mwenyewe, yeye maamuzi yake 

mwenyewe, na ambavyo si vizuri kuhukumu mawazo 

ya mtu mwingine. Hii ni moja ya ndoano za Shetani 

za kutundika mashaka yako na kuidanganya nafsi 

yako na roho za wengine ambao watathubutu 

kuchora mstari katika jambo hili na kusema, 

Sehemu hii ambayo inayonipendeza mimi imetoka 

kwa Mungu, lakini sehemu hiyo inayoonyesha 

hukumu ya mwenendo wangu inatoka kwa Dada 

White peke yake, na yeye si mtakatifu. Kwa njia hii 

kwa hakika umekataa jumbe zote, ambazo Mungu 

katika upendo wake mwororo, wenye huruma 

ametuma kwako kukuokoa na uharibifu wa maadili. 

TSB 153.3 

Ukweli Unaohukumu. Mungu anawasilisha 

kwako mapenzi yake kwa njia ambazo ziko tofauti 

kabisa kwa namna ambayo jambo lako linahitajika 

kushughulikiwa na upo katika kujaribiwa kama 

utakubali kukemewa na kuanguka juu ya Mwamba 

na  kuvunjwa, au kufuata mapenzi Yako 

yanayokerwa na kauli za wazi zinazokaripia nafsi 

yako, kwa sababu hiyo [karipio] ni kweli na 

linakuhukumu, kisha unahisi uadui na mimi. 

Waebrania 4:12. Kuna Mmoja nyuma yangu ambaye 

ni Bwana ambaye amekuletea ujumbe huo, ambao 

wewe sasa unaukataa na kuudharau na kumvunjia 

heshima. Kwa kumjaribu Mungu unajisumbua, na 

kuchanganyikiwa na upofu wa akili umekutawala. 

Uamuzi mkali umeibuka ndani ya moyo wako wa 

roho ya ukaidi ili kukumaliza.... TSB 154.1 

Una kazi ya kufanya kwa ajili ya nafsi yako ambayo 

hakuna mtu mwingine anayeweza kukufanyia. njia 

yako ya makosa imekuwa njia ya kusaidia wengine 

kukosea katika mwelekeo sawa. Haupo peke yako. 

Mkono uleule uliofuatilia wahusika mbele ya ukuta 

wa jumba la mfalme Belshaza unaandika katika 

vitabu vya mbinguni matendo na maneno 

yaliyomuabisha Kristo. Huna  heshima kwa wale 

ambao ulipaswa kuwatendea kwa heshima na ambao 

ulipaswa kuwa makini na matakwa yao. Mambo 

haya machafu hayafai uendelee kufanya kazi ya 

Bwana; lakini katika uovu wako, unachukua Biblia 

mikononi mwako na kuongoza ibada, na kama 

msemaji wa Mungu unakuwa wa kwanza 

kuwahubiria watu. Dhamiri yako ipo wapi? Uko wapi 

unyenyekevu wako? Hofu yako kwa Mungu iko wapi? 

Uaminifu wako upo wapi kufanya kazi ya kudumisha 

ukaidi katika kiwango cha juu zaidi?— Barua ya 16, 

1888 (iliyoandikwa Aprili 30, 1888). TSB 

154.2 

Bwana yu hai. Tulikuwa na mkutano wa faragha 

ambapo maungamo ya unyenyekevu yalikuwa 

yanafanywa na Mzee M na Kaka na Dada N.... TSB 

155.1 

Naam, Bwana yu hai. Nimekuwa na vita ngumu na 

nimepata ushindi wa thamani. Mzee M alikuwa na  

akili timamu, mnyenyekevu, mpole, na amejiziri 

mbele za Mungu. Mnyenyekevu kama mtoto. 

Nimeona jinsi zaidi ya kuendelea kutoa ushuhuda 

huu katika upendo, katika saburi.— Barua 27, 

1888 (iliyoandikwa Mei 29, 1888). TSB 155.2 

 

 

23. KUTAKA KUWA MSIMAMIZI WA 

SANITARIUM 

 Kutengana na Familia Sio Busara. Kaka O: Ni 

lazima niseme nawe mambo fulani , kwa maana 

mwenendo wahitaji kukosolewa/kushutumiwa. 

Unajua mwenendo wa Mzee M na wengine 

waliounganishwa na Taasisi ya Afya, na jinsi 

ilivyokuwa vigumu kuuondoa jambo hili kwenye 

mawazo  ya watu pale wanaposikia uvumi au 

matukio fulani. Unajua historia ya zamani na 

lawama na fedheha ambayo bado 

inaing'ang'ania/inaiganda taasisi, na watu wa St. 

Helena si wajinga hata wasahau laana kubwa 

iliyowaangukia hapo  kama matokeo ya mwenendo 

wa kimaadili wa baadhi ya watu ambao walikuwa 

wameunganishwa na taasisi hii. TSB 155.3 

Siwezi kuhisi kuwa itakuwa busara kwako kuchukua 

kazi ya msimamizi wa Taasisi ya Afya, kwani wewe si 

mtu mwenye busara. Wewe unakaa mbali na mke 

wako na familia wakati unapaswa kuwa karibu nao; 

lakini ikiwa kuna sababu za kuhalalisha utengano 

huu, mtindo wako wa maisha ulipaswa kuwa tofauti 

kabisa na ulivyo sasa. Ikiwa ulikuwa na ushawishi 

wa utakaso wa neema ya Kristo moyoni mwako, 

ungekuwa na tahadhari katika njia zako mwenyewe 

na kujiepusha na kila mwonekano wa uovu. TSB 

155.4 

Kazi yako imekuwa  ni ya kuzifungulia roho nyingi 

mlango wa majaribu, na wengi watapotea kama 

matokeo yake. Unaweza ukafanya matengenezo na 

kujirekebisha, unaweza kuona makosa yako, lakini 

kamwe huwezi  kuondoa hisia ambazo zimeletwa na 

jambo hili.TSB 156.1 

 Karipio la Kujihusisha na Jinsia Tofauti. 

Kaka O, unatazamwa kwa macho yenye umakini na 

yenye kukukosoa moyoni. Umakini wako kwa 

wasichana hauhitajiki. Jua kwamba haupo katika 

sehemu sahihi, unapotoa  umakini mkubwa kwa 

familia ya P. Mke wa P amefanya kazi yake katika 

kumharibu mtu mmoja mwema. Jambo hilo 

lilifunuliwa wazi mbele yangu kama kitabu. 

Niliambiwa wakati wa usiku kuwa wewe 

haukustahili kukabidhiwa majukumu makubwa au 

hata madogo isipokuwa ukitubu na kuwa mtu 

aliyekuwa na matengenezo. Mungu hawezi kuwa 

nawe wakati unafuata mkondo huu. Malaika wangu 

kiongozi aliniambia nifuatilie, na nikaonyeshwa 

uzoefu wako kama wa mvulana mdogo katika 

mahusiano na wasichana, na huruma yako hasa kwa 

Bi. P na binti zake. Mama huyo hukaa [kitandani] 

muda mwingi anaopaswa kushiriki katika kazi 

muhimu ya utunzaji wa familia yake. TSB 156.2 

Ukaribu wa mahusiano yako na mama na binti zake,  

ulifunuliwa mbele yangu. Umakini wako na vizawadi  

huzungumza kwa sauti kubwa kuliko hata maneno 

yako ya kuwabembeleza, kuwasifu kwa 

kuwadanganya au chumvi. Unamchukiza Mungu, na 

Mbingu inakutazama kwa karipio..…. Ungekuwa na 

moyo mpya, nia, matendo, na mwenendo wako 

ungekuwa  kielelezo cha mfano na tabia kwa wote 

waaminio na wasioamini. Nimeliona suala lako 

kama Mungu alionavyo, na sasa ninaliwasilisha 

kwako. Ingekuwa bora, na vyema zaidi kama 

ungeondoka kwenye taasisi hii ya Afya miezi kadhaa 

iliyopita.TSB 156.3 

 Kuwa huru na jasiri katika mahusiano na wanawake 

wachanga sio  tunda la  huruma nyororo kama ile ya 

Kristo.... Ukiyachukulia haya mambo kwamba 

hayahitaji kuzungumzwa, basi hautajirudi. 

Chunguza maisha yako ya nyuma, na hebu  ladha ya  

maadili mema iundwe kwa utakaso wa hekalu la 

roho.  Ondoa visingizio vyako, maana havina maana 

(maana huna udhuru). Mawazo yako yanahitaji 

ukarabati/urekebishaji wa maadili, na hapo utaona 

mambo kwa mtazamo tofauti. Mungu anawaita 

wanadamu walio safi moyoni kufanya kazi hii, watu 

wasio na mawaa katika mawazo, na wenye jicho 

lililokita kwaajili ya Utukufu wa Mungu tu.... TSB 

156.4 

Dini Sio Vazi la Kujipachika Tu. Mungu 

huangalia moyo, matendo, na makusudi ya nia. 

Mambo haya yanapaswa kuandikwa kwenye dhamiri 

kama kalamu ya chuma inavyoandika juu ya 

mwamba, Ili mtu anayetarajia mafanikio ya kweli 

kwa kukiuka kanuni za milele za haki kama 

ilivyoandikwa katika vitabu vya mbinguni, atakuwa 

sio mjinga tu bali  mwovu pia. Je! watu wanasahau, 

“Wewe U Mungu uonaye Mwanzo 16:13”? Je, ndugu yangu, 

utajiepusha na sanamu/miungu? Hisia zako za 

maadili zimegubikwa na mawingu. Omba Mungu 

akuletee kumbukumbu ya mambo yako yote  ili 

uyaone jinsi yalivyo. Usivae dini ya Kristo kama vazi, 

lakini mvae Bwana Yesu Kristo.TSB 157.1 

 Mtihani wa Mkristo wa Kweli. Mazungumzo ya 

mtu anayedai kuamini Ukweli wa wakati huu 

yanapaswa kuwa  mbinguni, yasiyo ya kawaida, 

yasiwe ya dunia, yasiwe ya kipuuzi au ya kimwili. 

Kanuni takatifu lazima ziasiliwe/zifuatwe la sivyo 

mtu huyo atatembea kinyume cha Kristo, 

akiudanganya ulimwengu, akiusaliti Ukweli. Kwa 

nini, oh, kwa nini wanaokiri kuwa Wakristo huishi 

kwa viwango vya chini sana wakati wana injili safi na 

kamilifu? TSB 157.2 

Chunga dini yako kwa uangalifu wenye wivu, na 

Neno la Mungu likae ndani yako kwa wingi. Hebu 

swali liulizwe, Je, mimi ni Mkristo? Je, ninampenda  

jirani yangu kama nafsi yangu? Je! ninashika kanuni 

ya thamani/dhahabu ya kuwatendea wengine kama 

ninavyotaka wanitendee mimi? Je, ninaweza kuwa 

Mkristo huku nikiitia doa na kuichafua nafsi yangu 

kwa fikra/mawazo ya dhambi, na yenye kupotosha? 

Ni dhambi iliyomsulubisha Mkombozi wa dunia. 

Yaonekana watu waadilifu ndiyo wanafanya mambo 

ya ajabu, kinyume kabisa na maagizo ya Mungu. 

Uadilifu wao ni feki/maigizo tu mbele Zake Yeye 

atazamaye ndani ya mioyo. Hatupaswi kujifunza na 

kupanga kwa ajili ya maslahi yetu wenyewe, lakini 

katika kuweka roho zetu safi, tunakuwa mfano kwa 

vijana na wote tunaoshirikiana nao.— Barua ya 5, 

1890.TSB 157.3 

 24. DAKTARI WA  TIBA   

Mawazo Mabaya Kuhusu Mahusiano ya Ndoa. 

Dk. Q, akili yako haijazoeshwa kufikiri kwa 

ubora/afya au sawa, tangu ulipokuja kwenye taasisi 

ya Afya. Mawazo yako kuhusu uhusiano wa ndoa 

yana makosa. Hakuna kinachobatilisha mahusiano 

ya ndoa isipokuwa kama kuna uzinzi (kunajisi 

kitanda cha ndoa), na hapo ndiyo unaweza kuvunja 

au kubatilisha nadhiri ya ndoa. Tunaishi katika 

nyakati za hatari, wakati hakuna uhakika katika kitu 

chochote, isipokuwa  imani thabiti, isiyoyumba 

katika Yesu Kristo. Hakuna moyo ambao hauwezi 

kutengwa na Mungu kwa hila za Shetani, isipokuwa 

mtu amekuwa kwenye maombi. TSB 158.1 

Afya yako ingekuwa katika hali bora zaidi kama akili 

yako ingekuwa katika amani na utulivu; lakini akili 

yako imechanganyikiwa na kutokuwa na usawa, kwa 

kufikiri kimakosa kuhusiana na suala la talaka. 

Maoni yako hayapaswi kukita kwenye msimamo huo. 

Wanaume hawapo huru kuweka kiwango chao cha  

wenyewe ili kuepuka sheria ya Mungu, na 

kufurahisha mwelekezo wao wenyewe. Wanapaswa 

kukifuata kile kiwango kikuu cha maadili cha Mungu 

cha haki. TSB 158.2 

Ikiwa mke ni mtu asiyeamini na mpinzani, mume 

hapaswi kumwacha kwa sababu hiyo, kwa kuzingatia 

sheria ya Mungu. Ili awe katika maelewano na sheria 

ya Yehova, lazima akae naye, isipokuwa kama mke 

huyo atachagua mwenyewe kuondoka. Mume 

anaweza kupata upinzani na kunyanyaswa au  

kuudhika kwa mengi; atapata faraja na nguvu zake 

na msaada kutoka kwa Mungu aliye na uwezo wa 

kutoa neema kwa kila dharura. Mume anapaswa 

kuwa mtu mwenye akili safi, aliyeamua kuishika 

Kweli kwa kanuni dhabiti na Mungu atampa hekima 

katika njia anayoifuata au anayopaswa kufuata. 

Mihemko/misukumo yake haitadhibiti maamuzi 

yake, lakini hekima au maamuzi yake yatashikilia 

mistari ya udhibiti kwenye mkono wake imara, na 

tamaa mbaya  hizo zitashikiliwa  kwa lijamu na 

hatamu ( kama vile farasi anavyodhibitiwa na lijamu  

na hatamu juu ya kichwa chake; ndivyo mawazo ya 

mtu ya tamaa za mwili lazima yadhibitiwe na 

kujitawala nafsi yake Zaburi 32:9). TSB 158.3 

Ndoa ni Imara Kama Sabato. Watu ambao 

wamewekwa katika  nafasi muhimu, kama zile za 

Taasisi ya Afya, wanafanywa kuwa malengo 

mahususi ya mashambulizi ya Shetani. Hakika 

wanaletwa kwenye jamii ya wanaume na wanawake. 

Baadhi ya watu hawa wana tabia zilizo hovyo/rafu, 

ni wenye hasira, na tamaa za mwili mbaya, nao 

wakati wa majaribu wako tayari kufanya chochote, 

bila kumjali Mungu na bila kujali matokeo. 

Wanavunja vifungo vya uhusiano wa ndoa, ili 

waweze kuuanzisha uhusiano mpya. TSB 159.1 

Mungu alitoa sababu moja tu ya mke kumwacha 

mume wake, au mume kumwacha mkewe, na sababu 

hiyo ni uzinzi. Hebu jambo hili lifanyike kwa 

maombi. Ndoa ilianzishwa wakati wa uumbaji na 

Mungu na kuwa agizo la Bwana Mwenyewe. Mpango 

wa ndoa ulifanywa Edeni. Sabato, ambayo ni amri ya 

nne ilianzishwa katika Edeni, wakati misingi ya 

ulimwengu ilipowekwa na Mungu, wakati nyota za 

asubuhi zilipoimba pamoja, na wana wote wa Mungu 

walipopiga kelele kwa furaha. Hebu basi, taasisi hii 

ya Mungu ya ndoa, isimame imara kama vile Sabato 

ya amri ya nne. TSB 159.2 

Tunauliza, Nini kinaweza kusemwa au kufanywa ili 

kukomesha mmomonyoko wa maadili ulioanza 

kupenyeza mizizi katika taasisi ya Afya? Mungu 

awasamehe waliopata uzoefu wa miaka mingi 

kuhusiana na kusudi na kazi ya Mungu, na bado 

wanaendelea na mazoea yanayoleta hali ya 

kuhatarisha wema, kujistahi na kujiheshimu kwa 

wasichana na wanawake. Ninakusihi kwa 

ninayoyajua, kutoka kwenye nuru ambayo Mungu 

amenipa. Nimeonyeshwa kwamba wanaume na 

wanawake wanaofurahia dini ya Yesu Kristo 

hawatakuwa na wasiwasi, kutotulia, kutoridhika, au 

kubadilikabadilika; endapo amani ya Kristo itakuwa 

moyoni mwao na kutoa uthabiti kwa tabia.TSB 

159.3 

 Utakatifu wa Agano la Ndoa. Nilikuwa katika 

nyakati wa usiku kwenye ndoto zilizoletwa 

kuhusiana na Taasisi ya Afya. Nilisikia huzuni kuona 

huna furaha na umevunjika moyo sana.... Lakini 

nikiwa nimehuzunishwa na hili,  ufunuo huu ulikuja 

kwangu, kulikuwa na mtu mmoja akizungumza nawe, 

Dk. Q. Maneno yake yalikukaripia , lakini 

yalichanganyika na huruma nyororo. Siwezi 

kuandika maneno halisi kama alivyoyasema . 

Nitajaribu kadri niwezavyo kukupa kile alichosema. 

Alisema: TSB 160.1 

“Wewe unakuza hali ya kukata tamaa, lakini katika 

hili hauna hekima; utakuwa dhaifu na usiyefaa. Hii 

litampa adui faida juu yako. Mungu angekufanya 

ustawi  zaidi na zaidi Kwake, ufanane na sura na 

tabia ya Kristo. Moyo wako ni kitovu cha hisia nyingi 

zilizovurugika, ambazo hujafanya jitahidi za 

kuzishinda. Hujaweka moyo wako kikamilifu katika 

kazi ya kutakasa hekalu la roho yako. Akili yako  

imezoeshwa kutotumia hekima na kukita kwenye 

kumtaliki mkeo. Mungu hakuongozi katika hili. 

Wewe hulifungii mlango jambo hili ili likae tu 

kwenye akili yako mwenyewe. Unawaambia wengine 

mawazo na mipango yako, na kwa kufanya hivyo 

unatayarisha njia kwa ajili ya Shetani kuathiri akili 

za wengine kwa mapendekezo yako. TSB 160.2 

"Mada ya  agano la ndoa si takatifu na halijakaa 

kama kipaumbele cha juu zaidi katika akili yako 

kama inavyopaswa, na hakika utakuwa katika hatari 

ya kufuata mkondo mbaya wewe mwenyewe, na 

kuhatarisha roho za wengine kwa mapendekezo yako. 

Wakati akili yako imeamshwa katika somo hilo, 

haiwezi kutayarishwa kufanya kazi bora zaidi wakati 

jambo hili bado linakuhangaisha, na wala huwezi 

kutafuta baraka za Mwenyezi Mungu kwa bidii, 

isipokuwa umepanda juu zaidi (kiroho, kimaadili). 

Umefanya madhara makubwa kwenye mioyo na akili 

za wengine. Funga haraka mlango wa moyo wako 

ambao umekuwa wazi kwa adui. Ndipo utakuwa na 

gurudumu lenye usawa kwa asili yako ambayo ni ya 

kukurupuka na mambo, kwamba utaweka utu wako 

wote kwenye kazi yako (mwili, roho, akili nk). 

Fungua kwa upana mlango wa moyo wako na 

umkaribishe Yesu aingie.  Boresha kila fursa ya 

kufanya kazi kuelekea juu, kwa kutumia ushawishi  

imara na wenye afya. Usipoteze wakati katika suala 

hili. Kama wewe utakuwa mtu huru na mwenye 

furaha, basi ni lazima umpinge adui.”... TSB 160.3 

Mawazo kwenye Nyua za Juu. Dk. Q, akili yako 

haiko kwenye afya njema. Unaweka akili yako 

kwenye mambo ambayo hayaleti afya ya kimwili 

Wala busara/utimamu wa akili. Lazima ufanye 

mabadiliko ya moyo; kisha mawazo yako 

yataelekezwa kwenye mkondo wa juu na ulio safi 

zaidi. Unafurahia kuwa miongoni mwa jamii ya 

wanawake na wasichana. Huu ni mtego kwako. 

Katika taasisi kama hiyo, akili za daktari zinapaswa 

kuinuliwa daima kwa Mungu kwa ajili ya kupata 

nguvu na hekima. Hapo Kuna hatari ya mara kwa 

mara kwa mawazo kuwa katika kiwango cha chini. 

Isipokuwa Bwana ndiye kiini cha mvuto, isipokuwa 

Yeye ni ulinzi maalum dhidi ya majaribu ya adui, 

yeye [Shetani] atapata uwezo juu ya akili yako na 

kukutenganisha Naye Mungu. TSB 161.1 

Haja ya Dini ya Moyo. Katika ndoto kwenye tukio 

lingine lililowasilishwa mbele yangu. Kichwa chako 

kiliinama juu ya meza. Ulikuwa karibu kupoteza 

fahamu. Maneno yalisemwa kwako kwa msisitizo 

thabiti, uliamuliwa: “Ondoa hicho kilicho mikononi 

mwako! Huna haja ya kumeza hiyo; maisha yako si 

mali yako mwenyewe; dawa yako haitakuletea amani 

na utulivu. Unachohitaji ni dini ya moyo, moyo 

uliotakaswa, uliosafishwa, ulioinuliwa kutoka 

kwenye mambo ya kawaida na kushikilia mahusiano 

na Mungu. Uwe Jasiri/Uwe mwanamume hodari. 

Mwite mkeo pembeni mwako, Jifahamishe vizuri 

zaidi kuhusu Ukweli, kubali kutengenezwa na Roho 

wa Mungu, nanyi mtakuwa na amani. Ikiwa 

unachukua mkondo ulio sawa, ikiwa nyinyi 

hammangimangi kutoka kwenye Ukweli, ikiwa 

mtazitunza nafsi zenu katika upendo wa Mungu, 

utakuwa chombo mikononi mwa Bwana cha 

kumwokoa mke wako, na kwa upande wake, ikiwa 

atakubali Ukweli wa asili ya mbinguni, ikiwa 

atakubali kuwa mfuasi mpole na mnyenyekevu wa 

Kristo, basi atakuwa mkondo wa baraka nyingi 

kwako mikononi mwa Mungu.... TSB 161.2 

Sasa, Dk. Q, simama katika utu uzima, au (uanaume) 

uliopewa na Mungu! Inua msalaba wa Kristo kila 

siku, inua mawazo yako kwenda juu na pasafi zaidi. 

Heshimu viapo vya ndoa yako, na uwe mtumishi wa 

Mungu kwa ajili ya kuinua jamii ya wanadamu. 

Kama utakuwa mshindi, utakuwa miongoni mwa 

wale watakaomiliki vitu vyote ; uzima wa milele 

uliosheheni utukufu utakuwa wako. TSB 162.1 

Matokeo ya mahusiano yasiyo sahihi. Kuna 

mnyama anayepiga mkono kwa unyonge mara 

anapoguswa. Misuli inakuwa kama imepooza. Vivyo 

hivyo itakuwa hivyo kwako kiroho, ikiwa mawazo 

yako yanaruhusiwa kukimbia katika mkondo fulani, 

na wewe kutochukua tahadhari kwenye mahusiano 

yasiyofaa na wasichana wadogo au wanawake 

walioolewa. Uhusiano wa namna hii huleta kifo cha 

kiroho.TSB 162.2 

 Hebu mapenzi yako na huruma zako zielekezwe kwa 

Mungu, vinginevyo misukumo yako itakuwa najisi, 

tabia yako itakuwa yenye kasoro na moyo wako 

utatengwa na Mungu. Yeyote anayegusa au kushika 

kitu kinachochafua, je, bado anaendelea kuwa safi? 

Nafsi haiwezi kubaki ikipumua angahewa safi wakati 

inazungukwa na mazingira yanayotiwa madoa na 

uchafu wenye ufisadi. Mambo haya yanaupeleka 

moyo mbali na Mungu. Nafsi hunyauka na kuwa na 

ulemavu, kwa sababu hema inepigwa kwenye 

maeneo ya karibu sana na Sodoma kiasi kwamba 

huwezi kupumua angahewa safi ya mbinguni. TSB 

162.3 

Usalama Wetu Pekee. Ukiukaji wa moja ya 

maagizo ya Mungu hufanya uharibifu kwa maadili 

yako. Kwa ajili ya Kristo,nakuomba ufikie kiwango 

cha juu zaidi. Jitoe mwenyewe kikamilifu kwa 

Mungu bila kubakiza kitu. Una masomo ya kujifunza 

na usalama wako pekee ni kukubali na kuyatimiza 

matakwa ya Mungu, ili kuutoa mwili wako kama 

“dhabihu iliyo hai, takatifu, naam, ya kumpendeza 

Mungu, ndiyo ibada yako yenye maana.” Ndipo 

Neno la Mungu litakuwa la kupendeza machoni pako 

na kuwa mwongozo wenye faida/manufaa, litakuwa 

mwanga wa miguu yako, na taa ya njiani mwako. 

Ndipo utakapoweza kustahimili mashaka, wala 

hayatakushinda; kwani unajua kwamba roho yako 

imejisalimisha kwenye Mwamba wa milele, kwa 

sababu wewe unakaa ndani yake zile Kweli sahihi za 

Mungu.— Barua ya 8, 1888.TSB 162.4 

 

25. MWINJILISTI WA VITABU 

Ushauri kwa Mwinjilisti wa vitabu 

Mwanamke. Nimepokea barua mbili kutoka kwako, 

nami nina hamu ya kutuliza akili yako au kuipa 

afueni ikiwa naweza. Msimamo wako ulikuwa wa 

ajabu sana, na Mungu alinipa ujumbe  kwa ajili yako.  

Kutokana na ukweli uliowaslisha, sikuamini kwamba 

suala lako halikuwa na tumaini; lakini uwezo wa 

utambuzi wako wa kile kinachojumuisha mema na 

mabaya ulikuwa mdogo sana katika kiwango 

ambacho haikuwa salama kabisa kwako kusafiri na 

kuwa mwinjilisti wa Vitabu anayetoa masomo ya 

Biblia, na kujiweka kwenye majaribu. [ ni Wewe]  

ndiye ambaye hukuweza kutofautisha kati ya Neno la 

Mungu na  dhambi ni nini, kwa kuutoa mwili wako 

unajisiwe na mtu, ambaye  haijalishi  kukiri kwake, 

na kudai kuwa ametulizwa kwa [kusamehewa]. 

Jambo hili lilionyeshwa kwangu kuwa ni dhambi 

mbaya mbele za Mungu, na bado hisia zako 

zilitulizwa na kuwa huru hata ukaendelea kuuza 

vitabu vyetu vya kiroho/kidini na kutoa masomo ya 

Biblia, huku ukiwa unaendelea kufanya 

uasherati.TSB 163.1 

 Karipio Kutoka kwa Mungu. Sheria ya Mungu 

iliyotangaza juu ya Mlima Sinai inasema, “ usizini au 

usifanye uasherati,” na bado wewe uliyeihalifu sheria 

ile ambayo ni alama ya njia kwenye Biblia ulikuwa 

ukiwafundisha wengine Biblia. Mungu haikubali kazi 

yako. Wewe ulinauza kama Bwana alinipa barua hiyo 

nikupe. nasema alifanya hivyo. Mungu mtakatifu wa 

Israeli hatatumikiwa pamoja na dhambi zako. 

Ujumbe huo ilitolewa na Mungu. Ikiwa umeuelewa  

huo ujumbe kutoka wakati  umetolewa,  kwamba 

hisia mpya kuhusu dhambi inajumuisha nini, basi 

wewe umeongoka kweli na umekuwa mtoto wa 

Mungu kweli badala ya kuwa mhalifu wa sheria Yake. 

hakuna atakayekuwa radhi nawe au furaha zaidi 

kuliko mimi. Siwezi kuwasilisha dhambi yako mbele 

zako kwa lugha kali sana zaidi ya hii.TSB 163.2 

 Ufahamu mdogo kuhusu Dhambi. Maono 

yamewasilisha mbele yangu mara kadhaa, Kwa watu 

wanaoishi katika majimbo tofauti ambao walikuwa 

wakishiriki katika kazi ya uinjilisti wa vitabu ambao 

hawakustahili kuwepo katika kazi ya Mungu. 

Wamemvunjia Mungu heshima, na kuleta lawama 

kwa ile Kweli. Wamefanya dhambi kuwa jambo 

jepesi. Wamemvunjia heshima Mungu katika miili 

yao wenyewe. Lakini hakuna hata mmoja kati yao, 

aliyekuwa na ufahamu mdogo sana kuhusu uzito wa 

dhambi ilivyo haswa kama wewe. Yeyote anayefuata 

njia uliyoifuata, na kisha afiche uhalifu uhalifu wake 

na kuporomoka kwa maadili kwa mwenendo wa 

namna hiyo, ni  jambo la kutisha sana. Wewe 

hukuwa na hisia za uzito wa uovu wa dhambi. TSB 

164.1 

Uvumilivu wa Mungu kwa Wadhambi. Ujumbe 

ulitolewa kwa Yona kwenda Ninawi, kwamba katika 

siku arobaini itaangamizwa. Ninawi ilitubu, na 

Mungu akauokoa mji mwovu, kwa sababu wafalme 

na wakuu walijinyenyekeza sana Kwa Mungu, na 

Bwana aliipa Ninawi nafasi ya kutubu. Ikiwa Bwana 

katika rehema Zake kuu na nyingi anashughulikia 

jambo lako kwa njia iliyo sawa, oh, nitashukuru sana. 

Mungu akikupa neema ya muda wa majaribio ili 

kudhihirisha toba hiyo umeilewa kama  inayohitajika, 

kwa sababu unaona na kuhisi dhambi hiyo na asili 

yake na hivyo unajichukia mwenyewe kwa sababu ya 

dhambi yako, na kuhisi kuichukia dhambi yenyewe, 

basi Bwana ni mwingi wa fadhili, huruma nyororo  

na “Kama tuziungama dhambi zetu, Yeye ni 

mwaminifu na wa haki hata atuondolee dhambi zetu, 

na kutusafisha nafsi zetu na udhalimu wote” [1 

Yohana 1:9].TSB 164.2 

 Naamini umekiri dhambi yako, na kwamba Mungu 

atakusamehe dhambi kama alivyoahidi. Upungufu 

pekee ninauona kwako kwa upande wangu ni 

kwamba bado unahitaji kutambua dhambi ni nini, 

kwani katika kufanya umalaya na mwili wako, kwa 

kuutoa ili  mzinzi autumie, na uchafu wa ngono,  

ukijua umeunganisha na kazi na kusudi la Mungu 

kwa kutoa masomo ya Biblia, kana kwamba Bwana 

atahudumu  pamoja na dhambi zako wakati huo huo 

ukiwa bado unajishughulisha na kazi Yake na huku 

unajitolea kwa hiari yako mwenyewe kukumbatiana 

na mzinzi, jambo hili bado ni udhaifu wako hata sasa. 

[hapo bado una udhaifu]. TSB 164.3 

Huruma ya Mungu kwa Jiji la Ninawi. 

Nilikuletea jambo kama lilivyowasilishwa kwangu, 

na kukwaambia ya kwamba Mungu anachukizwa 

mambo ya namna hiyo. Ikiwa maadili ya hisia zako 

na hekima vimeboreshwa au kuhuishwa/kuamshwa, 

ni kwa njia ya uwezo wa Mungu wa kuongoa. Kama 

wewe umebadilishwa kitabia, Bwana anajua yote 

kuhusu hilo. Na ikiwa umemtoa toba na kuinuliwa 

kufikia kiwango cha juu na kitakatifu, siwezi mimi 

mwenyewe kusema kwamba Bwana hataiangalia kesi 

yako katika katika nuru ile ile aliyoiona Ninawi.TSB 

165.1 

 Mfalme wa Ninawi alitangaza, “bali na wafunikwe nguo za 

magunia, mwanadamu na mnyama pia, nao wakamlilie Mungu 

kwa nguvu, naam, na wageuke, kila mtu akaache njia yake mbaya, 

na udhalimu ulio mikononi mwake. Ni nani ajuaye kwamba 

Mungu hatageuka na kughairi, na kuiacha hasira Yake kali, ili 

msiangamizwe? Mungu akaona matendo yao, ya kuwa wameiacha 

njia yao mbaya. Basi Mungu akalighairi Neno lile baya, ambalo 

alisema atawatenda; asilitende.” [Yona 3:8-10]. Soma hili kwa 

makini, na ikiwa Bwana  {atakuamini} wewe  kufanya 

kazi Yake, mimi sina neno la kupinga. Haya ndiyo 

yote ninayoweza kukuambia. TSB 165.2 

Sasa, tafadhali peleka jambo lako kwa Bwana, na 

ikiwa una ushirika na Yeye atayasikia maombi yako 

na atakuongoza katika maamuzi. Moyo wangu 

unakuhurumia. Mara ya kwanza dhambi ilipotendwa, 

ilifanyika bila kutafakari; dhambi ya pili ilitendwa 

baada ya kutafakari, baada ya muda wa kulitafuta na 

kulicheua jambo hilo katika nuru ya Neno la Mungu, 

hasa amri ya saba. Kwa wewe kuukabidhi mwili 

wako kwa hiari kwa mtu aliyekupotosha, na 

mkajishughulisha katika kutafuta kuziangazia akili 

nyingine kuhusiana na amri za Mungu, ni onyesho 

lililokuwa na upotovu zaidi, na linafunua mhusika 

mwenye tabia ambayo  haiaminiki kwangu kama 

mambo yalivyowasilishwa, nawe hukuwa na uwezo 

kutambua kwa nini hupaswi kuendelea na kazi kama 

ulivyofanya.TSB 165.3 

 Kuungama mbele za Watu Mara nyingi Si 

vizuri . Lakini ninaliacha jambo pale lilipo. 

Ningeweza kukuambia nenda kwa watu waaminifu 

katika Konferensi (si wanaume, bali wanawake), na 

ongea nao; lakini ninafikiria kuwa ukifanya hivi 

utakuwa unayatangaza mambo ambayo 

yangesababisha  kuondolewa kwako kutoka kwa 

wengine wote; na hawatakutia moyo au kukukubali 

kushiriki kazi katika tawi lolote, endapo 

watapolielewa jambo hili kama lilivyo.  Sasa naliacha 

jambo hili kati yako na Mungu wako, na tafadhali 

usinisumbue tena nalo. Sina mpango wa kuliweka 

wazi, ila ninakuachia wewe kazi ya kuikuza na 

kuiboresha tabia yako. Ninakuhurumia na 

ninatumai kuwa utaenenda kwa busara, na  kwa 

ujumla kwa kile ambacho Mungu anataka uwe.— 

Barua ya 95, 1893. TSB 166.1 

 

26. MWINJILISTI WA HADHARA  

[Mwinjilisti ambaye barua hizi ziliandikiwa kwake 

wakati fulani aliendesha mikutano kadhaa 

mfululizo  katika eneo moja, kisha akahamia eneo 

lingine mbali na mke wake ambaye alibaki ili 

kuendelea kufuatilia na kuwafundisha mafunzo ya 

Biblia wale waliovutiwa. Hali hii haikufikiriwa 

vizuri. Hatimaye Mwinjilisti huyo alianguka katika 

dhambi ya uzinzi na aliikataa Roho ya Unabii na 

mashauri ya viongozi wakuu wa kanisa. Gazeti la 

Review and Herald lilitangaza baadae kuwa vyeti 

vyake vimebatilishwa. Miaka michache kabla ya 

kifo chake alitubu na kurudi kwa Bwana.] TSB 166 

Ana uwezo wa Kuvutia umati wa watu, ila Ni 

Dhaifu Kuitawala nafsi yake. Utaona kabla ya 

hii barua kukufikia kwamba Bwana amewatembelea 

Watu wake tena kwa kutoa shuhuda hizi  Kwa 

mtazamo huu nilionyeshwa kuwa ulisimama kwenye 

nuru iliyo wazi na kwamba uko katika hatari ya 

kuleta lawama juu ya kazi ya Mungu kwa kuendelea 

utakavyo. Ni nia ya Shetani kukuangamiza. 

Anatafuta kuweka akili yako katika hali ya kukerwa 

kila wakati, akiichochea ili ikupake matope na 

uchafu badala ya matunda ya amani na haki....TSB 

166.2 

 Lakini, kaka R, nilionyeshwa kwamba sasa 

unapaswa kuwa mwangalifu sana katika mwenendo 

wako na kwa maneno yako. Unatazamwa na maadui. 

Unao udhaifu mkubwa kama mwanamume ambaye 

ana nguvu kusimama mbele ya umati. 

Unapotengana na mkeo sasa kutakuwapo na 

mashaka na wivu, na uwongo utatungwa [hata] 

ambao haupo. Lakini kama wewe usipokuwa 

mwangalifu, utaleta lawama juu ya kazi ya Mwenyezi 

Mungu ambayo haitafutika kirahisi au kwa upesi. 

Unaweza kuhisi, kama ninavyojua unahisi, kwamba 

kama ukienda kuishi bila mkeo, ungetaka uwe huru 

na yeye. Wewe huna utulivu, una wasiwasi, na huna 

malengo. Shetani anakujaribu uingie katika mtego 

wa kujifanya mwenyewe kuwa  mwanamume 

mpumbavu. Sasa ni wakati wako kujionyesha kama 

mwanaume/hodari, kuonyesha neema ya Mungu 

kwa uvumilivu wako, uhodari wako, na ujasiri 

wako.... TSB 167.1 

Hatari katika kuwa wasiri. Unahitaji kujiweka 

wakfu kwa Mungu, na sio kutawaliwa na shida zako. 

Kuwa mwangalifu jinsi unavyoshawishiwa kufanya 

wanawake kuwa  wasiri wako au kuwaruhusu 

wakufanye uwe msiri wao. Kaa mbali na jamii ya 

wanawake kadri uwezavyo. Utakuwa hatarini. 

Kumbuka, tunaishi katikati ya hatari za siku za 

mwisho. Karibu kila kitu kimeoza na kuharibika. 

TSB 167.2 

Mwangalie Mungu, omba, oh, omba, kuliko vile 

ulivyowahi Ili nguvu za Mungu zikulinde kwa njia ya 

imani. Katika Mungu unaweza kusimama bila doa, 

bila waa wala kasoro. Mshikilie Mungu kwa nguvu. 

Mtazame kwa imani ili upate kuwa mshiriki wa tabia 

ya Uungu, ukiokolewa na uharibifu uliomo duniani 

kupitia tamaa. Mungu atakushindia ikiwa utaishi 

maisha ya unyenyekevu ya sala na imani dhabiti.— 

Barua ya 23, 1871.TSB 167.3 

Huna ladha ya Neno la Mungu. Katika maono 

ya mwisho niliyopewa jambo lako liliwasilishwa 

mbele yangu. Nimekuwa nikingojea kuona ikiwa 

ulikuwa na ulaini wa moyo, hisia nyeti za kujua, 

unyenyekevu au dhamiri iliyochomwa. Nimekuwa 

nikiandika yafuatayo kwa muda mrefu lakini 

nimefikiria ningesubiri hadi ujilete mwenyewe . 

Nilionyeshwa kwamba hauishi kulingana na nuru 

uliyoipokea. Umeenda mbali na nuru. Bwana 

amekuwa akikufuata kwa makaripio na mashauri ili 

kukulinda kutoka kwenye uharibifu wa nafsi yako na 

kumletea Yeye lawama kwenye kazi Yake. 

Nilionyeshwa kuwa umekuwa ukirudi nyuma badala 

ya kuendelea kukua katika neema na maarifa ya 

Ukweli.... TSB 168.1 

Umewafanya wasichana na wanawake kuwa mada ya 

mawazo, badala ya Neno la Mungu. Akili yako 

imekuwa na wasiwasi na kutoridhika 

isipojishughulisha na wasichana na wanawake. 

Huwezi kufurahia kujifunza Neno la Mungu wakati 

mawazo yako yameelekezwa kwenye masomo 

ambayo yanafanya vita na roho. Hakuna kisingizio 

cha maisha yako ya upumbavu. TSB 168.2 

Mtumishi wa Mungu mwenye nia mbili. 

Kutokana na kile ambacho nimeonyeshwa wewe ni 

mvunjaji wa amri ya saba. Akili yako inawezaje 

kupatana na Neno la Mungu la thamani, wakati 

Kweli zinakukatakata kwenye kila upande? Kama 

ulikuwa umesalitiwa na upumbavu huu bila kujua, 

basi ungekuwa na udhuru mwingi, lakini huna 

udhuru huo. Umepewa onyo. Umekemewa na 

kushauriwa. Yaelekea umepokea karipio, lakini bado 

moyoni, nia ya matendo maovu ya mwilil haijafa.  

Hujavalia njuga kufanya kazi ya kutokomeza uovu. 

Wewe hivi karibuni umeipoteza fimbo ya  Bwana 

busara ya kuadabisha, na kutimua mbio kuelekea 

kwenye upumbavu mkubwa zaidi kuliko hapa awali, 

wewe ni kama mpumbavu  aliyejipeleka mwenyewe 

kufungiwa miguu na mikono yake huko jela  na 

mambo yanaonekana kutopendeza kabisa.  Kupenda 

kwako kujifurahisha imekuwa tamaa ya mwili 

inayopigana nawe. (you have soon lost the smart of the chastening rod of the Lord, 

and rushed on in as great foolishness as ever, like a fool to the correction of stocks.-watu waliendelea 

kutenda kijinga hata baada ya kuadhibiwa na kusahihishwa bado waliendelea na tabia za kipumbavu) 
TSB 168.3 

Anasema baadhi ya watu waliendelea 

kutenda kijinga, hata baada ya kuadhibiwa 

kwa kuwa kwenye hisa. Anasema baadhi ya 

watu wako hivyo—wakiendelea na tabia zao 

za kipumbavu hata baada ya kusahihishwa 

au kuadhibiwa. 

Unapenda mahusiano na wasichana na wanawake. 

Wakati wa mfululizo wa mikutano wewe umeruhusu 

akili yako kupanga na kujielekeza jinsi unavyoweza 

kujipenyeza kwa nguvu kwenye jamii ya wasichana 

wadogo au wanawake bila kusaliti kujizuia kwa hisia 

zako halisi. Utakimbilia majaribuni wakati huana 

uwezo wa kimaadili wa kuyapinga majaribu. Akili 

yako ni chafu daima kwa sababu chemchemi yake 

haijawahi kusafishwa. Hufurahii kuyachunguza 

Maandiko kwa bidii na kwa uangalifu.... TSB 169.1 

Kutokuwa safi kwa Mawazo na Matendo. 

Mungu ameweka ukuta au ngome ya  shuhuda kama 

ukuta juu yako, ili kukulinda usianguke chini ya hila 

za ajabu za adui, lakini unavivunja hivi vizuizi vyote 

na kulazimisha kwa nguvu kufuata mwelekeo wako. 

Huzuni yako kwa ajili ya dhambi zako ni kama ya 

wale watu wa zamani walizirarua nguo zao ili 

kuonyesha majonzi yao lakini hawakurarua nafsi zao. 

Huna ufahamu sahihi kuhusu dhambi. Hujang’amua 

kabisa uzito wa ubaya wa kutotawala nafsi yako au 

kutozikana tamaa zako kwenye mawazo na matendo 

yako.  Mawazo yako ni ya tamaa za kimwili, na 

umekuwa ukiendelea hivyo daima. Kama ukijutia 

dhambi zako kweli, kama ungekuwa na hisia za  

makosa yako kwa uhalisia, ungeifanyia kazi toba 

hiyo Wala usingehitaji kutubu tena. TSB 169.2 

Madhara Zaidi kuliko Msaada kwenye kazi. 

Nataka sasa kusema ukweli. Nimewahi kuonyeshwa 

kwamba maisha yako na utendaji wako katika kazi 

ya Mungu kwa miaka kadhaa umeleta madhara 

makubwa zaidi kwenye kusudi la Ukweli wa sasa 

kuliko msaada. Kama usingekuwa sehemu katika 

kazi hii na ukawa umejitenga nayo kabisa, wewe 

ungeepusha huzuni kwenye mioyo mingi ya wale 

wanaoipenda kazi ya Mungu; na ungeokoa watu 

wasifanye kazi ngumu ambayo inawakamua vibaya 

ili kukabiliana na ushawishi wako mbaya. TSB 

169.3 

Kazi ambayo imefanyika ili kukuweka sawa na 

kukuepusha wewe usifedheheshe kusudi la kazi ya 

Mungu, kama ingelitumika katika kuziongoa roho 

kutoka kwenye makosa na kuingia kwenye Ukweli—

na watenda kazi hawakuwa na chochote cha kufanya 

kuhusiana na wewe —maslahi na nguvu ya kazi ya  

Ukweli wa sasa ingesimama vyema zaidi leo huko 

California na pia Mashariki. TSB 169.4 

Ushawishi wa Mtumishi wa Mungu 

Aliyekosea. Shetani amekufanya  wewe kuwa 

wakala wake wa kuiwakilisha akili yake. Msisimko 

mkubwa na mihemko ambayo umeonyesha katika 

mijadala mara kwa mara, na mafanikio 

yanayoonekana umepata, yamekujenga katika 

kujihesabia haki wewe mwenyewe. Na hayo 

yamekuruhusu wewe kuendelea kufanya kazi wakati 

moyo wako haukuwa sawa mbele za  Mungu, jambo 

ambalo limekuletea jeraha kubwa. Hujauchunguza 

moyo wako mwenyewe na kuitesa nafsi yako mbele 

za Mungu. Umehisi kwa wepesi sana kwa makosa 

yako mabaya ya huko nyuma. Kila kitu kimefanywa 

ili kukuokoa kutoka kwenye fedheha na uharibifu. 

Umevumiliwa kwa subira nyingi  na wakati  haufai 

kabisa kwa kazi takatifu, kwa lengo la kuokoa roho 

yako umeruhusiwa kuendelea na kazi zako ila roho 

za watu zimeumizwa na kuugua mioyoni chini ya 

mwenendo wako wa kipumbavu ambao ni mzigo wa 

dhambi. TSB 170.1 

Ungekuwa umeachwa peke yako zamani, hadi watu 

waone ushahidi kwamba hakika wewe u mtu 

aliyekuwa na mategenezo kamili, basi ungekuwa mtu 

wa manufaa fulani sasa katika kazi hii adhimu. 

Lakini niliona kwamba tunahatarisha mambo sana 

katika kukupa moyo uende kufanya kazi ya 

kuwaongoa wenye dhambi kuja kwa Kristo wakati 

njia yako imetiwa unajisi mbele za Mungu, moyo 

wako wote umetiwa madoa kwa dhambi. Watumishi 

wa kweli wa Mungu wanahukumiwa na kutazamwa 

kamwa wewe mwenyewe. Hupaswi kuharibu kazi ya 

Mungu  tena kwa tamaa zako za mwili na moyo, na 

hivyo kuwakilisha vibaya na kwa huzuni kazi ya 

Ukweli wa sasa. TSB 170.2 

Kuwa na Mafanikio fulani Sio Ushahidi wa 

Kukubalika kwa Mungu. Ili uweze kufanya 

mema ni lazima uishi maisha mapya yaliyo sawa 

mbele za Mungu. Hali Yako ya upotovu 

haijabadilishwa. Huna amani na Mungu wala amani 

na nafsi yako mwenyewe. Wewe umo utumwani 

mwa adui mkuu wa roho, chini ya mtu wa kale wa 

dhambi. Wewe si mtu huru katika Kristo. Una haja 

ya kuwa na mabadiliko ya kiroho kabla ya Mungu 

kuweza kufanya kazi nawe. Unaweza kubisha kuwa 

una mafanikio katika utendaji wako wa kazi. Ndivyo 

ilivyo Kwa watu wengi wanaopingana na Mungu 

wakiwa kiwango fulani cha mafanikio. Kama  kuna 

wale ambao wanakubali Ukweli kwa hoja 

unazotumia nazo zinawasadikisha sana,  huo hata 

sio ushahidi kuwa uko katika hali ya kukubaliwa na 

Mungu.... TSB 170.3 

Maisha ya Dhambi Inayojulikana Akilini. Laiti 

ingeishia hapo—lakini haikuishia hapo. Ulihisi kwa 

muda mdogo tu ubaya wa njia yako, lakini sio 

kikamilifu kama ulivyopaswa, jinsi ulivyokuwa 

umedanganywa na Shetani, ukiwa umepumbazwa na 

ndoto za kufikirika; na macho yako hayakutolewa 

ukungu kikamilifu. Ulijinyenyekeza moyo wako 

mbele za Mungu, Naye akaukubali unyonge wako. 

Hivi karibuni ukawa mzembe tena, na ukaruhusu 

akili yako ijazwe na ubatili na mawazo machafu tena. 

Ulichukua tahadhari kidogo sana, na ukachukuliwa 

na udanganyifu kamili. Akili yako ilijielekeza  kupata 

njia ya kufikia lengo lako.... TSB 171.1 

Nguvu ya shauku kubwa ndiyo udhuru wako kwa 

maovu. Maisha yako yamekuwa ya aibu - hakuna 

kitu ambacho unaweza kujivunia. Umekuwa na 

huzuni/sonona sana Ikiwa huna msisimko au 

hakuna msichana au mwanamke fulani 

anayekuvutia na kusikiliza shida zako kuhusu  mke 

wako. Aibu, aibu  yapaswa kukufunika wewe kwa 

mwenendo wako.— Barua ya 52, 1876 . TSB 

171.2 

Uongofu wa Kila Siku kwa Kazi Takatifu. 

Mungu amenionyesha suala lako  kikamilifu, nami 

sithubutu kukuacha uendelee kwenye udanganyifu 

kuhusu hali yako halisi. Mimi nina hofu sana 

kwamba utaukosa  uzima wa milele, kwamba baada 

ya kuwahubiria wengine juu ya madai ya lazima ya 

sheria ya Mungu, utashindwa kutekeleza wajibu 

wako mwenyewe wa kuziishi kanuni hizi takatifu za 

sheria ya Mungu, na utavunja imani- 1 Tim 1:19.TSB 

171.3 

Umejimeza wewe mwenyewe kabisa, isipokuwa 

umejiweka  wakfu kwa Mungu na kuwa na imani hai 

ya kila siku kwa Mungu na kupata neema na uwezo 

Wake, utakuwa kikwazo cha maendeleo ya  ile Kweli 

Sioni sababu ya kazi ya Mungu kuharibiwa na 

kushutumiwa kwa uzembe wako au kwa upofu wa 

makosa yako. Lazima uwe mtu mwongofu kila siku 

au hutafaa kwa majukumu matakatifu ya kazi 

ambayo unajishughulisha nayo. Ninajua zaidi tabia 

yako ya kipekee na hatari zako kuliko wengine 

wanavyokujua. TSB 172.1 

Kutaka huruma za Wanawake. Shida yako na 

wadada imeleta matokeo ya kuvuta huruma kwako. 

Unasimulia changamoto zako Ili wakuonee huruma 

wakidhania kuwa umeteseka sana. Unasalimisha 

hisia zako, na kujivika mwonekano wa kuoyesha 

kana kwamba unavumilia kifo cha mfia dini. 

Unawaongoza kukupa huduma na umakini jambo 

ambalo sio sahihi kabisa, na kujipachika mwenyewe 

katika nafasi ambayo utajaribiwa kwa urahisi. 

Unapaswa kuwa umejifunza kupitia majaribu yako 

yaliyopita ili kuepuka chochote ambacho kina 

muonekano hata mdogo wa kuhusiana na akina 

dada, walioolewa au ambao hawajaolewa. Hebu kiini 

cha mapenzi yako kiwe Mungu. Mtegemee Mungu 

kwa sapoti/msaada badala ya kutegemea huruma za 

binadamu.TSB 172.2 

 Wewe ni dhaifu sana katika mwelekeo huu, lakini 

kazi ya Mungu haitiwi ulema kwaajili ya udhaifu 

wako na kutokuwa na busara. Hii ni hatari kwako, 

na unapigwa ngwala na majaribu na kushinwa, na 

madhara yake yanaletwa kwenye kazi ya Mungu 

ambayo haiwezi kamwe kuponyeka kikamilifu.— 

Barua ya 53, 1876.TSB 172.3 

Mtazamo wa Mwinjilisti Baada ya Kupoteza 

leseni yake ya uchungaji. Mpendwa rafiki: 

Nimefadhaika sana kwa ajili ya suala lako, na bado 

sijui ni nini la kukuambia. Nilisitasita sana kusema 

neno ili nisikukatishe tamaa, maana najua 

umepatwa na huzuni  ya kutisha na kukatishwa 

tamaa rohoni mwako. Nilidhani wakati leseni yako 

ya uchungaji ilikuwa haijafanywa upya tena, 

ungenyamaza kimya na kutulia na kuwa tayari 

kustaafu, ungejua kwamba yawezekana hilo 

limeandamana na busara ya mambo ya kiroho kwani 

tuna uadimu wa watendakazi, nao wasingeshindwa  

kukupatia cheti cha uchungaji bila shida yoyote. 

Sikuweza kutumia ushawishi wangu kwa jambo hili. 

TSB 172.4 

Katika maono ya mwisho nililopewa, kiti kikubwa 

cha enzi cheupe kiliwasilishwa mbele yangu, na 

Hakimu wa dunia yote akatoa hukumu juu ya umati 

wa watu uliokusanyika. Kitabu cha Kumbukumbu 

cha mbinguni kilifunguliwa, na wale walio karibu na 

kile kiti cha enzi wakasomewa hukumu sawasawa na 

matendo yaliyotendwa katika mwili.TSB 173.1 

 Jina lako liliandikwa kama lilivyopimwa kwenye 

mizani na likaonekana limepungua. Jina lako 

liliandikwa mvunjaji wa amri za Mungu.TSB 173.2 

Fursa ya Kukomboa Yaliyopita. Mungu kwa 

rehema Zake kuu amekupa fursa ya kukomboa 

yaliyopita. Ulipoonyesha toba alikuhurumia.... 

Uliwekwa katika uwanja mzuri wa kazi, na kama 

ungeonyesha ule mwenendo wa Mkristo kama 

unavyopaswa kuwa, basi ungekuwa na toba 

isiyohitaji kurudiwa tena kutubu. TSB 173.3 

Ulikuwa, kwa muda, mnyenyekevu na mwenye 

shukrani, lakini moyo wako baadae na kwa muda 

mrefu sana umejiweka kwenye upotovu na 

kujifurahisha nafsi yako bila kuona wala kuona kuwa 

mwenendo wako unamchukiza Mungu sana. Kama 

Petro, wewe umeonywa kuhusu hatari yako na  

upotovu  wa tabia; lakini wewe ulijiamini na kuwa na 

wivu na kutenda kama mtoto aliyedekeshwa .... TSB 

173.4 

Kukataa kwa Mungu Kazi ya Mchungaji. 

Baada ya Mungu kuvumilia kwa muda mrefu sana 

upotovu wako, wakati ulipodai kuwa mchungaji wa 

kundi, wewe ulipewa nafasi nyingine  kwaajili ya 

maombi yetu tuliyosihi kwa huzuni kwa ajili yako. 

Bwana alifungua njia mbele yako. Tulihuzunika sana 

kwa ajili yako; na wakati sisi tulipoona matokeo ya 

jambo hilo, tulijisikia vibaya zaidi kuliko hapo awali. 

TSB 173.5 

Nilionyeshwa kwamba kazi yako kama mtumishi wa 

Mungu haitakubaliwa tena na Mungu. Mwenendo 

wako wa maadili haujaimarishwa kwa njia yoyote na 

mtihani  na majaribio yako ya mwisho. Hukuchukua 

hatua ya mtu aliyetubu, wala kuitunza nafasi hiyo, 

kwa kujinyenyekeza kila siku mbele za Mungu, kwa  

huruma Yake kuu kwa dhambi yako. Mungu 

hajihusishi tena na wewe na kazi yako.TSB 174.1 

 Maungamo na maombi vilipaswa kuwa mtazamo 

wako; na kama mngeitumia nafasi hii kwa toba 

msingekuwa hapo mlipo sasa, kwani hamstahili 

kukabidhiwa kazi hii adhimu, yaani kufanya kazi 

kwa ajili ya roho za watu, kwani mna wivu, 

mnawashuku watu wengine uovu, mna ubinafsi, na 

mnakosa adabu. Wewe na mkeo ni wakosaji mbele 

za Mungu. Mlikuwa na nafasi ya kujiweka mahali 

ambapo Mungu angeweza kufanya kazi kupitia ninyi, 

lakini hamkufanya hivyo. Hamkupenda kusoma 

Neno la Mungu. Hamkupenda maombi. TSB 174.2 

Saa ya Daudi ya Dhiki. Hukuchukua nafasi ya 

unyenyekevu, kama alivyofanya Daudi kwa sababu 

ya dhambi yake. Baada ya kutenda uhalifu huo 

mkubwa katika maisha yake, tabia yake yote 

iliharibika. Uhalifu huo ulimsumbua na kumsuta 

moyoni sana. Daudi alikuwa na hisia za hatia. Alihisi 

kwamba alikuwa amepoteza upendo na uaminifu 

kwa raia wake. Alidhoofika kimwili na kimaadili. 

Alipoteza heshima yake mwenyewe na ujasiri. 

Hakuthubutu kuwaamini wazee wake na washauri 

waliowahi kujaribiwa hapo awali. Unyenyekevu na 

huzuni ndiyo mlolongo ulioendelea wakati 

alipokimbia kutoka kwenye kiti chake cha enzi hadi 

kwenye mlima (Absalomu alipotaka kumpindua). 

TSB 174.3 

Lakini Daudi hakustahili kuthamaniwa na 

kupongezwa kama ule wakati wa saa yake ya shida 

(dhambi). Mwerezi huu wa Mungu haukuwa mkuu 

kuliko wakati ule aliposhindana na dhoruba na 

tufani. Alikuwa ni mtu mwenye hisia nyeti na kali 

zaidi, ambazo zingeweza kupandisha hasira kali zaidi 

za chuki.  Alionyesha hasira yake haraka wakati mtu 

hakutendewa haki, anatuambia karipio, 

liliuvunjauvunja moyo wake. TSB 174.4 

Na lisigekuwa jambo la kushangaza kama angepatwa 

na wendawazimu,  kama angeruhusu kuonyesha 

hisia zake za hasira isiyoweza kudhibitiwa, na 

kuonyesha kero kwa milipuko ya hasira kali, na 

maneno ya kulipiza kisasi. Lakini hakuna chochote 

kilitarajiwa kwa mtu mwenye haiba ya tabia kama 

yake. Kwa roho iliyovunjika na  hisia za ndani za 

machozi, bila hata usemi mmoja wa kurudi nyuma 

au kuepa, anaipa kisogo mandhari ya utukufu wa 

ufalme wake na pia uhalifu wake, na kutimua mbio 

kwa ajili ya maisha yake.TSB 175.1 

 Shimei alimpigia kelele Daudi alipopita na, akatoa  

dhoruba ya laana na matusi  dhidi yake na  kisha 

akamtupia mawe na udongo.  Mmoja wa askari 

waaminifu wa Daudi alisema, “Niruhusu nipande, 

nakuomba, nikamkate kichwa.” Daudi katika huzuni 

yake na unyenyekevu alisema, “acha anilaani, kwa 

sababu Bwana amemwambia, umlaani Daudi.... 

Tazama, mwanangu, aliyetoka tumboni mwangu, 

anatafuta roho yangu” ( 2 Samweli 16:9-11 ). TSB 

175.2 

Daudi alikataa Kulipiza Kisasi Mwenyewe.  

Daudi anaonekana kama mtakatifu kwa Mungu 

ndani yake.  Fahamu zake nzuri na za kina hazikuwa 

butu. Yeye alihisi dhambi yake kwa undani zaidi .... 

TSB 175.3 

Nathani mwaminifu alikuwa ametangaza hukumu ya 

Mungu. Upanga kamwe usingeondoka katika 

nyumba yake [Daudi]; kile alichopanda alipaswa pia 

kukivuna. Alikuwa mara nyingi na huzuni ya yale 



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 316 

yatakayomjia mbele kila saa. Alishangaa kwanini 

adhabu aliyoistahili ilicheleweshwa kwa muda mrefu. 

Mungu aliyemtendea makosa kwa kuiletea dhambi 

kubwa katika Israeli kama kiongozi wao,  sasa 

alimwonyesha kwamba Yeye si Mungu anayesema 

uongo, na kwamba kwa mambo ya kutisha, ila ya 

haki, yangeonyesha kuchukia Kwake dhambi. 

Hakika alitambua, “nanyi jueni ya kwamba hiyo dhambi yenu 

itawapata hapana budi.”   TSB 175.4 

 Lakini Daudi alionyesha tabia bora katika 

dhikiwakati akipatilizwa na haki ya Mungu, na kwa 

kukataa kulipiza kisasi juu ya Shimei; na pia kukataa 

kujishughulisha na mikakati ya hila au uovu kwa 

kutumia mamlaka yake ili kupata heshima yake na 

ufalme wake.... TSB 175.5 

Daudi alikumbuka jinsi mara nyingi Mungu alikuwa 

amemfanyia kazi, na kuwaza, “Kama Yeye ataikubali 

toba yangu, basi bado anaweza kunipa neema yake 

na akageuza maombolezo yangu kuwa furaha. 

Anaweza kunivua gunia na kunipa vazi la wema. 

Kwa upande mwingine, ikiwa hana furaha na mimi, 

ikiwa amenisahau, ikiwa Yeye ataniacha uhamishoni  

au kuruhusu niangamie, sitanung'unika. Ninastahili 

hukumu Zake na nitanyenyekea kwa yote. Nitaibeba 

ghadhabu ya Bwana, kwa sababu nilimtenda dhambi, 

hata aliponitetea shauri langu na kunifanyia 

hukumu.” TSB 176.1 

Lo, ni badiliko la ajabu kama nini kwa Daudi! 

Kutoka katika kiti chake cha enzi cha ufalme na 

kukimbilia nchi kavu isiyo na maji. TSB 176.2 

Tofauti na Jambo la Daudi. Ninaleta mbele yako 

somo hili ili upate kuona tofauti kati ya mwenendo 

wako chini ya karipio na kuchukizwa kwa Mungu na 

mwenendo uliofuatwa na Daudi. Daima wewe upo 

tayari kumtupia mtu mwingine aibu yako 

unapotengwa. Badala ya kuona kwamba hakuna mtu 

anayeweza kuwa na hisia kali dhidi ya mtu anayedai 

kuwa mchungaji wa kundi, huku akiharibu akili za 

watu wasiojua kinachoendelea, unatenda kama vile 

wewe ni mfia dini au shahidi unayeteseka isivyo 

haki—yaani mtu anayeteswa ambaye anastahili 

huruma ya watu. Huna hisia kuhusu ubaya wa 

dhambi. Hauko sawa mbele za Mungu kwa nia au 

roho.... TSB 176.3 

Kukiri dhambi bila Toba ya Kweli. Baada ya 

kubadilisha eneo lako kwenda Texas,na kuonyesha 

na kukiri baadhi ya mambo kana kwamba unajutia 

dhambi zako, mwenendo wako haukuwa kama 

mwenendo wa mtu aliyetubu. Ulihisi kuhuzunishwa 

kwa kushambuliwa na jina lako kushutumiwa. Wewe 

ulijihurumia katika jambo hili, kisha ukatulia katika 

hali ya kurudi nyumba na kuonyesha kama vile 

hauna msaada . Mfano wako na ushawishi wako 

haukuwa wa mtu mwenye toba. TSB 176.4 

Wakati huo huo tulisikitishwa sana na 

Kumbukumbu zako na za mkeo. Nyote wawili 

mmekuwa na nuru kuu na upendeleo mkubwa, na 

wote wawili mlijiweka wenyewe mikononi mwa adui 

mkiwa katikati ya nuru na fursa na upendeleo. 

Lakini tuliwasikitikia sana. Tulijiweka wenyewe 

katika nafasi yenu na kulifanya suala lenu kuwa letu. 

Kufanya kazi ya Mungu kwa bidii na kisha kuwekwa 

kando, ili usifanye kazi hiyo tena, inaonekana kama 

jambo la kutisha.lakini ilionekana ni jambo la 

kutisha. Tulidhani umetubu. Tulikuombea kwa bidii 

sana, na katika ndoto suala lako liliwasilishwa mbele 

yangu. TSB 176.5 

Jaribio la Pili, Ingawa Halikufaa. Niliota 

kwamba ingawa hukustahili kabisa, Mungu 

angekupa jaribu lingine. Mara moja tulifanya juhudi 

kukupeleka Colorado. Tulijua tunafanya hivi  kwa 

upinzani wa moja kwa moja kutoka Kwa ndugu  

waliolijua suala lako. Tulilichukua jukumu juu yetu 

wenyewe. Tulikuambia hivi. Nilipopewa maono hayo 

miaka miwili iliyopita, baadhi ya mambo 

yalionyeshwa kuhusiana na hatari yako, ambayo 

mimi kwa uaminifu nilikuandikia, na kukujulisha ni 

hatua gani unapaswa kufuata.TSB 177.1 

Wakati huohuo nilikusihi kwa bidii sana usifanye 

kosa lingine wakati huu, hii ilikuwa nafasi nyingine  

kwako; kama ungeshindwa tena hapa ingekuwae 

janga kwako. Nilikuandikia barua binafsi, nikisisitiza 

juu ya ulazima wa kufanya juhudi za dhati kuhusu 

jambo hili. Soma Ushuhuda Na. 28. [Ona Ushuhuda 

kwa Kanisa 4:306-383 .] TSB 177.2 

 Onyo ambalo halikuzingatiwa. Ukiwa Colorado 

mwaka mmoja uliopita, suala lako lilinihuzunisha, si 

kwa ya kutofautiana nawe, ila niliona kwamba wewe 

hufanyi kama Mungu alivyokuambia ufanye. Moyo 

wangu ulizama kwa huzuni ndani yangu. Nilitoa 

maonyo mengi, lakini hukuyazingatia. Nilijua, kama 

ninavyojua sasa, kwamba wewe ulikuwa unaenda 

kushindwa/kufeli. Niliweka suala lako wazi 

kuhusiana na mwenendo na matunda tunayopaswa 

kuyaona kwako, laiti ungehisi hali yako na 

kustawisha jambo hili lingefika mwisho....TSB 

177.3 

Tabia iliyotawaliwa na Ubatili na Wivu. 

Ulipoenda Colorado ulikuwa na shamba bora, 

nyumba bora; na oh, na mambo mazuri sana kuliko 

baadhi ya ndugu zetu waliyo nayo. Ulikuwa 

unaifahamu Kweli uliyowaeleza watu, na wengine 

wakaikubali. Ulikuwa mnyenyekevu mwanzoni.... 

Ukaendelea kufanya kazi, lakini ulianza kufikiri 

kwamba wewe ulitakiwa kutambuliwa kwa vile wewe 

ndiyo zawadi kubwa waliyoipata watu katika kusudi 

la kazi ya Mungu, (hakika ndiyo mafanikio ya kazi), 

na ukaanza kuchukia kila kitu kilichoonekana kama 

vile   juhudi zako hazithaminiwi. Ukaanza 

kulalamika mapema sana na kuonyesha/kusimulia 

kutoridhika kwako....TSB 178.1 

Tulipojaribu kuweka mambo sawa, hukuwa mtu wa 

kujinyenyekeza kama alivyofanya Daudi.  Hisia zako 

na fahamu zako kuhusu dhambi na toba yake Daudi 

na unyenyekevu wake vilitofautiana. Ushawishi 

wako ulikuwa upande wa adui. Ulikuwa kama mtu 

aliyechanganyikiwa. Ulianza kusimulia yale mema 

makubwa uliyofanya, ukaanza kuhesabu wale 

walioikubali Kweli tangu ulipokuja Colorado, wakati 

isingekuwa kwaajili ya machapisho na mivuto 

mingine kando yako, wangekuwa wamefikiwa 

wachache sana. Ulidai vitu vingi  sana.... TSB 178.2 

Watakuwepo watu watakaotaka ufanye kazi 

miongoni mwao, na wewe katika moyo wako 

usiotakaswa utajidanganya mwenyewe kwamba hili 

ni kwa faida yako (au wanakupenda sana ndiyo 

maana wamekuita), na kwamba wewe ni wa thamani. 

Lakini je, Unaweza kuchukua muda kidogo ufikirie 

jambo hili, Laiti kama wangeweza kuusoma moyo 

wako au wangejua njia zako za zamani ya uovu, je, 

wangekuwa na hamu ya kazi yako? Ni kwa sababu 

hawajui mwenendo wako na ukosefu wako na 

uvumilivu kwa muda mrefu ambao watu wa Mungu 

wameutenda  kwako. Hawajui jinsi suala lako 

lilivyojaa kero. Ni shuhuda ngapi za maonyo 

zimetolewa kwako, nazo zote hazikuzingatiwa. 

Watakapojua mambo jinsi yalivyo, hawatakuita 

moyo kwenye mahubiri yako .... TSB 178.3 

Masomo toka kwa Daudi Yanayofunza Vizuri. 

Matunda ya toba yanaonekana katika mfano wa 

Daudi. Alijifunza somo la kutulia/kujiuzulu  wakati 

akiwa katika shinikizo la mateso, uvumilivu wakati 

wa majeraha, na pia unyenyekevu wa kutegemea 

uwezo wa Mungu kama mtoto. Katika  hali yako ya 

kuvunjika moyo na giza, ulipaswa kuwa umeanza 

kama mwongofu mpya na mchanga, ukitafuta 

kutofuata utashi wala njia zako mwenyewe, bila 

kufikiria wala kuhukumu nia za wengine kwa 

maneno ya uovu, na kufurukuta kwa wasiwasi na 

kulalamika kwa muda mrefu huko nyuma. Wengi 

hawaoni kama Mungu anavyoona, lakini wanaona 

mambo kwa mtazamo wa mwanadamu,  fikra za 

namna hiyo huenda  zingekuwa  sababu ya Daudi 

kutoa udhuru kwa matokeo ya dhambi yake, na  

kwamba unyofu wa toba yake katika miaka ya 

nyuma,  ungeweza kumwondolea hukumu ya 

sasa.TSB 179.1 

 Huenda Daudi alifikiria hivyo mwenyewe. Naye 

angeweza kusema, “kwa muda mrefu  mimi 

nimekuwa mtiifu, na hilo lingeondoa adhabu ya  

kutotii kwangu safari hii. Ni ngumu kwangu katika 

uzee wangu kukutana na mlipuko huu mkubwa wa 

dhambi unaofagia kote. Maisha yangu kwa ujumla 

yamekuwa ni maisha ya kutimiza wajibu kwa 

uaminifu kama mtumishi aliyeheshimiwa na  Mungu, 

mfalme wa Israeli na mwimbaji wa kanisa Lake. Ni 

vigumu sasa kwangu mimi kukining'iniza kinubi 

changu kwenye mti na kutokuwa na tuni (sauti ya 

kuimba), na eti nikae uhamishoni tu na huku 

nikitangatanga na kusema. “Mwanangu mwenyewe 

anatafuta  maisha yangu." 2 Sam16:1. TSB 179.2 

Visingizio vya Dhambi havina maana mbele 

za Mungu. Lakini Daudi hakutoa udhuru kwa 

dhambi yake. Haki inaelekeza kwenye mbao 

zilizovunjwa za sheria iliyovunjwa na kuchomoa 

upanga wake dhidi ya mvunja sheria. Misamaha yote 

msamaha au visingizio vyovyote vya dhambi havina 

maana au thamani mbele za Mungu. Hisia ya nafsi 

ya Daudi ilikuwa, Ni nani ambaye atapunguza hatia 

ya mwenye dhambi ikiwa Mungu ameshuhudia dhidi 

yake kwamba ametenda hayo? Hukumu ya Mungu 

dhidi ya hatia—Wewe ndiwe mtu huyo aliye na hatia-2Sam 2:7- 

ni tangazo ambalo limetamkwa, na mwanadamu 

hawezi kulifuta. [Daudi anayajua Maandiko]: 

“Amelaaniwa kila mtu asiyedumu katika yote 

yaliyoandikwa katika kitabu cha torati ayafanye.” 

Daudi hanyanyi mdomo wake kutoa malalamiko 

yoyote. Zaburi fasaha zaidi aliyowahi kuimba ni 

alipopanda Mlima wa Mizeituni, akilia pekupeku, 

lakini akiwa mnyenyekevu wa roho wakati huo huo, 

asiye na ubinafsi na mkarimu, mnyenyekevu, 



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 324 

anayetii na asiyetoa udhuru kwa dhambi yake.TSB 

179.3 

 Mkimbizi wa kifalme halipi uovu kwa uovu au 

matusi kwa matusi. Yeye hafugi hisia za kulipiza 

kisasi moyoni mwake, bali katikati ya majanga au ole 

zake mwenyewe ni mkarimu, mwungwana, na 

mwenye huruma. Lo, ni tofauti kiasi gani kwa 

upande wako katika jambo hili.... TSB 180.1 

Sheria ya Kupanda na Kuvuna. Mmekuwa na 

kila fursa, kila upendeleo, kila kunufaika, lakini 

hamkuboresha maisha yenu ya kiroho. Mlipokuja  

Colorado,  nyote wawili mngekuwa mmemtafuta 

Mungu kama waongofu wachanga/wapya, Kwa 

kujifunza kitabu  Biblia zenu, mngetembea kwa 

unyenyekevu kwa Mungu, mkiomba kwa dhati na 

bidii, na kukesha, mngeonyesha kwamba 

mnathamini bonasi na baraka ya uzima wa milele. 

TSB 180.2 

Lakini hukuithamini mbingu. Ijapokuwa kwaajili ya 

dhambi zako, umetishika na Mungu mno na  

kuonywa kwa miaka mingi kwamba kwa hakika 

adhabu itakuja kwa ajili ya makosa yenu/yako, lakini 

wakati wote umekuwa ukimhuzunisha Mwokozi. 

Amekufanya wewe kuwa mlengwa wa upendo Wake 

usiochoka kwa maombi ya kujali na zabuni/laini  . 

Yeye na mbingu yote wameaibishwa kwa kutazama 

mwenendo wako unaochukiza.TSB 180.3 

 Mkulima anapopanda mahindi, huvuna mahindi. 

akipanda ngano, huvuna ngano. Akipanda mbegu 

zenye sumu, atavuna za aina ile ile ya mbegu. Kwa 

hivyo na wewe mwenyewe kama wakala 

anayewajibika. Ukipanda kwa mwili, katika mwili 

utavuna ufisadi. Ukipanda uhuru wa ngono chafu, 

utavuna kile ulichopanda. Mbegu iliyopandwa huzaa 

matumda ya aina yake, yanayofanana na hiyo 

mbegu.... TSB 180.4 

Utimilifu wa Jaribio la Pili. Mungu alikupa 

mtihani mwingine. Laiti ungethamini hili, na kutoa 

sala ya dhati, kutoka  moyoni kwa toba ya kweli na 

Imani iliyo hai ili kushika kwa nguvu ahadi hii ya 

thamani. Laiti ungefanya mazoezi na moyo ulio 

mkunjufu kwa kujizoeza kukana nafsi,  basi kupinga 

majaribu, kungekuwa na kuongezeka kwa nguvu na 

kila juhudi ingefanywa ili kushinda ubinafsi. Kila 

mafanikio mapya ya kanuni yatalainisha njia ya 

mafanikio ya aina hiyo na kuleta matunda ya kila 

ushindi wa kimaadili. Ushindi huu, yaani mbegu 

iliyopandwa ambayo hutoa matunda ya aina yake, na 

humfanya mpanzi kwenda kwenye ardhi ya juu zaidi 

kwa kila ushindi  wa haki inayopatikana. Kila tendo 

jema huimarisha misuli  ya kiroho kwa wema mpya, 

na kila uovu unaorudiwa humfunga pingu za uovu 

mkosaji. Kuna nguvu inayokua katika mazoea, na 

kwa hiyo  tendo la mtu hutengeneza kichochoro cha 

njia ambacho hupitiwa kwa kurudiwarudiwa tena .... 

TSB 180.5 

Maisha ya Mstaafu Baada ya Kupoteza Sifa ya 

Mtumishi yaani lesni au cheti cha uchungaji 

(credentials). Ikiwa unaweza kuokoa roho yako 

mwenyewe kwa maisha ya unyenyekevu na toba, 

hiyo ndiyo kazi kuu unayoweza kufanya. Mungu ni 

mwenye  rehema, lakini usidiri kujaribu 

kuwafundisha wengine. Umepoteza nguvu za Mungu 

za kufundisha. Kazi yako haikubaliki kwa 

Mungu.TSB 181.1 

 Inatisha jinsi dhambi ya uhuru wa ngono  kwa kasi 

miongoni mwetu. Wakati wa kuandika shuhuda hizi 

binafsi, kesi yako ilihimizwa kwangu kwa nguvu 

nyingi wakati wa usiku; na siwezi kuvumilia 

kukuandikia wewe. Nafsi yangu inalemewa mchana 

na usiku kwa ajili ya Israeli wa Mungu.... TSB 181.2 

Kupoteza Nguvu za Mungu. Nilitumaini kwamba 

ungeweza kuelewa vya kutosha na kujua kuwa 

wakati huu ambapo hukupewa leseni yako ya 

utumishi au haikufanywa upya, basi ulipaswa kuwa 

mnyenyekevu na kustaafu. Labda ulijua kuwa ni 

maneno yangu yaliyobidi kuzungumzwa kwa kujibu 

maswali yaliyowekwa moja kwa moja, ambayo 

yalisuluhisha suala hilo kuhusu upokeaji wako wa 

leseni ya utumishi.TSB 181.3 

 Lakini ninapoona taarifa zako kwenye karatasi 

moyo wangu unahuzunika. Hakuna taarifa kama 

hizo zinazopaswa kuingia kwenye gazeti letu au hata 

kumbukumbu zetu. Je, inakuwaje basi kwa wale 

uliotafuta kuwaharibu anapoangalia taarifa hizi? Je, 

wale walio katika _____ wanalikuchukuliaje hilo? 

Ni kwa sababu mionjo mizuri  ya utambuzi  na 

busara imefifia kwa wale wanaosimamia  gazeti 

ndiyo maana ripoti zako zipenya na kufika humo. 

Kiwango cha juu cha ukweli na usafi kimeshuka 

chini (kimepungua). Roho yako ya kujitegemea na 

kujithamini mwenyewe iliyoonyeshwa tangu kwenye 

mkutano huko Battle Creek haikuwa na lingine 

lolote isipokuwa roho  ambayo hupaswi kuwa nayo 

endapo ungekuwa na busara ya kujitambua 

mwenyewe na kuwa na hisia ya kweli kuhusu 

dhambi.— Barua ya 6, 1880 . TSB 181.4 

 

27. MCHUNGAJI 

ALIYEHESHIMIWA 

Kupoteza Ushawishi na Sifa. Ndugu H: Nina 

jambo la kusema kwako....TSB 182.1  

Ndugu yangu, kanisa limekuwa likikuheshimu,  

wazee kwa vijana. Lakini  njia zako zinashutumiwa  

na Mungu kwamba hazimpendezi, nawe huna Roho 

Wake, na wewe sio mtu huru. Umefuata njia ambayo 

imesababisha mema yako kuzungumzwa vibaya. 

Mambo yale yale yaliyotokea wakati watu 

walipokutanika tena kwenye Shule ya Sabato huko 

Piedmont, nisingependa yatokee tena hata kama 

tungepata maelfu ya dola. Wewe, ni mtu mwenye 

mvi, na kisha ukalaza mwili wako wote kwenye mwili 

wa Georgie S na huku kichwa chako kikiwa kwenye 

mapaja yake. Ningefanya wajibu wangu, 

ningekukemea papo hapo. Wengi waliona hili na 

wakatoa maoni juu yake. Baada ya maonyesho kama 

haya, Je, mawaidha yako yatakuwa na thamani gani 

ili wajilinde dhidi ya uhuru wa kuzoeana au ukaribu 

wa aina hii wakati wewe umewapa mfano huu wa 

mahusiano? U0mehafifisha mwenyewe juhudi zako, 

nawe utashindwa kuwainua vijana kwa mfano 

wako.TSB 182.2 

 Mwenendo wako wa kuwa na ukaribu na Sister S na 

familia yake umekuwa mada inayozungumziwa. 

Unawezaje kweli kutarajia kuwa na ushawishi kwa 

vijana kama baba wakati ni dhahiri unahitaji hekima 

katika maamuzi na udhaifu huo umeonekana kwako ? 

Laiti ungekuwa mwanaume/shujaa katika uzee wako 

badala ya mtu mwenye hisia za mapenzi;  

ungelindwa na Mwenyezi Mungu asingeliondoa 

hekima yake kutoka kwako kama alivyofanya. Sifa 

yako ingekuwa ya thamani kwako zaidi kuliko 

maisha yako. Afadhali, na bora zaidi, ulale kaburini 

kwa heshima bila kuchafuliwa, kuliko kuishi na aibu 

hii juu ya jina lako. TSB 182.3 

Wakati Bwana Siyo Mtawala Mkuu katika 

Maisha ya Mtu. Sasa angalia, ndugu yangu, katika 

miaka ambayo umekuwa ukiishi na mke  asiye wako  

huruma na mapenzi kinyume cha sheria. Na una 

binti ambaye angefurahi kukupa umakini na huruma 

zake na kukutengenezea makao, lakini umetawaliwa 

mahaba ya udanganyifu, yale ya kufikirika kiasi 

kwamba kila kitu katika maisha haya ambacho 

kilikuwa cha busara na sahihi kimekuwa cha 

kuchukiza na kisicho na ladha. Sifikirii kwamba 

uchawi wake wa kukuvuta umevunjwa, kwamba 

wewe ni mtu huru sasa. Hujavunja mtego. Bwana si 

Mtawala mkuu katika maisha yako.TSB 183.1 

Sasa, ndugu yangu, itakuwa ni upumbavu kwako 

kufikiria kwamba una hekima ya kupambanua 

mambo ya rohoni huku ukizidi kuwa dhaifu na 

dhaifu zaidi kimaadili kwa miaka nenda rudi, na 

kujitenga na Mungu wa hekima. Barua iliyoandikwa 

kwa mke wako ni ya ukali na isiyo na kujali. 

Kuondoa  msaada wako kwa kiasi kikubwa si hekima 

au haki kwa upande wako. Je, haikuwa haki yake 

kuwa na sababu ya kukuonea wivu  alipokuwa 

Oakland? Je, yeye hakuona ndani yako shauku, 

huruma, na upendo uliompa Dada S?TSB 183.2 

 Sasa, kwa ajili ya Kristo, acha kuhukumu wengine 

vikali, kwani jambo hilo linaonyesha kwamba wewe 

hufanani na Kristo, kwamba una roho nyingine. 

Nakuandika hivyo kwa uwazi kwa sababu ninahisi 

kwa undani kwamba unahitaji kufanya jitihada 

kubwa zaidi kuliko uliyofanya kabla ya kusimama 

ukiwa huru mbele za Mungu. Ukali wako wote na 

utumiaji wa mabavu unakuja  bila kumfurahisha 

mtu yoyote. Jinyenyekeze chini ya mkono wa Mungu. 

Hakikisha umeipata neema za Mungu, na kujiweka 

mbali na dhambi. TSB 183.3 

Ni wachache tu wanaojua mahusiano haya ya 

mapenzi na ukaribu na huyu dada yameenda kwa 

kiwango gani, na Mungu apishilie mbali mambo 

haya yasijulikane kwenye ushawishi wako katika 

kusudi la kazi ya Mungu na roho yako  iliyopotea. 

Nakuomba usitoe hukumu Kwa mtu yeyote ila 

ujihukumu wewe mwenyewe.—Barua ya 10, 

1885.TSB 183.4 

 Kwa ajili ya Ubora/Wema wa kazi. Ndugu 

Butler: ... Nimezungumza kabisa kwa uhuru juu ya 

baadhi ya mambo. Nilidhani nilipaswa kufanya hivi. 

Nina mwelekeo wa kutaka kunyamaza tangu sasa, 

lakini mimi si mali yangu mwenyewe  ila 

ninasukumwa kuandika mara zingine. Ninasita  

kusema hili, mimi nina kitu kimoja tu kwenye 

mtazamo—sio tu kwa sasa lakini kwa ajili ya mema 

ya mbeleni ya kazi ya Mungu hapo baadae. Je, nizuie 

kuandika hisia hizi, wakati nimelemewa sana na 

mzigo? Siwezi kuahidi kwa sasa. Lazima niyatafakari 

mambo haya moyoni mwangu. Lazima niyaombee, 

na kutii kujongewa kwa Roho wa Mungu au 

nijiondoe mwenyewe katika kuwa na uhusiano 

wowote na kazi. TSB 184.1 

Bwana anajua sifurahishwi na aina hii ya kazi. 

Nawapenda na kuwaheshimu ndugu zangu, na 

nisingependa kuwakosea hata kidogo, na 

kuwasababisha maumivu; lakini najaribu kusonga 

mbele jicho langu likiw limekita kwa utukufu wa 

Mungu. Ninahisi  huzuni sasa moyoni mwangu na 

kuchanganyikiwa kwamba siwezi kuuona vizuri 

wajibu wangu. TSB 184.2 

Jibu la Mungu kwa Maombi ya Ushindi. 

Niliandika baadhi ya mambo kwa H.  Naye 

akaniandikia  kwamba ilikuwa kama nilivyoeleza 

jambo hilo. Nililemewa na ndoto, nikaamka saa tisa 

usiku na kumwandikia Mzee H kuwa hajatimiza 

nadhiri zake za ndoa, kwamba wakati alishugulika 

katika kufundisha amri za Mungu, yeye alikuwa 

akizivunja, kwamba alikuwa anampa umakini 

mkubwa  Dada S ambao  huo alipaswa kuuweka kwa 

mkewe tu. Nilimuandikia kwa uwazi sana. TSB 

184.3 

Kaka H alikubalina na taarifa zangu, akasema 

alikuwa ameomba juu ya jambo hilo na alihisi 

kwamba mwenendo wake ulikuwa mbaya, lakini 

hakusema kwamba atalicha jambo hili milele. 

Alisema, TSB 184.4 

“Kushutumu kwako kwa nguvu ni haki tu. Hilo najua, 

na kuhisi shida kwa upande wangu ilikuwa hii: 

Ilikuwa vigumu sana kwangu kutambua dhambi ya 

mwenendo wangu. Fikra zangu, maamuzi yangu, 

ushuhuda na Maandiko, vyote viliunganishwa 

kunifundisha kuwa ilikuwa ni makosa. Walakini 

jambo hili lilinibana sana  kiasi kwamba nilishindwa 

kutambua ilivyonipasa kuwa. Sikuweza kuangalia 

jambo hili na kuona upana wa makosa yangu, na 

taratibu nikaingia katika mtego. Lakini nililiweka 

kama mada ya maombi maalum wakati fulani kabla 

sijapokea barua yako ya mwisho, kwamba Mungu 

aniwezesha kuiona dhambi katika nuru yake halisi 

na kuhisi inavyopasa kuwa; nami nina sababu ya 

kuamini kuwa maombi yangu yalijibiwa. TSB 184.5 

“Ikiwa najua chochote kuhusu baraka ya neema, 

najua kwamba nilibarikiwa katika juhudi. Nilizihitaji 

sana baraka hizi ili niwezeshwe kufanya kazi 

ipasavyo, kazi ambayo iliwekwa juu yangu hapa. 

Ilielezwa namna nilivyosaidiwa yote na mbingu 

katika kuandika ripoti juu ya suala la kukamatwa 

kwa watu wetu katika zile harakati za utunzaji wa 

Jumapili na maandishi mengine muhimu ambayo 

yaliniangukia kuyafanyia kazi. Lakini mimi ninaujua 

kwa uchungu udhaifu wangu na kwamba usalama 

wangu ni wa kudumu kukesha daima kuliko vile 

nilivyowahi KUFANYA hapo awali. Naona sasa ni 

swali la uzima na mauti  nami sasa najitahidi 

kutenda ipasavyo.”— Barua ya 73, 1886 TSB 

185.1 

Kazi za Moyo Usiotakaswa. Ndugu Butler. 

[Barua hii ilitumwa kwa Mzee George I. Butler, 

Mwenyekiti wa Konferensi Kuu-General Conference, 

lakini Ellen White pia alizungumza moja kwa moja 

na Mzee H, Mtumishi mwenye hatia] 

Ninasumbuliwa moyoni kuhusu Mzee H. Yeye 

haniandikii chochote, na ninahisi uchungu sana juu 

ya suala lake. Imeonekana kwangu kwamba wakati 

mwingine  Bwana anatujaribu ili kuona kama 

tutatenda kwa uaminifu kuhusiana na dhambi ya 

mmoja wa watu wetu wanaoheshimiwa. Wakati 

umekaribia ambapo Halmashauri kuu (General 

Conferensi) itabidi kuamua  ikiwa Mzee H afanyiwe 

leseni mpya ya utumishi au la (renew ministerial 

credentials). TSB 185.2 

Ikiwa Konferensi itafanya hivi, watakuwa wakisema 

hivi , “Tulikuwa na imani na wewe kama mtu 

ambaye Mungu amemtambua kama mjumbe Wake; 

mmoja ambaye amewakabidhi majukumu 

matakatifu ya kuchunga kondoo wa malisho ya 

Bwana; ambaye atakuwa mchungaji mwaminifu 

katika mambo yote, mwakilishi wa Kristo.” Lakini je, 

hatuwezi sisi kufanya hivi? Je, hatujaona kazi ya 

moyo usiotakaswa? TSB 186.1 

Mwanaume Aliyerogwa. Kukazana bila kuchoka 

kwa Mzee H kumkubali na kudai Bi. S 

kama____wake - nitaitaje - mtu ambaye 

anavutiwaye kwaye? Hii ni nini? Nani anaweza 

kusema jina ambalo tunaweza kutumia hapa? Je, 

Mzee H ameichukia nuru aliyopewa na Mungu, 

akionyesha wazi mahusiano yake ya kimapenzi na  

Bi. S, na urafiki wake naye, ulikuwa ni dhambi kama 

vile nuru ya Neno la Mungu inavyosema? Au je, 

ataukubali ujumbe huo na kuufanyia kazi? TSB 

186.2 

Ijapokuwa ndio hivyo, nilienda kwa Mzee H na 

ushuhuda niliopewa na Mungu, lakini 

hakujirekebisha. Mwitikio wake ulikuwa, “Nitafanya 

nipendavyo katika jambo hili; hamna dhambi ndani 

yake.” Aliahidi mbele za Mungu kile ambacho 

angefanya, lakini alivunja ahadi zake alizotoa kwa 

Ndugu C. H. Jones, W. C. White, na mimi 

mwenyewe, na hisia zake  hazikuazimia kubadilika; 

bali anaonekana kama mtu aliyerogwa, chini ya 

uchawi wa Ibilisi, hata hana nguvu juu ya nia au 

mwelekeo wake mwenyewe. Ijapokuwa nuru yote 

imetolewa kwake, yeye hajathibitisha usadikisho wa 

au hisia ya hiyo dhambi; hakuna toba, hakuna 

matengenezo kwenye maisha yake. Mioyo imeumia 

sana kwa hali hii ya mambo, lakini hawakuwa na 

uwezo wa kubadilisha moyo wake au makusudi yake. 

TSB 186.3 

Upotoshaji wa Nguvu Ulizopewa na Mungu. 

Sasa, tunapaswa kushukuru sana kwa msaada wa 

Mzee H kule Uingereza, na Uswizi, lakini tunaweza 

kuamua nini? Ni lazima tuwe na ushahidi kwamba 

jambo yeye hashutumiwi na  jambo lolote mbele za 

Mungu. Hatutaki kulifanya jambo la dhambi kuwa 

kuwa jepesi, na kumwambia mwenye dhambi, 

“Bwana awe pamoja nawe.” Hatutaki 

kumuunganisha Mzee H na kazi iliyopo hapa 

isipokuwa awe na uhusiano mzuri na Mungu. 

Hatutaki  kazi irudi nyuma kwa kumuunganisha mtu  

mwenye vazi lenye madoa pamoja na kazi hii. 

Hatuwezi kulipitia jambo hili kijuu juu au kirahisi. 

TSB 186.4 

Tauni ya dhambi ya Mzee H, na uchungu na huzuni 

ziko juu ya nafsi za wote wanaofahamu sura hii 

katika uzoefu wake. Kristo amevunjiwa heshima. 

Mtu aliyebarikiwa na nuru na maarifa ya hali ya juu, 

aliyejaliwa uwezo mkubwa kwa wema, ili kwa 

maisha ya utii na uaminifu kwa Mungu awe sawa na 

Malaika [na] kipimo cha uhai wake kwa maisha wa 

Mwenyezi Mungu (milele), amepotosha Nguvu 

alizopewa na Mungu, ili ashugulike na tamaa za 

mwili, kwa kumtamani mke wa mtu mwingine. 

Mungu amempa maonyo Mzee H naye amepuuza 

masomo ya gharama kubwa zaidi ya uzoefu, na 

kukiuka maonyo mazito ya Mungu, ili adumu katika 

dhambi. TSB 187.1 

Ni matumaini  na maombi yangu kwamba 

arungerudisha hekima kwenye kiti chake sahihi 

(kichwani mwake)  na kuvunja pingu ambazo kwa 

miaka mingi Shetani amekuwa akizisuka juu ya nafsi 

na mwili wake na kwamba mawingu yaliyoifunika 

njia yake yaondolewe; Ili Kristo aingie nafsini 

mwake ili kuhuisha na kubariki. Kristo ataondoa 

mzigo mzito kutoka kwenye mabega yaliyochoka, na 

kumpa pumziko na amani kwa wale ambao 

watachukua nira Yake na kuubeba mzigo Wake. TSB 

187.2 

Rufaa kwa Mfanyakazi Kiongozi. Nitasema, 

Mzee H, Je, tabia ya uzoefu wako ni ipi wakati 

umekabiliana na maonyo mengi na makaripio nawe 

bado unaendelea kufuata njia aliyokataza Mungu? Je, 

unaweza kufikiria mema kwako mwenyewe? Hebu 

mfikirie Yesu, akiwa amevikwa taji ya miiba na 

kutundikwa msalabani kwa ajili ya dhambi zetu, na 

hebu hili likunyenyekeze—ndiyo, likuvunje moyo 

wako. Mwangalie Kristo na upole Wake, uzuri Wake, 

na kisha inama mavumbini kwa aibu na fedheha. 

TSB 187.3 

Tafadhali fikiria, wewe ungefanya nini ikiwa mmoja 

wa watu wetu wakuu angekuwa katika nafasi 

uliyonayo? Je, ungeweza, bila kuwa na ushahidi 

mkubwa zaidi kwa upande wake kama ana hisia ya 

dhambi yake kama ulivyofanya, ukampa leseni ya 

uchungaji kwa kuwa  yeye ana usafi wa moyo,  

anaweza  kutumika kwa  makusudi matakatifu mbele 

za Mungu? Je, huoni unawaweka watendakazi 

wenzako katika hali isiyopendeza na ngumu? Je, 

watathubutu  kuwajibika katika kuitetea tabia na 

ushawishi kama wako katika siku zijazo kwenye kazi 

ya Mungu?TSB 187.4 

 Wajibu wa Nuru Kubwa. Suala lako 

limeonyeshwa kuwa baya zaidi kuliko lile la Mzee R, 

kwa sababu ulikuwa na nuru kubwa, uwezo, na 

ushawishi; na suala lake lilikupa  nuru kama bango 

la kukuonya Ili usifuate nyayo zake. Leseni ya 

uchungaji ya Mzee R  ilibatilishwa/iliondolewa 

kwake; sasa amekuwa mtu aliyetubu sana, 

amenyenyekezwa mpaka mavumbini.TSB 188.1  

Tuseme kama Daudi, baada ya kukaripiwa na 

Nathani, angerudia kosa lile lile, je! basi Bwana 

angemhurumia? Lakini alitubu kwa uchungu; 

alitangaza kwamba kosa lake lipo mbele zake milele. 

Lisikilize ungamo lake la kufedhehesha, na usikilize 

kilio chake cha kukata tamaa.TSB 188.2 

 Kusafisha Kambi. Ni lazima kama watu wa imani  

tuamke na kusafisha kambi ya Israeli. Kuwa na 

uhuru wa uchafu wa ngono,  ukaribu unaopita kiasi 

na mwanamke au mume asiye mkeo/mumeo, urafiki 

usio halali, na mazoea machafu yanakuja kati yetu 

kwa kiasi kikubwa; na watumishi wa Mungu 

wanaoshughulikia mambo matakatifu wana hatia ya 

dhambi katika nyanja hii. Wanatamani wake za 

jirani zao, na hivyo amri ya saba inavunjwa. Tuko 

katika hatari ya kuwa na dada au binti wa  Babeli 

iliyoanguka, kwa kuruhusu makanisa yetu 

kupotoshwa, na kujazwa na kila roho mchafu, ngome 

ya kila ndege mchafu na mwenye kuchukiza; na je, 

tunaweza kuwa salama au safi bila uovu kama 

tusiponuia kufanya harakati za kuondoa uovu uliopo 

ndani? TSB 188.3 

Je, utawafanya wengine waige mfano wako? Je, 

utatamani wapite kwenye uwanja ambao umesafi, na 

kuhisi kuwa hawajafanya ubaya wowote mkubwa? 

Bila toba Na kuongoka, wewe ni mtu 

uliyeharibikiwa.TSB 188.4 

Nalikusikia wewe [Mzee H] Wakati unafanyiwa tibau 

kwenye Taasisi ya Afya, ulifanya kazi kama Chapleni 

au mchungaji, ukizungumza ndani ya kanisa. Sasa 

niseme kwamba hii haikuwa sawa kwako kuwa 

katika nafasi kama hiyo, hadi utakapofanya yote 

uwezayo kurekebisha  maovu yako yaliyopita.TSB 

189.1 

 Kujihesabia haki na Ufisadi wa 
Ndani. Nimejisikia, kujizuia kueleza suala 
la uasherati wako na  Bibi S kwa mumewe 
kwaajili yako, lakini Ninahofia kuwa 
nimepuuzia wajibu wangu. Ikiwa 
tungeshughulikia jambo hili kana kwamba 
tunashughulikia suala la mshiriki aliye mlei 
wa kawaida kanisani, naamini Mungu 
angekutumia toba ambayo ingefanya 
usifanye toba nyingine au usijutie, yaani 
toba ya kweli (na si toba inayotegemea 
kukakamatwa kama Sauli-repentance that needed 

not to be repented of). TSB 189.2 

Huruma yetu, upendo wetu, kukuokoa na lawama, 

vimekuumiza. Moyo wangu una huzuni na uchungu 

sana kwa ajili yako, nachoweza kufanya ni kulia tu. 

Ninasema, “Je, ni lazima apotee kweli? Je, ni lazima, 

baada ya kuteseka kwa ajili ya ile Kweli, baada ya 

kuisimamina na kuitetea mpaka amekuwa mzee na 

mvi, na kisha sasa anakuwa mwabudu sanamu, 

kama alivyofanya Sulemani? Je! ni kwa sababu ya 

kumpenda mwanamke, ndiyo anaikanyaga chini 

sheria ya Mungu na kuangalia huku na huko karibu 

yake huku akisema, Sijafanya dhambi; nipo sawa tu?” 

TSB 189.3 

Haja ya badiliko la Moyo, na Sio badiliko la 

Mahali pa kuishi. Je, tutakuwa radhi kuruhusu 

mambo kama hayo yasioonekana na dhambi 

zilizofichwa, pasipo ushahidi wa kweli wa toba au 

matengenezo? Kuondoka kwako California hakukupi 

moyo mpya. Wewe upo mbali na macho ya 

ushawishi wa mahaba danganyifu na ya kufikirika ya 

“kipenzi chao anayekuloga”," lakini hii haibadilishi 

mapenzi au misukumo ya moyo wako. Mzee W 

angeweza kumaliza mwendo wake kwa furaha kama 

si tamaa za kimwili, lakini alipotoshwa  na tamaa 

zake mwenyewe za ngono na  kujaribiwa. Siku na 

miaka ambayo ilitakiwa awe bora zaidi ilikuwa 

mibaya zaidi kwake. TSB 189.4 

Tunaliona hili kwa Sulemani aliyekuwa na 

hekima/akili nyingi na ukuu, akiunganishwa na 

uharibifu wa maadili. Angeweza kwenda mbele 

kutoka nguvu hadi nguvu, lakini badala yake alirudi 

kinyumenyume, akienda kutoka udhaifu hadi 

udhaifu. Baada ya maisha yenye kuleta tumaini, 

historia yake ilikuwa moja ya historia mbaya. TSB 

189.5 

Ukingoni Sana mwa Mteremko. Ndugu yangu, 

moyo wangu unatamani sana urudi kwa ajili ya 

Kristo. Umekuwa ukijaribu kile ambacho watumishi 

wa Mungu wengine wamejaribu kufanya—

kupatanisha nuru na giza, Kristo na Beliali, usafi na 

uchafu, wema  na uovu. Matokeo yake yatakuwa 

uharibifu wa maadili, isipokuwa ukiweza kuamshwa 

na kuona kwamba umesimama kwenye ukingo wa 

wa mlima ambapo ukisogea mbele tu utaanguka. 

Kuna mambo mengi kama haya ambayo lazima 

niyaandike. TSB 190.1 

Inanitia hofu kuona jinsi dhambi ya uhuru wa wa 

kufanya uasherati au uzinzi inavyotujia. Nilihisi 

haya nilipomwandikia Mzee Butler kuhusiana na 

jambo hili kwenye Mkutano Mkuu wa konferensi, 

nikimsihi afanye yote awezayo kuzuia kile 

kilichokuwa kinakuja juu yetu. Ni lazima kuinua 

kiwango na kujenga vizuio/ngome kuzunguka roho 

zetu  ili kwamba pasiwepo na kitu kitakachoharibu 

usahili na usafi, na hivyo kuchafua tabia ya kidini. 

Mungu amempa mwanadamu akili, na kila nafsi 

ijihadhari jinsi zawadi hii kuu inavvyoharibiwa kwa 

uzinzi na kuleta  uharibifu wa milele wa roho. TSB 

190.2 



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 344 

Toba na Ubatizo tena. Hakuna matumaini zaidi 

kwako kuliko yale ya mwenye dhambi yeyote wa 

kawaida, hakika hakuna, isipokuwa wewe 

utajinyenyekeza sana nafsi yako mbele za Mungu; 

kutubu, na kuongoka. Chukua hatua za kwanza 

katika njia ya uzima - toba, imani, na ubatizo. 

Umecheza na ulinzi wa  Mungu kwa amani yako. 

Ukikataa kusikiliza sauti ya kukemea, ukichagua njia 

yako mwenyewe, ikiwa hutaruhusu neema ya Kristo 

kukubadilisha, hatia yako itakuwa kubwa zaidi 

kuliko ile ya mwenye dhambi wa kawaida kwa 

sababu ya nuru uliyokuwa nayo na ushawishi wako 

ulikuwa mkubwa zaidi (alikuwa mchungaji).TSB 

190.3 

 Tahadhari kubwa inapaswa kuchukuliwa katika 

wenzi, marafiki na mahusiano ili nafsi isije ikawa 

hatarini, ili usiwepo mwonekano wa uovu ambao  

machoni pa wengine unapunguza  kiwango cha 

kanuni za kidini na kudhoofisha lishe ya imani ya 

kidini.TSB 190.4 

 Mfano wa Kuhuzunisha wa Sulemani. Ni 

wangapi, hata miongoni mwa Washika Sabato, 

wanakuwa na mahusiano yasiyo safi. Wanaume 

walio na wake, na wanawake walio na waume, 

wanaonyesha hisia za mapenzi isivyostahili kwa 

kutoa umakini [kwa wale wa jinsia tofauti]. Kuna 

watu wangapi miongoni mwetu ambao hawana tena 

imani safi na tumaini takatifu kwa Mungu, kwa 

sababu wao wamesaliti amana takatifu. Matarajio 

bora yanazimwa. Hatua zao zinarudi nyuma kwa 

sababu wanatamani mke wa mtu mwingine au wana 

mahusiano yasiyofaa na wanawake ambao 

hawajaolewa. Mwenendo wao wa mizaha na upuuzi, 

unawapelekea kuvunja  amri ya saba.TSB 191.1 

 Maandishi yaliyohuishwa na Roho Mtakatifu 

yanasema hivi kumhusu Sulemani: “Wake zake 

wakamgeuza moyo wake aifuate miungu mingine; na 

moyo wake haukuwa mkamilifu kwa Bwana, Mungu 

wake” (1 Wafalme 11:4).TSB 191.2 

Nguvu ya Kudumisha Ushawishi Mwovu. Hizi 

sio mada za kutabasamu. Moyo unaompenda Yesu 

hautatamani mapenzi yasiyo halali ya mtu mwingine. 

Kila hitaji linatimizwa katika Kristo. Mapenzi haya 

ya juu juu yana tabia sawa na ile starehe ambayo 

Shetani alimwahidi Hawa. Ni kutamani kilichopigwa 

marufuku na Mwenyezi Mungu. TSB 191.3 

Tukiwa tumechelewa sana, mamia wanaweza 

kuwaonya wengine wasijiingize katika mporomoko 

huu. Akili, cheo,  utajiri hauwezi kamwe, kamwe 

kuchukua nafasi ya maadili mema. Bwana 

anathamini mikono safi, moyo safi, uungwana, 

unyenyekevu, na bidii kwenye utii kwa Mungu na 

Ukweli zaidi ya kabari ya  dhahabu ya Ofiri. 

Ushawishi wa uovu  una nguvu ya kudumu na 

kuendelea kwa wengine pia. Natamani ningeweka 

jambo hili mbele ya watu wa  Mungu washikao amri 

kama nilivyoonyeshwa mimi. Hebu  kumbukumbu 

ya kuhuzunisha ya uasi wa imani wa Sulemani uonye 

kila nafsi kuepuka poromoko kama hilo. Udhaifu na 

dhambi yake imerithishwa/imepasiwa kama mpira 

kutoka kizazi hadi kizazi.TSB 191.4 

 Mfalme mkuu aliyewahi kushika fimbo ya utawala, 

aliyesimuliwa kuwa  alikuwa mpendwa wa Mungu, 

bali kupitia hisia za mapenzi zisizofaa alitiwa unajisi 

na kuachwa vibaya na Mungu wake. Mtawala wa 

dunia Mwenye nguvu zaidi alikuwa alishindwa 

kuzitawala tamaa zake mwenyewe. Sulemani 

aliokolewa kama yule aliyeokolewa kutoka “kwa   

moto,” lakini toba yake haikuweza kufuta alama za 

nafasi hizo za, wala kubomoa mawe hayo, ambayo 



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 347 

yalibaki kuwa ushahidi wa uhalifu wake. Yeye 

alimdharau Mungu, akiona afadhali kutawaliwa na 

tamaa zake za ngono kuliko kuwa mshiriki wa asili 

ya Kimungu.TSB 191.5 

 Ni urithi wa namna gani ambao maisha ya Sulemani 

yameweka kwa wale ambao wangetumia mfano wake 

kufidia matendo maovu kwa msingi huo! Sisi kama 

binadamu lazima tunaacha  urithi wetu kwa mema 

au mabaya. Je, maisha yetu na mfano wetu utakuwa 

baraka au laana? Je! watu wakitazama makaburi 

yetu  watasema, Aliniharibu, au, aliniokoa? ... TSB 

192.1 

Wachungaji ni walengwa wa Majaribu ya 

Shetani. Jitihada za pekee za Shetani kwa sasa 

zimeelekezwa kwa watu walio na nuru kubwa. 

Huwaongoza hawa kuwa watu wa dunia na wa 

kimwili. Kuna wanaume wanaohudumu katika 

mambo matakatifu ambao mioyo yao imetiwa 

unajisi kwa mawazo machafu na tamaa mbaya. 

Wanaume waliooa na ambao wana watoto na bado 

hawaridhiki. Wanajiweka mahali ambapo 

wanakaribisha majaribu. Wanajichukulia uhuru 

ambao walipaswa kuwa nao na wake zao halali tu-

wake wa ndoa. Hivyo wanaanguka chini ya kemeo la 

Mungu, na katika vitabu vya mbinguni, neno 

"mzinzi" limeandikwa mbele ya majina yao.TSB 

192.2  

Hawakupaswa kusogelea katika njia ya hatari. Ikiwa 

mawazo yao yangekuwa mahali yanapopaswa kuwa, 

kama wangekita kwa Mungu, na tafakari za nafsi zao 

zilikuwa juu ya Ukweli na ahadi za thamani za 

Mungu na thawabu za mbinguni, basi wangekuwa 

waaminifu, nao wangelindwa dhidi ya vishawishi vya 

Shetani. Lakini kwa wengi, mawazo ya uovu 

yanatumbuizwa na kuendekezwa karibu kila mara. 

Na kisha mawazo hayo wanayabeba hata kwenye 

nyumba ya Mungu na kwenye kibweta au mimbari 

takatifu. TSB 192.3 

Nidhamu Kwa watumishi Waliofanya 

Makosa. Nakuambia ukweli, Mzee Butler, kwamba 

isipokuwa kuna utakaso wa hekalu la nafsi kwa 

upande wa wengi wanaodai kuamini na kuhubiri 

Ukweli, hukumu za Mungu, zilizocheleweshwa kwa 

muda mrefu, zitakuja. Dhambi za aibu 

hazijashughulikiwa kwa uthabiti wa maamuzi. Kuna 

uharibifu ndani ya nafsi, na, isipokuwa nafsi 

imetakaswa kwa damu ya Kristo,  kutakuwepo 

ukengeufu kati yetu ambao utawashtua wengi. TSB 

193.1 

Ninajiuliza swali, "Inawezekanaje wanaume 

wanaofunua Maandiko kwa wengine—watu walio na 

nuru kubwa—watu walio na uwezo wa mema —watu 

wanaoishi nyakati za hukumu, kwenye ukingo wa 

mipaka ya ulimwengu wa milele—kutoa mawazo na 

miili yao kwenye mazoea machafu? Naam, Maneno 

ya mtume na yarudiwe tena kwa mkazo: “Mkaribieni 

Mungu, Naye atawakaribia ninyi. Itakaseni mikono 

yenu, enyi wenye dhambi, na kuisafisha mioyo yenu, 

enyi wenye nia mbili.  Huzunikeni na kuomboleza na 

kulia. Kucheka kwenu na kugeuzwe kuwa 

kuomboleza, na furaha yenu kuwa hamu.  Jidhilini 

mbele za Bwana, Naye atawakuza.” ( Yakobo 4:8-1)— 

Barua ya 51, 1886. TSB 193.2 

 

 

28. MCHUNGAJI  MWENYE 

USHAWISHI  

Mtumishi katika viwango vinavyoshuka. Mzee 

T, kaka na  mfanyakazi mwenzangu: Kwa muda wa 

siku mbili sijaweza kulala kwa masaa mengi. Muda 

wa saa 8:00 usiku niliamshwa na mzigo mkubwa, na 

baada ya kujitoa kwa maombi kwa muda, nimejaribu 

kuandika. TSB 193.3 

Kesi yako, ikiwemo na za wengine wengi zimeletwa 

mbele yangu. Miaka kadhaa iliyopita nilionyesha 

kuwa hatari yako ilikuwa kubwa sana kwa sababu ya 

umakini wako kwa  wanawake wengine zaidi ya 

mkeo. Umeendekeza mielekeo yako mwenyewe 

kwenye njia hii, nawe unasimama na hatia mbele za 

Mungu. Mzizi wa jambo zima ni mawazo machafu 

[yanayoendekezwa au kushabikiwa] ambayo 

hupelekea umakini kwenye mwelekeo usiyofaa, 

kisha kusonga kwenye vitendo visivyofaa. Jambo hili 

ni baya vya kutosha kwa wanaume ambao wana kazi 

za kawaida tu za kufanya (walei), lakini ni baya zaidi 

mara mia kwa wale ambao wamekubali nafasi 

takatifu za amana. TSB 193.4 

Nimetoa mkazo mbele yako haswa, kuhusu 

umuhimu wa kujiepusha na mwonekano wa uovu. 

Nimewasilisha kwenye masikio yako majaribu 

maalum ya adui, nikifikiria kuamsha fahamu zako, 

ili uikinge nafsi yako dhidi ya majaribu ya adui. 

Nimeandika hasa juu ya hatari za vijana wa kiume 

na  wanaume waliooa kuweka umakini wao maalum 

kwa wasichana na wake za wanaume wengine. 

Nilipokuwa nikivuka bahari nikielekea Ulaya, 

nilichochewa sana kuandika maonyo maalum. Hii 

ilikuwa kwa niaba yako na kwa wengine. Ilikuwa ni 

kukusaidia wewe uiache njia yako ya kwenda chini, 

ili uinuke kwa nguvu za Mungu wa Israeli na uwe 

mtu mwenye maadili, na shujaa, si mwanasesere 

(toy) wa shetani. TSB 194.1 

Kudhoofisha Ukuaji wa Kiroho kwa Mawazo 

ya Kimwili. Nilionyeshwa kuwa kama matokeo ya 

majaribu, wewe hunngeweza kuinua mikono 

mitakatifu bila ghadhabu na mashaka. Mawazo na 

matendo yako yalilemaza juhudi zako; udunia na 

tamaa za mwili, na hasa za ngono zilipunguza ukuaji 

wako wa kiroho. Wewe upo mbali na 

mwanadamu/mtu ambaye Mungu angetaka uwe, na 

umeshindwa kustahili kwa kazi hiyo unayofanya, 

kwa sababu mawazo yako si safi, bali ni yameweka 

mawaa na ufisadi. Mambo mengine ambayo 

nilionyeshwa, yamefunuliwa kwa lile jicho ambalo 

halilali wala halisinzii. TSB 194.2 

Haya yameandikwa katika vitabu vya mbinguni, na 

baada ya muda mfupi, jambo lako litaamuliwa, ama 



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 352 

jina lako litafutwa katika Kitabu cha Uzima au sivyo. 

Hakika litaondolewa usipokuwa mtu aliyeongoka, na 

kunyenyekea nafsi yako mbele za Mungu, na 

kuungama dhambi zako, na kumgeukia Bwana kwa 

kwa moyo wako wote, na kusafishwa kila uchafu wa 

mawazo na matendo ya kifisadi. Shahidi wa Kweli 

anasema, “Nayajua matendo yako.” usijaribu 

kuwafundisha watu Neno la Mungu mpaka uwe mtu 

aliyebadilika, mpaka uwe umefanya toba na 

kunyenyekea ili kumtafuta Bwana kwa majuto ya 

kweli ya nafsi, na kuwa na moyo mpya.TSB 194.3 

 Majaribio Yenye Nguvu ya Shetani kwa 

Watumishi  Wafisadi. Nilionyeshwa kwamba 

Shetani angeleta majaribu yake kwa nguvu ili 

kuwapotosha watumishi wa Mungu wanaofundisha 

madai ya lazima ya sheria ya Mungu. Ikiwa 

angeweza kuchafua sifa za wema wao, na 

awakanganye kuhusu maana ya usafi na utakatifu,  

anaweza kuwapa madokezo mabaya katika mawazo 

yao, naye akapendekeza na kupanga ili wafanye 

dhambi kwa mawazo na matendo dhidi ya Mungu, 

kisha ulinzi wa Mungu ungeondolewa kwao. 

Wamejitenga na Mungu; nao hawana nguvu za Roho 

wa Mungu, na ujumbe mtakatifu wa Ukweli 

wanaoubeba kwa watu, hauna baraka za Mungu; 

mbegu isingemwagiliwa maji, na ukuaji wa roho 

usingekuwepo.TSB 195.1 

Tamaa ya Mwili ni Kizuizi cha Kufunindisha 

ile Kweli. Unachohitaji, ndugu yangu, ni moyo safi 

na mtakatifu. Acha mara moja kujaribu kufundisha 

Ile Kweli hadi uwe na nguvu za Mungu zinazoweza 

kushinda tamaa ya mwili, na hasa ya ngono. Kama 

akili yako ingeelimishwa na kutumiwa kwa bidii, 

katika miaka ambayo umedai kuwa mtoto wa Mungu, 

ungejifunza na kutia bidii ili kukaa na Yesu, kuomba 

wakati wa kusafiri kwenye magari, wakati wa 

kutembea katika mitaa, na popote ulipokuwa, na 

kama ungeyafunga mawazo yako na kujifunza kukaa 

kwenye mambo safi na matakatifu, nisingekuwa na 

sababu ya kushugulika kuzungumza nawe kama 

ninavyofanya leo. Bwana lazima awe katika mawazo 

yako yote, lakini kazi hii imepuuzwa kwa jinsi ya 

ajabu.TSB 195.2  

Kazi ya Mchungaji si Kama shuguli au 

Biashara ya Kawaida. Kuna baadhi ya 

wachungaji  wetu ambao wanajishughulisha na 

utumishi wa bidii ambao wana hisia fulani ya  

umuhimu wa kazi, lakini kuna idadi kubwa ya 

wanaoshugulika na mambo matakatifu kana 

kwamba wanajihusisha na biashara yoyote ya 

kawaida. Wana akili ambayo haijasafishwa wala 

kutakaswa na ile Kweli. Hawajasonga mbele hatua 

kwa hatua, na kukua katika neema na katika kumjua 

Yesu Kristo. Hawana imani ya kweli na ya dhati ya 

kumchukulia Mungu kwa Neno Lake na kuliamini. 

Hawakui kutoka nguvu kwenda nguvu kubwa zaidi. 

195.2  

Uwezo wao haujakuzwa, lakini wameendelea katika 

unyonge na ufanisi mdogo. Hawajawa watu wenye 

uwezo katika Maandiko, watu wenye nguvu katika 

kumjua Mungu, japo wamekuwa na kila fursa karibu 

nao.  Kusudi la Mungu halijatukuzwa kwa kazi ya  

woga na butu iliyokosa  makali, isiyo na Roho, na 

isiyo na Kristo. Hawa wamejeruhi sana Ukweli, na ni 

kwa nini? Kwa sababu mioyo yao haijatakaswa. 

Hawana moyo uliofanywa upya na safi, lakini wana 

moyo ulio na mlango wazi kwa majaribu ya Shetani. 

Hao hawawezi kamwe kuwaongoza watu kwenye 

chemchemi safi na Kweli ya maji ya uzima. 

Wanaweza kuwafahamisha wengine sababu za imani 

yetu, lakini hawa hawataweza kufanya kazi ambayo 

mchungaji wa Kweli wa kundi atafanya, ili “kulilisha 

kundi la Mungu.”TSB 196.1 

 Huduma ya Neno ni Bora Kuliko 

mabishano/hoja. Lazima tuamke kwenye 

Majukumu yetu tuliyopewa na Mungu. Adui yenu 

Shetani anafanya kazi kupindukia, akiwakilishwa 

kama simba angurumaye, nasi lazima tuwe macho,  

na tusio wajinga kwa zana zake. Hakika tutashindwa 

na hila za Shetani isipokuwa mioyo yetu, akili zetu, 

na nia zetu, zimetiishwa kikamilifu chini ya mapenzi 

ya Kristo. Hakika tutashindwa kuupata wokovu wetu 

isipokuwa tabia za asilia,  za mifarakano au 

malumbano, zinaletwa kila siku na kila saa katika 

umoja na tabia ya Kristo. Ukosefu wa nidhamu,  

mielekeo potovu, na yenye kufedhehesha haiwezi 

kutawala moyo unaotawaliwa na Roho wa Kristo. 

Kuna wengi ambao hawajajitoa kikamilifu kuacha 

mapenzi na njia zao  kikamilifu, bila kujibakiza, kwa 

Yesu Kristo. TSB 196.2 

Kuna haja ya kuwa na masomo mengi zaidi katika 

huduma ya Neno la uongofu wa kweli kuliko 

mabishano au hoja kuhusu Mafundisho Makuu 

(doctrines); kwa maana ni rahisi zaidi na kwa moyo 

wa asili ambao hauko chini udhibiti wa Roho wa 

Kristo kuchagua masomo yahusuyo Mafundisho 

Makuu (doctrines) badala ya vitendo au mtindo wa 

maisha. Kuna hotuba nyingi zisizo na Kristo 

zinazotolewa [ambazo] hazikubaliki  kwa Mungu 

tena kama yalivyokuwa matoleo ya sadaka ya Kaini. 

Hawa hawana maelewano na Mungu. TSB 196.3 

Ugonjwa wa Malaria ya Kiroho. Bwana 

anakuita ndugu yangu, uondoke kazini (acha kazi ya 

uchungaji), ziache kuta za Sayuni, au uwe mtu 

aliyeongoka. Moyo wako mwenyewe utakapotakaswa 

na ile Kweli, hakutakuwa na uchafu wa maadili. Sasa 

unahitajika kuweka jitihada za upinzani mkali  zaidi 

kwa mambo yasiyo matakatifu kwa upande wako, 

kwa sababu nafsi yako imechafuliwa na malaria ya 

kiroho. Umepumua angahewa ya Shetani. Umekuwa 

si mtu mkamilifu mbele ya macho ya Mungu. Wakati 

akili yako inapaswa  kukua, mawazo yako kuinuliwa, 

na mipango yako na kazi kupanuliwa, umekuwa 

ukipunguza ufanisi  zaodo ma zaidi kama 

mtendakazi, kwa sababu Mungu habariki jitihada 

zako. TSB 197.1 

Uhalifu Machoni pa Mungu. Upotovu wa 

karama zetu, au udhalilishaji wa karama hizo kwa 

malengo yasiyofaa, ni uhalifu/hatia mbele za Mungu; 

na bado hili linatawala mara kwa mara. Mtu ambaye 

ana uwezo wa karama zenye manufaa, na bado 

anatumia yote hayo mema na yanayoweza kuleta 

ushindi na kuvutia, kuwaangamiza wengine, 

kuwapoteza, kuwaleta kwenye chemchemi yenye 

maji ya chumvichumvi na sumu ili kukata kiu yao, 

badala ya kuwaleta kwa Kristo, hakika mtu huyo 

anafanya kazi ya Shetani. Kuna wengi wanaodai 

kuamini Ukweli ambao ni wafisadi katika maadili na 

ambao huchafua usafi wa mawazo na misukumo ya 

wengine, wanaharibu roho kwa kisingizio cha 

kuokoa roho, kwa kusema maneno bila tahadhari, 

Shetani akinena kupitia wao, kama alivyonena kama 

nyoka alipomjaribu Hawa. TSB 197.2 

Kwa wote hao kuna adhabu kali. Watavuna 

walichopanda. Ni jambo la kutisha kutumia vipawa 

tulivyokabidhiwa na Mungu, tulivyoanzimwa ili 

kuubariki ulimwengu, na kupotosha matumizi yake, 

kwa kuacha balaa, ole, uharibifu, na laana, badala ya 

baraka. Lakini nimeandika kwa kiasi kikubwa 

kuhusu haya, kama ulivyokwisha kuona, kwa namna 

tofauti, tofauti.TSB 197.3 

Udhibiti wa Maisha asilimia 100% 

Unawezekana. Na tena nasema, “Mtafuteni Bwana 

maadamu anapatikana, mwiteni, maadamu Yu 

karibu; mtu asiye haki na aiache njia yake mbaya na 

mawazo yake, na amrudie Bwana; naye atamrehemu; 

na arejee kwa Mungu wetu, naye atamsamehe kabisa” 

( Isaya 55:6, 7 ). Nenda kazini na ungama dhambi 

zako mbele za Mungu; mtafute Mungu, kwa maana 

unajua kidogo sana kuhusu aina hii ya kazi. Wekeza 

mawazo yako kufanyia kazi mambo safi na 

matakatifu; uchoshe uwezo wako; tuma maombi 

yako mbinguni kwa toba ya dhati ya nafsi; hebu 

mazungumzo yako, mawazo yako na mwenendo 

wako upatane na imani takatifu unayodai kuwa 

unaitetea. TSB 198.1 

Na wakati wote watakapotubu kama wewe na kupata 

upendo wa msamaha Mungu, tutaona jinsi ambavyo 

Mungu atafanya kazi kwa njia ya ajabu na watu 

Wake. Wenye dhambi wataongoka na waliorudi 

nyuma watarejeshwa.TSB 198.2 

 Umuhimu wa Kusafisha Uchafu wa Maadili. 

Ninaacha mistari hii kwa ajili yako. Nilitumaini 

kwamba nuru kuu inayoangaza kutoka kwenye Neno 

la Mungu ingekubaliwa nawe,  na kuletwa katika 

maisha ya kidini, na [kwamba] [utakuwa] Mkristo 

wa kweli, mnyofu, anayetenda mapenzi ya Mungu 

wake kutoka moyoni. Lakini nimesukumwa na Roho 

wa Bwana kukuandikia. Kazi lazima isonge mbele. 

Kila kitu kichafu lazima kiwe safi na kitakatifu, au 

kikamuliwa na kutoka  mikononi mwetu; kwa maana 

yote yaliyo ya dunia, ya tamaa za mwili na hasa 

ngono, na yale ya Shetani, ni kikwazo kwa wengine 

na ni laana kwa kazi ya Mungu. TSB 198.3 

Kadiri safu za jeshi  linavyochujwakutoka kwa 

tabaka hili, ndivyo tutakavyoona kwa hakika  

wokovu wa Mungu na nguvu ya Ukweli katikati yetu. 

Ni kwa sababu tunashinikizwa  chini na mizigo ya 

wale ambao hawajashiriki asili ya Uungu, wale 

ambao wameshindwa kukwepa ufisadi uliomo 

duniani kwa tamaa za ngono, na kuwa na udhaifu 

mwingi na unyonge katikati yetu. Lazima tuamke. Ni 

lazima kuitakasa kambi ya Israeli kutokana na 

uchafu wake wa maadili.—Barua ya 5, 1886. TSB 

198.4 

Kuweka wazi Kwenye Umma Sio Lazima Kila 

Wakati. Sitaki na si lazima, kwamba jambo la T 

liwekwe wazi. Nina jibu kutoka kwake ambalo 

alikubali ushuhuda huo kuwa wa kweli, lakini sitaki 

kulitangaza hadharani, kwa ajili ya mke wake na 

watoto. Ninamhurumia mtu huyo kwa dhati, na 

ikiwa ningeweza kufanya chochote cha kuwarudisha 

wanaume hawa kutoka kwenye mtego wa Shetani, 

ningefanya hivyo. T alikuwa katika nafasi nzuri zaidi 

kuliko Canright. Ingawa wanaume hawa wawili 

walisema uongo mwingi dhidi yangu na watu wetu, 

sina uchungu dhidi yao na wala sitaki kuwaumiza, 

kwa maana najua kwamba ipo hukumu wakati kila 

kazi ya mwanadamu itakapopitiwa upya mbele za 

Mungu, na kila mtu atapokea ujira kutoka kwa 

Hakimu mkuu kulingana na kazi zake.— Barua ya 

59 . 1889. TSB 199.1 

 

29.WACHUNGAJI WANNE 

WASIO WATAKATIFU  

Mbinu za Shetani. [Imeandikwa kwa mchungaji  

aliyekuwa na mawazo ya kufikirika, yasiyo na 

uhalisia kuhusu mwanamke asie mke wake, ambaye 

alihusika naye kwa hisia za mapenzi. Alifikiria kuishi 

na mwanamke huyu na kuzaa naye mbinguni.] 

Ninayo mengi ya kukuambia. Jambo lako 

limewasilishwa kwangu kuwa uko kwenye hatari 

kubwa. Shetani anafuatilia nyayo zako, na nyakati 

fulani amekunong'onezea hekaya za kupendeza, na 

amefanya hivyo akikuonyesha picha za kuvutia kama 

sumaku za mtu anayemwakilisha kama anayefaa 

zaidi kuwa  mwenzi wako kuliko mke wa ujana wako, 

mama wa watoto wako. TSB 199.2 

Shetani anafanya kazi kwa siri, bila kuchoka, ili 

akuangushe kupitia majaribu yake ya ajabu. 

Amedhamiria kuwa mwalimu wako, na unahitaji 

sasa kujiweka mahali unapoweza kupata nguvu za 

kumpinga. Shetani anataka kukuongoza kwenye njia  

za mkanganyiko zenye utando wa umizimu. 

Anategemea kuondoa mapenzi yako kwa mkeo, na 

kuyaweka kwa mwanamke mwingine. Yeye 

anatamani kwamba uiruhusu akili yako kukaa Kwa 

mwanamke hadi kupitia mapenzi yasiyo matakatifu 

awe mungu wako. TSB 199.3 

Ndoto Kuhusu Familia Mbinguni. Adui wa roho 

amewapata mengi wakati anapoweza kuongoza fikira 

za mlinzi mmoja aliyechaguliwa na Yehova akite 

akili yake kwenye uwezekano wa kushiriki katika 

ulimwengu ujao na mwanamke mwingine ambaye 

anampenda, na huko ataitunza familia (watazaa na 

kuishi na mke huko mbinguni). Hatuhitaji picha hizo 

za kupendeza. Maoni hayo yote huanzia katika akili 

ya mjaribu. TSB 200.1 

Tuna uhakikisho wa wazi wa Kristo kwamba katika 

ulimwengu ujao waliokombolewa kuwa  “hawaoi 

wala hawaolewi; wala hawawezi kufa tena; kwa 

sababu huwa sawasawa na malaika, nao ni wana wa 

Mungu, kwa vile walivyo wana wa ufufuo. ” (Luka 

20:35, 36).TSB 200.2  

Imewasilishwa kwangu kwamba hekaya za kiroho 

zinachukua wengi mateka. Akili hizo ni za tamaa za 

mwili, na hasa ngono chafu, na, mabadiliko 

yasipokuja, jambo hili litathibitisha uharibifu wao. 

Kwa wote wanaojiingiza katika ndoto hizi za 

kufikirika zisizo takatifu (chafu), ningesema, 

Kwaajili ya Kristo, Acheni uovu huu, acha hapo hapo 

ulipo (stop). Uko kwenye ardhi iliyokatazwa. Tubu, 

nakusihi, na kuongoka. TSB 200.3 

Nafasi ya Kwanza Katika Mapenzi ya Mume. 

Kwa wanaume waliooa nimeagizwa kusema, “Ni kwa 

wake zenu, na mama wa watoto wenu, ndiyo 

heshima yenu na mapenzi yanastahili kutolewa. 

Usikivu/umakini wako unapaswa kutolewa kwao, na 

mawazo yako yanapaswa kuzingatia mipango ya 

furaha yao ... " TSB 200.4 

Ndugu yangu U, kumbuka kwamba mwanamke 

ambaye anayepokea udhihirisho mdogo wa mapenzi 

kutoka kwa mwanaume ambaye ni mume wa 

mwanamke mwingine, anajionyesha kuwa anahitaji 

toba na uongofu. Na mwanaume anayemruhusu mke 

wake kushika nafasi ya pili ya mapenzi yake, huyo 

anajivunjia heshima yake mwenyewe na kisha 

anamvunjia Mungu wake heshima. Jambo hili ni 

moja wapo ya ishara za siku za mwisho. Lakini 

hakika hupaswi kutamani kutimiza ishara hii. Hii ni 

sehemu ambayo waovu wanapaswa kutenda. Kristo 

atatawala mapenzi ya wale wanaompenda na 

kumheshimu Mungu, na kuwafanya wajikite kwenye 

mambo yanayofaa.TSB 200.5 

 Ndugu yangu, mkeo ana makosa yake, lakini na 

wewe pia. Yeye bado ni mke wako. Yeye ni mama wa 

watoto wako, nawe unapaswa kumheshimu, 

kumthamini, na kumpenda. Jilinde kwa uangalifu, ili 

uchafu usikae ndani ya akili au moyo wako.... TSB 

201.1 

Kweli Kama Chuma kwa Nadhiri za Ndoa. 

Ndugu U, jambo lako liliwasilishwa kwa muda fulani 

uliopita, lakini nimechelewa kuandika, nikifikiri 

kwamba ningekuona na kuzungumza na wewe. Umo 

kwenye vifungo vya hisia za hatari  na hii karibu 

itakuharibu wewe na yule ambaye amekuruhusu 

kumfanya kuwa kipenzi chako. Huhitaji kumwomba 

Mungu akubariki katika kufuata jambo hili. Katika 

jambo hili akili yako imefanyiwa kazi na adui naye 

anasimama tayari-tayari kudhibiti wale wanaotoa 

nafasi kwa mahaba ya kimizimu. TSB 201.2 

Una mke, nawe umefungwa kwake kwa sheria ya 

Mungu. “Mmesikia kwamba imenenwa, Usizini; 

lakini Mimi nawaambia, Kila mtu atazamaye 

mwanamke kwa kumtamani, amekwisha kuzini naye 

moyoni mwake........ Imenenwa pia, Mtu akimwacha 

mkewe, na ampe hati ya talaka; lakini Mimi 

nawaambia, Kila mtu amwachaye mkewe, isipokuwa 

kwa habari ya uasherati, amfanya kuwa mzinzi; na 

mtu akimwoa yule aliyeachwa, azini.” (Mathayo 

5:27-32). TSB 201.3 

Hebu Bwana na akusaidie, ndilo ombi langu. Sasa ni 

wakati wa kuvipiga vita vizuri vya imani. Sasa ni 

wakati wa kushindana dhidi ya msukumo ya moyo 

wa asili. Sasa ni wakati wako wa kuwa mkweli kama 

chuma kwenye viapo/nadhiri yako ya ndoa, kwa 

kukataa kwa mawazo, kwa maneno, au Kwa tendo, 

kuharibu kumbukumbu yako kama mwanaume 

anayemcha Mungu na kutii amri Zake. Umekuwa 

ukifurahia mawazo hayo ya umizimu. Lakini ikiwa 

sasa utamgeukia Mungu kabisa, neema ya Bwana 

wetu Yesu Kristo atatolewa kwako na Kweli 

itashinda maishani kwako— Barua ya 231, 1903. 

TSB 201.4 

Onyo la hadharani. [Imeandikwa kwa mtumishi 

wa Mungu kijana ambaye alikuwa hajaoa.] 

Tumefanya kazi ngumu  hapa. Kulikuwa na roho ya 

wepesi [viwango vya chini]. Vijana wa kiume 

walikuwa wakijihusianisha wawili kwa wawili yaani 

jozi [msichana na mvulana] na  wale wasichana 

wadogo, na walipokemewa, baadhi yao walikuwa 

wakaidi, wenye roho ya upinzani, wenye mioyo 

migumu na wasiojali. Ilitubidi tuondoe hili kwanza 

Ili Roho awe huru kutawala kusanyiko. Lakini  

Sabato ilipofika,  mambo yalionekana kutofaulu. 

Mzee Y, ambaye amekuwa akihubiri, amekuwa 

akiwafuata/akiwakimbiza wasichana, wanawake 

walioolewa, na wajane, na hii ilionekana kuwa 

mwenendo wake kutoka mimbarini kutoka jimbo 

moja hadi lingine. Jumapili asubuhi nilimwita kwa 

jina na kumwambia mbele ya wote tuliokuwepo na 

kusema hatuna faida au kazi na watu wa namna hiyo, 

kwa maana wangeifanya kazi ya watenda kazi 

wanaobeba mizigo mizito ya kazi ya Mungu kuliko 

ilivyo sasa. TSB 202.1 

Laiti watu kama hawa wangejiondoa kazini, na 

kutenda kwa wazi yale yaliyo mioyoni mwao kuliko 

kufanya kazi hii mbaya kwa kujifanya ni wacha 

Mungu, basi kazi ya Mungu ingekuwa na afueni. 

Bado Mzee Y hakukiri, na Sijui kama atafanya hivyo. 

Lakini nuru ilikuja kwenye mikusanyiko yetu, na 

wale kijana mmoja aliyekuwa akifuata mfano wake 

alijitokeza waziwazi na kukiri kosa linalohusiana 

mwenendo na matendo yake. Ni wakati gani wale 

wanaodai kuwa Wakristo watakuwa wenye 

hekima?— Barua ya 53, 1884 . TSB 202.2 

Mwaliko wa Kufanya Kazi katika Nchi 

Nyingine. [Barua iliyoandikwa kwa mtumishi 

aliyetubu ambaye alikuwa amevunja amri ya saba.] 

Ndugu Mpendwa V: Leo asubuhi na mapema 

nimepokea na kusoma barua yako, na ikiwa siitajibu 

mara moja ninahofu kuwa itasaulika akilini 

mwangu....TSB 203.1 

 Kuhusu kubadilisha eneo lako, nitasema uende 

Uingereza. Kuna shamba kubwa la Bwana  lakini 

wafanyakazi ni wachache, kazi ni nyingi za kufanywa 

ambayo wote wanaweza kutenda sehemu yake- 

familia yako yote--- ikiwa wanataka kujitoa kwa ajili 

ya Bwana na kutenda sehemu katika kazi Yake, 

mfanye hivyo. Utapata nafasi ya kutosha ya kufanya 

kazi ya Bwana, ikiwa utafanya kazi kwa upole na 

unyenyekevu, ukiachana na makosa ya zamani ya 

maisha yako, Mungu atakukubali. Kuna haja ya 

watendakazi nchini Uingereza, na faida ya nchi hiyo 

kuliko sehemu nyingine za Ulaya ni kwamba 

Wamarekani wetu wanaweza kufanya kazi kwa 

wapendwa bila mkalimani.... TSB 203.2 

Ukifika Uingereza hakika utapata kazi ya kutosha, na 

Mungu ni mwingi wa rehema; Anatuhurumia 

udhaifu wetu; Anatusamehe makosa yetu; na, ikiwa 

tutaishi tu kwa unyenyekevu na toba, ikiwa tutaacha 

maovu na kufanya mema, Bwana atatukubalia. 

Bwana akufundishe kuifanya kazi. TSB 203.3 

Natamani kungekuwa na watu wengi zaidi ambao 

wangejitolea kazi ya umishonari nchini Uingereza. 

Ufalme huo una wafanyakazi wachache tu. Sisi 

tunataka wamisionari ambao Mungu anaweza 

kufanya kazi nao na kuwabariki. Tunataka watu 

ambao watahisi mzigo wa roho, watu ambao 

watafanya kazi kama Kristo alivyofanya kazi, kwa 

bidii,  na ari bila kujali chochote ili kuwaokoa wenye 

dhambi na kuwaangazia walio gizani. Ninaandika hii 

barua fupi kwako, nikidhani haya ndiyo yanatosha 

kuandikwa. Wako dada katika Kristo.— Barua ya 

41, 1886. TSB 203.4 

Mawazo na fikra chafu. [Imeandikwa kwa 

mtumishi wa Mungu asiyetubu.] Mzee Z, 

ninataabishwa kwaajili ya nafsi yako. Ninaogopa, 

ndio, naogopa sana, jambo hili litakufanya usiingie 

kamwe katika ufalme wa Mungu. Nina maumivu 

mengi moyoni ninapofikiria jambo lako, ukiwa 

umesimama katika nuru kama mtumishi 

aliyechaguliwa, wa  Yesu Kristo, na bado umetiwa 

ukungu na uchafu ambao hata malaika watakatifu 

hawawezi kukukaribia. Jambo hili siyo jipya, 

kwamba mawazo yako yameharibiwa na tamaa na 

mawazo machafu. Hujatupilia mbali matamanio 

haramu na mawazo ya tamaa mbaya za ngono. 

Ulipokutana na mimi huko Healdsburg na 

kuniambia kuwa umepata ushindi dhidi ya dhambi 

yako, uliniambia uwongo, kwani ulijua kuwa hiyo sio 

kweli. TSB 204.1 

Nzi kwenye Utandao wa Buibui. Maisha yako ya 

zamani yaliwasilishwa hapo kwangu kama mtu 

ambaye hakuwa na nguvu ndani yako  za kupinga 

uovu endapo uovu huo ulikuwa unakualika. 

Wanawake wamekuamini kama mwanamume 

Mchamungu na mwadilifu, nawe umechukua fursa 

ya imani na ujasiri wao kwako  kuwa huru nao—

kuwabusu, na kwenda mbali nao katika 

kuwatongoza,  mazoea ya tamaa hizi za ngono 

umekuwa ukiyaendeleza kwa kadri 

wanavyokuruhusu kusonga mbele nao, sio tu na 

Dada X lakini na wengine. Na ninaumia moyoni 

ninapozingatia kuwa umewachafua na kuwatia 

madoa zaidi ya mmoja au wawili au watatu au wanne 

na mapendekezo yako na maonyesho ya mahaba ya 

udanganyifu na kupapasana mwili, jambo ambalo 

limeziongoza nafsi kuingia kwenye kuendekeza 

anasa na uchafu wa ngono na uovu, wakati wewe ni 

mlinzi, nawe ni mchungaji! ... TSB 204.2 

Umefanya mazoea ya uovu na tamaa za ngono 

kuonekana kuwa mambo yasiyo na madhara, na 

wengine wameongozwa na tamaa zao  tamaa zao za 

ngono wenyewe na kudanganywa kwa sababu 

hawakuwa na maadili na ujasiri wa kukukemea 

wewe kama mchungaji wao, kwa matendo yako 

maovu. Wapo, na sio wachache ambao 

wamezipoteza dhamiri zao, amani ya akili, na 

upendeleo wa Mungu, kwa sababu ya mtu ambaye 

watu walimwamini  kama mlinzi juu ya kuta za 

Sayuni lakini amekuwa mjaribu kwao—mbwa-mwitu 

ndani ya mavazi ya kondoo.TSB 204.3 

 Na hao wasio na uchafu au ufisadi wameanguka 

katika mtego ambao Shetani kwa kupitia mchungaji  

mbaya amewaangusha chini kwa kuwa alijificha na 

kufanya maigizo na kutoa visingizio. Umeuficha 

moyo wako mbaya wenye upinzani wa mauti na usafi 

wa moyo na mambo  matakatifu. Hawa wanawake 

wamekuwa kama inzi aliyevutwa kwenye  utando wa 

buibui na samaki aliyevutwa na chambo cha kwenye 

ndoano,  amenaswa na kuchukuliwa. TSB 205.1 

Mtazamo Mbaya wa Ushauri wa Ndoa. Kwa 

mwenendo wako na vitendo umeyadhalilisha 

mambo matakatifu kwa kuyashushia viwango hadi 

yameonekana mambo ya kawaida. Wengi 

wamekaribia kuharibiwa kabisa ambao 

wangenyakuliwa kama kijinga kutoka kwenye moto; 

kwaajili ya utendaji wako wa kuvunja vizuizi 

vinavyohifadhi utakatifu wa mahusiano ya familia 

kati ya mume na mke, mipango uliyoweka ya 

kumfanya mke akujulishe siri za maisha yake ya 

ndoa, hushawishi wale walio walegevu  

wanaojisalimisha kirahisi, ambao wamerubuniwa 

nawe; kukufungulia mioyo yao kama kasisi wa 

kikatoliki kwenye kitubuo; nawe unawatia moyo kwa 

wazo kwamba wamefanya makosa katika maisha yao 

ya ndoa. TSB 205.2 

Katika kila familia kuna wakati wa kutokuelewana. 

Kuna mawazo na hisia zinazoonyeshwa ambazo 

Shetani hunufaika nazo, lakini ikiwa wote wawili 

mume na mke watampinga Shetani na kunyenyekea 

mioyo yao mbele za Mungu, basi matatizo 

yataponywa hivi karibuni bila kuacha makovu 

mabaya. Lakini umefanya kazi ya kuwatia  wanandoa 

moyo kutengana mahali palipohitaji uponyaji wa 

shida; na amani ya akili, maelewano, na manufaa ya 

watu hawa yameharibiwa, yaani si tu ya wanawake 

lakini wanaume pia, na mbegu za mazoea ya kuwa 

na uhuru kufanya uasherati ambayo umepanda 

imetoa mavuno machungu na machungu sana. 

Kumangamanga  kutoka kwa Mungu kwa njia hii ni 

mambo ambayo hutokea kwa kawaida, lakini ukweli 

wa mambo ni kwamba, ni wachache tu ndio 

wanaorudi. TSB 205.3 

Vitakatifu Vilivyounganishwa na vichafu.  

Soni/aibu za uongo na kweli usoni, kukubali kwa 

wanawake au wasichana kutongozwa na ukaribu na 

wanaume waliooa, huwapelekea kunaswa kwa 

urahisi. Mwanaume anayepaswa kuzilinda hizi roho 

ili ziokolewe, anayemelea fursa na matukio  il 

kuziharibu hizi roho. Kuna wanawake wengi ambao 

hawana uimara wa kanuni, wanaokutana na 

wanaume wanaohubiri ile Kweli; na baadhi ya hawa 

wanaetoa elimu ya uovu na kujida kusafishasafisha 

uovu mbele yao,  wakijivika mavazi kama malaika, 

na kumbe wao wenyewe mioyo yao haijafungwa kwa 

kanuni zisizoyumba-yumba, na hivyo kazi ya 

uharibifu inakamilishwa kwa haraka.TSB 205.4 

 Vitu vitakatifu vinashushwa hadhi na 

kusukwasukwa na tamaa mbaya za ngono na uchafu, 

tabia isiyo takatifu ambayo mwathiriwa 

anachanganyikiwa na hekalu la nafsi yake linazama 

kwenye uovu. Mwanzoni wale ambao hawajagundua  

husikiliza tu; wanapokea umakini unaotolewa huru 

kwao, na fadhili zinazoonyeshwa kwao; kisha elimu 

hiyo inaendelea mpaka wanakuwa kama “Kama vile 

ng'ombe aendavyo machinjoni; Au mpumbavu 

kuadhibiwa katika pingu" (Mithali 7:22). wanafuata 

nyayo za mjaribu na kwenda kikamilifu kokote 

atakapowaongoza.—Barua ya 82, 1886. TSB 

206.1 

 

30. WASAIDIZI WA ELLEN 

WHITE 

 Kwa W. F. C., Septemba 6, 1895. [ Ndugu wote 

wawili, W. F. C. na Fannie Y walikuwa waajiriwa wa 

Ellen White, kwanza wakiwa Melbourne, na baadaye 

Cooranbong, New South Wales. Mnamo mwaka 

1895, Bibi White na wafanyakazi wake walikuwa 

wakifanya kazi Kwa kukaa katika mahema huko 

Sunnyside, Wakati nyumba za kudumu, zikijengwa.] 

Asubuhi hii nilipotoka uwanja wa shule nilimwona 

farasi wako akiwa amefungwa kwenye mti karibu na 

hema inayokaliwa na Fannie Y. Baada ya muda 

nilienda kwenye hema. Mwanamke kutoka 

Newcastle na Jessie Israel walikuwa 

wamemtembelea Fannie. Ulikuwa umekaa chini, 

ukiandika kwenye taipureta au mashine ya kuchapa. 

Kwa nini hukuchukua taipureta mara moja kwenda 

kwenye hema ya kulia chakula? Suala kama hilo 

linaweza kutoa maoni gani kwenye mawazo ya 

msichana mdogo aliyekuwa anatatembelea  shule 

(anafanya ugeni hapo shuleni)? Itamfanya asiwe na 

hisia nzuri kuhusu jambo hilo.TSB 206.2 

 Uhuru wako katika kuhusiana na mabinti haufai, 

lakini kwa upande wako haufikirii kama una 

madhara yoyote. Neno la Mungu linasema kwamba 

unapaswa kujiepusha na mwonekano wa uovu; 

lakini je! Wewe ni mwanamume aliyeoa, mwenye 

mke na watoto wawili wa kiume, ambao umewaacha 

Marekani, na ukweli huu ulipaswa kutosha bila 

kukupa dokezo la kukumbusha zaidi, ili likuongoze 

kutawala nafsi na uangalifu katika ushirika wako na 

wengine .... Naandika mambo haya kwako kwa 

sababu unamdanganya Fannie, na yeye amekuwa 

kipofu kabisa na mahaba ya udanganyifu, na ‘ndoto 

za kufikirika’.... TSB 207.1 

Kujipachika kwa  Fannie kama vile ulivyofanya 

wakati ukiwa Melbourne haikuwa tu na mwonekano 

au sura ya uovu, lakini ulikuwa uovu wenyewe. 

Ulipata raha kwa hilo, lakini ulipaswa kuwa na 

busara/utambuzi wa kuelewa hilo kuwa kwa 

mwenendo wako huo ulikuwa unawatia moyo 

wengine kufuata njia yako. TSB 207.2 

Sasa ninaenda Tasmania, na wewe na Fannie 

mtabaki Avondale. Kutokuwepo kwangu, kutakupa 

mwelekeo wa kujumuika naye pamoja kwa uhuru 

zaidi, kwa sababu sipo hapo kusimama na kuwazuia. 

Ninaogopa utaharibu heshima ya ile Kweli ukaribu 

na kuzoeana huko. Hakika ninalipinga hili. Jiepushe 

kwenda kwenye hema la Fannie , ama sivyo kashfa 

itajitokeza.— Barua ya 17, 1895. TSB 207.3 

 Kwa W. F. C., c. Septemba 1895. Nimepata 

msaada mdogo sana kutoka kwa Fannie kwa miezi 

mingi, sio kwa sababu hawezi kufanya kazi, lakini 

uhusiano wake na wewe umemfanya  apate uzoefu 

ambao haumwezeshi yeye kufanya lolote kwenye 

kazi yangu .... TSB 207.4 

Ninahisi kwa undani juu ya jambo lingine, nalo ni 

kuhusu kwenda kumtembelea  Fannie kwenye hema 

lake. Tayari nimeamua kwamba ninyi wawili 

hamwezi kufanya kazi pamoja. Wewe ni mwanaume 

uliyeoa, baba wa watoto wawili. Ikiwa mke wako 

amekupa talaka, hiyo haikupi ruhusa ya kuwa huru 

kuoa tena, ninavyosoma Biblia yangu.... TSB 207.5 

Kabla ya kuondoka lazima niweke sheria kadhaa. 

Wewe  W.F.C. huna sababu ya kutembelea hema la 

Fannie. Fannie hafanyi kazi ipasavyo kwa muda 

mrefu. Uhusiano wake na wewe kwa kiasi kikubwa 

ndio chanzo cha hili. Ninajua hii kuwa hivyo, na kwa 

hiyo nasema, kaa mbali na  hema lake. 

Nitakapokuwa mbali utahisi una nafasi nzuri ya 

kuingia katika uhusiano naye wakati wowote 

unapoweza; na mimi siwezi kwenda bila kukuonya 

na kukuagiza kaa mwenyewe, uwe mwenyewe. Sitaki 

lawama yoyote iletwe juu yangu wala juu ya watu  

kwa sababu ya upumbavu huu, tabia na mazoea ya 

kutojali au ya upuuzi.— Barua ya 19, 1896.TSB 

208.1 

Kwa Fannie Y, Novemba 23, 1895. Nimekuwa 

nikifuatilia suala la uhusiano wako na W. F. C., na 

sina shauri lingine la kutoa kuliko yale nilivyokwisha 

kusema. Ninaona kuwa huna  uhalali wowote wa 

kimaadili wa kuolewa na W. F. C.; na yeye hana 

uhalali wa kimaadili  kukuoa. Alimuacha mkewe 

baada ya kumpa chokochoko na kumkasirisha kwa 

makusudi. Akamuacha mkewe ambaye alikuwa 

ameapa mbele za Mungu kumpenda na kumtunza 

wakati wote wawili wangali hai. Kabla hajapata 

talaka yake, yaani akiwa mke wake halali, alimwacha 

kwa miaka mitatu, kisha akamwacha moyoni, na 

akaonyesha upendo wake kwako. Suala hili 

limefikiwa maafikiano kwa kiasi kikubwa kati yako 

na mwanamume aliyeoa, wakati yeye amefungwa 

kisheria kwa mke aliyemwoa, ambaye amezaa naye 

watoto wawili. TSB 208.2 

Sioni hata chembe ya ruhusa au kulegezwa sheria 

katika Maandiko aliyopewa hata mmoja wenu 

kuingia katika makubaliano ya ndoa, ingawa mkewe 

ameachwa. Kutokana na uchochezi aliofanya Kwa 

mkewe, ni yeye mwenyewe ambaye ameleta matokeo 

haya, na sioni nuru yoyote njema zaidi ya yeye kuwa 

na haki ya kisheria ya kuunganisha maslahi yake na 

yako au wewe kuunganisha maslahi yako na yake. 

Jambo moja lipo wazi na limehitimishwa. Mimi 

sitaweza kujiunganisha na kila mmoja wenu  ikiwa 

hatua hii itachukuliwa, kwani  ninaliona jambo hili 

katika nuru ambayo Maandiko yangeushutumu 



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 378 

mwunganiko wenu. Kwa hivyo, ninawataka nyote 

wawili mfahamu kwamba kutokana na nuru ambayo 

Mungu amenipa kuhusu yaliyopita na yale ya sasa, 

siwezi kufikiria kuajiri hata mmoja wenu ikiwa 

mtachukua hatua hii.TSB 208.3 

 Ninastaajabishwa kwamba unaweza kufikiria hata 

kwa sekunde  jambo hili, la kuweka mapenzi yako 

kwa mwanamume aliyeoa ambaye amemwacha 

mkewe  na watoto wake chini ya hali kama hiyo. 

Ninakushauri kuweka mawazo yako na mipango 

kuhusu jambo hili kama ilivyo mbele ya ndugu zetu 

wenye wanaowajibika (viongozi), ili upate kupokea 

shauri lao, na wakuonyeshe kutoka kwenye sheria ya 

Mungu kosa ambalo umeanguka kwalo. Ninyi nyote 

mmevunja sheria hata tu kwa ile fikra kwamba 

mnaweza kuunganishwa katika ndoa. Ulipaswa 

kukataa kufikiria pendekezo lake la kwanza.—

Barua ya 14, 1895. TSB 209.1 

Kwa James Edson White, Desemba 9, 1895 .... 

Lakini oh, maumivu ya moyo, kwa mambo mengine 

yaliyokuwa yakiendelea na kudhihirika ambayo 

yamekuwa na shinikizo la kutisha juu yangu. 

Lilikuwa suala la urafiki au ukaribu wa mahaba wa 

W. F. C. na [Fannie]. Niliwasilisha mbele yao hatari 



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 379 

zote zinazoweza kuwakabili kiuhalisia, lakini 

wakakanusha. Lakini kwenye mkutano huko 

Melbourne Fannie alikubali kuwa alimpenda  W. F. 

C. na kwamba huyu mwanamume alimpenda yeye 

pia.  Nilijaribu kuwasilisha jambo hilo mbele yao 

katika sura yake ya kweli. W. F.C. alikuwa na mke 

ambaye yupo hai. Hivi majuzi alipata talaka. Kabla 

ya talaka, alikuwa amemwacha na kwenda mbali 

kwa miaka mitatu. Lakini Fannie aliniambia 

amekuwa akisali kwamba ikiwa ni sawa kuolewa na 

W. F. C. basi ampatie talaka mke wake . Upofu gani 

huu kwa wale walioanza kuiacha njia iliyonyooka! 

Watu hawa wawili wamekuwa wanafikiri kwamba 

wangeweza kuungana katika ndoa na bado wote 

wawili wangeweza kuungana katika kuendelea na 

kazi yangu. Usimamizi wa shuguli zangu zote 

ungepaswa kuwa kwenye mikono yao.  Sikuwaambia 

mengi. Hatua kama hiyo ingewakata kutoka kwangu 

milele, wote wawili, kwa sababu W. F. C. hakuwa na 

uhalali/haki kimaadili ya [kuoa].—Barua 123a, 

1895.TSB 209.2 

 Kwa W. F. C., Aprili 9, 1896. Ninafadhaika sana 

ninapoangalia yaliyopita, na jinsi mambo 

yanavyoletwa kwangu na Roho wa Mungu. 

nimeamua  kubeba ujumbe huu kwako, Ndugu C. 

Nuru maalum kwa ajili yako na familia yako 

haikutolewa kwangu hadi miaka miwili iliyopita. 

Kisha nilionyeshwa kuwa mtazamo uliodhihirisha 

katika maisha yako ya nyumbani haukuwa wa 

Kikristo. Ulianza maisha ya ndoa yako kwa kukubali 

sabato ya uongo, na kusafiri katika mambo mengine 

ya uongo. Lakini mke aliyepatikana kwa kuuza 

kanuni za kweli hangeweza kuleta amani au furaha 

kwa mnunuzi. Mungu alidharauliwa Kwa kitendo 

chako katika jambo hili, na ukweli Wake 

ukakanyagwa chini kwenye mavumbi. TSB 210.1 

Ulipoiacha Sabato kwa ajili ya mke, mkeo alifurahi 

kuwa amepata ushindi, na Shetani naye akafurahi. 

Lakini alimkubali mwanaume ambaye alikuwa tayari 

kumuuza Bwana wake kwa ajili yake, hivyo 

asingeweza kumwangalia wala kumheshimu bwana 

huyo, kama mke anavyopaswa kumheshimu mume 

wake. Ulipomwoa katika hali hii, hakutofautisha kati 

ya  upendo wenye asili ya kimbingu na upendo wa 

kidunia, ule usiotoka kwa Mungu. Mtu ambaye yupo 

tayari kujitoa mhanga kusaliti upendo wa Baba wa 

mbinguni kwa ajili ya mke basi pia  anaweza 

akamuuza mke wake kwa mwanamke mwingine. 

Aina hii ya upendo ina msingi wa kidunia, na kamwe 

haitaweza kuhimili mtihani wa majaribio. TSB 

210.2 

Bwana hafanyi marekebisho ya sheria za serikali 

Yake, sheria ambazo zinawatawala raia Wake katika 

ulimwengu huu na katika ulimwengu wa mbinguni. 

Sheria Zake za asili lazima zifuatwe. Lakini 

ulidhamiria sana kumpata mke wako kwa namna ya 

kuvunja kila kizuizi, na kuvunja sheria ya Mungu 

kwa kusalimisha Sabato; na umekuwa ukivuna tu 

ulichopanda. TSB 210.3 

Baada ya kumwoa mkeo, ulikubali tena Sabato. Hii 

ilikuwa hatua sahihi ya kufanya ikiwa ungeifanya 

kwa unyofu na kwa hofu ya Mungu.  Kristo 

anasema[ nukuu Yohana 14:21, 23]. TSB 211.1 

Lakini ulijipatia mkeo kwa ahadi ambayo uliivunja 

baadaye. Ulilipa gharama kubwa kwa ajili yake, na 

kwa kuvunja neno lako umempa kila sababu ya 

kujaribiwa. Hivyo Shetani amepata kila nafasi ya 

kumdanganya mkeo, naye amewasilisha jambo hili 

kwake mkeo kwa nuru yake mwenyewe. Uliutoa 

dhabihu Ukweli na kuuza uaminifu wako kwa 

Mungu ili kumpata mke, na baadae tena ulipoanza 

kuitunza Sabato, mwenendo wako kuelekea kwa mke 

wako ulipaswa kuwa tofauti kabisa na jinsi 

ulivyokuwa. Ulipaswa kumuonyesha upole, 

ustahimilivu, na upendo ambao ulidhihirisha kwake 

hapo awali kwenye ndoa yako. Lakini hili 

halikufanyika. Hukufuata mkondo ambao 

angeendeleza upendo wake. Mimi mwenyewe siwezi 

kukutumainia au kuwa na ujasiri nawe kama 

Mkristo, kulingana na mambo yanavyokwenda sasa, 

siwezi kutoa idhini yangu kwako wewe kuwa 

mshiriki wa kanisa lolote.TSB 211.2 

 Ulifikiri kwamba ukiisha kumuoa unaweza jinsi 

unavyopenda. Hili limeharibu maisha yako ya ndoa, 

na mke wako amekuwa na kila sababu ya kukataa 

kuondoka nyumbani kwake na kuja kwako katika 

nchi hii. Ukubali wa maoni yako shupavu, yaani 

yaliyopitiliza haikuwa kitu cha msaada kwako 

isipokuwa kumpa mke wako nafasi ya kujiimarisha 

dhidi ya kanuni za ile Kweli. TSB 211.3 

Kwa miaka mingi umekuwa mbali na nyumba yako. 

Kuondoka kama ulivyofanya lilikuwa kosa kwa 

familia yako. Umeniambia, kamwe hutajifedhehesha 

kwa kurudi, kamwe. Lakini Bwana ametangulia 

kuwasilisha jambo hili kwangu. Najua kwamba 

huwezi kuwa sawa mbele za Mungu mpaka ufanye 

yote yaliyo ndani ya uwezo wako kupatana na mkeo. 

Una kazi ya kufanya katika familia yako ambayo 

haiwezi kuachwa bila kutimizwa. Maneno haya 

nilikuambia mwezi Septemba uliopita. Haijalishi 

mkeo amechukuliwa uamuzi gani, bila kujali 

mwenendo wowote wa uzembe, mizaha na upuuzi 

ambao ameufuata, hii haikupi udhuru wowote wa 

kutenda sehemu ya baba kwa watoto wako. 

Unapaswa kwenda nyumbani kwako na ufanye yote 

uwezayo kuponya majereha au kuziba ufa ambao 

wewe, unayedai kuuamini Ukweli, umeuleta zaidi ya 

mke wako.TSB 211.4 

 Unapoweka mapenzi yako kwa mwanamke 

mwingine, japo/hata kama mke wako umempa 

talaka, unavunja amri ya saba. Lakini umefanya 

mabaya zaidi ya haya. Ulimpenda mwanamke 

mwingine kabla ya kumpa mke wako talaka, nawe 

umemwambia mwanamke mwingine, “Ni ugumu 

ulioje kuishi  na mwanamke usiyempenda, wakati 

kuna mmoja ninayempenda, aliye karibu nami” TSB 

212.1 

Suala lako ulipokuwa kwenye familia yangu 

halikuwa wazi na lililoelezwa kiukweli. Mahusiano 

kati yako na yule uliyempa mapenzi yako 

yaliendelezwa kichini-chini kwa uwongo na 

udanganyifu. Katika kivuli cha uongo, mipango ya 

siri ilitekelezwa. Bwana alifungua mambo haya 

mbele yangu, na nilijaribu kubadili mpangilio wa 

mambo, lakini mzigo wa nafsi uliokuwa kwako na 

kwa wengine ulihesabiwa si kitu. Wakati huu 

ulikuwa ukitoa masomo ya Biblia, na kuchukua 

sehemu kubwa katika kazi ya kanisa. Hukutafuta 

ushauri na maoni yangu kuhusiana na uamuzi huu 

muhimu. Kama ungetafuta ushauri kutoka kwangu, 

ungeniokoa kutoka kwenye maumivu mengi 

yaliyofuata. TSB 212.2 

Nilipozungumza nawe kuhusu uhuru unaojichukulia 

katika kuwa na uhusiano na mabinti, na kukuambia 

kuwa siwezi kuwa na wewe katika familia yangu 

wakati ninakwenda Tasmania, jibu lako lilikuwa 

kwamba siku zote ulikuwa na urafiki na mabinti, na 

hakuwahi kufikiria kuwa kulikuwa na ubaya wowote 

ndani yake. Nilikuambia kuwa ninajua kwamba 

kuna ubaya katika uhuru huo na kwamba sikuweza 

kuhisi vyema katika kukuacha na familia yangu 

wakati mwenyewe sipo. TSB 212.3 

Nilipokuambia kwamba huwezi kubaki katika 

familia yangu, ulisema utaondoka baada ya kuweka 

Kumbukumbu zako vizuri, jambo linaloweza 

kuchukua kama wiki, kisha baadae unaweza kwenda. 

Lakini hii jambo lilifanyiwa kazi taratibu sana, au 

lilipuuzwa, hadi wiki mbili hivi kabla hatujarudi 

kutoka Tasmania, na kisha Mwezi Julai tukaenda 

Cooranbong.TSB 213.1 

Jambo hili haliwezi kuishia hapa. Siwezi kutazamwa 

kama niliyeruhusu uache nyumba na familia yako. 

Nadhani lilikuwa kosa, kukuleta katika familia yangu. 

Nilifanya hivi ili kukusaidia, lakini siwezi kuruhusu 

jambo hili kuwakilishwa kwa wengine kwamba 

tunakuhesabu wewe kama mtu anayestahili kushiriki 

katika kazi takatifu ambayo Bwana amenipa. Siwezi 

kufanya jambo hili lionekane hivi, kwa kuwa 

linaniweka katika nuru yenye makosa.TSB 213.2 

Siwezi kuonekana kama nauhalalisha mwenendo 

wako katika maisha yako ya ndoa. Kumuacha mke 

wako na familia yako ni kosa kwa Mungu, na lazima 

niwasilishe hili jambo jinsi lilivyo, mbele ya 

mwenyekiti wa Konferensi yenu, Mzee Williams. 

nilikuwa natumaini kwamba utakapoona 

udanganyifu au upotofu wako ungehisi toba kwa 

mwenendo wako unaopaswa kutubiwa na usiopaswa 

kutubiwa. Lakini uzoefu wangu huko Armadale, na 

mzigo ulioletwa juu yangu pale, ulinifanya niteseke 

sana; na mambo kuhusu maisha yako ya zamani 

yamefunuliwa kikamilifu zaidi kwangu....Ulifikiri 

kwamba ungepokea leseni/hati  kuwa mtumishi wa 

Mungu wa Injili, lakini kama hili lingetokea, lawama 

ingeletwa kwenye kazi ya Mungu. Umejiwakilisha 

kama mtu uliyetendewa makosa au visivyo, lakini 

mkeo ndiye aliyetendwa makosa/hiana zaidi. 

Hukupaswa kamwe kumtendea kama ulivyomtendea. 

Ulifuata njia ya kuwatendea watoto wako wadogo 

vibaya kiasi kwamba mkeo hangeweza kufanya 

jambo jingine isipokuwa kutengana nawe. Moyo 

wake ulijeruhiwa na kuchubuliwa, na alikuwa karibu 

kufadhaishwa na jeuri na mabavu ya serikali yako 

katika kuwanidhamisha watoto wako. TSB 213.3 

Baada ya kumtelekeza/kumwacha Fannie, uliweka 

mapenzi yako kwa mtu mwingine. Hii inaonyesha 

kile ambacho ungefanya endapo fursa za kufanya 

hivyo zingepatikana  Unawaonyesha mabinti Hisia 

zako za mapenzi na hivyo kupata upendo wao, kwani 

pale unapoamua, huwa unakuwa na tabia ya 

ukarimu na yenye kuvutia sana. Mambo haya 

yamepitishwa mbele yangu, nami nimepatwa na 

hasira. Siwezi, na sitaweza, kukaa kimya juu ya haya 

mambo. Niliamua kwamba unapaswa kufunuliwa 

kama mtu asiye na kanuni. Mawazo yako ya kile 

ambacho Mkristo anapaswa kuwa ni tofauti sana na 

kanuni iliyowekwa katika Neno la Mungu kwamba 

hakuna jukumu katika uhusiano na kusudi la Mungu 

ulilopewa.— Barua ya 18, 1896.TSB 213.4 

Kwa Mchungaji I. N. Williams, Mwenyekiti 

wa Konferensi ya Pennsylvania [Konferensi 

ya nyumbani Kwa W.F .C. ], Aprili 12, 1896. 

Tumekuwa na shida kubwa kuhusu Ndugu W.F.C., 

ambaye anatarajia kurudi Marekani kwa 

meli/mashua ya mwezi huu. Amekuwa na 

akionyesha mahaba kwa jamii ya wasichana wadogo, 

na amejawa na uchangamfu, na tabia kama ya 

mvulana mdogo. Karibu mwaka mmoja uliopita, 

mwanangu, W. C. White, alipendekeza nimwajiri 

aendeshe taipureta wakati Fannie Y, alipokuwa 

akimsomea muswada huo. Lakini punde si punde 

nikapatwa na mzigo moyoni. Maonyo yalitolewa 

kwangu tena na tena. Nilizungumza naye pekee 

yangu kuhusu uhuru anaojichukulia na starehe 

anapokuwa katika jamii ya vijana wa kike na tabia 



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 388 

yake ya kipuuzi, lakini alisema siku zote amekuwa na 

urafiki na mabinti na alidhani hakuna madhara 

(sociable with young ladies).TSB 214.1 

 Tulitaka kumsaidia, kwa kuwa hakuwa na pesa na 

alikuwa na mavazi duni sana. Naye ana uwezo mzuri, 

hivyo angeweza kuwa msaidizi mzuri wa W. C. 

[White] au mfanyakazi kwa ajili yangu. Lakini sasa 

sithubutu kumwacha abaki kuwa mwanafamilia 

wangu. TSB 214.2 

Alikuwa na mahusiano na Fannie Y na suala hilo 

lilifanyika kwa udanganyifu kabla ya mke wake 

hajapata talaka. Mke alipompa talaka alijisikia 

afueni kwa kuwa huru, kwani moyo wake ulikuwa 

mbali kabisa na mkewe. Lakini Bwana alinipa nuru 

katika habari ya jambo hili. Ninaona kwamba yeye 

ndiye wa kulaumiwa zaidi kuliko mke wake kwa 

kuzingatia ukweli kwamba anadai kuamini Ukweli 

mtakatifu, ila mkewe hadai hilo. Yeye hakuwa mume 

mwema, ns mpole; hakuwa na subira na uvumilivu. 

lakini alikuwa mkosoaji sana na anatawala kwa 

mabavu pale mke wake asipompendeza kwa jinsi 

yoyote. Sioni jinsi ambavyo mke wake angehisi 

kuvutiwa na ile kweli, ukichulia tabia  na mwenendo 

wa mume wake. Mke wake amekuwa mpinzani kake 

na kufanya hali ya maisha kuwa ngumu kwa mume, 

lakini hakufanya mambo kuwa magumu kama vile 

mwanaume alivyofanya kwa mkewe kwa njia ya 

mwenendo wake. Mume hakuuvumilia upinzani wa 

mke kwa subira, au kama Mkristo anavyopaswa. 

Mume alifanya makosa alipotoweka nyumbani 

kwake na kumuacha mkewe na watoto. Miezi 

michache iliyopita niligundua kuwa hakutoa msaada 

wowote kwao ili wajikimu kimaisha. TSB 214.3 

Mambo yalivyokuwa yakifunuliwa kwangu, lilikuwa 

jambo zito sana, kwake yeye kuruhusu mapenzi yake 

kwenda kwa mwanamke mwingine wakati mke wake 

bado yu hai, ambaye alikuwa ameahidi kumpenda na 

kumtunza muda wote ambapo wote wawili 

watakuwa hai. Kwa nini aliondoka nyumbani kwake 

kwa muda mrefu imekuwa siri kwetu sote, mpaka 

hivi majuzi nilipopata nuru ya kimbingu. TSB 215.1 

Anaweza kuvutia  watu sana, na kupata imani na 

upendeleo wa wasichana, lakini tu anapokasirishwa, 

huwa anahamaki kwa hasira kali, hii ni tabia ambayo, 

asipobadilika, hakuna mwanamke, anayeamini au 

asiyeamini Ukristo, anaweza kuishi  naye kwa amani . 

Anafuata njia ambayo itamfanya mwanamke yeyote 

awe na huzuni. Yeye ni mlaji chakula asiye na kiasi, 

na hii ndiyo sababu ana uvumilivu kidogo. TSB 

215.2 

Nilihisi kwamba wakati ulikuwa umefika ambapo 

sikupaswa kumwajiri tena kufanya shuguli zangu, 

kwa maana maonyo yalizidi kunijia kutoka kwa 

Bwana kuhusu mwenendo wake. TSB 215.3 

Nitaandika zaidi kuhusiana na hili ikibidi. Tafadhali 

niandikie, ukinieleza ukweli au uhalisia kuhusu 

familia yake huko, kama unavyojua. Msaidie W.F.C., 

ukiweza, ili kuweka mambo sawa na kuondoa aibu 

hii kwa kazi ya Mungu. Hata kama mke wake tayari 

ameolewa tena, anaweza akafanya kitu kwa ajili ya 

kuwasaidia watoto wake.—Barua ya 104, 1896. 

TSB 216.1 

Kwa Ndugu na Dada G. C. Tenney, Julai 1, 

1897. Kazi kati ya Fannie Y na Ndugu W.F.C. ilianza 

katika mkutano wa kambi ya Melbourne [Januari, 

1894]. Huko Fannie alivutiwa na mwanaume aliyeoa, 

aliye na watoto wawili. Fannie alipoulizwa 

alikanusha kabisa kuwa hakuwa na mahusiano ya 

kimapenzi kati yake na Ndugu C.  Fannie. Alisimama 

mbele yangu ya hema langu na akatangaza kwamba 

hakuna ukweli wa taarifa hiyo. Kwa mwaka mmoja 

baada ya hili, hakunifaa kwa chochote, ila tu 

amekuwa mzigo mzito kwangu.... TSB 216.2 

Tulikuwa na uhusiano kati ya Fannie na W. F. C. 

kote huko Armadale kwenye mkutano wa makambi. 

Nilizungumza nao wote wawili kwa muda tofauti, na 

kuwaambia kwamba Bwana alikuwa hapendezwi nao 

wote wawili. Walikataa kwamba kulikuwa hakuna 

kitu kama hicho cha mahusiano maalum kati yao. 

Nilijua vizuri zaidi; lakini Bwana alinisaidia kufanya 

kazi kwenye mkutano huo. Kabla ya mkutano 

kufungwa, Fannie alikuja kwangu na kusema, “Loo, 

Dada White, nimekuja kwako kama mama. 

Nampenda Ndugu C kwa moyo wangu wote, na 

moyo wangu umevunjika kwaajili yake. Mara tatu 

kikombe cha furaha kililetwa kwangu, na kisha 

kikanyakuliwa.” Kisha msichana huyo alisema, 

“Nimemwomba Mungu kwamba ikiwa ilikuwa sawa 

sisi kuoana, basi mke wake adai talaka kutoka kwake, 

na hazikupita wiki nyingi kabla ya kupata talaka. 

Sasa je, Bwana alisikia maombi yangu?” Sikuthubutu 

kuzungumza naye, kwa maana siku hiyo ilinibidi 

kuongea mbele ya kusanyiko kubwa. Ikiwa Dada 

Prescott yuko hapo Battle Creek, anaweza kukupa 

maelezo zaidi.TSB 216.3 



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 392 

 Naam, tangu wakati  nilijitenga na Fannie kabisa, 

kamwe,  niliwaza, sikutaka kuungana naye tena. 

Lakini muda kidogo baadaye, Fannie akiwa Sydney  

aliniadikia  barua ya kukiri makosa yake tena. 

Nilifikiri kwamba nisingeweza kumrudisha, lakini 

Roho wa Bwana akakaa juu yangu, akasema, "Mpe 

nafasi nyingine". Kwa hiyo niliamua kwamba 

ningemwona Fannie na kumwambia kwamba 

nimtamrudisha kwangu tena. Hili lilifanyika, na 

alibaki na mimi kwa wiki kadhaa, lakini hakuweza 

kufanya kazi yoyote; basi akaamua kwamba anataka 

kurudi  nyumbani kwa mama yake, na nikamwambia 

kwamba kama anataka kufanya hivyo, basi na 

ajisikie huru kufanya hivyo.— Barua ya 114, 1897. 

TSB 217.1 

 

 

SEHEMU YA VIII -NDOA 

ZISIZO ZA 

KIMAANDIKO   

31. Heshima kwa Ndoa Zisizo za Kibiblia  

Kutengana Hakupendekezwi. Ndugu Mpendwa 

[C. H. Bliss]: Barua yako imepokelewa na kusomwa. 

Nimekuwa nikipokea kesi kadhaa kama hizo nami 

nimekutana na  wale ambao dhamira zao 

zimewasukuma katika kufanya kitu katika kesi kama 

hii uliyoisema. Baada ya 

kutibuakutibua/kuraruararua mambo kwa ujumla, 

na kuyafanya yawe vipande vipande, hawa 

hawakuwa na hekima ya kuyagundisha pamoja ili 

kufanya mambo kuwa bora zaidi. Niligundua 

kwamba wale waliokuwa na ari na bidii ya kubomoa 

mambo, hawakufanya chochote kuyajenga katika 

mpangilio ulio sahihi. Walikuwa na uwezo wa 

kuchanganya watu, kuleta taabu, na kufanya hali ya 

mambo kuwa mbaya zaidi, lakini sio hekima au 

uwezo wa kuyafanya mambo kuwa bora zaidi. TSB 

218.1 

Umeuliza ushauri wangu kuhusiana na suala hili. 

Niseme hivi, isipokuwa wale walioelemewa na jambo 

hilo wawe makini kulisoma kwa mpangilio bora zaidi, 

na kuweza kupata mahali pa kufanya hivyo 

wanapoweza kufurahia na kukaa kwa utulivu, ni 

vizuri wasitekeleze maoni yao ya kutengana. 

natumai unaelewa kwamba jambo hili halishinikizwi, 

na kwamba huruma bado zitaonyeshwa kwa wote 

wawili ambao maslahi yao yameunganishwa. TSB 

218.2 

Hakuna Kusonga mbele kwa Haraka. 

Ninaandika hivi kwa sababu nimeona kesi nyingi za 

namna hii, na watu wanaona wanakuwa wametwika 

mzigo mkubwa hadi hapo kila kitu kitakapotatuliwa 

na kuwekwa sawa, na kisha matamanio yao na mzigo 

ulio moyoni hauekwenda mbele zaidi ya hapo. Yafaa 

kila mmoja  wetu kujua tunayo ile bidii  inayolingana 

na maarifa (Rumi 10:2-4- tuliyo nayo katika jambo 

hili). Hatupaswi kufanya haraka katika mambo kama 

hayo, bali tuangalie kila upande wa swali/jambo hili 

kwa uangalifu. Tunapaswa kusonga kwa tahadhari 

sana na huruma nyororo, kwa sababu hatujui 

mazingira yote yaliyosababisha mwenendo huu au 

vitendo hivi.TSB 218.3 

Nashauri hawa watu waliopata shida hii,  

wajikabidhi kwa Mungu wao wenyewe na dhamiri 

zao, na kwamba kanisa halitawachukulia kama 

wenye dhambi mpaka liwe na ushahidi wa dhambi 

hiyo machoni pa Mungu mtakatifu. Yeye husoma 

mioyo kama kitabu kilicho wazi. Yeye hatahukumu 

jinsi mwanadamu ahukumuvyo.— Barua ya 5, 

1891.[miaka Ishirini tu  baadaye W. C. White 

aliandika barua nyingine:TSB 219.1 

 "Mama amepokea barua nyingi ya maswali ambayo 

watu wanauliza katika kipindi cha miaka ishirini  

kuhusu mambo unayoandika, naye mara nyingi 

aliandika na kujibu kwamba hakuwa na ushauri wa 

kutoa tofauti na ule wa mtume Paulo. Hivi majuzi  

alikataa kushughulika na barua za namna hii, na 

akasema tusizipeleke kwake tena.TSB 219.2 

 “Maoni yangu kuhusu suala hili, jambo ambalo 

naamini linapatana na ushauri ambao nimeusikia 

Mama akiutoa kwa watu binafsi miaka iliyopita, na 

ambao naamini unaafikiana na maoni ya ndugu 

wanaoongoza, pamoja na mafundisho ya Maandiko, 

ni kwamba hakuna baraka itakayokuja kwa 

kuzivunja familia zetu ambazo zinaweza kuwa 

zimetenda dhambi au zimetendewa dhambi hapo 

awali au kwa kuwa wameukubali Ukweli wa sasa.”—

W. C. Barua ya wazi kwa Mzee G. W. 

Anglebarger, Oktoba 6, 1911.] TSB 219.3 

 

32. NDUGU G  

[W. C. White alisema: “Kuhusu Ndugu G, ninaweza 

kuzungumza kwa uhuru kabisa. Mnamo mwaka wa 

1875 alioa mwalimu wa shule aliye mwenye kipaji 

cha umahiri wa utendaji na mwepesi kuelewa 

mambo (brilliant, genius),   .... Alikuwa na talanta 

nyingi, lakini baada ya miaka kadhaa akawa mgomvi 

na akafanya maisha yake kuwa ya huzuni. Wakati 

huo alihusishwa na mahusiano na binti mwenye  

uwezo sana kiakili ambaye alikuwa mhasibu katika 

Chuo cha X, na akaanzisha  mahusiano ya mapenzi 

naye. Dada White alimwandikia onyo la wazi kabisa, 

ambalo aliahidi kulizingatia. Muda mfupi baada ya 

Dada White kwenda Ulaya, Ndugu G alijiuzulu cheo 

chake katika Chuo cha X, na kwenda Michigan 

kumtembelea dada yake, na hakutoa upinzani 

wowote kwa mkewe kumpa talaka.TSB 219.4 

 "Hivyo hadi sasa, wale walioijua hiyo kesi 

waliidhinisha, lakini muda mfupi baada ya hili, alioa 

mtunza vitabu au mhasibu ambaye hakutajwa hapo 

kabla; kisha marafiki zake wote walikuwa na huzuni 

sana. Alifundisha kwa muda----, kisha akakaa karibu 

na -----kwa miaka mingi akifanya kazi kwa bidii sana, 

na mke wake akimsaidia kupata riziki kidogo kwenye 

shamba la matunda na mboga. Walikuja kuona 

uovuwa njia waliyoichukua. Wao walitubu kwa 

uchungu sana, na kaka na dada zao waliridhika na 

hiyo toba yao kuwa ilikuwa ya kweli. Walikua na 

watoto watatu wazuri waliokuwa wanaendelea kukua 

kwa kimo na hekima vyema, na hakuna mtu hata 

mmoja kama vile nijuavyo, aliyewatia moyo 

kutengana.  

Wakati jambo hilo lilipowekwa mbele ya Dada White, 

hawakuhimiza kutengana, na wala hakuwa  

hakuwakataza kushiriki katika harakati zozote za 

kumtenga kushiriki katika kazi  ya ujumbe wa 

malaika wa tatu. Katika maisha yake ya baadaye 

alifanya kazi kwa njia ya unyenyekevu, akijikimu 

kimaisha na kufanya kazi ya kulitegemeza kanisa 

huko Kusini kama mlei (Self Supporting Ministry). 

TSB 220.1 

“Ikiwa watu wanaoishi katika nuru ya ujumbe wa 

malaika wa tatu wanakusudia kuachana na mwenzi 

wao (mke au mume) na kuungana na mtu mwingine, 

ni wajibu wetu kuonya na kukaripia na kutoa 

marudi/nidhamu.TSB 220.2 

 "Ikiwa watu kabla ya kuupokea ujumbe wa injili 

waliungana wenyewe, na baadaye wametubu, na 

kuziungama dhambi zao, na kupata msamaha wa 

Mungu; na wakapata imani ya ndugu zao 

(wakaaminiwa), ni bora watumishi wa Mungu na 

walei kuwaacha hivyo walivyo, wakifurahia 

msamaha na kuhesabiwa haki ambako wamekupata  

kupitia Kristo, bila kuazimia kuvunja mahusiano ya 

ndoa yao iliyopo.”—Februari 21, 1927. TSB 

220.3 

Mzee White baadaye aliongeza, “Imekuwa imani 

yangu kwa muda mrefu kwamba ndugu zetu hufanya 

makosa makubwa katika jitihada zao za kuvunja 

familia kwa kutoa hoja au kisingizio kwamba katika 

kutunza nadhiri zao, ambazo walizifanya kwa njia 

isiyo ya busara basi wao  daima, siku baada ya siku 

wanafanya uzinzi.” (Hapa alizungumzia ndoa ya pili alichokisema ni 

‘Usijaribu kuvunja ndoa za pili kwa kusema kuwa kila siku wanaishi pamoja na  

wanaendelea kufanya uzinzi. Waache wakae hivyo baada ya kuoana).—W. C. 

Barua ya wazi, Januari 6, 1931. TSB 221.1 

Mtazamo wa Ellen White kwa Ndugu G umefunuliwa 

katika barua hizo zinazofuata.] TSB 221.2 

Lo, Hakika twahitaji Hekima Kutoka Juu! 

Ndugu Haskell: ... Tunaamini kuwa  jambo la 

ufunguzi [wa Shule ya Biblia huko Melbourne] 

lilienda vyema. Wote walifurahia majengo na eneo la 

shule. Hili ni jambo la ajabu na la kutia moyo, kwani 

kwa ujumla watu hupenda kukosoa kila kitu, lakini 

hatujasikia neno hata moja la kutoridhika 

kunakoonyeshwa au hata kuhisiwa.TSB 221.3 

 Tulikuwa na mazungumzo baada ya mkutano na 

Mzee Starr. Swali lilikuwa kwa kurejelea mwalimu 

wa sarufi kwa madarasa ya juu. Hakuna shida 

kwenye madarasa ya kwanza ya sarufi, lakini 

tunahitaji walimu wazuri waliohitimu katika matawi 

yote ya elimu, na tunatumai Mzee Olsen atapata 

mwanamume au mwanamke ambaye anaweza kuja 

Australia kama mwalimu mwenye elimu iliyosheheni 

katika nyanja mbalimbali. 

Laiti G angeshika angejitunza kwa kuishi maisha ya 

unyofu, basi angekuwa ndiye anayepaswa kuja. 

Lakini swali ni je, Kumbukumbu zake za nyuma 

hazitamfuata? Sisi tunaogopa kujitosa kufanya 

jambo hilo na kujiingiza kwenye hatari/riski. Ni 

kweli mtu huyo ametubu kwa dhati, sina shaka, na 

ninaamini Bwana amemsamehe. Lakini kama 

italazimika kutoa maelezo yake ya nyuma halitakuwa 

jambo rahisi kulifanya; kwa hivyo tutafanya nini na 

G? Tumwache alipo, Lakini Je, yeye atakuwa 

mhanga wa majuto katika  maisha yake yote 

yaliyosalia? Sioni  nini cha kufanywa. Lo, tunahitaji 

hekima kutoka juu jamani! Oh, shauri la Yule 

asomaye mioyo kama kitabu kilicho wazi! Jinsi 

Shetani anavyozinyemelea roho ili kuzifunga kwa 

kamba zake za kuzimu ili zipotee kutoka kwenye kazi 

ya Mungu na  kuwa na mahututi na unyonge au 

nyanganyanga mikono yake. “Kesheni na kuomba, 

msije mkaingia majaribuni.”— Barua ya 13, 1892. 

(Imeandikwa miaka mitano baada ya Ndugu G 

kuingia katika ndoa isiyo ya kimaandiko.) TSB 

221.4 

Mwaliko kwenda Nchi Nyingine. Ndugu G: Akili 

yangu imevutwa kwako mara kwa mara. Kama 

ningekuwa huru kutumia uamuzi wangu, mimi 

ningetoa ushauri wangu muda mrefu uliopita ili 

ubadilishiwe eneo lako. Nilitegemea kwamba ndugu 

zangu wangekuwa na hekima kutoka juu ya kutoa 

ushauri kwako kwamba hupaswi kuwa hapo ulipo 

leo. Ikiwa una lolote la kufanya, fanya haraka. Kama 

ungekuwa katika nchi hii [Australia], naamini kabisa 

ungeona milango ikifunguliwa nawe ungeweza kuwa 

kazini kama mtoaji wa nuru kwa walio katika giza la 

upotovu.TSB 222.1 

 Itakuwaje kama ungekuja katika nchi hii? Kama 

Ibrahimu, aliyetoka na kwenda bila kujua 

alikokwenda, na kwa unyenyekevu akafuata 

mwongozo, ninasihi chukua likizo. Njoo hapa 

Australia, tukiwa bado hapa. Njoo kwa kujitegemea 

usafiri wako mwenyewe. Utapata fedha, ukiuza 

shamba lako Ili uje hapa. Kisha naamini njia 

itafunguliwa kwako kufanya kazi, na Bwana aweza 

kukuongoza kusonga mbele, ndiyo matumaini yangu  

na maombi yangu ya dhati.... TSB 222.2 

Kuna kazi nyingi zilizosheheni ambazo wewe 

unaweza kuzifanya katika hili shamba kubwa la 

mavuno ya Bwana. Hapa mashamba yote yameiva 

kwa ajili ya mavuno, kazi inabidi ianzishwe huko 

Sydney penye watu karibu milioni, na Melbourne 

ambayo ina watu zaidi ya hao. Kuna eneo la 

Queensland ambapo kazi inabidi ianzishwe. Kuna 

washika Sabato thelathini katika sehemu moja huko 

Queensland ambao hawajamwona wala kumsikia 

mhubiri aliye hai, na kuna watu wangine 

waliotapakaa kila mahali kwenye maeneo hayo, 

wakingojea ujumbe wa Ukweli. TSB 222.3 

Je, utazingatia jambo hili, na utuandikie 

unachofikiria?  Hali yako ya kiuchumi ikoje? 

Unafikiria kufanya nini? Bwana anaiongozaje akili 

yako? Tafadhali tafakari na kuliwekea jambo hili 

umakini, na Bwana akupe hekima kuhamia mahali 

fulani huku Australia mara moja. Akupendae kwa 

dhati.—Barua 7a, 1894. TSB 223.1 

 Kufuata Uongozi wa Bwana. Wapendwa Kaka 

na Dada G: Nimefurahi kusikia kutoka kwenu, na 

kujifunza kwamba mnajitahidi kujitoa zaidi katika 

huduma ya kazi ya Mungu. Mnastahili kupokea 

baraka tele katika kuwasaidia wengine. Mnaweza 

kuwa “wenye bidii katika stadi zenu,” na pia “wenye 

bidii katika kwa roho ya kumtumikia Bwana.” 

mnaweza kuwasaidia wenzi au marafiki zenu kwenye 

maamuzi yenu juu ya kuzingatia kanuni za uchumi. 

Lazima tutumie pesa kwa busara, na ninaamini 

kuwa mtajitahidi kufanya hivyo. TSB 223.2 

Muwe na tumaini daima, na kukua katika neema na 

hekima ya Kristo. Mimi nitafurahishwa zaidi 

mkiweza kushiriki katika kazi ya shule na 

kuunganisha ushawishi wenu na wafanyakazi 

wengine katika kufungua Maandiko kwa wale ambao 

hawaelewi Neno la Mungu. Ninaamini kwamba 

Bwana atawaongoza.— Barua ya 56, 1910.TSB 

223.3 

33. STEPHEN BELDEN  
[Kauli ya W. C. White: “Dada White hakuafikiana 

na wale ambao waliamini kwamba mtu ambaye 

alikuwa ametengana na mwenzi wake wa kwanza 

kinyume na msingi wa maandiko, na kisha kuoana 

tena na mtu mwingine kwamba ndoa hii ya pili 

lazima ivunjwe ikiwa wahusika wanataka 

kukubaliwa au kubaki kuwa/kama washiriki katika 

kanisa la waadventista wa Sabato. TSB 223.5 

“Dada White alitambua kabisa kwamba watu hawa 

katika kesi nyingi, hakika walikuwa wametenda 

dhambi, kwamba wengine wamefanya dhambi 

kubwa zilizoleta uchungu, nao wasikubaliwe ushirika 

wa kanisa isipokuwa dhambi hiyo imetubiwa. Dada 

White hakukubaliana na hoja kwamba ili toba ili 

ijulikane kuwa dhati (siyo feki) basi kuvunja 

mahusiano mapya au ndoa mpya ni lazima, na 

kufanya juhudi za dhati kurudi kwa mwenzi wa 

zamani.  (hakuamini kwamba toba isiyo feki 

inadhihirishwa na mtu kumwacha mwenzi wa ndoa 

ya pili na kufanya jitihada ya kurudi kwa mwenzi wa 

kwanza). Yeye alitambua ukweli kwamba katika 

matukio mengi muungano au kurudiana tena na 

mwenzi wa ndoa ya kwanza  itakuwa ama 

haiwezekani au itakuwa ni hasara kupita kiasi 

(hakuna faida kabisa). Pia alitambua kwamba viapo 

vilivyoahidiwa kwenye ndoa ya pili vilihitaji tendo 

kama hilo ambalo lilikuwa la rehema na fadhili zaidi 

kwa watu waliopo katika mahusiano hayo. TSB 

223.5 

"Wakati mwingine alirejelea mafundisho ya Paulo, 

pale alipofika kwenye vipengele fulani katika uzoefu 

wake, alisema, ‘Lakini nakuhurumia.’ Alijua 

kulikuwa na hali zilizopo ambazo watu walikuwa 

wakiishi katika mahusiano yanayotokana na dhambi. 

Yeye pia alijua kwamba Kristo angekubali toba yao 

ya kweli, na kwamba katika kesi nyingi mambo 

yamekuwa mabaya zaidi kwa mahusiano yaliyopo 

kuvunjwa ili kuandaa njia kwa ajili ya kuungana tena 

kwenye mahusiano ya awali yenye shida, hivyo Dada 

White alisema, ‘nami nataka kuwazuilia hayo.- 1Wakor 

7:28’TSB 224.1 

 “Dada mkubwa wa pili wa Dada White, Sarah 

Harmon, aliolewa na Stephen Belden na akawa 

mama wa watoto watano. Baada ya kifo chake, kwa 

huruma kwa watoto wake, S.Belden alioa 

mwanamke ambaye alikuwa mtumishi mwaminifu 

kwa miaka mingi katika nyumba yake. Muda mfupi 

baada ya hapo, ugonjwa wa surua ulilipuka katika 

eneo hilo, na mkewe pamoja na wengine walikuwa 

na surua mbaya sana. Surua ilienda kwenye ubongo 

wake, na akawa mwendawazimu, ikabidi apelekwe 

kwenye hospitali ya magonjwa ya akili. Ndugu 

Belden alihangaika kwa muda, akijaribu kuwatunza 

watoto wake watano, Basi kwa ajili yao akaoa 

mwanamke mwema sana na mvumilivu. Alimsaidia 

kuitunza familia na kulea watoto wake, na mke huyo 

alikuwa pamoja naye huko Norfolk Island Wakati 

mume alipofariki. Kwa nyakati mbalimbali, watu 

binafsi walioishi pale Ndugu Belden alipo, waliamua 

kumtenga kwenye ushirika wa kanisa kwa sababu 

alikuwa ameoa bila kutengana na mkewe na hivyo 

ikahesabika ni  kosa la uzinzi. Wakati wa maamuzi 

kuhusu jambo hili, Dada White alisema, 

‘Waacheni.”’—W. C.  barua ya wazi, Februari 

21, 1927.] TSB 224.2 

 

34. WILLIAM E (SEHEMU YA I) 

 [William E. alizaliwa huko Melborne, Quebec, 

mwaka wa 1856. Baada ya kusoma kwenye Chuo cha 

Battle Creek alifanya kazi kama mchungaji au 

Mwinjilisti wa vitabu huko Michigan, Illinois, 

Indiana, Tennessee, na Alabama. TSB 225.1 

Ndoa yake ya kwanza iliishia kwenye talaka, kisha  

akapata mtoto na mwanamke wa pili bila ndoa. 

Kisha, mnamo Agosti 5, 1892, alioa mwanamke wa 

tatu, ambaye alikuwa mwenzi/mke wake hadi 

alipokufa mwaka wa 1934. TSB 225.2 

Mnamo 1901, baba na kaka wa William E walisisitiza 

kwamba ampe talaka mke wake huyu wa pili na 

kurudi kwa mwenza wa awali (mke wa kwanza). Mke 

wake wa kwanza alikuwa ameolewa tena lakini 

mwanamke wa pili, ambaye alikuwa mama wa binti 

yake wa haramu, alikuwa na wasiwasi kuolewa na 

William E.TSB 225.3 

 Edson White alimwandikia mama yake mnamo 

Oktoba 30, 1901, na kuuliza ikiwa ilikuwa ni 

muhimu kwa Ndugu E kumwacha mke wake wa sasa 

ili kupata kuweka mambo sahihi mbele za Mungu. 

Jibu la Ellen White lilikuwa hili.] TSB 225.4 

Nimesoma hivi punde barua yako inayohusu 

William E. Ninalizingatia jambo hilo katika nuru 

hiyo hiyo uliyosema, na ijulikane kuwa ni ukatili, na 

uovu kwa  baba wa William E kuchukua mambo kwa 

mwendo huo, lakini sijathubutu kujibu barua zake. 

Ikiwa chochote kinaweza kutoka kwangu kitapitia 

kwako kwenda kwake, niseme kwamba suala lake 

haliwezi kuwa zuri au kuboreshwa kwa 

kumfukuza/kumwondoa mke wa sasa. Itakuwa si 

jambo bora kwenda kwa mwanamke  yule wa 

kwanza katika suala hili.... TSB 225.5 

Sijamwandikia William E, lakini najua kwamba 

ikiwa baba yake angejinyenyekeza mbele za Mungu 

na ‘kufanya matendo ya kwanza’ Ufunuo 2:5, na kukoma 

kujiona kuwa yeye ndiye anayeweza kumsaidia 

mtoto wake, basi angejiuliza swali, “Limeandikwa, Je? Jina langu huko? 

Kitabuni mbinguni, limeandikwa je?” Kisha angeweza kuanza 

kunyenyekea mbele za Mungu, na kumuacha 

William E na Mungu wake. TSB 226.1 

 

Hebu baba na kaka wafanye kazi kwa bidii kwa ajili 

yao wenyewe. Wote wawili wanahitaji nguvu ya 

Mungu ya kuongoa. Bwana azisaidie roho hizi 

maskini kuondoa madoa na uchafu katika tabia zao, 

na kutubu makosa yao na kumwacha William E 

pamoja na Bwana.TSB 226.2 

 Pole sana kwa mtu huyu, mimi namsikitikia kwa 

sababu mwenendo wake uko katika sura ambayo 

haitajibu kwani litaingiliwa na kuraruliwararuliwa, 

kwa sababu lina ugumu juu ya ugumu. Ningesema 

kwamba Bwana anaelewa hali hiyo, na ikiwa William 

E atamtafuta Bwana Kwa moyo wake wote, basi 

Bwana ataonekana kwake. Ikiwa atafanya kila 

awezalo, Mungu atamsamehe na kumpokea.TSB 

226.3 

 Lo, jinsi ilivyo thamani kujua kwamba tunaye Yule 

anayejua na kuelewa zaidi hali zetu, naye 

atawasaidia wale ambao ni wanyonge zaidi. Lakini 

kemeo la Mwenyezi Mungu lipo juu ya babaye na 

kakaye wanaompeleka kwenye maangamizo na 

upotevu mtu huyu ambaye anasimama mbele ya 

Mungu akiwa hana hukumu mbaya zaidi kuliko wao 

wenyewe, na bado watatumia vipawa vyao vya 

maneno/usemi kumvunja moyo na kumkatisha 

tamaa William E. TSB 226.4 

Je, William E anaweza kumtumaini Mungu na 

kufanya yote awezayo kumtumikia Mungu kwa 

ubora na unyenyekevu wote, akiiweka roho yake 

isiyo na msaada kwa Mbebaji Dhambi mkuu. 

Sijaandikia neno kwa babaye au kakaye. ningefurahi 

kufanya kitu kumsaidia maskini William E 

kurekebisha mambo kwa kuyaweka sawa, lakini hili 

haliwezi kufanyika kwa sasa bila ya kumkosea mtu 

kama mambo yalivyo. TSB 226.5 

Ninaelewa vizuri hali kati ya William E na mke wake 

wa kwanza ... na nilijua jinsi suala hili litakavyoisha, 

kwani William E hawezi kuvumilia kuwa mtumwa, 

utambulisho wake ulipotea kwa mke aliyejifanya 

kuwa mwamuzi wa dhamiri ya mumewe, katika 

wajibu wake, na katika kazi yake kwa ujumla.— 

Barua ya 175, 1901.TSB 227.1 

 

SEHEMU YA IX - MASHAURI 

KWA WASIMAMIZI WA 

KANISA 

 35. William E (Sehemu ya II)  

[Mnamo Agosti 15, 1911, Mzee C. F. McVagh, 

Mwenyekiti wa Union Konferensi ya Kusini, 

alimwandikia W. C. White: TSB 228.1 

“Ndugu Mpendwa: huku Alabama maofisa wa 

Konferensi wamechanganyikiwa sana kuhusu kesi ya 

William E, na nimeombwa niandike waraka kuhusu 

nini kimeandikwa [na Ellen White] kuhusiana na 

kazi ya William E kwa umma kama mchungaji, na 

pia ushauri wa sasa, au maelekezo kutoka kwa 

Bwana. Unafahamu vyema maisha yake ya nyuma. 

Maisha yake yamekuwa vyema hadi sasa kama 

inavyojulikana kwa miaka kadhaa, naye ameuza 

vitabu na Biblia. Lakini anahisi mzigo moyoni 

kuhubiri, na kila mahali anapoenda hupata fursa  ya 

kuhubiri. Ana kipaji/uwezo wa ajabu na haichuki 

muda kupata watu wenye shauku (ya injili). 

Ushahidi wa nje, yaani kwa kumwona, ni mtu 

aliyejitoa wakfu kwa kina na watu wanaukubali 

Ukweli kwaajili ya  kazi yake.TSB 228.2 

 "Zaidi ya mwaka mmoja uliopita alihamia 

Birmingham, Alabama, na haikuchukua muda, naye 

kaanza kushiriki kikamilifu katika kazi za kanisa. 

Kanisa wakati huo lilikuwa na maendeleo ya chini 

sana. Yeye akapata uzee wa kanisa, na upesi akanza 

kazi (injili) na kisha familia kadhaa zikavutiwa. 

Shauku iliongezeka na wakati wa msimu wa 

baridi/theluji aliendesha mikutano ya injili kila 

Jumapili  usiku katika ukumbi wa michezo na 

mahudhurio yalikuwa makubwa, na baadhi ya watu 

waliukubali Ukweli. Alikuwa na ujasiri na imani ya 

washiriki wa kanisa, ambao hakika walitiwa moyo 

sana, na hivyo, kwa kuwa ilimbidi kutumia muda 

wake mwingi kushugulikia shauku zilizoonyeshwa 

na watu (yeye ni mfanyakazi asiyechoka),  Kamati ya 

Konferensi ilipiga kura na kuchagua kumlipa Dola 8 

za kimarekani kwa wiki ili kumsaidia. Bila shaka 

kilikuwa ni kiasi kidogo kwa kujikimu kimaisha, 

naye anafikiri zile shauku za watu ni nyingi na hivyo 

ingekuwa bora awe mtumishi wa kudumu au siku 

kutwa (masaa 40 kwa wiki), naye ana tumaini la  

kurejeshewa leseni yake ya uchungaji na 

kutambuliwa  kama mchungaji kamili wa Konferensi. 

Uzoefu wake wa sasa hakuna mtu anayeutilia shaka, 

lakini Kumbukumbu zake za siku za nyuma 

zimeweka alama kwake na familia yake.TSB 228.3 

 "Mkewe amejawa na wasiwasi na ujasiri wake 

umetikiswa sana, huku akimtaka mumewe ahubiri, 

kuna hatari ya mara kwa mara kwamba kadiri mume 

atakavyokuwa maarufu na kupendwa na watu na 

kujichanganya nao, mkewe atakuwa na wivu, iwe 

[kuna] sababu yoyote au la, naye mkewe mwenyewe 

atazungumza na kuwaambia watu kashfa ya siku za 

nyuma, hakika ana silika ya kufanya hivi anapoanza  

kumshuku. Yote yangekuwa sawa kama kuna shauri 

dhahiri kutoka kwa Bwana juu yake, nina uhakika 

kwamba wote wangemkubali, wakiwemo Ndugu na 

Dada E. TSB 229.1 

“Binafsi, ninawasikitikia sana wote wawili na nina 

uhakika kwamba wao wanajaribu kuishi kwa haki 

(kwa usahihi bila kufanya makosa), na ninatamani 

kuwatia moyo kwa kila njia iliyo sahihi. Mambo yake 

ya zamani yamechunguzwa sana na yanajulikana 

sana kiasi kwamba tunaogopa kushauri afanye kazi 

ya uchungaji, lakini uhalisia ni kwamba anaifanya 

hiyo kazi, na Bwana inaonekana anabariki juhudi 

zake. Je, tumshauri aache kuhubiri, au Konferensi 

ikubali kazi yake na kumlipa kwa ajili ya  kazi yake? 

Akifanya kazi ni lazima awe analipwa, halafu vipi 

kuhusu vyeti vyake (leseni ya Uchungaji) tufanyeje? 

 Wako wa dhati TSB 229.2 

(Imesainiwa) TSB 229. 

C. F. McVagh TSB 229. 

“Imeandikwa kama ombi kwa Kamati ya Konferensi 

ya Alabama.” TSB 230.1 

Mnamo Septemba 14, Mzee White aliweka barua hii 

mikononi mwa Bi. White na mnamo Septemba 15, 

Mzee White aliwasilisha waraka wa Bibi White 

katika kesi hiyo kwa Mzee McVagh. Barua ya W.C. 

White ni kama ifuatavyo.TSB 230.2 

 “Ndugu McVagh mpendwa: Ni wiki mbili au tatu 

tangu nipokee  barua yako ya Agosti 15, kuhusu 

mkanganyiko ambao umetokea katika Konferensi ya 

Alabama juu ya kesi ya William E. TSB 230.3 

“Tangu turudi kutoka Kusini mwa California, Mama 

amekuwa dhaifu na amechoka, na sikumpa barua hii  

hadi jana. Kisha yeye aliisoma yote, na 

alipokumbuka matukio ya kusikitisha ambayo kwayo 

Kaka E amepitia, alimuonea huruma sana na ndugu 

zetu ambao mioyo yao imehuzunishwa Kwa unyonge 

na uovu wake kwa miaka iliyopita.TSB 230.4 

"Mama anasema kwamba wale ambao 

wamekabiliana na mashaka yanayotokana na 

makosa yao mengi huko nyuma, wachukue jukumu 

la kushauri kuhusu wajibu wetu wa sasa kwao. 

Mama hataki kuchukua wajibu mkubwa katika suala 

hili, lakini anasema kuhusu Mzee E kama 

alivyosema kuhusu wanaume wengine katika hali 

fulani inayofanana na hiyo, ikiwa wametubu kabisa, 

na kama wanaishi maisha ya kuwasadikisha ndugu 

zao kwamba ndivyo walivyo kikamilifu na bidii, 

msiwatenge na ushirika, msiwakataze kufanya kazi 

kwa ajili ya Kristo kwa unyenyekevu, lakini 

wasipandishwe vyeo vyenye wajibu wa uongozi. TSB 

230.5 

"Kutokana na hili ningeshauri kuwa si busara 

kuvirudisha vyeti kuwa vipya tena 

(kuvihuisha/renew leseni ya uchungaji) ili 

kumwezesha kutumika kutoka eneo moja hadi 

lingine kati ya watu, lakini kama  maisha yake ya 

Ukristo ni ya uaminifu naye ana imani ya ndugu wa 

kanisa analoishi, msisimame njiani na kumzuia 

kufanya kazi, kwani kanisa litawajibika kwa kosa 

hilo. Yaweza kuwa ni wajibu wa washiriki wa kanisa 

lake kwenda hatua ya  mbali zaidi na kumlipa kwa 

kazi yake ya uaminifu. Kwa kweli, sioni sababu ya 

kumnyima ujira unaofaa kwa uaminifu na uadilifu 

wa kazi yake. Lakini hivi hakutamwekea mbele yake 

jaribu sawa na lile la kutoka na kumwekea mikono 

na kumpa cheti ya uchungaji na kisha kumtuma 

katika eneo la Konferensi kama mchungaji 

anayesafiri kutoka eneo moja kwenda jingine. TSB 

230.6 

"Tena ningesema, kama Mama alivyosema, hili ni 

suala ambalo linafaa kuwasilishwa kwa wale ambao 

wameshughulikia kesi yake toka hapo awali. 

Tafadhali chukua haya maoni yangu kama 

mapendekezo tu.”TSB 231.1 

 Mwishoni mwa barua hii Ellen White Yeye binafsi 

aliandika yafuatayo kama maneno ya uthibitisho: 

“Huu ni ushauri sahihi katika hali kama hizi. 

Mwacheni atembee kwa unyenyekevu mbele za 

Mungu. Sioni nuru katika kumpa majukumu ya 

kiuongozi.”TSB 231.2 

Jambo hilo halikusikika tena zaidi  hadi mapema 

mwaka 1913, wakati barua ilipoandikwa ikielekezwa 

kwa Bibi White, yenye tarehe ya 8 Januari 1913, 

nayo ilipokelewa kutoka kwa A. L. Miller, 

Mwenyekiti mpya aliyechaguliwa kwenye Konferensi 

ya Alabama. Aliandika: TSB 231.3 

“Mpendwa Dada White: Inakuwa jukumu langu 

chungu kukuandikia wewe kuhusu kesi ya Ndugu 

William E. Yahusuyo historia na maisha yake ya 

zamani, si lazima mimi niyaandike hapa, maana 

unafahamu vya kutosha ukweli wa kesi yake kama 

iliyoletwa mbele yako kwa barua kutoka kwa Mzee C. 

F. McVagh, ya tarehe 15 Agosti, 1911. Samahani, ni 

muhimu kuleta kesi hii mbele yako tena.TSB 231.4 

 “Barua ya Mzee McVagh ilihusiana na Ndugu E 

kupokea vyeti vipya na kuwa mfanyakazi wa 

Konferensi. TSB 232.1 

"Ugumu uliopo  sasa ni kama Ndugu E anapaswa 

kuwa  mzee wa kanisa la Birmingham au la, hili ni 

kanisa kubwa zaidi, na sasa lina ushawishi mkubwa 

zaidi katika Konferensi kuliko makanisa yote  maana 

makao makuu ya Konferensi yapo Birmingham. 

Kanisa halikubaliani juu ya jambo linalozungumziwa, 

nalo jambo hili lina ushawishi mbaya juu ya kazi 

katika jiji na zaidi au kwa udogo lina athari mbaya 

katika Konferensi yote. Wengi wanafikiri, kwa 

sababu ya uwezo wake na kazi yake ya zamani hapa 

mjini (kama ilivyoelezwa katika barua ya Mzee 

McVagh  ambayo nakala yake imeambatanishwa 

humu), afanywe kuwa mzee wa kanisa  na kutenda 

kazi kama mchungaji wake, au kiongozi, ila wengine 

hawalikubali  hili kwa sababu ya kumbukumbu ya 

maisha yake ya nyuma, na pia hebu fikiria kwamba 

wale ambao wameshughulika naye huko nyuma sasa 

wapate nafasi ya kutoa ushauri, na  kisha 

kumpendekeza kama mzee wa kanisa.TSB 232.2 

 “Ushauri uliotolewa na ndugu waliofahamiana naye, 

na wa hivi karibuni kwa Kamati ya Konferensi ya 

Kusini, ni kwamba asiwe mzee wa kanisa.TSB 

232.3 

 “Mnamo Desemba 28, Mzee S. E. Wright 

[Mwenyekiti mpya wa Konferensi ya Kusini] alifanya 

mkutano na kanisa hilo, ambapo suala hili  

lilijadiliwa kwa uhuru. Mzee Wright alishughulikia 

kesi hiyo kwa uangalifu mkubwa sana na 

kuzungumza juu ya Ndugu E kuwa na tabia na sifa 

njema, lakini kanisa lijue kwamba si yeye wala mimi 

ninayeweza kujisikia huru kumweka rasmi  kama 

mzee wa kanisa kwa sababu ya ushauri uliotolewa na 

wale wanamojua yeye.TSB 232.4 

 "Jambo pekee ambalo sote tunaweza kukubaliana 

lilikuwa kuliweka jambo la mtumishi huyu kwa 

Bwana, na chochote Bwana atakachosema, sote 

tumekubali kukisimamia (kukitii). TSB 233.1 

“Binafsi, hakuna hata mmoja wetu aliye na la 

kusema dhidi ya Ndugu E, ila tunampenda na 

kushirikiana naye kama ndugu katika kanisa na 

tunamchukulia hivyo. Kanisa, pamoja na Mzee 

Wright kama mwenyekiti, waliomba niliweke jambo 

hili mbele yako na uone ni maagizo gani Bwana 

anayo kwa ajili yetu.TSB 233.2 

“Ninangoja jibu lako la upesi,TSB 233.3 

Ni ndugu yako katika Kristo, TSB 233 

(Imesainiwa) A. L. Miller TSB 233 

1700 North Seven AvenueTSB 233 

 Birmingham, AlabamaTSB 233 

 “P. S. Barua hii ilisomwa kwa kanisa, na 

ikakubaliwa.”TSB 233.4 

Kaka E, akihisi kwamba akija mbele   ya Bibi White 

mbashara  angeweza kusikilizwa vyema kuhusu kesi 

yake, alikwenda St. Helena wiki ya pili ya Januari, 

lakini Dada White hakujisikia huru kufanya 

mahojiano naye. Kisha akaweka katika maandishi 

kesi yake, ambayo ilielekezwa kwa Dada White ya  

Januari 13,1913. Januari 14, barua ya Mzee Miller ya 

Januari 8, pamoja na barua ya Ndugu E ya Januari 

13, ziliwekwa mbele ya Dada White. Naye alitoa kauli 

zifuatazo kuhusiana na barua hizo:]TSB 233.5 

Sifikirii masuala kama hayo yanapaswa kuwekwa 

mbele yangu. Mimi sidhani kama ni kazi yangu 

kushughulikia mambo kama haya, isipokuwa kama 

jambo hilo limefunuliwa wazi kabisa mbele yangu. 

Kuna ndugu katika kanisa ambao wana hekima 

ambao wanaweza kutoa  uamuzi kuhusu jambo hili. 

Sielewi jambo hilo. Siamini kwamba Mungu anataka 

nijitwishwe mzigo huu wote mimi mwenyewe. Ikiwa 

hawawezi kusuluhisha mambo hayo wao kwa wao 

kwa kuomba na kufunga, basi na waendelee kufunga 

na maombi mpaka wapate majibu. TSB 234.1 

Mambo kama hayo yatatokea. Utakuja wakati - yaani, 

watakutana na masuala haya magumu na 

wanapaswa kujifunza jinsi ya kuyakabili. Hawana 

budi ya kuwa na uzoefu nayo (hebu wajipatie uzoefu 

nayo). Ni lazima walete mambo haya kwa Bwana, na 

kuamini kwamba Bwana atasikia maombi yao, na 

kuwapa uzoefu mzuri katika mambo haya yote, 

lakini hawatakiwi kuyaletea kwangu.TSB 234.2 

 [Mzee W. C. White alisoma sehemu za barua ya 

Mzee McVagh ya Agosti 15, 1911, kisha Dada White 

alisema zaidi:]TSB 234.3 

Sijapata nuru maalum kuhusiana na jambo lake, kwa 

hiyo siwezi kuthubutu kusema vyema kuhusu 

hilo.TSB 234.4 

 Anapaswa kuonyesha uthibitisho ya kwamba 

Mungu anamkubali na kutoa uthibitisho huo ili 

ndugu zetu waone kitu cha kujenga imani juu yake. 

Hebu waseme, Tutakupa nafasi. Tutaona kama 

Mungu anakubali kazi zako au sivyo. TSB 234.5 

Lakini si busara kwangu kuchukua jukumu la kesi hii. 

Siwezi kuchukua jukumu hili hata kidogo.Wale 

wanaoona matendo yake siku baada ya siku 

wanapaswa kujua kama amejithibitisha mwenyewe, 

kama Mungu anamkubali.TSB 234.6 

 [Baada ya kusoma barua ya William E, iliyoandikwa 

Januari 13, 1913, Ellen White alisema:] TSB 234.7 

Siwezi kuwajibika katika mambo kama haya. Mzigo 

wa kufanya hivyo ni mkubwa mno. Nao unaweza 

kunigharimu maisha yangu. Waache walioteuliwa na 

Mungu kubeba madaraka kushughulikia hilo 

kulingana na kanuni za Kikristo.— Bi 2, 1913. TSB 

235.1 

[Kuhusiana na swali la nini kifanyike katika kauli 

yake la Septemba 15, 1911, lililohusiana na kushika 

nyadhifa za kuongoza kwa wale ambao wamepitia 

uzoefu huo wa kusikitisha, Mzee W. C. White, 

mapema mnamo 1913, aliandika hivi: TSB 235.2 

“Sasa inaonekana kwamba kuna swali katika akili za 

washiriki kuhusu maana ya maneno haya, 

‘Usiwatenge na ushirika; usiwakataze kufanya kazi 

kwa ajili ya Kristo katika hali ya unyenyekevu, lakini 

usiwaweke kwenye nyadhifa za uongozi.’ TSB 235.3 

"Uelewa wangu wa jambo hili wakati linaandikwa na 

ufahamu wangu wa leo kuhusu maneno, ‘Usiwaweke 

kwenye nyadhifa za uongozi’ inarejelea wajibu wa 

uongozi kama ilivyokuwa katika akili za washiriki 

walipoomba kurejeshwa kwa leseni au vitambulisho 

vya uchungaji na kutambuliwa kikamilifu kama 

mchungaji na Konferensi hiyo. Kwa upande wangu, 

sikufikiria hili linahusika na  uongozi wa kanisa 

mahalia. Suala la uongozi wa kanisa mahalia 

halikuzingatiwa wakati huo."] TSB 235.4 

 

36. KUKATA RUFAA KWA 

MCHUNGAJI  

Mikono Safi na Mioyo Safi. Tunakaribia siku ya 

hukumu, na hivyo wale wanaobeba ujumbe wa onyo 

kwa ulimwengu lazima wawe na mikono safi na 

mioyo safi. Ni lazima wawe na 

muunganiko/uhusiano hai na Mungu. Mawazo 

lazima yawe safi na matakatifu, roho isiyo mawaa na 

na mwili, roho, na nafsi vinapaswa kuwa dhabihu 

safi na takatifu kwa Mungu, au vinginevyo 

haitakubalika.... TSB 235.5 

Vijana, kwa makosa ya madogo na mepesi, huwa 

wanadhibiwa kwa ukali sana. Lakini wakati 

wanaume na wanawake wenye uzoefu mkubwa, 

ambao wanachukuliwa kuwa ndiyo mifano ya 

Uchamungu, wanapoonesha Ukweli wa tabia zao—

zisizotakaswa, zisizo takatifu, zenye mawazo 

machafu na mwenendo potovu—basi huo ni wakati 

wa kuwashughulikia kwa kuazimia. Uvumilivu 

mkubwa zaidi ambao umeonyeshwa kwao umekuwa 

tu, ushawishi  unaowafanya wauone uasherati  na 

uzinzi wao kuwa ni jambo jepesi, hii ni kwa kadiri ya 

ya upeo wangu wa kuelewa jambo hili; na maisha 

yao ya kujifanya/maigizo (feki) yamethibika kuwa tu 

kama umande wa asubuhi wakati jua linapoangaza 

juu yake. TSB 236.1 

Wachungaji Waongo wa Kundi. Mara tu 

wanapowekwa katika majaribu  hufichua kasoro zao 

za kimaadili—na kuonesha kwamba wao si washiriki 

wa tabia ya Mungu, nao hawajiepushi na uharibifu 

wa tamaa uliomo duniani, bali wao ni wa kidunia, wa 

tamaa za kimwili na hasa ngono, na wenye tabia ya 

kishetani. Shetani huwatafutia juty ambacho kwa 

hicho anaweza kufanya uovu unaoacha alama, naye 

anakuza fursa hiyo ndani yao. Na matokeo yake ni 

wale wanaodai kuwa wachungaji wa kundi huku 

wakiwa nia ya tamaa za mwili, wanawaongoza 

kondoo walio chini ya utunzaji wao, kuingia kwenye 

uhuru wa ngono chafu,  ufisadi na uasherati. Kondoo 

ambao usafi wao, adabu, kujistahi na wema wao, 

vinapaswa kulindwa kwa ukali/makini. TSB 236.2 

Kitu Kilicholaaniwa Kambini. Malaika wa 

mbinguni wanatazama kwa aibu na huzuni na 

karaha. Je, wao wanawezaje kuleta nuru safi ya 

mbinguni  kuwahudumia kundi hili? Je, wanawezaje 

kuleta nuru ya mbinguni katika makusanyiko 

ambayo wachungaji wanaoitetea sheria ya Mungu, 

ndiyo wanaivunja sheria hiyo kila mara wakati fursa 

nzuri inajitokeza, wakiishi uongo, wakifanya mambo 

ya utapeli nyuma ya watu,  kwa siri, na kufuga 

mawazo yao machafu na huku wakiwaka tamaa, 

kisha wanajinufaisha kutoka kwa wanawake au 

wanaume wanaojaribiwa kama wao wenyewe huku 

wakivunja vizuizi vyote na kuidhalilisha miili yao na 

kuchafua roho zao? Vipi wanawezaje kufanya jambo 

hili? Je, Wanaweza kuwa na hofu yoyote mbele ya 

Mungu wao? Je, wanawezaje kuwa na upendo wa 

Mungu katika nafsi zao? Imani yao katika ile Kweli 

ina thamani gani basi? TSB 236.3 

Isafishe kambi hii ya upotovu wa maadili, hata kama 

itabidi kufagia watu wa nafasi za juu zaidi katika 

uongozi. Mungu hatachezewa. Uchafu wa ngono,  

upo katika safu ya jeshi letu. Ninajua hilo, kwa kuwa 

nimeonyeshwa kuwa uasherati unazidi kupata nguvu 

na kupanuka kwa kuchafua mazingira. Kuna mengi 

ambayo hatutawahi kuyajua, lakini yale 

yanayofunuliwa hulifanya kanisa kuwajibika na 

kuwa na hatia lisipoonyesha juhudi iliyodhamiriwa 

ya kuondoa uovu huo. Safisheni kambi, kwa maana 

kuna kitu kilicholaaniwa ndani yake. TSB 237.1 

Maneno ya Mungu kwa Yoshua ni haya: “Mimi 

sitakuwa pamoja nanyi tena, msipokiharibu kitu kile 

mlicho nacho kilichowekwa wakfu. Haya! Inuka, 

uwatakase watu, ukaseme, Jitakaseni, mwe tayari 

kesho; maana Bwana, Mungu wa Israeli, asema hivi; 

Kitu kilichowekwa wakfu kiko katikati yako, Ee 

Israeli; huwezi kusimama mbele ya adui zako, hata 

mtakapokiondoa kile mlicho nacho kilichowekwa 

wakfu.” [Yoshua 7:12, 13]. Mambo haya 

yameandikwa kwa faida yetu, sisi tuliofikiwa na 

miisho ya dunia hii. TSB 237.2 

Hakuna Ardhi yenye Matumaini ya Kweli. 

Sina msingi wa kweli wa matumaini kwa wale ambao 

wamesimama kama wachungaji wa kundi, nao 

wamevumiliwa na Mungu kwa miaka mingi na 

rehema Yake, amekuwa akiwafuata kwa maonyo, na 

marudi, na kusihi. lakini wao wameficha njia zao 

mbaya, na kuendelea na uovu huo, na hivyo 

kuzikaidi sheria za Mungu wa mbinguni kwa 

kufanya uasherati na (uchafu wa ngono). Tungeweza 

kuwaacha hawa wafanye kazi kwa ajili ya wokovu 

wao wenyewe kwa kuogopa na kutetemeka, baada ya 

yote kufanywa wawe na matengenezo, wasiruhusiwe 

kwa vyovyote kwuuwa walinzi wa roho za wengine. 

Wachungaji wadanganyifu! Je,inawekazaje kwamba 

watu ambao wamejishughulisha na kazi hii kwa 

muda mrefu wahusike na kupotosha njia zao mbele 

za Bwana baada ya uzoefu huu mkuu na nuru 

pekee/maalum waliyopewa?—Testimonies on 

Ministers and Gospel workers, 426-428. TSB 

237.3 

Wachungaji Wazinzi Wana Hatia Kuliko 

Belshaza. Ni ukweli ambao unapaswa kumfanya 

kila mmoja wetu kulia machozi ya uchungu,  

kwamba wale wanaoishi katika siku hizi za mwisho,i 

ambao mwisho wa nyakati umetufikia, wana hatia zaidi 

kuliko Belshaza. Hili linawezekana kwa njia nyingi. 

TSB 238.1 

Wakati watu wanapojiweka wakfu kwa viapo, kutoa 

nguvu zao zote kwa utumishi mtakatifu wa Mungu; 

wanaposhika nafasi ya kuifafanua ile Kweli ya Biblia, 

na wamepokea agizo zito; wakati Mungu na Malaika 

wanaitwa kuwa mashahidi juu ya kuwekwa wakfu 

kwa nafsi,mwili, na roho zao kwaajili ya utumishi wa 

Mungu—je, basi watu hao wanaohudumu katika ofisi 

ya takatifu kupita zote, wamvunjie heshima Mugnu 

wao kwa kupindukia kiasi hiki---kwa kutoa nguvu 

zao walizopewa na Mungu kwa makusudi machafu? 

Je, chombo kitakatifu, ambacho Mungu anapaswa 

kukitumia kwa kazi ya juu na  takatifu, kiburuzwe 

kutoka juu na kwenda chini, ili kutumikia tamaa 

inayofedhehesha? TSB 238.2 

Maana ya Kahaba. Je! hii si ibada ya sanamu ya 

inayodhalilisha au kumfedhehesha mwanadamu 

kupita ibada zingine zozote?—midomo inatamka sifa 

na kumshabikia na kumwabudu mwanadamu 

mwenye dhambi, ikibubujika maneno ya sifa, yaliyo 

laini, nyororo na yenye kujaa heshima na kuthamini 

mtu, maneno ya pekee ambayo yanapaswa 

kutamkwa kwa Mungu tu—nguvu zinazotolewa na 

Mungu ili mtu ajiweke wakfu kwa njia ya pekee, 

zinagawiwa kwa ukahaba, kwa mwanamke yeyote 

ambaye ataruhusu mwanamume mwingine zaidi ya 

mume wake azungumze naye, na kusikiliza maneno 

yake ya kutongoza, na kisha masikio yake 

yapendezwe na maneno yaliyomiminwa kwa mahaba, 

matamu ila ni sifuri tu (sweet nothings), yenye 

kumsifia, kumtukuza, kumwabudu, yanayoamsha 

tamaa za mwili, hakika huyo ni mwanamke mzinzi 

na kahaba.—Testimonies to Ministers and 

Gospel Workers, 434, 435. TSB 238.3 

Mfano Sahihi wa wachungaji. Wahudumu wa 

injili wangekuwa wanaume wenye nguvu ikiwa 

wangemweka Bwana mbele yao daima na kutoa 

muda wao kujifunza tabia Yake ya kupendeza na 

kuvutia. Ikiwa wangefanya hivi, kusingekuwa na 

ukengeufu, kusingekuwa na mtu aliyetengwa na 

Konferensi kwa sababu ya matendo yao machafu ya 

kuwa huru na ngono potofu, yanayoiaibisha kazi ya 

Mungu na kumweka Yesu kwenye aibu iliyo wazi. 

Nguvu za kila mchungaji wa injili zinapaswa 

kuwekezwa kwenye  kuyaelimisha makanisa 

yanayoamini kumpokea Kristo kwa imani kama 

Mwokozi wao binafsi, kumchukua katika maisha yao 

ya ndani na kumfanya awe Kielelezo chao, kujifunza 

kuhusu Yesu, kumwamini Yesu, na kumwinua Yesu. 

Mchungaji anapaswa kujikita katika tabia ya Kristo. 

Anapaswa kutafakari Ukweli, na kutafakari juu ya 

mafumbo na siri za ukombozi, na hasa kazi ya 

upatanisho ya Kristo kwa wakati huu.—selected 

message 3:187. TSB 238.4 

 

37. USHAURI KWA MWENYEKITI 

WA KONFERENSI KUU  

Usimamizi usio na busara wa Kesi Ngumu. 

[Dondoo kutoka kwenye barua iliyoandikwa kutoka 

Ulaya kwa Mzee George I. Butler kuhusu wachungaji 

kadhaa wa Marekani ambao walikuwa wamevunja 

amri ya saba.] Mpendwa Ndugu: Barua yako ya 

mwisho imepokelewa, na maswali yaliyoulizwa 

kuhusiana na T na Ndugu V, siwezi kuyajibu zaidi ya 

nilivyokwisha kuyajibu. Nina mwelekeo wa maoni 

yaleyale niliyokuwa nayo nilipomwandikia John V. 

Ushauri niliompa mimi nadhani ulikuwa sawa, na 

ikiwa ndugu zangu wazuri wangeukubali na 

kuutendea kazi ushauri huo, kwamba aende 



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 430 

Uingereza kufanya kazi, nadhani wangefanya jambo 

ambalo lingempendeza Bwana. Nadhani mambo 

sasa yamekuwa katika hali mbaya kwake. 

Amekabidhiwa majukumu yatakuwa na mwelekeo 

wa kumwinua. Na huenda hayuko katika hali nzuri 

ya kutoka kwenda kufanya kazi katika maeneo ya 

mbali kama ilivyokuwa miezi kadhaa iliyopita.TSB 

239.1 

 Sijabadili nia yangu katika suala lake. Sidhani kama 

alisimamia kwa busara, akiichunguza roho yake. 

Alitaka kuwaonyesha  na kuwahakikishia watu 

kwamba anaweza kutenda katika jukumu lake 

mwenyewe, bila ya kusaidiwa na Konferensi hiyo, na 

hakika ilikuwa vyema apewe nafasi  ya kufanya 

hivyo.TSB 240.1 

 Ndoto ya Kutia moyo ya Ellen White. Kuhusu 

Ndugu H, sidhani kama ulilisimamia kwa busara. 

Nadhani alipaswa kupewa nafasi katika maisha yake. 

Kama mtu huyu yuko tayari na anatamani kuja 

Ulaya kwa kujitegemea mwenyewe, labda hilo 

lingekuwa jambo la busara. Kamwe hawezi kupata 

afueni  mwenyewe au kurejeshwa pale alipo kwenye 

mazingira ya sasa. Nilipata ndoto miezi mingi 

iliyopita, ambayo nilionyesha ndugu H amerejeshwa 

na baraka za Mungu zikiwa juu yake, lakini 

hakurejeshwa  kwenye nafasi hii  kwa msaada wako 

wewe mwenyewe au Mzee Haskell, ila alirejeshwa 

kwa namna ambayo ninyi hamhusiki, mtazamo 

mliokuwa nao kwake, daima ulimweka gizani, na 

nuru ingeweza kuelekea gizani. TSB 240.2 

Ndoto hiyo ilichochea barua ambayo W. C. White 

alimwandikia akimwuliza kuhusiana na umuhimu 

wa kuja Ulaya, ambapo Konferensi yako ilikuwa 

imepiga kura mwaka mmoja uliopita kwamba afanye 

hivyo, na baadae ikafanya makosa kumpeleka kule 

Oakland California badala ya Ulaya. Huyu alipaswa 

kuja hapa mara moja. TSB 240.3 

Uamuzi wa kuzingatia Ushauri Nasaha. 

Hatutasisitiza chochote zaidi kwenye kesi yake, 

lakini tutafanya yote tuwezayo kuiokoa nafsi yake na 

mauti; na kusitiri wingi wa dhambi. Mimi nina 

wasiwasi na kuchanganyikiwa wakati fulani 

linapokuja suala la kufikia hitimisho kwa kesi ya 

makosa na dhambi nzito iliyowasilishwa mbele 

zangu, ni vyema kunyamaza kimya kwa ndugu zangu 

watumishi wa Mungu kama wao wenyewe  

hawafahamu vizuri kuhusu jambo hilo, bali ni lazima 

wafanye kazi kwa bidii kwa ajili ya mkosaji, na 

kumtia moyo kutumainia huruma za Mungu na 

kushikamana na wema wa Mwokozi aliyesulubiwa 

na kufufuka, kwa kumtazama Mwana-Kondoo wa 

Mungu kwa toba na maungamo, na kuishi katika 

nguvu Zake. “Haya, njoni, tusemezane, asema 

Bwana. Dhambi zenu zijapokuwa nyekundu sana, 

zitakuwa nyeupe kama theluji; zijapokuwa nyekundu 

kama bendera, zitakuwa kama sufu. ” (Isaya 1:18). 

TSB 240.4 

Hakuna mwingiliano wa sifa za tabia zetu binafsi 

zilizo njema na ambazo zinaweza kutupatia haki na 

rehema na upendo wa Mungu. Kumekuwa na 

maneno mengi, yenye nguvu na hisia kiasi ambayo 

Bwana hausiki nayo, yaani hayakutoka kwa Yeye 

kabisa, na hisia hizi kali huwashawishi ndugu 

zetu.TSB 241.1 

Kwa Huruma na upendo, Lakini Pia 

Kushughulikia Kwa Uwazi. Ninalazimika 

kutenda kwa uwazi na kukemea dhambi, 

nimewekewa hili moyoni mwangu,  nimewekewa na  

Roho wa Kristo,  kuifanya kazi kwa imani, kwa 

huruma nyororo, kwa sikitiko na upendo kwa ajili ya 

yule aliyekosea. Mimi sitawaacha; Sitawaacha kuwa 

mchezo au mwanasesere/toy wa shetani au uwanja 

wa majaribu ya Shetani. Mimi mwenyewe sitatenda 

sehemu ya adui wa roho, kama ilivyowakilishwa kwa 

Yoshua na Malaika. Nafsi hii iligharimu damu ya 

Mkombozi wangu. TSB 241.2 

Wakati wanadamu wao wenyewe wanateleza kirahisi 

katika majaribu, wanadamu wenye makosa na 

ambao hufa, na kisha, wanakuwa huru kutamka 

shauri la mtu mwingine ambaye 

ameshanyenyekezwa mavumbini tayari (kwa 

dhambi), na kuamua jambo la mtu mwingine kwa 

hisia zao wenyewe au hisia za ndugu zao, basi mimi 

najiuliza, hivi ni kipimo gani cha hisia za mkosaji 

zinapaswa kudhihirisha kwa watu kwamba sasa yupo 

sawa ili yeye asamehewe, [watu wengine 

wanajitwalia  kazi ile ambayo Mungu hakuwataka 

kufanya. Pale napopata ufahamu kwamba wapo 

walioanguka katika dhambi kubwa, ila tulijitaabisha 

kufanya kazi  pamoja nao na kwa ajili yao, na 

Mwenyezi Mungu alizikubali kazi zao baada ya 

kutubu lakini, watu hawa walioanguka wanaponisihi 

niwaache waende tu (wapotee yaani wanasema wewe 

niache tu kwa kukata tamaa) na wala nisijitaabishe 

kwa kuwa na mzigo nao, mimi huwa nawajibu, 

“ mimi Sitakuacha; lazima ukusanye nguvu ili 

kushinda.” Na watu hawa sasa wako kwenye 

utumishi wenye bidii...TSB 241.3 

 Hakuna Udhuru wa Dhambi, (hakuna 

kuisapoti au kukubaliana na dhambi) Bali 

Kuwapa ushindi Wenye Dhambi. Akili yangu 

inatatanishwa sana na mambo haya, kwa maana 

siwezi kufuata njia wanayoifuata wengine. 

Ninaogopa kutoa udhuru Kwa dhambi, na wakati 

huo huo ninaogopa kumwacha mwenye dhambi bila 

kufanya juhudi yoyote ya kumrejesha. Nadhani 

kama mioyo yetu ingejazwa zaidi na Roho wa Kristo, 

sisi lazima tungekuwa na upendo Wake mkuu, na 

lazima  tungefanya kazi kwa nguvu za kiroho 

kuwarejesha wakosefu na hivyo tusiwaache chini ya 

makucha ya Shetani. TSB 241.4 

Haja ya Dini yenye Moyo Mwema. Tunahitaji 

dini nzuri ya moyoni, ili tusikaripie,  na kukemea, na 

kuonya kwa uvumilivu  wote na kutoa Mafundisho 

Makuu ya imani tu, bali sisi tutawachukua wapotovu 

katika mikono yetu ya imani na kuwabeba watu 

hawa hadi kwenye msalaba wa Kristo. Ni lazima 

tuwakutanishe na Mwokozi anayesamehe dhambi. 

TSB 242.1 

Ninaumia kuliko niwezavyoweza kueleza kuona 

juhudi na ujuzi kidogo uliopo katika kuokoa roho 

zilizonaswa na Shetani. Ninaona Ufarisayo mkubwa 

sana, ukimshikilia mtu kwa mbali (kama yadi tatu) 

yaani kwa urefu wa mkono,  yule ambaye 

amedanganywa na adui wa roho, na kisha nikafikiri: 

ingekuwaje basi, kama Yesu angetutendea kwa njia 

hii? Je, roho hii ya kutompenda mdhambi inapaswa 

kukuzwa kati yetu? Ikiwa ndivyo, ndugu zangu 

lazima waniwie radhi; Siwezi kufanya kazi nao. 

Siwezi kuwa mshiriki wa aina hii ya kazi. TSB 242.2 

Mioyo ya Nyama, Sio Mioyo ya Chuma. 

Ninaleta umakini moyoni jinsi ambavyo mchungaji 

alivyokuwa akimtafuta kondoo aliyepotea na mwana 

mpotevu. Nataka visa na Mifano hii iwe na mvuto 

kwenye moyo wangu na akili yangu. Ninamfikiria 

Yesu, jamani jinsi alivyoonyesha  upendo na huruma  

kwa mkosaji, mwanadamu aliyeanguka, na kisha 

ninafikiria juu ya hukumu kali anazozitamka juu ya 

ndugu yake mbaye ametekewa na kupigwa ngwara 

chini na majaribu, na moyo wangu unauma sana. 

Ninaona tuna mioyo ya chuma, na nadhani 

tunapaswa kumwomba Mungu atupe mioyo ya 

nyama....TSB 242.3 

 Natamani kwamba tungekuwa na Roho ya Kristo 

zaidi na kuwa na ubinafsi kidogo sana, na maoni 

machache ya kibinadamu. Endapo ikatokea 

tukafanya makosa, basi tuwe upande wa rehema 

zaidi kuliko kuliko kushutumu na kumtendea kwa 

ukali (tuwe upande wa rehema zaidi kuliko haki).— 

Barua ya 16, 1887.TSB 242.4 

 

 

38. USHAURI KWA VIONGOZI 

WA UTUME JIJINI NA TAASISI  

Mwenendo wa Viongozi wa Utume Jijini. 

[Shauri hili lilitolewa mwaka 1893, wakati "Utume 

Jijini" lilikuwa jina la kaulimbiu au jitihada za 

uinjilisti. Kulikuwa na kikundi kilichotumika  ambao 

kilijumuisha  wachungaji, wainjilisti wa vitabu, 

wauguzi, na wengineo. Kwa sasa huitwa "shule kwa 

vitendo." au uwanja wa shule ya Uinjilisti] Utume ni 

muhimu kama msingi wa juhudi za kimishenari 

katika miji yetu; ila  wale wanaosimamia kama 

wakuu wa kazi hizi za Utume endapo hawatafanya 

juhudi kubwa kulinda heshima ya nyadhifa zao 

kwenye vituo vyao vya ulinzi Ili Shetani asiwatawale, 

hasara kubwa itapatikana.... TSB 243.1 

Utume huu unapaswa kuunganisha  watu waliooana 

ambao watajiunga kutumika kwa uadilifu makini 

kabisa. Lakini hatari haipo  kwa vijana peke yake, 

bali kwa wanaume na wanawake walio katika ndoa; 

watendakazi lazima wajenge kuta za kujistahi na 

wema kwa ajili yao wenyewe ili wanawake 

wasiwashawishi/wasitongoze  wanaume, na 

wanaume hawatawatongoza wanawake ili  kwenye 

ubora wa kufuata viwango vya tabia na maadili 

vinavyokubalika mbele za Mungu, yaani waendelee 

kutenda kwa ustadi au kiwango cha juu. Epukeni 

hata tu ule mwonekano uovu. TSB 243.2 

Hisia za mahaba ya kufikirika au ya ndoto za 

mchana imeshamiri/imetawala (love sick 

sentimentalism). Wanaume waliooa hupata umakini 

kwa wanawake walioolewa au wasioolewa; 

wanawake pia huonekana kuwa kuvutiwa na 

kufurahishwa na uchawi wao, na kupoteza busara za 

utambuzi wa kiroho na akili za kuzaliwa kuhusiana 

na mambo ya kawaida; na mwishowe hufanya 

mambo yale-yale ambayo Neno la Mungu 

limeyakataza.... Maonyo na makemeo yapo mbele 

yao kwa mistari iliyo wazi  kabisa, lakini wanapita 

njia ile ile waliyopitia wengine kabla yao. Ni kama 

wanacheza mchezo udanganyifu wa ndoto za 

kufikirika kwenye hisia zao . Shetani anawaongoza  

kujiangamiza wenyewe kwa kuhatarisha kazi ya 

Mungu na kumsulubisha Mwana wa Mungu upya, na 

kumtwishwa aibu iliyo wazi.TSB 243.3 

 Hakuna usalama kwa mwanamume yeyote, kijana 

au mzee, isipokuwa amehisi umuhimu ya kutafuta 

shauri la Mungu katika kila hatua. Ni wale tu 

wanaodumisha ukaribu na ushirika pamoja na 

Mungu, ndio watakaojifunza kuweka 

kiwango/kipimo sahihi juu ya Mwanadamu, 

kuheshimu usafi  wa moyo au kujali kwa kile safi,  

chema, nyenyekevu na chenye upole. Moyo lazima 

uwekwe kwenye ulinzi mkali kama wa Yusufu. Ndipo 

majaribu ya kuacha uadilifu yatakapowadia, 

yatakutana na uamuzi huu “Nifanyeje uovu huu 

mkubwa na kumtendea dhambi Mungu?” Majaribu 

yenye nguvu zaidi si kisingizio cha dhambi. 

Haijalishi ni shinikizo kali kiasi gani  lililoletwa juu 

yako, dhambi ni tendo chako mwenyewe-tendo 

unalofanya wewe mwenyewe. Kiti cha kigumu ni kile 

cha moyo usiofanywa upya. TSB 243.4 

Aina Mbaya Zaidi ya Msaliti. Mwanaume 

anayedai kuwa aliuamini Ukweli wa sasa kwa miaka 

mingi, na anahesabiwa kuwa anastahili  kujaza 

nafasi za uaminifu katika utume au katika taasisi 

zetu, anaweza kupuuza wakati mabadiliko ya 

mazingira yanapomwingiza katika majaribu, na 

haitachukua muda lwa yeye kuwajaribu wengine. 

Kesi yake ni ya kusikitisha hakika, kwa kuwa 

anaanika nje utendaji wa moyo uliopotoka, na 

amepoteza kanuni ambayo kila Mkristo anapaswa 

kuwa nayo.TSB 244.1 

 Wakati mtu aliyekabidhiwa majukumu makubwa 

anapoisaliti amana yake takatifu na kujitoa 

mwenyewe kwa Shetani kama chombo cha uovu ili 

kupanda mbegu za uovu, kupotosha na kuchafua 

mioyo na akili za wengine, yeye ni msaliti wa aina 

mbaya zaidi. Kutoka kwenye hiyo akili  moja 

iliyoingia madoa ya uchafu,  hapo ndipo vijana wengi 

kwa mara ya kwanza hupata uchafuzi  wa kwanza wa 

mioyo na kuongozwa kuishi  mitindo ya maisha ya 

aibu na unajisi.TSB 244.2 

 Watendakazi Kukosa Kanuni Imara. Ikiwa 

wanaume waliowekwa kwenye uongozi wa masuala 

ya utume hawana uimara wa kanuni ambao 

utawahifadhi dhidi ya mwonekano hata ule mdogo 

wa kujichanganya pamoja na kufanya liwe jambo la 

kawaida,  na pia ukaribu usiofaa na wanawake na 

mabinti wadogo, baada ya nuru kubwa hii 

iliyotolewa kwa uwazi, acheni waondolewe haraka 

madarakani bila kupewa nafasi  ya pili. Kuna 

upotovu wa nafsi unaopelekea hawa wapotovu kuwa 

na  mazoea yasiyo na umakini, na yenye upuuzi, 

ambayo yataharibu mema yote waliyofanya kwa 

kuweka sumu hiyo ya uovu,  na kisha haitajalisha 

yale mema ambayo watu kama hao wameweza 

kuyafanya, kwani yatakuwa kazi bure bila faida 

yoyote. Tunaishi katika enzi ya upotovu wa maadili; 

dunia ni kama Sodoma ya pili. Wale wanaotazamia 

kuja kwa Mwana wa Adamu, wale wanaojua kwamba 

wamekaribia kwenye mipaka ya ulimwengu wa 

milele, wanapaswa kuweka mfano wa mwenendo 

unaopatana na imani yao. Wale wasiodumisha usafi 

na utakatifu, hawakubaliwi na Mungu. Watoto wa 

kweli wa Mungu wana kanuni zilizokita mizizi 

inayoenda chini kabisa, nayo haitasukumwa na 

majaribu, kwa sababu Kristo anakaa ndani ya mioyo 

yao kwa imani.TSB 244.3 

 Nafasi ya Pili haitasaidia kabisa kwenye Kesi 

hii. Nafasi ya pili haifai kwa wale ambao hisia zao za 

busara ya kimaadili zimepotoka sana kiasi kwamba 

hawaoni hatari mbele yao. Ikiwa baada ya kushikilia 

Ukweli kwa muda mrefu, [ikiwa] uwezo wa Mungu 

wa kutakasa haujaimarisha tabia zao katika uchaji 

Mungu, wema na usafi, acheni waondolewe kwenye 

kazi ya Utume bila kukawia, kwani kupitia hao 

Shetani atasukuma hisia mbaya vivyo hivyo katika 

akili za wale ambao wanapaswa kuwa mfano wa 

fadhila na hadhi ya maadili. Kitu chochote ambacho 

kinaonesha hisia za kipuuzi za mapenzi ya kufikirika, 

yaliyo na udanganyifu wa ndoto zisizo halisia, 

chochote cha   kuiga chochote kilicho cha kawaida 

(siyo kitakatifu), kinapaswa kukemewa kabisa.— 

General Conference Bulletin  1893, 162. TSB 

245.1 

Hakuna Muda wa Misukumo ya mawazo 

machafu. Muda wetu kabla ya kufunga mlango wa 

rehema ni mfupi sana. Hatuna muda wa kutumia 

katika kuendekeza misukumo ya mawazo machafu. 

Mahusiano ya kimapenzi kati ya wanaume walio 

katika ndoa na wanawake walioolewa au mabinti 

wadogo ni chukizo mbele ya Mungu na malaika 

watakatifu. Tabia ya wasichana wadogo kujiweka 

kimbelembele, wakingojea ngojea au kujianika hapo 

karibu na kundi la vijana wa kiume kwenye sehemu 

ya kazi zao (wanahangout), na kuingia katika 

mazungumzo nao, kwa kuzungumza maneno ya 

kawaida (yasiyo na mionjo ya kiroho), yasiyo na 

maana, ni kumshushia hadhi  mwanamke. 

Inawafanya washushe hadhi zao chini, hata mbele ya 

wale ambao wao wenyewe wanafanya mambo kama 

hayo. TSB 245.2 

Kuna ulazima wa kufanya matengenezo chanya 

katika taasisi zetu zote. Mizaha na ujinga wote huu,  

uhusiano usiofaa kati ya wanaume na wanawake, 

lazima ukemewe na kukomeshwa. Kuna hata baadhi 

ya wanaume waliooa, ambao wameendekeza katika 

mahusiano ya upuuzi wa aina hii, wanajaribu 

kujitetea na kuepuka lawama kwa kudai kwamba 

hawajafanya makosa ya kimaadili. Hivi kweli hakuna 

ubaya wowote wa kimaadili kufanya mzaha, utani, 

na kutoa umakini nau danganyifu kwa mahusiano ya 

kuwasifiasifia mabinti? Je! Siyo kwamba unaanzisha 

katika akili zao mlolongo wa mawazo ambayo 

yatakuwa ni vigumu kuyabadili? Je, kwa mwenendo 

wako wa kutenda mambo kwa wepesi unaoleta 

upungufu wa mionjo ya kiroho, na kisha kutafuta 

umakini wa wanaume kwa ajenda  kama za malaya 

anayetongoza wanaume, hujakuwa umeunga mkono 

mwenendo kama huo wa uovu kweli?TSB 245.3 

 Ninyi mnaoshikilia vyeo vya uongozi au nafasi za 

dhamana, na mnajidai kuwa Wakristo, je, Kwa 

kufanya hivyo, hamtoi sura ya ukaribu  au 

mwonekano wa macho uowaongoza kwenye dhambi? 

Kumbukumbu gani inawekwa katika vitabu vya 

mbinguni na Yule Mlinzi wa Mbinguni? Je, hakuna 

makosa ya kimaadili yaliyofanywa kwa roho za wale 

ambao ulikuwa nao kwa ukaribu wa namna hiyo? 

Hakika yapo. Hisia zilizooneshwa zitadumu. 

Wasichana hawa wamethibitishiwa hisia hizo kwa 

kutaniana kama malaya afanyavyo kwa wanaume, 

kutongozana (kujipitisha, kusifiasifia, 

kujichekeshachekesha, na hata kugusana). Kila 

uendekezaji jambo kama hilo  huwa linafanya  mtu  

asiwe mwungwana au asiyejistahi na kubobea 

kwenye ujasiri kwa mambo ya uovu. Wasichana hao 

wanajikuta  hisia zao zinavutwa na udanganyifu wa 

jamii ya wanaume na wanawake ambao ni wajinga, 

wanaofanya mambo ya  upuzi na mizaha ya 

kutongozana, ambao mazungumzo yao hayana lolote 

la maana isipokuwa  mambo yasiyokuwa matakatifu, 

yasiyo safi, yasiyo bora au heshima. TSB 246.1 

Maana ya Makosa ya Maadili. "Hakuna jambo 

baya  kimaadili." Hiki kimekuwa kisingizio 

kilichosemwa na kila mtu aliyekemewa kwa 

mwenendo kama huo. Je, Kosa la kimaadili ni lipi? 

Je, hisia zenu za kiroho zimepofushwa kiasi kwamba 

hamuwezi kutambua Ukweli?  Hamjui ya kuwa 

mizabibu haitazaa miiba, wala mzabibu mwitu 

wenye miiba hautazaa zabibu nzuri? Ikiwa Ukweli 

utaletwa kwenye Patakatifu pa ndani ya roho, basi 

utaunda ladha safi ya maadili kwenye mtindo wa 

maisha. Kisha mazoea haya yote ya kuchukiza na ya 

maadili mabaya yataonekana kuwa ni kumkana 

Kristo kwa waziwazi, ni dhambi ambayo itachafua 

roho kabisa.... Masuala yote ya kuchezacheza na 

kuchekacheka kwa kipuuzi, kutaniana-taniana, 

mizaha, na kubembelezana, kusifiana-sifiana 

wanakotendewa au (kuzungumziwa) mabinti 

wadogo au wanawake, wavulana au wanaume watu 

wazima, ni matunda yenye miiba (kama matunda ya 

Kaktas), na kile itakachozalisha ni miiba, kwa vile 

mti hujulikana kwa matunda yake. TSB 246.2 

Hebu wale wanaokiri kuwa na dini ya Kristo 

wasijihusishe na ujinga au upuuzi katika 

mazungumzo yao, kwa kuhusiana na wanawake wa 

tabaka lolote, walioolewa au ambao hawajaolewa. 

Wote wanapaswa kuweka mipaka kwenye maeneo 

yao kwa usahihi, heshima na hadhi yote. Wakati huo 

huo wanaweza kuwa na urafiki, wema, na adabu kwa 

wote. TSB 246.3 

Mabinti wanapaswa kuwa waangalifu kwa 

kutojionyesha au kujianika-anika na wenye kiasi. 

Wanapotoka kutembea (au kupanda ngazi), pale 

wanapokuwa wenye afya, hawana haja ya kuomba 

msaada wa mwanaume yeyote kumshikilia mkono 

(ili amsapoti). Wanapaswa kutoruhusu wema wao 

kusemwa vibaya. TSB 247.1 

Kila Taasisi ya Afya ni Uwanja wa 

Wamisionari. Watu wanapaswa kuchaguliwa 

kusimama kama wakuu wa taasisi zetu ambazo sio tu 

wana uwezo wa kufanya maamuzi mazuri na safi, 

bali pia wawe na maadili ya hali ya juu, waangalifu 

katika mwenendo wao; wenye maneno yenye usafi, 

wakikumbuka wito wao wa juu na ulio mtakatifu na 

kwamba kuna Mwangalizi/Mlinzi, Shahidi wa Kweli 

kwa kila neno na tendo unalofanya. Ikiwa watu 

katika taasisi zetu wataonyesha viwango vya chini 

katika mawazo, ikiwa mazungumzo yao yana 

mwelekeo wa kupotosha badala ya kuinua, hebu 

waondolewe mara moja kutoka kwenye nyadhifa zao 

na wasiwe na uhusiano wowote na taasisi zetu, 

maana wakiruhusiwa kuendelea watawavunja moyo 

wengine (au watawaangiza wengine kwenye maadili 

yaendayo chini). Ustawi wa taasisi nzima unapaswa 

udumishwe. Kumbuka kila moja ya taasisi zetu za 

afya ni shamba la utume au shamba la wamishonari. 

Jicho la Mungu liko juu yake mchana na usiku. 

Hakuna mtu anayepaswa kujisikia huru kuruhusu 

hata uovu au hata mwonekano wa uovu.— SpT 

Series B, No. 16, pp. 6, 7. TSB 247.2 

 

 39. MZINZI NA USHIRIKA WA 

KANISA  

Kauli ya Mapema ya Ellen White. Bwana 

alitupa kazi ya kiroho mwisho wa siku ya kwanza ya 

mwisho yaani [Jumapili, Februari 5, 1854], na 

tulipokuwa katika maombi ya dhati, Nilipata maono 

na nikaona hali ya baadhi ya wale wanaodai kuwa 

Israeli Mungu. Niliona hali ya wengi kwenye 

mkutano wetu huko Oswego. Niliona kwamba wao 

walikuwa wamesimama katikati ya njia wakizuia 

kazi ya Mungu, hasa wale wa Caughdenoy. Niliona 

kuwa uso wa Mungu uliokunjamana kwa hasira 

ukiwa juu yao (ndita), pia juu ya wengine huko 

Roosevelt.TSB 247.3 

 Malaika akasema, “Shoka halijawekwa kwenye 

shina la mti.” Wale ambao wamejiingiza katika 

tamaa mbaya za moyo wamekuwa na ushirika wa 

kanisa. Ikiwa Mungu angemfanya Ndugu Roosevelt 

kuwa mwangalizi wa kundi, basi angeona uovu na 

ufisadi miongoni mwa watu. Shoka halijawekwa 

kwenye shina la mti. Mungu hajabadilisha kitu na  

wala Yeye hajabadilika. Yeye ni Mungu mwenye 

wivu, na hataitazama dhambi sasa kwa kwa kuipa 

fursa au upole zaidi kuliko alivyoitazama miongoni 

mwa Israeli ya kale. Dhambi ni dhambi. Dhambi 

haichukuliwi katika hali yake kama dhambi, ila 

imefanywa ionekane kana kwamba ni jambo jepesi 

kwa Mungu.TSB 247.4 

 Dhambi kubwa ya kutisha. Niliona kwamba 

amri ya saba imevunjwa na wengine ambao sasa 

bado wapo katika ushirika wa kanisa. Jambo hili 

limeleta uso wa Mungu kukunjamana (kwa 

kuchukizwa). Dhambi hii ni mbaya sana haswa 

katika siku hizi za mwisho, lakini kanisa [walei au 

washiriki] wameleta laana ya Mungu juu yao kwa 

kuichukulia dhambi hii kama ni nyepesi tu. Niliona 

kuwa ni dhambi kubwa na hakuna juhudi makini 

zilizofanywa kama ipasavyo ili kuridhisha ghadhabu  

hii ya Mungu na  kuondoa hasira Yake kwa 

kuchukua hatua kali na kamili kwa mkosaji. TSB 

248.1 

 

Dhambi hii imekuwa na ushawishi mbaya wa ufisadi 

na  uliokithiri kwa vijana. Wanaona jinsi dhambi hii 

ya kuvunja amri ya saba inavyochukuliwa kwa 

wepesi, na yule anayetenda dhambi hii ya kutisha 

anadhani kwamba anachopaswa kufanya ni kukiri tu 

kwamba yeye alikosea na kwamba anasikitika kwa 

jambo hilo, na kisha anaachwa kupata fursa zote 

kwenye nyumba ya Mungu na ushirika 

unamkumbatia-(anaendelea na ushirika wa kanisa_. 

TSB 248.2 

Wanafikiri kuwa haikuwa dhambi kubwa sana, lakini 

wameichukulia kwa wepesi tu na kuteleza kidogo 

kwa kuvunja amri ya saba. Dhambi inatosha 

kuondoa Sanduku la Agano la  Mungu kutoka 

kambini, kamwe hapakuwa na dhambi nyingine 

iliyosababisha sanduku kuondolewa na kuidhoofisha 

Israeli kama dhambi hii.TSB 248.3 

 Kusimamishwa kwa Wazinzi Kanisani. Wale 

wanaovunja amri ya saba wanapaswa kusimamishwa 

ushirika na kanisa, na sio tu kutoshiriki ibada au 

fursa/mapendeleo kwenye nyumba ya Mungu. 

Alisema malaika, “Hii si dhambi ya ujinga au kutojua. 

Ni dhambi mtu anaijua anapoifanya na kila 

aitendaye atapata atatembelewa na ghadhabu ya 

Mungu ya kutisha, haijalishi aifanyawe awe  mzee au 

kijana." TSB 248.4 

Kutumia nguvu za Uongozi bila Kujali hisia 

za wengine, Kutenda Dhambi kwa Makusudi. 

Kamwe dhambi hii haijawahi kuchukuliwa kwa uzito 

mkubwa na Mungu kama wakati wa sasa. Kwa nini? 

Kwa sababu Mungu anawasafisha watu wawe Milki 

Yake Mwenyewe ili wawe na juhudi katika matendo 

mema. Ni wakati ule ule ambao Mungu 

anapowatakasa watu hawa wa kipekee kwa ajili yake 

mwenyewe ndipo watu [wasiotakaswa] wanajiingiza 

kati yetu. Licha  ya Kweli za nyofu au za moja kwa 

moja walizozisikia—Hofu ya Neno la Mungu 

iliyowekwa mbele yao, na Ukweli wote ambao 

wameusikia kwa siku hizi za mwisho wenye kusudi la 

kuwaamsha Israeli—wanatenda dhambi kwa ukorofi 

na makusudi tu bila kujali matakwa au hisia za 

wengine, Kwa kuruhusu  tamaa za mwili ziingie zote 

ndani bila kuzifungia mlango, wakiridhisha tabia zao  

za kinyama, wanaifedhehesha kazi ya Mwenyezi 

Mungu, na kisha wanakiri kuwa wametenda dhambi 

na wanajuta! TSB 249.1 

Na kanisa linawapokea na kusema "Amina" kwa 

Mahubiri na maombi yao, ambayo ni uvundo 

kwenye pua za Mungu, na kusababisha ghadhabu ya 

Mungu kuja kambini (kanisani). Yeye, hatakaa 

katika makusanyiko yao. Wale ambao wanaendelea 

hivyo bila kughafilika au tahadhari, wakizifunika 

dhambi zao kwa plasta au chokaa (kitambaa cha 

kufunga kidonda)  wataachwa kwenye njia zao 

wenyewe, kujazwa na matendo yao wenyewe.TSB 

249.2 

 Wale waliotenda dhambi hizi zamani walichukuliwa 

nje ya kambi na kupigwa mawe hadi kufa. Kifo cha 

muda na cha milele kilikuwa janga lao; na kwa 

sababu adhabu ya kupigwa mawe hadi kufa 

imefutwa, dhambi hii imeendekezwa kwa 

kupindukia na inafikiriwa kuwa ni kosa dogo tu.— 

Ms 3, 1854.TSB 249.3 

Hakuna Msaada Kwa Mtu Huyu. [Wadhamini 

wa EGW Estate hawakuwa na Maandishi yoyote 

yanayohusu uasi wa E, lakini Arthur L. White 

akakumbuka aliwahi kumsikia baba yake, W. C. 

White, akirejelea kisa cha kuchukiza hasa cha 

kufanya ngono na ndugu wa karibu (incest).] 

Haiwezekani kwa E kuwa na ushirika na kanisa la 

Mungu. Amejiweka mwenyewe mahali ambapo 

hawezi kusaidiwa na kanisa, ambapo hawezi kuwa 

na ushirika na, wala kuwa na sauti kanisani. 

Amejiweka kinyume na nuru na Ukweli. Amechagua 

kwa ukaidi njia yake mwenyewe, na kukataa 

kusikiliza maonyo. Amefuata mielekeo ya moyo 

wake mwovu, amevunja sheria takatifu ya Mungu, 

na hili limeiaibisha kazi ya Ukweli wa sasa. (angalia 

mengine kwenye Walawi 18 na 20)TSB 249.4 

Kama atatubu kwa moyo wote, kanisa lazima 

liachane na kesi yake. Ikiwa ataenda mbinguni, 

lazima aende peke yake, bila ushirika wa kanisa. 

Kemeo la kanisa  daima lisimamie juu yake ili  

viwango vya maadili visishushwe chini kabisa, hadi 

mavumbini.— Ushuhuda kwa Kanisa 1:215. 

TSB 250.1 

 

 40. KAULI ZA ELLEN NA JAMES 

WHITE  

 [Kwa vile taarifa hii ilitolewa kwa pamoja kati ya 

James na Ellen White, inaonekana wazi kwamba 

maoni yaliyotolewa yalikuwa na idhini kamili ya 

Ellen White.]TSB 250 

 Uwezekano wa Kurejeshwa. Kuhusu kesi ya 

Dada A. G. aliyejeruhiwa (mke ambaye alitendewa 

dhambi), tungesema katika kujibu maswali ya J. H. 

W., kwamba hichi ni kipengele katika kesi za wengi 

ambao wameanguka katika dhambi hii, kama mume 

wake alivyofanya, kwamba watendaji hawana hisia 

za kweli za uovu wao. Baadhi, hata hivyo, hupata 

hizo hisia, na kisha hurejeshwa kanisani, lakini ni 

mpaka wawe wamepata stahiki kutoka kwa watu wa 

Mungu kwa kuonesha toba ya kweli (imani ya watu, 

wana ujasiri nao au wanawasadiki), na kipindi fulani 

cha kuonesha kama ni toba ya dhati. Kesi hii inaleta 

matatizo ambayo hayapatikani kwa wengine, na 

tungeongeza yafuatayo:TSB 250.2 

1. Katika masuala ya uvunjaji wa amri ya saba,  

yaani uzinzi wakati ambapo yule aliye upande 

wenye hatia hadhihirishi toba ya kweli kuelekea 

upande ulioumizwa, basi  yule aliyeumizwa yuko 

huru kutoa talaka au kuomba talaka bila kesi, ila 

wakiwa wana watoto na hali ya watoto wao itakuwa 

mbaya zaidi,  maana nao wataathirika, anaweza 

kuchagua kukaa ila hata hivyo upande ulioumizwa 

unaweza kuwa huru.TSB 250.3 

2. Ikiwa kutalikiana kutawafanya wao watoto wao 

kuwa katika hali mbaya zaidi, hakuna andiko ambalo 

linamkataza yule asiye na hatia kubaki kwenye 

ndoa.TSB 251.1  

3. Muda, na kufanya kazi, na maombi, na uvumilivu, 

na imani, na maisha ya kumcha Mungu; yanaweza 

kufanya matengenezo au mageuzi makubwa. Kuishi 

na mtu aliyevunja viapo vya ndoa, na amefunikwa na 

fedheha na aibu kila mahali kama mtu mwenye 

upendo wenye hatia, na asiyetambua hilo, ni kansa 

inayokula moyo wa mtu; ila pia talaka ni kidonda 

cha maisha yote (kwa aliyekosa na aliyekosewa). 

Mungu anamhurumia yule asiye na hatia. Ndoa 

inapaswa kutiliwa umakini na kutendewa kwa 

aungalifu kabla ya mtu kuingia.TSB 251.2 

 4. Kwa nini! oh Kwa nini jamani! Wapendwa 

wanaume na wanawake ambao walikuwa na 

heshima, na wazuri, wasafiri watakaofika mbinguni 

hatimaye, wanajiuza kwa shetani kwa bei nafuu sana, 

na kuwajeruhi vibaya rafiki zao wa moyoni, 

wanazifedhehesha familia zao, na kuleta aibu 

kwenye kazi ya Mungu, na hatimaye kwenda 

jehanamu? Mungu uturehemu. Kwa nini wale 

waliokutwa na uhalifu huo, hawaonyeshi kutubu 

kunakolingana na ukubwa wa uhalifu wao, na 

kukimbilia kwa Kristo Mwenye rehema, na 

kuponywa majeraha yao kwa kadiri 

inavyowezekana?TSB 251.3 

 5. Lakini ikiwa hawatafanya inavyopaswa, na ikiwa 

asiye na hatia ambaye ndiye mwenye haki kisheria 

ya kudai talaka anakubali kuendelea kuishi na 

mwenye hatia baada ya hatia yake kujulikana, sisi 

hatuoni kama  kuna dhambi juu ya asiye na hatia 

kwa kukaa kwake kwenye ndoa, na maadili yake 

yataonekana kuwa na mashaka au kuleta maswali  

vichwani mwa watu ikiwa ana afya na maisha yake 

hayapo hatarini sana kuendelea kubaki kwenye ndoa 

hiyo. TSB 251.4 

6. Kama ilivyokuwa katika siku za Nuhu, moja ya 

ishara za nyakati hizi ni kutamani ndoa zisizo na 

hekima na kuwa na haraka katika kuingia kwenye 

ndoa. Shetani yuko katika jambo hili. Kama Paulo 

alibaki mseja, na kushauri wengine wafanye sawa na 

yeye, ili yeye na wao wajitoe kabisa kwa Bwana, kwa 

nini isiwe hivyo kwa wale ambao wanataka kuwa 

watumishi wa Mungu kabisa, na wanataka kufanya 

jambo hili kwa uhakika kwa kuepuka masumbufu, 

majaribu, na uchungu wa mara kwa mara wa uzoefu 

wa maisha ya wale wanaochagua maisha ya ndoa? 

Na zaidi, ikiwa aliamua kubaki hivyo, na 

kupendekeza kwa wengine ushauri wake  karne kumi 

na nane baadaye, Je, huu  usingebaki kama ushauri 

muhimu na wa kupongezwa kwa wale wanaosubiri 

kuja Kwake Mwana wa Adamu, isipokuwa 

uthibitisho wake haukuwa na shaka kwamba alikuwa 

akiboresha hali yake, Ili kuwa na uhakika wa mbingu 

kwa kufanya hivyo? Wakati mambo yote yapo 

hatarini, kwa nini wewe usiwe upande wa uhakika 

basi kila wakati?—The Review and Herald, 

Machi 24, 1868. TSB 251.5 

SEHEMU YA X - UPENDO KWA 

ALIYEKOSEA NA KUJARIBIWA 

 41. UPENDO WA MUNGU KWA MWENYE 

DHAMBI  

Mbingu na Moyo wa Mwanadamu. Wakati 

Kristo alipoifungua mbingu kwa mwanadamu, uzima 

ambao Kristo anatoa hufungua moyo wa 

mwanadamu kwenda mbinguni. Dhambi haitufungii  

tu mbali na Mungu, bali pia huharibu matamanio na 

uwezo wa nafsi ya mwanadamu wa kumjua Mungu. 

Kazi hii yote ya uharibifu na  uovu,  Kristo 

uiondoa/huifuata. Uwezo wa nafsi, uliopoozwa na 

dhambi, akili iliyotiwa giza, nia iliyopotoka; Kristo 

ana uwezo wa kuitia nguvu na kuirejesha. Yeey 

anatufungulia utajiri wa ulimwengu, na Kwake Yeye 

uwezo wa  utambuzi wa kuchukua hazina hizi 

tunatolewa kwetu.—Education, 28, 29.TSB 

253.1 

Kila Mtu Anajulikana kwa Yesu. Yesu anatujua 

kila mmoja wetu, na anaguswa na hisia za udhaifu 

wetu. Yeye anatujua sote kwa majina yetu. Yeye 

anajua nyumba zetu tunamoishi, anajua kila jina la 

kila mkazi. Kuna nyakati ametoa maagizo kwa 

watumishi Wake kwenda kwenye barabara fulani 

katika mji fulani, kwenye nyumba fulani, ili 

kumtafuta mmoja wa kondoo Wake.TSB 253.2  

Kila nafsi inajulikana kikamilifu kwa Yesu kana 

kwamba  huyo ndiye mtu pekee ambaye Mwokozi 

aliyekufa kwa ajili yake. Dhiki ya kila mmoja 

inaugusa moyo Wake. Kilio cha msaada hufika 

sikioni Mwake. Alikuja kuwavuta watu wote Kwake. 

Anawaamuru, “Nifuateni,” na Roho Wake 

anatembea juu ya mioyo yao ili kuwavuta waje 

Kwake. Wengi wanakataa kuvutwa. Yesu anajua hao 

ni akina nani. Anajua pia ni nani anayesikia wito 

Wake kwa furaha, na yuko tayari kuja chini ya 

uangalizi Wake wa kichungaji. Anasema, “Kondoo 

wangu huisikia sauti Yangu, Nami nawajua; nao 

wanifuata Mimi.” Anamjali kila mmoja kana 

kwamba hakuna mtu mwingine kwenye uso wa 

dunia.— The Desire of Ages, 479, 480. TSB 

253.3 

Kemeo la mapepo yaliyomtawala mtu Mara 

Saba. Mariamu alikuwa anaonekana kama mtenda 

dhambi mkubwa, lakini Kristo alijua mazingira 

ambayo yalifanya maisha yake kuwa hivyo. Kristo 

angeweza kuzima kila cheche ya matumaini katika 

nafsi yake, lakini hakufanya hivyo. Kristo Ndiye 

aliyemnyanyua Mariamu kutoka katika kukata 

tamaa na maangamivu. Mara saba Mariamu alikuwa 

amemsikia Kristo akikemea mapepo yaliyotawala 

moyo na akili yake. Mariamu alimsikia Kristo akisihi 

kwa kulia kwa nguvu mbele ya Baba kwa niaba yake. 

Alijua jinsi dhambi inavyochukiza Usafi wa Kristo 

usio na mawaa, na kupitia nguvu Zake akawa 

ameshinda. TSB 254.1 

Mabadiliko ya Mariamu. Wakati machoni pa 

kibinadamu suala la Mariamu lilionekana kutokuwa 

na matumaini, Kristo aliona uwezo ndani ya 

Mariamu wa kuwa mwema na kutenda mema . 

Aliona sifa bora zaidi za tabia yake. Mpango wa 

ukombozi umewekeza kwa binadamu uwezekano wa 

mafanikio makubwa, na kwa Mariamu uwezekano 

huu ungedhihirika. Kwa neema ya Kristo, Mariamu 

akawa mshiriki wa tabia ya Mungu. Yule aliyeanguka, 

na ambaye akili yake ilikuwa makao ya mapepo, 

akasogezwa karibu sana na Mwokozi kwa ushirika, 

huduma na utumishi. TSB 254.2 

Mariamu ndiye aliyeketi miguuni pa Mwokozi na 

kujifunza Kwake. Ilikuwa ni Mariamu ndiye aliyetoa 

chupa ya Marhamu na kuyamimina juu ya kichwa 

cha Mwokozi mafuta ya thamani, na kuosha miguu 

Yake kwa machozi. Mariamu alisimama kando ya 

msalaba, na kumfuata Yesu mpaka kaburini. 

Mariamu alikuwa shahidi wa kwanza kumwona wa 

kufufuka kwa Kristo. Mariamu ndiye aliyetangaza 

kwa mara ya kwanza kufufuka kwa Mwokozi. TSB 

254.3 

Dhambi inavyokuzidi kuwa Kubwa zaidi, 

Ndiyo kumwitaji Yesu kwetu kunakuwa 

Kukubwa Zaidi. Yesu anajua mazingira  na 

changamoto za kila nafsi. Unaweza kusema, mimi ni 

mwenye dhambi, ni mwenye dhambi sana. Hakika  

unaweza kuwa, yaani ndivyo ulivyo, lakini kwa kadri 

ulivyo mbaya zaidi, ndivyo jinsi unavyomhitaji Yesu 

zaidi. Yeye humfukuzi yeye anayelia, mtu anayejutia 

dhambi na kutubu, Yeye hatamwacha mbali. Yeye 

hamwambii yoyote  mambo yote ambayo anaweza 

kuwa ameyafunua, lakini anaiamuru kila nafsi 

inayotetemeka iwe na ujasiri. Husamehe bure, bila 

malipo wale wote wanaomjia kwa ajili ya msamaha 

na urejeshwaji. TSB 254.4 

Kristo anaweza kuwaagiza malaika wa mbinguni 

kumwaga bakuli zake za ghadhabu juu ya ulimwengu 

wetu, kuwaharibu wale waliojawa na chuki dhidi ya 

Mungu. Yeye angeweza kuifuta dunia hii iliyo kama 

doa la giza katika ulimwengu Wake, lakini Yeye 

hafanyi hivyo. Yeye leo  amesimama kwenye 

madhabahu ya uvumba, akiwasilisha mbele za 

Mungu maombi ya wale wanaotaka msaada 

Yake.TSB 255.1 

Nafsi zinazomgeukia kwa ajili ya kimbilio, Yesu 

huwainua juu ya mshtaki na migogoro.  Hakuna mtu 

au malaika mwovu anayeweza kuzishtaki roho hizi 

au kuleta kesi. Kristo anawaunganisha hao na tabia 

Yake ya Kiungu na ile ya kibinadamu. Watu Hawa 

wanasimama kando ya Mbebaji Dhambi mkuu 

katika nuru itokayo katika kiti cha enzi cha Mungu. 

“Nani atawayewashtaki wateule wa Mungu? Mungu 

Ndiye Mwenye kutuhesabia haki. Ni nani 

atakayewahukumu? Kristo Ndiye aliyekufa, naam, 

zaidi ya hayo, amefufuka, Naye Yuko upande wa 

kuume wa mkono wa Mungu, ambaye 

anatuombea.”— Warumi 8:33, 34 . Desire of Ages, 

568. TSB 255.2 

Msaidizi Asiyeshindwa. Nafsi iliyojitoa kwa 

Kristo ni ya thamani zaidi machoni Pake kuliko 

ulimwengu wote. Mwokozi alipitia uchungu wa 

Kalvari ili mwanadamu apate kuokolewa kwa ufalme 

Wake. Yeye hatamtelekeza hata mmoja ambaye 

alikufa kwa ajili Yake. Wafuasi Wake wasipochagua 

kumwacha Yeye Kristo, Yeye Atawashikilia daima. 

TSB 255.3 

Katika majaribu yetu yote tuna Msaidizi 

asiyeshindwa kamwe. Yeye hatuachi sisi peke yetu 

kushindana na majaribu, kupambana mieleka na 

maovu, na hatimaye kupondwa na mizigo na huzuni. 

Ingawa sasa amefichwa machoni pa mwanadamu, 

sikio la imani linaweza kusikia sauti Yake ikisema, 

Usiogope; Niko pamoja Nawe. “Ndimi aliye hai; 

Nami nalikuwa nimekufa, na tazama, ni hai hata 

milele na milele. Nami ninazo funguo za mauti, na za 

kuzimu.” [Ufunuo 1:18]. Nimestahimili huzuni zako, 

nimepitia kwenye mapambano  na migogoro yako, 

ulipokutana na majaribu yako. Najua machozi yako; 

Nami pia nimelia kwa uchungu. Huzuni  nzito 

isiyowezwa kusikiwa katika sikio lolote la binadamu, 

naijua. Usifikirie kuwa wewe umeachwa pekee yako. 

Ingawa maumivu yako hayapati mwitikio  wowote 

kwenye moyo wowote duniani, niangalie Mimi, na 

utaishi. “Maana milima itaondoka, na vilima 

vitaondolewa; bali wema Wangu hautaondoka 

kwako, wala agano Langu la amani halitaondolewa; 

asema Bwana akurehemuye.” ( Isaya 54:10 ).— The 

Desire of Ages, 483. TSB 255.4 

Kuchukia Dhambi, Kuwapenda Wadhambi. 

Yesu akasimama, akamtazama yule mwanamke 

akasema, “Mama, wako wapi wale washitaki wako? 

hakuna aliyekuhukumu? Akasema, hapana, Bwana. 

Yesu akamwambia, Wala Mimi sikuhukumu; enenda 

zako, wala usitende dhambi tena.” TSB 256.1 

Yule mwanamke aliyekuwa amesimama mbele ya 

Yesu, akiwa amejikunya kwa hofu. Maneno ya Kristo, 

“Yeye ambaye hana dhambi miongoni mwenu, na 

awe wa kwanza kumtupia jiwe,” yalimjia kama 

hukumu ya kifo. Hakuthubutu kuinua macho yake 

kwenye uso wa Mwokozi, lakini kwa ukimya alisubiri 

adhabu yake. Kwa mshangao aliona washitaki wake 

wakiondoka wakiwa wameshindwa kunyanyua 

midomo yao kuzungumza na  kuchanganyikiwa; 

ndipo maneno yale ya tumaini yakatua sikioni 

mwake, “Wala mimi pia kukuhukumu; enenda zako, 

wala usitende dhambi tena.” Moyo wake ukayeyuka, 

naye akajitupa mwenyewe miguuni pa Yesu, akilia 

na kumimina moyo wake kwa upendo na  shukrani, 

na machozi ya uchungu akaungama dhambi zake. 

TSB 256.2 

Mwanzo wa Maisha Mapya. Huu ulikuwa kwake 

mwanzo wa maisha mapya, maisha ya usafi na 

amani, yanayotolewa wakfu kwa ajili ya huduma ya 

Mungu. Katika kuinua nafsi hii iliyoanguka, Yesu 

alifanya muujiza mkuu kuliko kuponya ugonjwa 

mbaya zaidi wa kimwili; Aliponya ugonjwa wa 

kiroho ambao ulikuwa na kifo cha milele. 

Mwanamke huyu aliyetubu akawa mmoja wa 

wafuasi Wake thabiti. Kwa upendo wa kujitoa na  

kujidhabihu, alilipa rehema Zake za kusamehe. TSB 

256.3 

Katika tendo Lake la  kumsamehe mwanamke huyu 

na kumtia moyo kuishi maisha bora, tabia ya Yesu 

iling'aa katika uzuri wa haki kamilifu. Wakati Yeye 

hafurahishwi na dhambi, wala kupunguza hisia ya 

hatia ya dhambi, Kristo hafanyi hivyo kwa 

kuhukumu, bali kuokoa. Ulimwengu ulikuwa na 

dharau  na chuki tu kwa mwanamke huyu mkosaji 

na mzinzi, lakini Yesu anazungumza Maneno ya 

faraja na ya matumaini. Yule Asiye na Dhambi 

Huhurumia udhaifu wa mwenye dhambi na 

hunyosha mkono kufika kwake ili  kumsaidia. 

Wakati Mafarisayo wanafiki wanamshutumu, Yesu 

alimwambia, “Nenda, wala usitende dhambi 

tena.”TSB 257.1 

 Upendo wa Kikristo si Mwepesi Kukemea au 

kukosoa. Mfuasi wa Kristo hakosoi, hakwepi, na 

kugeuka kutoka kwa wakosaji, na kuwaacha bila 

kizuizi wafuate mkondo wao kuelekea chini. Wale 

ambao wako mbele katika kuwashtaki wengine, na 

wenye bidii katika kuwafikisha kwenye 

haki/hukumu, mara nyingi katika maisha yao wana 

hatia zaidi kuliko wale wanaowahukumu. 

Wanadamu humchukia mwenye dhambi, hali 

wanaipenda dhambi. Kristo anachukia dhambi, 

lakini anampenda mwenye dhambi. Hii itakuwa 

roho ya wote wanaomfuata Kristo. Upendo wa 

Kikristo ni ule usio na wepesi wa kukemea au 

kukosoa, mwepesi wa kutambua toba ya kweli, na 

uko  tayari kusamehe, kutia moyo, na kumweka mtu 

anayetangatanga katika njia ya utakatifu, na 

kusimamisha miguu yake kwa Kristo.—Desire of 

Ages 461, 462. TSB 257.2 

Yesu, Rafiki wa wenye dhambi. Ningependa 

niweke umakini wako kwenye ahadi za thamani za 

Neno la Mungu. Sio wote walio watoto wa Mungu 

wana nguvu sawa, tabia sawa, imani sawa na ujasiri 

ulio sawa. Ninafurahi kwa hakika kwamba hisia zetu 

si ushahidi kwamba sisi si watoto wa Mungu. Adui 

atakujaribu ili ufikirie kuwa umefanya mambo 

ambayo yanakutenga na Mungu na kwamba Mungu 

hakupendi tena, lakini Mungu wetu bado 

anatupenda, na tunaweza kujua kwa Maneno 

ambayo ameyaweka kwenye kumbukumbu kwa watu 

wenye changamoto kama zako. “Kama mtu akitenda 

dhambi tunaye Mwombezi kwa Baba, Yesu Kristo 

Mwenye haki” [1 Yohana 2:1]. “Tukiziungama 

dhambi zetu, Yeye ni mwaminifu na wa haki hata 

atuondolee dhambi zetu, na kutusafisha na 

udhalimu wote” [1 Yoh 1:9].TSB 257.3 

 Sasa, dada yangu mpendwa, nina ushahidi kwamba 

Mungu anakupenda; na wewe ni wa thamani kwa 

Mwokozi, Yeye ambaye alijitoa kwa ajili yako, 

hatakufukuza kutoka Kwake kwa sababu wewe 

umejaribiwa, na katika udhaifu wako unaweza kuwa 

umeshindwa. Yeye bado anakupenda.TSB 258.1 



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 466 

 Petro alimkana Bwana wake katika saa ya 

kujaribiwa, lakini Yesu hakumwacha huyu 

mwanafunzi Wake maskini. Ingawa Petro alijichukia 

mwenyewe, Bwana alimpenda, na baada ya ufufuo 

Wake, Kristo alimwita kwa jina na kumpelekea 

ujumbe wa upendo. Loo,  Mwokozi Mwenye upendo,  

wema, ukarimu, na huruma! Naye anatupenda hata 

pale tunapokosea. TSB 258.2 

Ahadi Tamu za Mungu. Sasa, usifurukute kwa 

wasiwasi na kujitaka kujiondoa mikononi mwa 

mpendwa Mwokozi, bali pumzika kwa imani. Yesu 

anakupenda na anakujali. Yeye anakubariki, Naye 

atakupa amani na neema Yake. Yeye anakuambia, 

“Umesamehewa dhambi zako” [Mathayo 9:2]. 

Unaweza kuwa na huzuni na mwili wenye magonjwa 

au udhaifu, lakini huo sio ushahidi kwamba Bwana 

hafanyi kazi kwa ajili yako kila siku. Yeye atakupa 

msamaha kwa wingi. Kusanya kwenye moyo wako  

ahadi tamu za Mungu. Yesu ni Rafiki yetu wa 

kudumu, asiyeshindwa, Naye anakutaka  umtumaini 

Yeye.TSB 258.3 

 Mungu Yuko kazini, na Shetani pia yuko kazini. 

Shetani anataka akili zetu zivutwe mbali na Msaidizi 

Mwenye nguvu, na kutafakari juu ya unyonge wetu 

wa roho, na kuhisi kwamba nguvu zako zote 

zinapotezwa na Mungu amevunjiwa heshima. 

Angalia mbali na nafsi yako mwenyewe, angalia  

ukamilifu wa Kristo.TSB 258.4 

Haki ya Kristo Kwa ajili yetu. Hatuwezi 

kutengeneza haki kwa ajili yetu sisi wenyewe. Kristo 

ana nguo safi za haki mikononi Mwake, Naye 

atatuvisha. Atazungumza Maneno matamu ya 

msamaha na ahadi. Anawasilisha kwenye roho zetu 

zenye kiu chemchemi ya maji ya uzima ambayo 

kwayo tunaweza kuburudishwa. Anatuaagiza tuje 

Kwake pamoja na mizigo yetu yote, na huzuni zetu 

zote, Naye anasema nitawapa pumziko. Kwa hiyo, 

tukija Kwake, lazima tuamini kwamba anatoa 

msamaha, na lazima tuonyeshe imani yetu kwa 

kutulia katika upendo Wake. Moyo unaosukumwa 

na hayo yote ni mwororo na msafi na ulio juu —

matamanio ya juu, furaha takatifu, nia ya kukuzwa, 

huruma za kupendeza, na msaada unaohitajika.TSB 

258.5 

 Kristo anatoa Msamaha  Bure. Yesu anaona 

hatia ya wakati uliopita, na anatoa msamaha, nasi 

hatupaswi kumvunjia heshima kwa kutilia mashaka 

upendo Wake. Hisia hii ya hatia lazima iwekwe chini 

ya msalaba wa Kalvari. Hisia za dhambi zinatia 

sumu chemchemi za uzima na furaha ya kweli. Sasa 

Yesu anasema, “Wekeni yote juu Yangu. Nitachukua 

dhambi zako. nitakupa amani. Usiharibu tena 

heshima yako, kwa kuwa nimekununua kwa 

gharama ya damu Yangu Mwenyewe. Wewe ni 

Wangu. Nitaimarisha mapenzi yako yaliyo dhaifu; 

majuto yako ya dhambi nitayaondoa.”TSB 259.1 

 Hivyo geuza moyo wako wenye shukrani, 

ukitetemeka kwa hofu Kwake bila mashaka Kwake 

na kulishika tumaini lililowekwa mbele yako. Mungu 

anaukubali moyo wako uliovunjika, uliopondeka, na 

anakupa msamaha wa bure. Anakupa ofa 

kukuasili/kukuchukua wewe katika familia Yake, 

Kwa neema Yake, anakusaidia udhaifu wako. Na 

Mwokozi mpendwa atakuongoza wewe hatua kwa 

hatua, ukiweka mkono wako Kwake, na kumwacha 

Yeye akuongoze. TSB 259.2 

Chunguza ahadi za thamani za Mungu. Ikiwa 

Shetani anatoa vitisho kwenye akili yako, geuka, na 

ushikilie ahadi Zake, na uiruhusu nafsi yako 

kufarijiwa na nuru mng’ao wake. Wingu lenyewe ni 

jeusi, lakini linapoangazwa na nuru, hugeuzwa kuwa 



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 469 

mng'ao wa dhahabu, kwa maana utukufu wa Mungu 

upo juu yake. TSB 259.3 

Bwana na aibariki nafsi yako kwa maneno haya 

machache aliyonihimiza kukuandikia.—Barua ya 

99, 1896. TSB 260.1 

Walengwa wa upendo wenye shauku wa 

Mungu. Bwana Mungu kupitia Yesu Kristo 

hunyosha mkono Wake mchana kutwa akiwaalika 

wenye dhambi na walioanguka. Yeye atawapokea 

yote. Anawakaribisha wote. Ni utukufu Wake 

kuwasamehe wakosefu wakuu. Atachukua mateka 

kutoka kwa wenye nguvu, Atawakomboa mateka, 

Atawanyakua kama kijinga kutoka kwenye moto. 

Atashusha kamba yake ya dhahabu ya rehema Yake 

kwenye kina cha chini kabisa cha unyonge wa 

mwanadamu, na kuziinua nafsi zilizodharauliwa na 

kuchafuliwa na dhambi. TSB 260.2 

Kila mwanadamu ni mlengwa wa neema za Kristo 

aliyetoa maisha Yake ili awarudishe watu kwa 

Mungu. Nafsi zenye hatia na zisizo na msaada, 

zinazojitoa kwa Kristo zenye uwezekano wa 

kuharibiwa kwa sanaa na mitego ya Shetani, 

zitatunzwa kama vile mchungaji anavyojali  kondoo 

wa kundi lake.—The Ministry of Healing, 161, 

162. TSB 260.3 

 

 

42. KUWAELEWA 

WENGINE 
 Majaribu Ya Moyo Ya Mtu Mwenye Majuto. 

Wakati mtu mwenye makosa anapopata ufahamu wa 

kosa lake, kuwa mwangalifu usiharibu heshima yake. 

Usimkatishe tamaa kwa kutojali au kutomwamini. 

Usiseme, “Kabla ya kuwa na tumaini kwake, 

nitasubiri kuona kama atasimama.” Mara nyingi hali 

hii ya kutomwamini husababisha mtu aliyejaribiwa 

kujikwaa. TSB 260.4 

Tunapaswa kujitahidi kuelewa udhaifu wa wengine. 

Tunajua kidogo sana kuhusu majaribu ya moyo ya 

wale ambao wamefungwa katika minyororo ya giza 

na ambao hawana  nguvu ya maadili. Cha kusikitisha 

zaidi ni hali yake anayoteseka nayo kwa majuto; ni 

kama mtu aliyepigwa na butwaa, akiyumbayumba, 

akijitupa mavumbini. Hawezi kuona chochote kwa 

uwazi. Akili yake imefumbwa na ukungu, hajui hatua 

gani ya kuchukua. Nafsi hii masikini haieleweki, 

haithaminiwi, imejaa dhiki na uchungu—ni kondoo 

aliyepotea. Hawezi kurudi mwenyewe kwa Mungu, 

japo anatamani sana msamaha na amani. TSB 

260.5 

Ushawishi Wenye Nguvu kuelekea kwenye 

Uovu. Loo, neno lolote lisinenwe linaloweza 

kusababisha maumivu zaidi! Kwa roho iliyochoshwa 

na maisha ya dhambi, lakini haijui pahali pa kupata 

kitulizo, iwasilishe kwa Mwokozi mwenye huruma. 

Mchukue Kwa kumshika mkono, mwinue na ongea 

naye maneno ya ujasiri na matumaini. Msaidie 

kuushika mkono wa Mwokozi.... Tunahitaji kujiweka 

wenyewe katika nafasi ya wale wanaojaribiwa. 

Fikiria nguvu ya tabia za kurithi, ushawishi wa 

washirika au marafiki wabaya na mazingira mabaya, 

nguvu ya tabia mbaya. Je, tunaweza kushangazwa 

kwamba chini ya ushawishi kama huu, kwanini 

wengi wasishushwe hadhi? Je, tunaweza 

kushangazwa kwamba kwanini wanaitikia taratibu 

jitihada za kuwainua?— The Ministry of Healing, 

167, 168. TSB 261.1 

Huruma nyororo. Upendo wa ajabu, kwamba 

Mungu, Mungu  Yuleasiye na mwisho, amefanya 

upendeleo kwetu kumkaribia kwa jina la kupendeza,  

yaani tumwite “Baba”! Hakuna mzazi wa kidunia 

anayeweza kumsihi sana mtoto aliyekosea kuliko 

Mungu alivyofanya kwa mdhambi. Hakuna jitihada 

au maslahi ya kibinadamu ambayo yamewahi 

kuwafuata wasiotubu kwa mialiko ya huruma kiasi 

hicho.TSB 261.2 

 Basi kwa hiyo huruma nyororo imetupasa kufanya 

kazi kwa huruma kiasi gani kwa ajili ya wale 

wanaofanya makosa na wenye dhambi, ambao 

wanaangamia karibu nasi?  Ni lazima tufanye kazi 

kwa roho ile ambayo kwayo Kristo aliifanyia kazi, 

katika huruma ya upole aliyoidhihirisha. Wakati sisi 

kwa imani iliyo hai, tunapodai ahadi za Mungu, 

wakati tunapoishi kwa kila Neno litokalo katika 

kinywa cha Mungu, tunajiweka upande wa Kristo, na 

tunaye Roho Wake na neema Yake ya kufanya kazi 

kwa juhudi zetu kuleta nafsi zinazoangamia, kwenye 

ujuzi wa mapenzi ya Mungu.— Ms 35, 1886.TSB 

261.3 

 Huruma kwa wenye Hatia. Ni kwa udogo kiasi 

gani sisi tunaingia katika huruma ya Kristo juu ya 



 

Shuhuda  kuhusu Ngono Uzinzi na Talaka by RYU.   Mtandaoni Uhamishoni Ughaibuni  na majumbani Books. Grace Momadi-Masaka na  Wilson  Mujuni 473 

kile ambacho kinapaswa kuwa na nguvu zaidi 

kutufunga katika muungano kati yetu na Yeye—

yaani huruma kwa wapotovu-waliopotea, wenye 

hatia, roho zinazoteseka, zilizokufa katika makosa na 

dhambi!  

Ukosefu wa huruma ya mwanadamu kwa 

mwanadamu mwenzake ndiyo dhambi yetu kuu. 

Wengi wanafikiri kwamba wanaiwakilisha haki ya 

Mungu huku wakishindwa kabisa kuonesha huruma 

Yake na upendo Wake mkuu. Mara nyingi wanakuwa 

na maneno ya ukali, nidhamu na kukosoa kwa wale 

wanaokutana nao na ambao wanateseka chini ya 

dhiki ya majaribu. Shetani anapigana mieleka na 

roho hizi, naye mkali na hana huruma kwao,  na 

hivyo kwa maneno yetu ya kukatisha tamaa, sisi 

tuwafanya waanguke kwenye mawindo yenye nguvu 

za mjaribu Shetani. TSB 261.4 

Ni suala nyeti kushughulika na akili. Ni Mungu, 

Ndiye awezaye kusoma moyo, Naye anajua jinsi ya 

kuwaleta watu kwenye toba. Ni hekima Yake pekee 

ndiyo inayoweza kutupa mafanikio katika kuwafikia 

waliopotea. Unaweza kusimama kwa ukaidi au wima 

bila hisia za rehema, ukihisi, “Mimi ni mtakatifu 

kuliko wewe,” na hakika haijalishi jinsi mawazo yako 

yalivyo sahihi au jinsi maneno yako yalivyo ya kweli; 

maneno yako hayataigusa mioyo ya wapotovu 

kamwe. Upendo wa Kristo, unaodhihirika kwa 

maneno na matendo, utakuwa njia ya ushindi kwa 

nafsi, wakati kukariri amri au kanuni au hoja na 

mabishano haviwezi kutimiza lolote. TSB 262.1 

Tunahitaji zaidi huruma kama ya Kristo, si tu 

huruma kwa wale wanaoonekana kwetu kuwa 

hawana hatia, bali pia huruma kwa nafsi maskini, 

zinazoteseka, zinazohangaika, ambazo mara nyingi 

zinakumbwa na makosa,  na kisha hufanya dhambi 

na kutubu, hujaribiwa na kukata tamaa. Inatupasa 

kuwaendea wanadamu wenzetu tukiwa tumeguswa, 

kama vile Kuhani wetu Mkuu, Mwenye rehema, 

tukiwa na hisia za udhaifu wao.—The Ministry of 

Healing, 163, 164. TSB 262.2 

Matokeo ya Ubaridi na Kutojali. Lakini 

kumekuwako miongoni mwetu watu wasio na 

huruma ya kina, ya dhati, huruma yenye kugusa 

moyo na wasio na upendo kwa wale wanaojaribiwa 

na kukosea. Wengi wamedhihirisha ubaridi mkubwa 

na kuwapuuza wadhambi hawa,  wakiwakilishwa na 

Kristo kama wapitao ng'ambo ya pili, wakijiweka 

mbali sana na wale ambao wengi wanahitaji msaada. 

Nafsi mpya zilizoongoka mara nyingi huwa na 

migogoro mikali kuhusu mazoea waliyokuwa nayo 

au majaribu yenye upekee, na, kushindwa kwa 

baadhi ya tamaa nzito au mielekeo, hawa wana hatia 

ya kutokuwa na busara au makosa halisi. Hivyo basi 

nguvu, busara, na hekima zinahitajika Kutoka kwa 

ndugu zake wapendwa, yaani  washiriki wenzake, ili 

aweze kurejeshwa kwenye afya ya kiroho. Katika hali 

kama hizo, maagizo ya Neno la Mungu yanatumika: 

“Ndugu zangu, mtu akighafilika katika kosa lo lote, 

ninyi mlio wa Roho mrejezeni mtu wa namna hiyo 

kwa roho ya upole; ukijiangalia nafsi yako usije na 

wewe ukajaribiwa pia.” “Basi imetupasa sisi tulio na 

nguvu kuvumilia udhaifu wao walio dhaifu; na si 

kujipendeza sisi wenyewe.” TSB 262.3 

Lakini ni kwa udogo kiasi gani huruma ya Kristo 

inadhihirishwa na wale wanaojiita wafuasi wa Kristo! 

Mtu anapokosea, wengine mara nyingi huhisi kuwa 

wako huru kufanya kesi ya kosa lake kuwa baya zaidi 

linavyoonekana . Wale ambao wakati mwingine 

wana hatia kubwa kabisa ya dhambi ya aina 

nyingine , watamtendea ndugu yao kwa ukali na 

ukatili. Makosa yaliyofanywa kwa ujinga, kutofikiri, 

au udhaifu hutiwa chumvi na kuwa dhambi 

iliyokusudiwa kabisa na ambayo mtu aliitafakari  

kwa muda. Wanapoziona roho hizo zinakwenda 

kupotea, wengine hukunja mikono yao na kusema, 

“Niliwaambiaje?  Nilijua hatupaswi kuweka tumaini  

juu yake.” Hivyo wanajiweka katika tabia ya Shetani, 

wakishangilia roho ambayo kushuku kwao maovu 

kumethibitika kuwa sahihi.—Testimonies for the 

church 5:604, 605.TSB 263.1 

 Upendo kwa Wanaokosea. Sisi sote 

hatujaundwa sawa, na wengine hawajaelimishwa 

kwa usahihi. Elimu yao ina mapungufu. Baadhi 

wana  hasira za haraka walizozirithi, na 

hawakuelimishwa utotoni  kujitawala. Kwa hasira hii 

kali, wivu na husuda huwatawala hushikana mkono. 

Wengine wana makosa katika mambo mengine. 

Wengine sio waaminifu kwenye makubaliano au 

katika biashara (dili) au ni mabahili. Wengine katika 

familia zao wanapenda kutawala bila kusikia maoni 

ya wengine, wanapenda kuwa madikteta. Maisha yao 

hayapo sahihi. Elimu yao haikuwa ni ya makosa yote. 

Hawakuambiwa dhambi ya kusalimu amri kwa 

maovu haya; kwa hiyo dhambi haionekani kwao 

kuwa ni kitu kikubwa sana. Wengine, ambao elimu 

yao haikuwa na hitilafu sana, ambao wamekuwa na 

mafunzo bora, wamekuza tabia isiyochukiza sana. 

Maisha ya Kikristo ya wote yameathiriwa sana kwa 

wema au kwa ubaya na mafunzo yao ya awali. TSB 

263.2 

Yesu, Mtetezi wetu, anafahamu hali zote ambazo  

tumezungukwa nazo na anashughulika nasi 

kulingana na nuru tuliyo nayo na mazingira 

tuliyowekwa. Wengine wana mpangilio wa mambo 

ulio mzuri zaidi ya wengine, yaani wanaweka 

mikakati mizuri (organization). Wakati  wengine 

wananyanyaswa kila mara, na  kuteswa, na wapata  

shida kwa sababu ya sifa au mazoea yasiyoleta 

furaha au tabia zisizo nzuri, wanaendelea kupigana 

vita na maadui wa ndani wa ufisadi wa asili yao, 

wengine wana machache sana ya  kupigana vita  

pengine hata hayafiki nusu ya wale wengine. 

Wanatembea wakiwa huru kutoka kwenye matatizo 

mengi katika eneo ambalo kaka na dada zao 

wapendwa ambao hawajajipanga vyema 

wanapambana nayo.—Ushuhuda kwa Kanisa 

2:74. TSB 264.1 

Kumkaribisha Aliyetubu. “Wahurumieni 

wengine walio na shaka” [Yuda 1:22]. Wale walio na 

hekima katika hekima ya kutoka kwa Mungu, 

wataziona nafsi zinazohitaji msaada, nafsi ambazo 

zimeshindwa, na ambazo, ingawa zimetubu kwa 

dhati, zinaona vigumu kuthubutu, bila kutiwa moyo, 

kushikilia tumaini la Kristo. Bwana ataliweka katika 

mioyo ya wale ambao ni mawakili wa neema yake 

kuzikaribisha roho hizi zinazotetemeka, zilizotubu 

kwa upendo katika ushirika wao. Wafuasi wa Kristo 

wa kweli hawatawatendea watenda dhambi kana 

kwamba wamevuka mipaka ya msamaha. Watakuwa 

na huruma kwa wale ambao hali zao zimekuwa na 

mazingira yenye changamoto na shida, na ambao 

wamemruhusu Shetani kuwaongoza katika njia 

zilizokatazwa. TSB 264.2 

Nafsi hizi zimemtenda Mungu dhambi, lakini 

zikitubu na kuonyesha kwa dhati  toba yao kwa bidii 

na juhudi za kumtumikia Bwana, ni nani 

atakayethubutu kuwazuia? Watie moyo. Wape fursa 

ya kurejesha walichopoteza. Kiburi, tamaa ya vitu, 

uchafu wa ngono, yaweza kuwa ndiyo dhambi 

inayowazinga kwa upesi. Wewe waonyesha makosa 

yao, lakini sio kwa njia ambayo itawafukuza kutoka 

kwa Kristo. Kwa maneno ya huruma yenye upendo, 

wapeleke kwa Kristo. Haijalishi wameanguka chini 

kiasi gani, wewe usiharibu matumaini yao ya 

msamaha. Wafanyie kazi, omba pamoja nao, 

waelekeze kwa Mkombozi.... TSB 264.3 

Hakuna kuwahukumu Wengine. Kwa dhati, na 

juhudi kama za Kristo, wanadamu watashawishika 

na kuongoka, na Mungu atatangaza msamaha wao. 

Kamwe Mtu Yeyote asimfukuze mtu aliyeacha 

utumishi wa Shetani na kumwomba Yesu amsamehe. 

“Na wengine waonee huruma, wanapofanya 

mabadiliko.” Wakati wanapoonesha ushahidi kuwa 

Roho wa Mungu anafanya kazi pamoja nao, watie 

faraja kwa ajili ya kuingia katika utumishi wa Bwana. 

Usiwakatishe tamaa kwa kutojali, au kujitenga nao, 

ukiwa na mwonekano usoni mwako unaosema 

“Mimi ni mtakatifu kuliko wewe” (Isaya 65:5). TSB 

265.1 

Wale wanaotenda kama Mafarisayo wanaweza 

wasiwe na hatia ya dhambi zilezile 

wanazowahukumu wengine, lakini wanaweza kuwa 

na hatia ya dhambi kubwa zaidi machoni pa Mungu. 

Kila mmoja atalipwa kulingana na kazi yake. Hebu 

wale ambao wanawahukumu wengine wajihadhari, 

wasije  nao wakahukumiwa na Mungu kwa ajili ya 

Ufarisayo wao.— Ms 37, 1902. TSB 265.2 

Watu Wenye Upendo, Sio Kama tunda la 

mlozi (almond) au chestnut (lenye miiba). 

Lazima tuwe tayari kukutana na kasoro kubwa 

kutoka kwa wale ambao ni vijana na wasio na uzoefu 

wa imani. Kristo anatuagiza kuwarejesha kwa roho 

ya upole, na Yesu anatupa wajibu wa kufuata njia 

ambayo haitawakatisha tamaa, kuwafisha moyo au 

kuwapeleka kwenye uharibifu. tusipolima kila siku  

mmea wa thamani wa upendo, tuko hatarini kuwa 

watu wenye mawazo finyu, wasio na huruma, 

wabinafsi, na wakosoaji, na wenye kujihesabia haki 

wakati tuko mbali na kukubaliwa na Mungu. Baadhi 

ya watu hawana adabu, si waungwana,  hawatabiliki, 

na ni wakali. Watu hao ni kama tunda la Chestnut au 

mlozi (lenye miiba)—wanachoma kila wanapoguswa. 

Hawa hufanya madhara yasiyohesabika kwa 

kupotosha upendo wa Mwokozi wetu. TSB 265.3 

Ni lazima tufikie kiwango cha juu zaidi, au sio 

hatustahili kuitwa wakristo. Tunapaswa kusitawisha 

roho ambayo Kristo aliitumia kuwaokoa waliokosea. 

Wao ni wapendwa kwa Kristo kama sisi tulivyo. 

Hawa wana haki sawa ya kuwa vikombe Vyake vya 

ushindi wa neema Yake na warithi wa ufalme Wake. 

Lakini wameanikwa kwenye mitego ya adui mjanja,  

mitego iliyo wazi na yenye hatari na  kuchafua, na 

bila neema ya Kristo iokoayo, wangeangamia. Je, 

tunaliona jambo hili kwa nuru faayo? Je, ari na bidii 

yetu ingehuishwaje na jitihada zetu za dhati na za 

kujitoa zingeongezeke, ili tupate kuwakaribia wale 

wanaohitaji msaada wetu, maombi yetu, huruma 

zetu, na upendo wetu!— Testimonies for the 

church 5:605, 606.TSB 266.1 

 Yesu, Mfano Wetu. Ni wale waliofukuzwa, watoza 

ushuru na wenye dhambi, na waliodharauliwa na 

mataifa, ndio ambao Kristo aliwaita kuja Kwake na 

kwa fadhili zake zenye upendo akawavuta kuja 

Kwake. Kundi moja ambalo Yesu hatalitazama usoni 

kamwe ni lile la wale wanaojitenga kwa kujihesabia 

haki na kuwadharau wengine.... TSB 266.2 

Hata wale ambao walikuwa wameanguka chini 

kabisa kwenye dhambi aliwatendea kwa heshima. 

Yalikuwa ni maumivu ya daima ya Kristo kuletwa 

kukabiliana na uadui, wapotovu, na wachafu; lakini 

kamwe hakutamka Neno moja la kuonyesha kwamba 

hisia Zake zilishtushwa au ladha Yake iliyosafichwa 

na  takatifu imeudhiwa. Haikujalisha tabia kwamba 

ilikuwa ni chuki mbaya, ubaguzi, au tamaa kubwa za 

wanadamu, Alikutana nazo zote kwa huruma na 

kujali. Tunapopokea  Roho Wake, tutawajali watu 

wote  kama ndugu, wenye majaribu na mitihani, 

ambao mara nyingi huangushwa nao hujitahidi 

kuamka tena, wakipambana kwa kukata tamaa na 

shida, wakitamani huruma na msaada. Hivyo 

tukutane nao kwa namna ambayo hatutawakatisha 

tamaa au kuwafukuza, bali kwa kuamsha tumaini 

mioyoni mwao.— The Ministry of Healing, 164, 

165. 267 TSB 266.3 

 

 

KIAMBATISHO A KUPIGA 

PUNYETO NA 

UWENDAWAZIMU  

Katika utafiti wake wa kitaalamu juu ya “Ukichaa wa 

Kupiga Punyeto; Historia ya Wazo," (Journal of 

Mental Science 108:1, Jan., 1962), E. H. Hare 

anarejelea utafiti wa Wagonjwa 500 waliolazwa  

katika hospitali ya magonjwa wa akili ya jimbo la 

Lowa. Anasema kwamba waandishi wa utafiti huo 

(Malamud, W., na Palmer, G., "Tatizo la Kupiga 

Punyeto katika Kusababisha Matatizo ya Akili, 

Jarida ya Matatizo ya Neva na Akili, 76:220, 1932) 

iligundulika kuwa katika miaka ishirini na mbili, 

matukio ya kupiga punyeto "yameonekana ndiyo 

sababu kuu ya matatizo ya Akili."TSB 268.1 

 Kisha akaendelea: “Waandishi walihitimisha 

kwamba ilikuwa ni mgogoro wa kiakili 

unaosababishwa na punyeto badala ya tabia yenyewe 

ambayo ilisababisha kwa ugonjwa huo, na waliamini 

hitimisho hili na kuungwa mkono na ufanisi wa tiba 

ya kisaikolojia (pychotherapy) inayolenga 

kurekebisha mawazo ya mgonjwa kuhusu punyeto.  

Bado ukweli kwamba wagonjwa kumi na watano kati 

ya ishirini na wawili walioteseka kutokana na 

msongo unaibua mashaka juu ya uhalali hata wa hali 

hii ya wastani ya hitimisho, kwa mgonjwa aliyekuwa 

na msongo wa mawazo hapaswi tu kujilaumu kwa 

kupuuza kile anachoamini kuwa ni kanuni za afya, 

lakini pia huelekea kupona kutokana na ugonjwa 

wake iwe ametibiwa kwa matibabu ya akili saikolojia 

au la.”—P. 22. TSB 268.2 

Hivyo Hare anahoji hitimisho la Malamud na Palmer, 

lakini anasema, kwa hakika, kwamba utafiti wao ni 

"mojawapo ya majaribio machache sana (kwa hakika, 

hadi usomaji wangu umegundua, jaribio pekee la 

kweli) katika utafiti wa kisayansi wa nadharia-

yapunyeto  [dhahania ya kwamba punyeto inaweza 

kusababisha wazimu].” TSB 269.1 

 

Baada ya kukiri kwamba “hakuna njia ya kuhakiki 

nadharia ya upigaji punyeto," Hare anatoa hitimisho 

lake la mwisho: "Yote tunaweza kusema, kutoka 

kwenye ushahidi, ni kwamba uhusiano kati ya 

punyeto na matatizo ya akili ni mdogo na si wa mara 

kwa mara, na kwa hivyo, ikiwa punyeto ni sababu, 

basi pengine ni kidogo sana” (The Ministry of 

Healing, 19). TSB 269.2 

 

Hivyo, ingawa mamlaka hii inapunguza uwezekano 

kwamba punyeto na uwendawazimu vinahusiana, 

haiondoi kabisa uwezekano wa kusababisha. 

Kikubwa zaidi, amegundua kwamba limekuwa ni 

jaribio moja halisi la kutaka kulijibu swali hili nyeti. 

TSB 269.3 

 

Uandishi Mwingine kuhusu punyeto katika Ukuzaji 

na Marekebisho ya Vijana wao (McGraw-Hill Book 

Company, 1965), Lester C. na Alice Crow 

walihitimisha kuwa: "Athari za aina hii ya upotovu 

wa ngono bado hazijajulikana kikamilifu." TSB 

269.4 

 

Dk. David Horrobin, M.D. na Ph.D. kutoka Chuo 

Kikuu cha Oxford, anasema: TSB 269.5 

"Kiasi cha madini ya zinki katika shahawa kwa 

kumwaga mara moja kinaweza kuondoa zinki zote 

inayoingizwa kwenye mwili kwa kufyonzwa kutoka  

kwenye utumbo kwa siku moja. Hii ina matokeo ya 

athari kadhaa. Isipokuwa kiasi kilichopotea 

kinarudishwa tena vidonge vya zinki na kuongezeka 

kwa ulaji wa chakula, kumwaga shahawa mara kwa 

mara  kunaweza kusababisha upungufu halisi wa 

zinki na kusababisha matatizo ya aina mbalimbali  

yanayoendelea, ikiwa ni pamoja na kutokuwa na 

uwezo wa kufanya ngono au tendo la ndoa 

(impotence). “Hata inawezekana, kwa kuzingatia 

umuhimu wa zinki kwa ubongo, kwamba kama  

wanamaadili wa karne ya 19 wanaweza kuwa sahihi 

wakati waliposema kwamba kupiga punyeto mara 

kwa mara kunaweza kusababisha ukichaa Kwa 

mtu!”—Zinc (Vitabu: St. Albans, Vermont, 1981), p. 

8.TSB 269.6 

 

 Kauli hii ni sawa na ile iliyotolewa na Carl C. Pfeiffer, 

Ph.D., M.D., katika kitabu chake juu ya zinki. 

Anatangaza: TSB 270.1 

"Tunasikitika kusema, kwa kijana aliye na upungufu 

wa zinki, Kwa sababu ya ngono ya mara Kwa mara 

na kupiga punyeto kupita kiasi kunaweza 

kusababisha ukichaa.”—Zinc and Other Micro-

nutrients (Keats: New Canaan, Conn., 1978), p. 45. 

TSB 270.2 

Sio mamlaka zote za matibabu zinaweza kukubaliana 

na hitimisho hili, bado ni muhimu kwamba kuna 

baadhi ya watu ambao utafiti wao umekubaliana na  

maoni ambayo yanapatana na mafundisho ya Ellen 

White. TSB 270.3 

Angalia Child Guidances, ukurasa wa 439-456, kwa 

habari zaidi kuhusu jambo hili. TSB 270.4 

KIAMBATISHO B  TATIZO LA 

MAPEMA KWA KANISA  

Kikao cha kwanza cha Baraza la Waadventista wa 

Sabato kilichokabidhiwa madaraka, kilifanyika huko 

Monterey, Michigan, Oktoba 4-6, 1862, kilikuwa na 

maswali manne mbele yake, swali la kwanza lilikuwa: 

“Tunazichukuliaje ndoa zilizotalikiana?” TSB 271.1 

Neno "ndoa zilizotalikiana" lilifafanuliwa kama ndoa 

za wanandoa "ambao wamepeana talaka kutoka kwa 

waume zao wa zamani au wake zao kwa sababu 

zingine tofauti na zilizotajwa katika Mathayo 19, na 

baada ya talaka hizo wameoa au kuolewa tena. Je, 

watu kama hao wanaokubali Ukweli wa sasa 

wanatakiwa kupokelewa kama washiriki kati yetu 

sisi?” (The Review and Herald, Oktoba 14, 

1862.)TSB 271.2 

 Suala hilo lilipelekwa kwenye Kamati ya Mkutano. 

Hakuna Kumbukumbu yoyote inayoweza kupatikana 

kwa pendekezo au hatua yoyote inayofuata. TSB 

271.3 

MWISHO 


